
 

 

 

 

 
 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐸᖓᑦ ᑲᑎᒪᓂᖅ ᐱᖓᔪᐊᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 52 
 

ᐅᓪᓗᑐᐃᓐᓇᖅ, ᐅᑐᐱᕆ 29, 2010 
 

 

ᖁᑉᐱᕐᓂᓖᑦ 2919ᒥᒃ 2971ᒧᑦ 
 

 

 

ᐃᖃᓗᐃᑦ 
 

 

 

ᐅᖃᖅᑎ: ᐅᐱᓐᓇᖅᑐᖅ ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᓄᓇᖃᖅᑳᖅᓯᒪᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

  

ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 

 

ᒨᓯᓯ ᐊᐅᐸᓗᒃᑐᖅ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᑕᒑᖅ ᑰᓕ 

(ᑲᖏᖅᖠᓂᐅᑉ ᐅᐊᓐᓇᖓ)    

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ 
 

ᕌᓐ ᐃᐊᓕᐊᑦ 

(ᖁᑦᑎᒃᑐᖅ) 

 

ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 

 

 

 

ᐊᖓᔪᖅᑳᖅ ᓗᐊᓐ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᔮᓐ ᓂᓐᖓᖅ 

(ᐊᑯᓪᓕᖅ) 

 

ᔮᓂ ᓂᖏᐅᖓᓐ 

(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 

ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᔨᓂ ᐅᒡᔪᖅ 

(ᓇᑦᑎᓕᒃ) 

  

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᐅᑐᐱᕆ 29, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 

ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 

ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, 

ᐊᖓᔪᖅᑳᖅ ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. 

ᑕᐃᒪ ᐱᒋᐅᖏᓂᑦᑎᓐᓂ ᑐᒃᓯᐊᓂᒃᑯᑦ 

ᐱᒋᐊᖅᑎᑦᓯᔪᓐᓇᕐᒪᖔᑦ ᐊᐱᕆᔪᒪᓪᓗᒍ, ᒥᔅ ᐅᒡᔪᖅ. 

 

>>ᑐᒃᓯᐊᖅᑐᖅ 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. ᐅᓪᓛᑦᑎᐊᕙᒃᑯᑦ, 

ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᖅᑏᑦ, 

ᓄᓇᕗᑦᒥᐅᓕᒫᑦ. 

 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ 

ᐅᖃᐅᓯᖏᑦ. ᑖᓐᓂᐅᓪ ᓯᐅᑦᓴᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 220 - 3(2): ᐅᑭᐅᖅᑑᑉ 

ᐅᒥᐊᕐᔪᐊᒃᑰᕈᑎᖓᓄᑦ ᐃᓕᓐᓂᐊᕈᑎᒃ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑰᕈᒪᒻᒥᔪᖓ 

ᓄᓇᕗᑦᒥᐅᓂᒃ.  

ᐅᖃᖅᑏ, ᐊᐅᔭᖅ ᐅᖅᓱᖅᑑᕐᒥᐅᑦ ᓴᐃᒻᒪᑎᒥᒃ 

ᐋᒥᑦᓴᓐ ᓴᓐᑎᓐᓂᕆᐃᐊ ᑭᐅᕆᓐ ᐃᖅᑲᐅᒪᔾᔪᑎᒋᓗᒍ 

ᓴᐃᒻᒪᑎᕆᓚᐅᕐᒪᑕ ᑖᒃᑯᐊ ᕼᐋᒻᓚᑦᖏᑦ ᕗᕌᒻ 

Museum ᐋᕐᓗ ᓄᐊᕙᐃᒥ ᐱᖃᑎᒋᓪᓗᓂᒋᑦ. ᔫ 

ᓯᐊᑦᐹᒃ ᓄᐊᕙᐃ ᑭᒡᒐᑐᖅᑎᖓ ᑲᓇᑕᒥ, ᔨᐅᕈ 

ᑯᕌᕘᑦ ᑐᑭᒧᐊᑦᑎᑦᑎᔨ, ᔮᓐ ᓂᓐᖓᖅ ᒪᓕᒐᓕᐅᖅᑎ 

ᓇᑦᑎᓕᒻᒧᑦ, ᔫᐊᓂ ᓵᕇᓇ, ᐅᖅᓱᖅᑑᕐᒥᐅᑦ ᒪᐃᔭᖓ 

ᐱᖃᑕᐅᓪᓗᑎᒃ. ᐊᕙᑎᓕᕆᔨᒃᑯᑦ ᐊᓕᐊᓇᐃᒍᓱᑉᐳᑦ 

ᐱᖃᑕᐅᔪᓐᓇᖅᓯᓚᐅᕐᒥᒻᒪᑕ ᖁᕕᐊᓲᑎᖃᑦᑎᓪᓗᒋᑦ.  

 

ᑕᒪᓐᓇ ᐅᑭᐅᖅᑕᖅᑑᑉ ᐊᖅᑯᑎᖓᓂᒃ, ᐅᒥᐊᕐᔪᐊᓄᑦ 

ᐊᖅᑯᑎᐅᔪᒪᖃᑦᑕᖅᑐᒥᒃ 

ᓇᓗᓇᐃᒃᑯᑎᖅᓱᐃᔪᒪᓪᓗᑕ. ᐋᒪᑦᓯᒪᑦ ᓯᐊᓐᑎᓂᐅᕆ 

ᑭᐅᕐᓂ ᐊᖁᑎᐅᓪᓗᓂ. ᑖᒃᑯᐊ ᐅᖅᓱᖅᑑᕐᒥᐅᑦ 

ᓄᓇᖅᑲᑎᒌᑦ ᕉᐅᓪ ᐅᒪᑦᓯᑎᒍᑦ ᐅᒥᐊᕐᔪᐊᒃᑯᑦ 

ᐱᖃᑕᐅᔪᓐᓇᖅᓯᓚᐅᕐᒪᑕ ᓇᓗᓇᐃᖅᓯᑐᐃᓂᕐᒥᒃ. 

 

ᐅᖃᖅᑏ, ᑖᓐᓇ ᐃᓕᑕᖅᓯᓯᒪᕗᖓ 

ᐃᓐᓇᑐᖃᑦᑎᓐᓂᒃ, ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ, ᒪᒃᑯᑦᑐᖏᓐᓂᓪᓗ 

ᐅᖅᓱᖅᑑᕐᒥᐅᓂᒃ. ᐱᖃᑕᐅᓪᓚᒃᑖᕐᓂᖏᓐᓂᒃ 

ᓇᓗᓇᐃᖅᓱᐃᓂᕐᒥᒃ ᑐᑭᓯᒋᐊᕈᑎᔅᓴᓂᒃ Northwest 

Passage-ᒧᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒥᓂᔅᑕᐃᑦ ᐅᖃᐅᓯᖏᑦ. ᐄᕙ ᐋᕆᐊᒃ. 

ᐊᖓᔪᖅᑳᑉ ᐅᖃᐅᓯᖓ 221 - 3(2): ᓄᓇᕗᒻᒧᑦ 

ᓯᐊᒻᒪᖅᑎᕆᓂᖅ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᐅᓪᓛᒃᑯᑦ, ᐅᖃᖅᑎᑦᑎᔩ, 

ᐊᒻᒪ ᐅᓪᓛᒃᑯᑦ ᓄᓇᕗᑦᒥᐅᑦ, ᐃᖃᓗᒻᒥᐅᓪᓗ. 

 

ᐅᖃᖅᑎᑦᑎᔩ, ᒫᓐᓇ ᓇᖏᖅᓯᔪᖓ 

ᑐᓴᖅᑎᑦᑎᒍᒪᓪᓗᖓ ᓂᕈᐊᖅᑕᐅᖃᑎᓐᓂᒃ ᐊᒻᒪᓗ 

ᓄᓇᕗᑦᒥᐅᓕᒫᓂᒃ ᑕᒪᑐᒥᖓ ᒐᕙᒪᒋᔭᑦᑕ 

ᐊᒃᓱᕉᑎᖃᓕᖅᐹᓕᒃᑲᓐᓂᕐᓂᖓᓂᒃ.  

 

ᓄᓇᕗᑦᒥ ᐊᐅᓚᑦᑎᔪᓐᓇᓂᖅᑖᐸᓪᓕᐊᓂᐅᑉ 

ᒥᒃᓵᓄᑦ. ᑕᒪᓐᓇ ᐊᐅᓚᑦᑎᔪᓐᓇᓂᖅᑖᐸᓪᓕᐊᓂᖅ 

ᓱᓕ ᐱᔭᕆᐊᖃᓪᓚᕆᒻᒪᑦ ᓄᓇᕗᑦ 

ᐱᕙᓪᓕᐊᓂᕆᔭᖓ ᐱᓪᓗᒍ. ᑕᐃᒪ ᖃᐅᔨᒪᒐᑦᓯ 

ᒐᕙᒪᑐᖃᒃᑯᑦ ᐊᐅᓚᑦᑎᒻᒪᑕ ᒫᓐᓇᐅᔪᖅ 80 ᐳᓴᓐᑎ 

ᓄᓇᕗᑦ ᓄᓇᖓᓐᓂᒃ. ᑕᒪᓐᓇ 

ᐊᐅᓚᑦᑎᔪᓐᓇᓂᖅᑖᐸᓪᓕᐊᓂᖅ 

ᓄᑦᑎᖅᑎᕆᓂᐅᒐᔭᖅᑐᖅ ᓴᓐᖏᓂᖅᑖᕈᑕᐅᔪᓂᒃ. 

ᑕᒪᒃᑯᓄᖓ ᓄᓇᓂᒃ ᐊᒻᒪᓗ ᓄᓇᒥᒃ ᐱᔭᐅᕙᑦᑐᓂᒃ 

ᐱᕚᓪᓕᕈᑎᔅᓴᓂᒃ. ᑕᕝᕙᓐᖓᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

 

ᐅᖃᖅᑎᑦᑎᔩ, ᑕᒪᓐᓇ ᓄᓇᕗᑦ ᒐᕙᒪᒃᑯᖏᑦ 

ᐱᖃᑎᖃᑦᖢᑎᒃ ᓄᓇᕗᑦ ᑐᓐᖓᕕᒃᑯᓐᓂᑦ 

ᐊᑐᐃᓐᓇᐅᓕᖅᓯᒪᓕᖅᑲᒥᓐᖏᒻᒪᑕ ᑕᒪᑐᒧᖓ 

ᐊᐅᓚᑦᑎᔪᓐᓇᓕᖅᐹᕋᓱᐊᕐᓂᕐᒧᑦ 

ᐋᔩᕈᑎᖃᕋᓱᓐᓂᕐᒧᑦ ᐊᕐᕌᒍᒐᓴᐅᓕᖅᑐᓂᒃ.  

ᑭᓯᐊᓂ ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᖏᑦ 

ᐊᑐᐃᓐᓇᐅᖏᒻᒪᑕ ᓱᓕ ᒫᓐᓇᒧᑦ ᑎᑭᑦᖢᒍ. ᑕᒪᓐᓇ 

ᓯᕗᒧᐊᒋᐊᕈᑎᐅᔪᖅ ᐃᒫᒃ ᐃᓗᓕᖃᒻᒪᑦ ᓲᕐᓗᖃᐃ 

2008 ᓄᓐᖑᖏᓐᓂ ᒐᕙᒪᒋᔭᕗᑦ 

ᐊᑎᓕᐅᓚᐅᖅᓯᒪᔪᑦ ᐊᐅᓚᑦᑎᔪᓐᓇᖅᓯᕙᓪᓕᐊᓂᕐᒧᑦ 

ᐋᔩᕈᑎᐅᒐᔭᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐊᒻᒪᓗᒃᑕᐅᖅ ᓄᓇᕗᑦ ᑐᓐᖓᕕᒃᑯᖏᑦ 

ᐋᖅᑭᓯᓪᓗᑎᒃ ᑭᓱᓂᒃ ᐋᔩᕈᑎᖃᕋᔭᕐᒪᖔᑕ ᐊᒻᒪᓗ 

ᖃᓄᖅ ᐊᑐᐊᒐᖃᕋᔭᕐᒪᖔᑕ. ᑕᐃᒪᓐᖓᓂᑦ 

ᐱᓕᕆᖃᑎᖃᐃᓐᓇᖅᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ, ᐊᒻᒪᓗ ᓄᓇᕗᑦ ᑐᓐᖓᕕᒃᑯ, 

ᑕᒪᒃᑯᓂᖓ ᑲᒪᓇᓱᑦᑐᑕ. ᐊᒻᒪᓗ ᐋᑐᕚᑉ 

ᐃᓱᒫᓘᑎᒋᔭᖏᑦ ᐱᓕᕆᐊᕆᓇᓱᐊᖅᑐᒋᑦ ᒪᑯᐊ 

ᖃᓄᐃᑦᑐᒥᑦ ᓄᓇᕗᒻᒥ 

ᐱᔪᓐᓇᕐᓂᖃᕆᐊᖃᑦᑎᐊᕋᓗᐊᕋᔭᕐᒪᖔᑕ ᑭᓱᒥᑦ 

ᑎᒍᓯᔪᓐᓇᖅᓯᓗᑎᒃ 

ᐱᓕᕆᐊᕆᔭᕆᐊᖃᕋᔭᖅᑕᖏᓐᓂᑦ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᑉᐳᖓ 

ᖃᐅᔨᒃᑲᐃᒋᐊᔅᓴ ᒪᓕᒐᓕᐅᖅᑎᓂᑦ, 

ᑎᒃᑯᐊᖅᑕᐅᕋᑖᖅᑎᓪᓗᒍ 

ᓇᓗᓇᐃᖅᓯᑦᑎᐊᓚᐅᖅᓯᒪᒻᒪᑦ ᒥᔅᑕ ᑕᓐᑲᓐᒧᑦ 

ᑕᒪᓐᓇ ᐊᔪᕈᖏᓂᖅᑖᕆᓪᓗᓂᐅᒃ ᐅᑭᐅᖅᑕᖅᑐᖅ 

ᓄᓇᕗᑦ ᓯᕗᓪᓕᖅᐹᖑᔭᕆᐊᖃᓪᓚᕆᒻᒪᑦ. 

ᑕᐃᒫᑦᑕᐅᖅ ᓯᕗᓕᖅᑎᕗᑦ ᑲᓇᑕᒥ 

ᐅᖃᐅᑎᓚᐅᕐᒥᔭᕗᑦ. ᓯᕗᓕᖅᑎ 

ᐱᒋᐊᕐᓂᖃᕆᐊᖃᕐᒪᑦ ᑲᓇᑕ ᑕᒪᓐᓇ 

ᓴᓐᖏᓂᖅᑖᖅᐸᓪᓕᐊᒋᐊᖃᕐᒪᓂᓛᒃ ᓄᓇᕗᑦ 

ᑕᐃᒫᔅᓴᐃᓐᓇᖅ ᔫᑳᓐ ᓄᓇᑦᓯᐊᕐᓗ ᒪᓕᔅᓴᖅᓯᒪᒻᒪᑕ. 

 

ᒪᓕᑦᑐᒍ ᑕᒪᓐᓇ, ᐱᔭᕇᖅᐸᓪᓕᐊᒋᐊᖃᕋᑦᑎᒍ 

ᐋᔩᕈᑎᔅᓴᐃᑦ ᐱᓕᕆᔾᔪᑎᒋᓂᐊᖅᑕᕗᑦ 

ᒐᕙᒪᑐᖃᒃᑯᓪᓗ ᐋᔩᖃᑎᒋᓗᒋᑦ 

ᑎᓕᔭᐅᔾᔪᑎᒋᓂᐊᖅᑕᑎᓐᓂᑦ. ᑎᒃᑯᐊᖅᓯᓂᕐᒥᓪᓗ 

ᑕᐃᓐᓇ ᓴᓐᖏᓂᖅᑖᖅᐸᓪᓕᐊᓂᑦᑎᓐᓄᑦ 

ᐋᔩᖅᑎᒋᓂᐊᖅᑕᕗᑦ ᑕᐃᒃᑯᐊ ᐋᔩᖅᐸᓪᓕᐊᓂᒃᑯᑦ 

ᐊᖏᕈᑎᓕᐅᕐᓂᐊᕋᑦᑕ ᓯᕗᓪᓕᖅᐹᖅᓯᐅᕐᒥᑦ 

ᑭᖑᓪᓕᖅᐹᒧᑦ ᑎᑭᓐᓇᓱᓪᓗᒍ 

ᐊᖏᕈᑎᒋᓛᖅᑕᑎᓐᓄᑦ.  

 

ᑖᓐᓇ ᐊᖏᕈᑎᒋᓂᐊᖅᑕᕗᑦ ᓯᕗᓪᓕᖅᐹᖑᓂᐊᖅᑐᖅ 

ᐋᔩᕈᑕᐅᕙᓪᓕᐊᓂᖓ ᐱᒋᐊᕐᓂᐊᕐᖓᑦ.  

 

ᑖᓐᓇ ᓴᓐᖏᓂᖅᑖᖅᑎᑦᑎᕙᓪᓕᐊᓂᖅ, 

ᐊᐅᓪᓛᖅᑎᑦᑎᕙᓪᓕᐊᓂᖅ ᓄᓇᕗᒻᒧᑦ ᐊᔅᓱᐊᓗᒃ 

ᐱᒻᒪᕆᐅᒻᒪᑦ. ᒪᑭᑉᐸᓪᓕᐊᔾᔪᑎᒋᓚᖓᒐᑦᑎᒍ 

ᓄᓇᕗᒻᒥᐅᑕᐅᓪᓗᑕ, ᐊᒻᒪᓗ ᒐᕙᒪᑦᑕ 

ᓯᕗᓪᓕᖅᐹᖑᑎᓐᓂᐊᖅᑐᓂᐅᒃ ᑲᓇᑕᒥᐅᑦ 

ᓴᓐᖏᓂᖅᑖᕈᑦᑕ ᐃᑲᔪᖅᑕᐅᓂᖃᓚᖓᒻᒪᑕ 

ᓄᓇᕗᒻᒥᐅᓪᓗ. 

 

ᖃᐅᔨᒪᒐᔅᓰᓛᒃ ᑕᕝᕙᓂ ᐱᓇᓱᐊᕈᓯᑦᑎᓐᓂᑦ 

ᐱᔭᕇᖅᐸᓪᓕᐊᒐᑦᑎᒍ ᐊᖏᕈᑎᒋᓂᐊᖅᑕᕗᑦ; 

ᐱᔭᕇᖅᐸᓪᓕᐊᒻᒪᑕ ᓄᓇᑦᓯᐊᕐᒥ 

ᐊᖏᕈᑎᒋᓂᐊᖅᑕᖓᓂᑦ ᓯᕗᓪᓕᖅᐹᖅᓯᐅᑎᒥ.  

 

ᓇᓗᓇᓐᖏᒻᒪᑦ ᓄᓇᕗᒻᒥᐅᑦ ᐱᒋᐊᕆᐊᖃᓕᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑕᑉᑑᓇ. 



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑐᐃᖅᓯᓂᖅ ᐃᒃᐱᐊᕐᔪᒻᒥ ᖃᖓᑕᓲᒃᑯᕕᒃ 

ᓄᑖᖅ (ᑕᑉᑑᓇ) 

 

ᐊᖓᔪᖅᑲᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᑦ. ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᓪᓗ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᖃᐅᔨᒃᑲᐃᒍᒪᓪᓗᖓ ᐃᑉᐱᐊᕐᔪᒻᒥ 

ᒥᑦᑕᕐᕕᓕᐊᖑᖃᑖᓚᐅᖅᑐᒧᑦ. ᑕᐃᓐᓇ 

ᒪᑐᔭᐅᓚᐅᖅᑎᓪᓗᒍ ᓇᓂᓯᕕᐅᑉ 

ᑐᓚᑦᑕᕐᕕᒋᓚᐅᖅᑕᖓ ᐅᒃᑯᐊᕐᓂᖓ, ᓄᓇᕗᑦ 

ᒐᕙᒪᒃᑯᖏᓐᓂᑦ ᓴᓇᒋᐊᖃᓕᓚᐅᕐᒪᑕ ᓄᑖᒥᑦ 

ᒥᑦᑕᕐᕕᒻᒥᑦ ᐃᑉᐱᐊᕐᔪᒻᒥᑦ.  

 

ᐅᖃᖅᑏ, ᓄᑖᖅ ᒥᑦᑕᕐᕕᔅᓴᖅ ᐊᒻᒪᓗ ᐅᑕᖅᑭᕕᒃ 

ᐃᓪᓗ ᐊᑲᕐᕆᔮᕐᓂᖅᓴᐅᓂᐊᓕᕐᒪᑕ ᐃᑉᐱᐊᕐᔪᒻᒥᐅᑦ 

ᖃᓂᓐᓂᖅᓴᐅᓂᖓᓄᑦ. ᐊᓪᓛᑦ, 

ᐊᑭᑭᓪᓕᕚᓪᓕᓐᖑᓱᑦᑐᑦ ᐋᖅᑭᐅᒪᔾᔪᑏᑦ 

ᓴᓇᔾᔪᑎᖏᓪᓗ. ᐱᓗᐊᖅᑐᒥᒃ, ᑖᓐᓇ ᐊᑐᕆᐊᑯᑖᖓ 

ᐃᑉᐱᐊᕐᔪᒻᒥ ᓇᓂᓯᕕᐅᓪᓗ ᐊᖅᑯᑖᓃᑦᑐᖅ 

ᓴᓕᒍᖅᑕᐅᒋᐊᖃᐃᓐᓇᖃᑦᑕᓚᐅᕐᒪᑦ. ᐅᖃᖅᑏ, 

ᐅᐱᒍᓱᑦᑐᖓ ᒪᓕᒐᓕᐅᕐᕕᒻᒧᑦ ᐅᖃᕈᓐᓇᕋᒪ 

ᒥᑦᑕᕐᕕᒃ ᐱᔭᕇᖅᓯᒪᓕᖅᑐᖅ.  

 

ᓈᕝ ᑲᓇᑕᒃᑯᑦ - ᑖᒃᑯᐊ ᐅᑭᐅᖅᑕᖅᑐᒥ 

ᒥᑦᑕᕐᕕᓕᕆᔩᑦ -, ᐅᑭᐅᖅᑕᖅᑐᒥ ᒥᑦᑕᕐᕕᖃᓕᕐᖓᑕ 

ᐃᑉᐱᐊᕐᔪᒻᒥ. ᖃᖓᑕᓲᓕᕆᔩᓪᓗ ᐅᖃᐅᓯᕆᕙᑦᑕᖏᑦ 

ᓴᖅᑭᑕᐅᓂᐊᖅᑐᑦ ᐅᖃᓕᒫᒐᕐᓂᑦ ᔮᓐᓄᐋᕆᐅᓕᖅᐸᑦ 

ᑲᓇᑕᒥ ᖃᖓᑕᕙᑦᑐᑦ ᐅᓂᒃᑳᖏᑎᒍᑦ, ᐊᒻᒪ 

ᐊᖅᑯᑎᖏᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᒥᓂᔅᑕᐃᑦ ᐅᖃᐅᓯᖏᑦ. ᑕᒑᖅ ᑰᓕ. 

ᐃᒡᓗᖃᕆᐊᖃᕐᓂᕐᒧᑦ ᖃᐅᔨᓴᕐᓂᐅᑉ 

ᐊᑐᐃᓐᓇᕈᖅᑕᐅᓂᖓ (ᑰᓕ) 

 

ᐊᖓᔪᖅᑲᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, 

ᐅᕙᖓᑦᑕᐅᖅ ᓂᑯᕕᑦᑐᒪᕗᖓ ᑖᒃᑯᐊ 

ᓴᖅᑭᑎᒋᐊᕐᓂᐊᕋᑦᑎᒍ ᐃᓪᓗᓕᕆᓂᐅᑉ ᒥᒃᓵᓄᑦ 

ᖃᐅᔨᓴᖅᑕᐅᖏᓐᓇᖅᑲᐅᔪᑦ ᓈᓴᐅᑎᑦ. ᑖᓐᓇ 

ᖃᐅᔨᓴᕐᓂᖅ ᐱᓕᐊᓂᑦᑕᐅᒋᐊᖃᓚᐅᕐᒪᑦ ᐊᑦᑑᕙ 

ᓄᓐᖑᐊᓂ ᐊᒻᒪᓗ ᒫᓐᓇ ᑖᓐᓇ ᓈᒻᒪᓈᖅᓯᒪᓪᓗᓂ. 

ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑕᕋ ᐅᑯᐊ 

ᐅᖃᐅᓯᖏᑦ ᐱᔭᕆᐊᑐᒐᓚᒻᒪᑕ:  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐱᒋᐊᖁᔨᓚᐅᕐᒪᑕ, ᐊᒻᒪᑦᑕᐅᖅ 

ᐱᖃᑎᒋᓪᓗᒋᑦ ᑲᓇᑕᐅᑉ ᑭᓪᓕᓯᓂᐊᖅᑎᖏᑦ ᐊᒻᒪᓗ 

ᓄᓇᕗᒻᒥᐅᑦ ᑭᓪᓕᓯᓂᐊᖅᑎᖏᑦ 

ᖃᐅᔨᓴᕆᐊᖃᖃᑦᑕᖅᑐᓄᑦ. ᑖᓐᓇ 

ᐱᔭᕆᐊᑐᓂᖅᐹᖑᒻᒪᑦ ᐃᓗᓕᖃᐅᕈᓘᔭᖅᑐᓂ 

ᖃᐅᔨᓴᕐᓂᐅᓚᐅᖅᑐᒥᑦ ᓄᓇᕗᒻᒥᐅᑦ 

ᐃᓪᓗᖃᕆᐊᖃᓗᐊᓐᖑᐊᕐᓂᖏᓐᓂ. 

 

ᐱᓗᐊᖅᑐᒥᒃ, ᐅᖃᖅᑏ, ᑖᓐᓇ ᖃᐅᔨᓴᕐᓂᖅ 

ᐃᑲᔪᕐᓂᖃᓚᖓᒻᒪᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓂᒃ ᑕᒪᓐᓇ ᐱᔭᕆᑐᔪᖅ 

ᐃᓗᓗᓕᒫᖓ ᕿᒥᕐᕈᔭᐅᖁᓪᓗᒍ. ᒪᑯᐊ 

ᓂᓐᓂᐅᖃᑦᑕᖅᑐᑦ ᐊᖏᕐᕋᖃᓐᖏᑐᓪᓗ ᓄᓇᕗᒻᒥᐅᑦ 

ᐱᔾᔪᑎᒋᓪᓗᒋᑦ ᐱᕚᓪᓕᕆᐊᖃᓕᕋᓗᐊᖅᑎᓪᓗᑕ 

ᓄᓇᕗᒻᒥ. 

 

ᑕᒪᓐᓇ ᐸᕐᓇᐅᑎᒋᓂᐊᖅᑕᕗᑦ ᐱᒻᒪᕆᐅᒻᒪᑦ, 

ᐅᖃᖅᑏ, ᒪᓕᓐᓂᐊᒥᒻᒪᑦ ᑲᓇᑕᐅᑉ 

ᑭᓪᓕᓯᓂᐊᖅᑎᖏᑕ ᓈᓴᐃᔨᒋᕙᑦᑕᖏᓐᓂᒃ. ᑖᓐᓇ 

ᓄᓇᕗᑦ ᒐᕙᒪᒃᑯᖏᑕ ᑕᒪᑉᑕᒃᑯᑦ 

ᐱᓂᐊᕐᓂᕆᓚᐅᖅᑕᖏᑦ ᑲᔪᓯᑎᑕᐅᖁᓪᓗᒋᑦ 

ᐊᕗᖓᑲᓪᓚᒃ ᐊᖏᕐᕋᖃᓐᖏᑦᑐᑦ ᐃᓪᓗᓕᕆᓂᕐᓗ 

ᐸᕐᓇᐅᑎᐅᓚᐅᖅᓯᒪᔪᖅ.  

 

ᓱᓕᒃᑲᓐᓂᖅ; ᑖᒃᑯᐊ ᖃᐅᔨᓴᓚᐅᖅᑎᓪᓗᒋᑦ, 

ᐅᖃᖅᑏ, ᐊᑐᕈᓐᓇᖅᓯᓂᐊᕋᑦᑎᒍ ᐅᓂᒃᑳᑦ 

ᓴᓐᖓᑎᑉᐹᓪᓗᑎᓪᓗ ᓴᒃᑯᒋᓂᐊᖅᑕᕗᑦ  

ᐋᔩᕈᑎᖃᓕᕈᑦᑕ ᐃᓪᓗᓕᕆᓂᕐᒧᑦ 

ᐱᓇᓱᐊᕈᒪᔭᑦᑎᓐᓂᒃ.  

 

ᐅᖃᖅᑏ, ᑕᒪᓐᓇ ᒪᑐᓯᒍᑎᒋᓗᒍ: ᐃᓕᑕᕆᒍᒪᓪᓗᒋᑦ 

ᑖᒃᑯᐊ ᐃᑲᔪᕐᓂᖃᓚᐅᖅᑐᑦ, ᐊᒻᒪᓗ 

ᑲᑐᔾᔨᖃᑎᒋᓚᐅᖅᑕᕗᑦ ᖁᔭᓐᓇᒦᕈᒪᓪᓗᒋᑦ ᑲᓇᑕᐅᑉ 

ᑭᓪᓕᓯᓂᐊᖅᑎᖏᓐᓄᑦ, ᓄᓇᕘᓪᓗ 

ᑭᓪᓕᓯᓂᐊᖅᑎᖏᑦ ᖃᐅᔨᓴᕆᐊᓕᓐᓄᑦ, ᐊᒻᒪ 

ᐃᖅᑲᓇᐃᔭᖅᑎᕗᑦ ᓄᓇᕗᑦ ᐃᓪᓗᓕᕆᔨᕐᔪᐊᑯᓐᓂ, 

ᓄᓇᓕᓐᓂᓗ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ - 

ᑖᒃᑯᓂᖓ ᑲᔪᓯᑎᑦᑎᑦᓯᐊᒍᓐᓇᓚᐅᕐᖓᑕ 

ᖃᐅᔨᓴᖅᑕᑎᓐᓂᒃ. 

 

ᑐᓐᖓᓱᑦᑎᑉᐸᒃᑲ ᒪᓕᒐᐅᓕᖅᑎᐅᖃᑎᒃᑲ, ᐅᖃᖅᑏ, 

ᑖᒃᑯᐊ ᕿᒥᕐᕈᔭᐅᖁᓪᓗᒋᑦ ᓄᓇᕗᒻᒥ 

ᐃᓪᓗᖃᕆᐊᖃᓗᐊᓐᖑᐊᕐᓂᖅ 

ᖃᐅᔨᓴᐅᑕᐅᓚᐅᖅᑐᑦ ᓄᓇᕗᑦ 

ᐃᓪᓗᓕᕆᔨᕐᔪᐊᑯᓐᓂᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ ᑖᓂᐅᓪ 

ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. 

ᓇᓗᓇᐃᖅᓯᒋᐊᒃᑲᓐᓂᕈᒪᑐᐃᓐᓇᖅᑐᖓ 

ᐅᖃᐅᓯᒋᖅᑲᐅᔭᕐᓂᒃ, ᔮᓐ ᓂᓐᖓᖅ ᓇᑦᑎᓕᒻᒧᑦ 

ᒪᓕᒐᓕᐅᖅᑎᐅᓂᕋᖅᑲᐅᒐᒃᑯ, ᐊᑯᓪᓕᕐᒨᒐᓗᐊᖅ. 

ᒪᒥᐊᓇᖅ. ᑕᒻᒪᖅᑲᐅᓐᓂᕋᒪ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 

ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ 

ᐊᐅᐸᓗᒃᑐᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓱᒪᑖᒃᑲᓐᓂᕈᑏᑦ ᓄᓇᕗᒥᐅᑦ 

ᓂᕈᐊᕈᓐᓇᓂᕐᒧᑦ ᐱᔪᓐᓇᐅᑎᖏᓐᓂᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᓄᓇᕗᒻᒥᐅᑦ ᐅᖃᕈᓐᓇᓂᒃᑯᑦ 

ᐃᓱᒪᖅᓱᕈᓐᓇᐅᑎᖏᓐᓂᒃ. 

 

ᐅᖃᖅᑏ, ᑕᕝᕙᓂ ᐱᓇᓱᐊᕈᓯᑦᑎᓐᓂ ᓄᓇᓕᓐᓂᑦ 

ᑲᑎᒪᔨᑦᓴᓂᒃ ᓂᕈᐊᕋᓱᑦᑎᓪᓗᒋᑦ, ᐊᒻᒪ 

ᓂᕈᐊᕋᓱᓐᓂᐅᓂᐊᕐᒪᑦ ᐊᒻᒪ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᔅᓴᖏᓐᓂᒃ ᓄᓇᕗᑦ ᑐᓐᖓᕕᒃᑯᓂᓪᓗ; ᐊᒻᒪ, 

ᑖᒃᑯᐊ ᑲᔪᖏᖅᑐᕈᒪᕙᒃᑲ ᓄᓇᖅᑲᑎᒃᑲ ᑖᒃᑯᐊ 

ᓂᕈᐊᖅᑕᐃᕕᑦᓴᐃᑦ ᐱᒻᒪᕆᐊᓗᐃᑦ 

ᐆᑦᑐᖅᑕᐅᖁᓪᓗᒋᑦ.  

 

ᐅᖃᖅᑏ, ᑕᒪᒃᑯᐊ ᐃᓱᒪᖅᓱᕈᓐᓇᐅᑎᕗᑦ 

ᓂᓪᓕᐊᒍᓐᓇᓂᒃᑯᑦ ᖃᓄᑐᐃᓐᓇᖅ 

ᑕᐃᒪᐃᓕᖓᑐᐃᓐᓇᕆᐊᖃᓐᖏᓇᑦᑎᒍ. ᐊᒻᒪ, 

ᐃᖅᑲᐅᒪᒋᐊᖃᕋᑦᑕ ᒫᓐᓇᒫᖑᓚᐅᖅᑐᖅ ᐃᓄᐃᑦ 

ᐊᓪᓚᐃᓪᓗ ᑲᑐᔾᔨᖃᑎᒌᖏᑦ ᓂᕈᐊᕐᓂᖃᓚᐅᖅᑐᑦ. 

ᐊᒻᒪᑦᑕᐅᖅ, ᑕᐃᒫᒃ ᐃᖅᑲᐃᑎᑦᑎᖃᑦᑕᕆᐊᖃᕋᑦᑕ 

ᐊᔪᐃᓐᓇᕐᓂᑦᑎᓐᓂᒃ ᑲᓇᑕᒥᐅᑕᐅᖃᑕᐅᔪᒪᓪᓗᑕ 

ᑕᐃᒫᑦᓴᐃᓐᓇᖅ ᐱᔪᓐᓇᐅᑎᖃᕐᓗᑕ ᐅᖃᕈᓐᓇᕐᓗᑕ 

ᐃᓱᒪᖅᓲᑎᑦᑎᓐᓂᒃ. ᑕᐃᒪ ᐃᓕᑕᕆᔪᒪᓪᓗᒋᑦ: 

ᔭᐃᒥᓯ ᐊᕐᕚᕐᓗᒃ; ᑕᒑᖅ ᑰᓕ; ᐊᒻᒪ, ᓗᐃ ᑕᐹᕐᔪᒃ, 

ᑕᕝᕙᓂ ᒪᓕᒐᓕᐅᕐᕕᒻᒦᖃᑕᐅᔪᑦ. ᐅᕙᑦᑎᓐᓂᒃ 

ᑲᔪᖏᖅᑐᐃᖏᓐᓇᕐᒪᑕ ᐊᔪᕆᑦᑐᒥᓇᖅᓯᓯᒪᓪᓗᑎᒃ.  

 

ᐅᖃᖅᑏ, ᑖᒃᑯᐊ ᓂᕈᐊᖅᑐᖃᖅᑎᓪᓗᒍ 

ᖃᒪᓂᑦᑐᐊᒥᐅᑦ ᓂᕈᐊᕆᐊᖅᑐᓚᐅᖅᓯᒪᒻᒪᑕ 

ᐊᒥᓱᒻᒪᕆᐅᓪᓗᑎᒃ, 2/3-ᖑᓪᓗᑎᒃ, ᑖᒃᑯᐊ 

ᐅᐱᕆᒋᑦᑎᐊᖅᑐᒋᑦ ᐊᒥᓲᒻᒪᑕ 

ᓂᕈᐊᕆᐊᖅᑐᓚᐅᖅᑐᑦ. ᑭᓯᐊᓂ ᓂᕈᐊᖁᒍᒥᓇᖅᑐᑦ 

ᐊᒥᓲᓂᖅᓴᐅᖁᒍᒥᓇᕋᓗᐊᕐᒪᑕ. ᐅᖃᖅᑏ, ᑖᒃᑯᐊ 

ᐱᔪᓐᓇᐅᑎᕗᑦ ᐆᑦᑐᖃᑦᑕᕆᐊᖃᕋᑦᑎᒍ 

ᐊᓐᓇᐃᖏᓪᓗᒋᑦ. 

 

ᐅᖃᖅᑏ, ᓯᓚᕐᔪᐊᕐᒥᐅᖃᑎᕗᑦ ᑕᑯᒍᑦᓯᐅᒃ 

ᓇᕿᑕᐅᓯᒪᔪᑦ ᐃᓱᒪᖅᓱᕈᓐᓃᖅᑐᑦ, ᐊᒥᓱᐊᓗᐃᓪᓗ 

ᐃᓅᖃᑎᒌᑦ ᐊᒃᓱᕈᖅᑎᑕᐅᔪᑦ, ᐊᒻᒪᓗ  

ᐱᔪᓐᓇᐅᑎᖏᓐᓂᒃ ᐅᖃᕈᓐᓇᐅᑎᖏᓐᓂᒃ 

ᐊᖅᓵᖅᑕᐅᓯᒪᔪᑦ. ᓄᓇᕐᔪᐊᑯᓗᑉᐳᑦ ᑕᒫᓂ 

ᐃᓱᒪᖅᓲᑎᒋᓗᐊᒧᑦ ᐃᑦᓴᓇᖅᓯᓯᒪᑲᐃᓐᓇᓲᕆᒐᑦᑎᒍ; 

ᐃᓛᓐᓂᒃᑯᑦ ᐱᔪᓐᓇᐅᑎᒐᓗᐊᕗᑦ ᐊᓯᑦᑕ 

ᐱᔪᓐᓇᐅᑎᖏᑦ ᐃᓱᒪᖅᓱᕈᓐᓇᐅᑎᖏᑦ. 

ᓵᙲᓪᓕᖅᐹᓪᓕᕈᑕᐅᔪᓐᓇᖅᓱᑎᓪᓗ.  

 

ᐅᖃᖅᑏ, ᖃᐅᔨᒪᓪᓗᖓ ᐱᔭᕆᐊᑭᑦᑐᑯᓘᓐᖏᒻᒪᑦ 

ᑲᑎᒪᔨᐅᓂᖅ ᐃᓅᖃᑎᒧᑦ 

ᑕᑯᓐᓇᖅᑕᐅᖃᑦᑕᕐᓂᐊᕐᓗᓂ. ᐱᓗᐊᖅᑐᒥᒃ, 

ᒐᕙᒪᓕᕆᓂᖅ ᐃᓱᒪᒋᔪᓐᓇᐃᖅᓯᔪᓐᓇᖏᑦᑐᐊᓘᒻᒪᑦ. 

ᑭᓯᐊᓂᐅᒐᓗᐊᖅ, ᓯᕘᕋᑦᑕᐃᓕᒋᑦᓯ ᑖᒃᑯᐊ 

ᓂᕈᐊᖅᑕᐅᕕᒋᓯᒪᔭᒃᑲ ᐱᖃᑕᐅᓇᓱᐊᕈᒪᒍᑦᓯ, 

ᐱᖃᑕᐅᓇᓱᐊᕆᑦᓯ. ᐃᓕᕋᓱᓐᖏᓪᓗᓯ, 

ᑲᑉᐱᐊᓱᓐᖏᓪᓗᑎ ᑕᑯᓐᓇᓐᖑᐊᑦᑎᐊᕐᓗᒍ ᐱᔪᒪᔭᓯ.  

 

. . . ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ,ᒥᔅᑕ  ᓯᐊᓪ. 

ᐃᑉᐱᒋᖃᑎᖃᕐᓂᖅ ᖃᑦᑎᕆᔨ ᓗᐃ 

ᕿᒥᖅᐱᐅᑉ ᐃᓚᒋᔭᖏᓐᓂᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓇᖏᖅᓯᕗᖓ ᒪᒥᐊᑦᑐᒪᓪᓗᖓ, ᓗᐃ ᕿᒥᖅᐱᒃᑯᑦ 

ᐃᓚᐃᕋᑖᓚᐅᕐᓂᖏᓐᓂᒃ. 

 

ᐅᖃᖅᑏ, ᓗᐃ ᕿᒥᖅᐱᒃ ᑲᑦᑎᕆᔨᓐᖑᓚᐅᖅᓯᒪᔪᖅ 

ᐃᑲᔪᕈᒪᓂᕐᒥᓄᑦ ᔮᓄᐊᕆ 1988-ᖑᑎᓪᓗᒍ,  

ᐊᕐᕌᒍᓂᒃ ᐊᕙᑎᓂᒃ ᑭᒻᒥᕈᒻᒥᐅᓂᒃ 

ᐃᑲᔪᖅᓯᒪᔪᒻᒪᕆᐅᒻᒪᑦ.  

 

ᒥᔅᑕ ᕿᒥᖅᐱᒃ ᑳᑉᑕᓐᖑᖅᑎᑕᐅᓚᐅᖅᑐᖅ 

ᑭᒻᒥᕈᒻᒥᐅᑦ ᖃᑦᑎᕆᔨᖏᓐᓄᑦ.  

 

ᖃᐅᔨᒪᔭᐅᑦᓯᐊᖅᑐᓂ ᐱᓕᒻᒪᔅᓯᒪᑦᑎᐊᕐᓂᖓ, 

ᓯᕗᓕᖅᑎᑦᓯᐊᕚᓘᓂᖓ. ᐊᓂᕐᓂᖃᕈᓐᓂᓛᐅᕐᓂᖓ 

ᒪᒥᐊᒃᑯᓲᑎᒋᕙᕗᑦ ᐃᓚᖏᑦ.  

 

ᐅᖃᖅᑏ, ᖃᑦᑎᕆᔩᑦ ᓄᓇᕗᑦᒥᐅᑦ 

ᓴᐳᔾᔨᔨᒋᓪᓚᕆᒃᑲᑦᑎᒍ. ᓯᕗᓪᓕᖅᐹᑦᑎᐊᖑᓪᓗᑎᒃ 

ᖃᐃᖃᑦᑕᕐᒪᑕ ᐃᑭᑦᑐᖃᓕᕋᐃᒻᒪᑦ 

ᐃᑲᔪᖅᑎᒋᓪᓗᑎᒍ: ᓗᐃ ᕿᒥᖅᐱᒃ, ᐃᓚᖏᓪᓗ 

ᒪᒥᐊᒃᕕᒋᔪᒪᔭᕗᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓗᐃ ᑕᐸᕐᔪᒃ, 

ᐊᒥᑦᑐᕐᒧᑦ ᒪᓕᒐᓕᐅᖅᑎ. 

ᓄᖅᑲᕐᓂᐊᓕᕐᓂᖓ ᓯᕗᓕᖅᑎᑦ 

ᑲᑎᒪᔨᖏᓐᓂᑦ 

ᒪᓕᒐᓕᐅᖅᑎᐅᖏᓐᓇᕋᓗᐊᕐᓗᓂ 

ᒪᓕᒐᓕᐅᕐᕕᒻᒥ (ᑕᐹᕐᔪᒃ) 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ, ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ 

ᓴᓂᕋᔭᒻᒥᓗ ᐃᒡᓗᓕᒃᒥᓗ ᐅᓪᓛᑰᑦᑎᐊᐸᒃᑲ.  

 

ᓇᖏᖅᓯᔾᔪᑎᒋᔭᕋᓕ ᐅᓐᓂᖅᓯᐅᕈᒪᓪᓗᖓ ᑕᐃᒃᑯᐊ 

ᓂᕈᐊᖅᑎᒋᓯᒪᔭᓐᓄᑦ. ᐃᑉᐸᔅᓴᖅ ᑕᐃᒪ 

ᐅᖃᓪᓚᓚᐅᕋᒪ ᑖᓐᓇ ᐱᕕᖃᑦᑎᑕᐅᓪᓗᖓ, ᐅᓇ 

ᑐᑭᓯᔭᐅᓪᓗᒃᓯᒪᓂᖓᓄᑦ ᓇᓗᓇᐃᒃᑲᓐᓂᕈᒪᒐᒃᑯᑦ.  

ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐊᒥᓱᑲᓪᓚᐃᑦ 

ᐃᓱᒪᓚᐅᕐᓂᕐᒪᑕ ᒪᓕᒐᓕᐅᖅᑎᐅᓂᕐᓄᑦ 

ᓄᖅᑲᕋᓱᒋᔭᐅᓪᓗᖓ. ᐅᖃᖅᑎᑦᑎᔩ, ᐊᒻᒪᓗ 

ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ, ᑐᑭᓯᐅᒪᑦᑎᐊᖁᕙᒃᑲ 

ᑖᒃᑯᓇᓂ ᒥᓂᔅᑕ, ᑖᒃᑯᓇᓂ ᓂᕈᐊᖅᑕᐅᓯᒪᒐᒪ 

ᒪᓕᒐᓕᐅᖅᑎᒧᑦ ᓂᕈᐊᖅᑕᐅᓚᐅᖅᓯᒪᔪᓂᒃ - ᑖᒃᑯᐊ 

ᑕᕝᕙᓂ ᐃᒡᓘᑉ ᐃᓗᐊᓃᑦᑐᑦ ᓂᕈᐊᖅᓯᒪᒻᒪᑕ 

ᒥᓂᔅᑐᓐᖑᖁᔭᐅᓪᓗᖓ - ᑕᐃᒃᑯᐊᓕ 

ᒪᓕᒐᓕᐅᖅᑎᓐᖑᖁᔨᓚᐅᖅᓯᒪᔪᑦ ᑕᐃᒃᑯᐊ 

ᓱᕐᕋᐅᑎᔾᔮᖏᑖᓗᒃᑲ. ᓱᓕ ᑭᒡᒐᑐᓪᓚᕆᓐᓂᐊᖅᑕᒃᑲ 

ᐃᒡᓗᓕᒃᒥᐅᑦ, ᓴᓂᕋᔭᒻᒥᐅᓪᓗ ᑖᓐᓇ ᑲᔪᓯᑎᓪᓗᒍ.  

 

ᐊᒻᒪ ᑭᖑᓪᓕᕐᒥ, ᐅᖃᖅᑎᑦᑎᔩ, ᖁᔭᓐᓇᒦᕈᒪᓪᓗᖓ 

ᑕᒪᓐᓇ ᐅᖃᐅᓯᕆᓚᐅᖅᑕᕋ ᐃᑉᐸᔅᓴᖅ 

ᐱᔾᔪᑎᒋᓪᓗᒍ ᓂᕆᔭᖅᑐᓚᐅᕋᑦᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ. ᑕᐃᒃᑯᐊᓗ 

ᐃᓚᐅᓚᐅᖅᑐᑦ, ᐊᒻᒪ ᖃᐃᑦᑎᔭᐅᓚᐅᕋᒪ ᐅᓐᓄᑦ 

ᓂᕆᑎᓪᓗᑕ ᑖᓐᓇ ᐊᑐᕋᒃᑯ ᖁᖓᓯᕈᖅ. 

ᒪᓕᒐᓕᐅᕐᕕᐅᑉ ᐃᓗᐊᓂ ᑲᑎᒪᓕᕌᖓᑦᑕ 

ᐃᖅᑲᐅᒪᖃᑦᑕᓂᐊᖅᐸᒃᑲ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖓᓂᒃ ᓱᓕ ᐊᒃᓱᕈᖁᔭᐅᔪᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. (ᑐᓵᔨᑎᒍᑦ) 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ ᐅᑲᓕᖅ. 

ᐊᑯᑭᑦᑐᒃᑯᑦ ᓯᕗᓕᖅᑎᒥᓂᖓᑦ ᔮᓇᑕᓐ 

ᒫᔾᕕᐊᓪ ᐃᓅᒍᓐᓃᕐᓂᖓ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐃᒫᒃ 

ᐅᓂᒃᑳᓲᖑᒐᓗᐊᖅᑐᖓ ᐃᒫᒃ ᑎᑦᑎᓇᕈᓘᔭᖅᑐᒥᒃ 

ᐅᓪᓗᑐᐃᓐᓇᐅᒻᒪᑦ. ᑭᓯᐊᓂᑦᑕᐅᖅ ᑖᓐᓇ ᐅᓪᓗᒥ 

ᐊᑐᕈᓐᓇᖅᑑᔮᖏᓇᒃᑯ, ᑖᒃᑯᐊ ᑕᑯᓚᐅᖅᑐᒋᑦ 

ᓄᓇᑦᓯᐊᖅ ᐱᕙᓪᓕᐊᔪᒃᑯᑦ. ᖁᔭᓐᓇᒦᖅᐸᒃᑲ 

ᑕᐃᒃᑯᐊ ᑕᐃᑲᓃᑦᑐᑦ ᖃᐅᔨᑎᑦᑎᒻᒪᑕ ᐅᕙᓐᓂᒃ.  

ᑖᓐᓇ ᓯᕗᓕᖅᑎᐅᕙᓚᐅᖅᑐᑯᓗᒃ ᐊᑯᑭᑦᑐᓂ 

ᑲᓛᖦᖡᑦ ᓄᓈᓂ ᑲᔪᓯᓐᓂᓚᐅᕐᖓᑦ ᑕᒫᓂ 

ᐱᓇᓱᐊᕈᓯᐅᔪᒥ.  

 

ᑕᐃᓐᓇ ᔮᓂᑕᓐ ᒫᑦᔅᕕᐅᑦ, ᐃᒫᒃ ᐃᓅᖃᑎᒋᓪᓗᒍ 

ᖃᐃᓚᐅᖅᓯᒪᒻᒪᑦ ᓄᓇᕗᑦ ᐊᓚᒃᑲᕋᑖᖅᑎᓪᓗᒍ. 

ᐅᕙᓂ ᑐᓂᓯᓪᓗᓂ ᑕᐃᒃᓱᒥᖓ ᑐᖑᔪᖅᑐᑯᓗᒻᒥᒃ 

ᐹᑦᑎᓃᑦᑐᒥᒃ ᓯᓚᑎᑦᑎᐊᑎᓐᓃᑦᑐᒥᒃ. 

ᐃᓕᓴᖅᓯᓪᓗᓂ ᐃᓅᖃᑎᒌᑦᑐᒍᑦ ᐃᓅᓗᑎᒃ 

ᒐᕙᒪᑐᐊᖑᔾᔮᕈᓐᓃᖅᑐᑦ ᓯᓚᕐᔪᐊᕐᒥ. ᑕᐃᒫᒃ ᑖᓐᓇ 

ᐃᒫᒃ ᐃᓚᓪᓚᕆᒋᔮᖅᑐᒍ ᖃᐃᓚᐅᖅᓯᒪᒻᒪᑦ, 

ᑐᓐᖓᓱᑦᑎᑎᑦᑎᐊᖅᑐᓂ. ᒐᕙᒪᑑᔾᔮᒍᓐᓃᕋᒥ 

ᐃᓄᓐᓄᑦ ᑐᕌᖓᔫᒥᔪᓂᒃ. ᑕᐃᒫᒃ, ᑖᓐᓇ 

ᐅᐱᒋᕕᔾᔪᐊᓚᐅᖅᓯᒪᒐᒃᑯ, ᐊᒻᒪᓗ 

ᐃᖅᑲᓇᐃᔭᖃᑎᖃᑦᑎᐊᕋᓱᓚᐅᖅᑐᓂᓗ ᐅᕙᑦᑎᓐᓂᒃ 

ᓄᑖᑯᓘᑎᓪᓗᑕ. ᓇᒻᒥᓂᖅ ᒐᕙᒪᖃᔅᓴᓕᕐᓂᕋᒥᒃ 

ᐃᑲᔪᕈᒪᑦᑎᐊᖅᑐᓂᒃ ᖃᓄᑐᐃᓐᓇᖅ 

ᐊᓚᒃᑲᐅᒪᓚᐅᖅᓯᒪᒻᒪᑦ.  

 

ᑕᐃᓐᓇ ᐅᐱᒋᔾᔪᐊᖅᓯᒪᔭᕋ ᔮᓂᑕᓐ ᒫᑦᔅᕕᐅᑦ 

ᒪᒥᐊᓇᐅᒐᓗᐊᖅ ᑲᔪᓯᓐᓂᓚᐅᕐᖓᑦ. ᐊᒻᒪᓗ ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒃᑲ ᐃᓕᓴᖅᓯᖁᑦᑎᐊᖅᑲᖅᑲ, 

ᖁᔭᓐᓇᒦᕐᓗᒍ ᑕᐃᓐᓇ ᓯᕗᓕᖅᑎᐅᕙᓚᐅᖅᑐᖅ 

ᐊᑯᑭᑦᑐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᖁᑦᓯᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ 

ᐃᐊᓕᐊᑦ.  

Hᐋᓗᐄᓐᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᕆᐊᓚᐅᓐᖏᓂᓐᓂ ᖁᔭᓐᓇᒦᖅᑳᕈᒪᔪᖓ ᒥᓂᔅᑕ 

ᑕᑉᑑᓇᒥᒃ ᑐᓴᖅᑎᑎᑦᑎᐊᖅᑐᐊᓘᖅᑲᐅᒻᒪᑦ. 

Hᐊᒪᓚᒃᑯᑦ ᑲᑎᒪᔨᖏᑦ ᐃᑉᐱᐊᕐᔪᒻᒥ ᐅᓐᓄᒃ 

ᑲᑎᒪᖃᑎᖃᓚᐅᕐᒪᑕ ᐊᐱᖅᑯᑎᒋᔭᐅᓚᐅᕐᒪᑦ 

ᐃᓱᒫᓘᑕᐅᓪᓗᓂ ᑕᐃᓐᓇ ᒥᑦᑕᕐᕕᒃ ᓴᓇᔭᐅᕋᑖᖅ 

ᒪᑐᐃᖅᑕᐅᓂᐊᕋᓗᐊᕐᒪᖔᑦ. ᖁᔭᓐᓇᒦᒃ 

ᑐᓴᖅᑎᑎᖅᑲᐅᒐᕕᑦ. ᐱᓇᓱᐊᕈᓯᐅᑉ ᓄᓐᖑᐊᓂ 

ᓂᐳᖅᓯᒪᓂᐊᖅᑐᑦᓴᐅᕗᑦ.  

 

Hᐊᓗᕖᓐ ᐅᓪᓘᒃ ᒪᕐᕈᐃᓐᓇᐅᓕᕐᒥᒻᒪᑎᒃ, ᑖᒃᑯᐊ 

ᑑᕐᖓᓐᖑᐊᑦ ᐊᓐᓄᕌᓪᓗᔅᓯᒪᓐᖑᐊᑐᓪᓗ 

ᐊᖏᕐᕋᑎᓐᓅᖃᑦᑕᕐᓂᐊᓕᕐᒥᒻᒪᑕ 

ᐅᖁᒻᒥᐊᒐᒐᓚᓐᓂᒃ ᐱᑎᑕᐅᓗᑎᒃ. ᐊᒻᒪ, 

ᓯᕗᓪᓕᖅᐹᒥ, ᐊᓕᐊᓇᐃᒍᓱᓐᓂᐊᖅᑯᓯ Hᐊᓗᕖ  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2925 

ᐅᓗᕆᐊᓇᖅᑐᒦᑦᑕᐃᓕᓗᓯ. 

 

ᑖᒃᑯᐊ ᐸᒻᑭᓐᖑᓂᕋᖅᑕᐅᔪᑦ ᐊᐅᐸᕈᔪᑦᑐᑦ 

ᑎᑭᑎᑕᐅᔪᓐᓇᐃᓕᒻᒪᑕ ᑎᑎᖅᑲᓂᐊᕐᕕᑎᒍᑦ 

ᐊᑭᑭᓪᓕᒋᐊᖅᓯᒪᔪᑎᒍᑦ.  

 

ᐃᓚᖓᑦ ᒪᓕᒐᓕᐅᖅᑎ: ᑲᓐᖑᓇᖅ, ᑲᓐᖑᓇᖅ! 

 

ᐃᐊᓕᐊᑦ (ᑐᓵᔨᑎᒍᑦ): ᑖᒃᑯᐊ 

ᐸᕐᓇᐅᑎᒋᓯᒪᔭᑦᑎᓐᓂ ᐅᖃᖅᓯᒪᒐᑦᑕ, 

ᐊᑎᓕᐅᕆᓯᒪᒐᑦᑕ ᐃᓚᖏᓐᓂᒃ ᐊᑭᖏᓐᓂᒃ, ᐸᒻᑭᓐᔅ 

- ᐊᐅᐸᖅᑐᐃᑦ Hᐊᓗᕖᓐᒥᓗ ᐱᔭᐅᕙᑦᑐᑦ. 

 

>>ᐃᓪᓚᖅᑐᑦ 

 

ᑖᒃᑯᐊ, ᐅᖃᖅᑏ, ᐅᖃᕆᐊᓪᓚᒍᒪᓪᓗᖓ 

ᐱᒻᒪᕆᐅᒻᒪᑦ ᑖᓐᓇ ᓄᑖᖅ ᓂᕿᑦᑎᐊᕙᓐᓂᒃ 

ᐅᑭᐅᖅᑕᖅᑐᒧᑦ ᐊᐅᓪᓚᑎᑦᑎᖃᑦᑕᕐᓂᖅ 

ᐃᑲᔫᑎᐅᔪᓐᓇᕆᐊᖃᕐᖓᑦ ᐅᑭᐅᖅᑕᖅᑐᒥᐅᓂᒃ, 

ᓯᓚᐃᕐᕆᑎᓐᖏᓪᓗᑎᒃ. 

 

ᐅᖃᖅᑏ, ᐊᐅᒎᓯᒥ ᑕᕝᕙᓂ ᑎᑎᕋᓚᐅᖅᓯᒪᒐᒪ 

ᐃᓕᓴᐱ ᑰᓚᓐᒧᑦ, ᓂᕿᑦᑎᐊᕙᓕᕆᔨ ᑲᓇᑕᒥ 

ᑲᑎᒪᔨᖏᓐᓄᑦ. ᑖᓐᓇ ᑎᓕᔭᐅᔾᔪᑎᒋᓯᒪᔭᖓ 

ᑕᐃᒫᑦᓯᐊᖅ ᑕᒫᓂᕐᒥᐅᓂᒃ ᐅᑭᐅᖅᑕᖅᑐᓂ 

ᑭᒡᒐᖅᑐᐃᑦᑎᐊᕋᓗᐊᕐᒪᖔᑕ ᐃᓱᒪᒋᔭᖏᓐᓂᒃ 

ᐱᔪᒪᔭᖏᓐᓂᓪᓗ. ᐅᖃᖅᑏ, ᐊᕐᕌᒎᓛᖅᑐᒥ 

ᓂᓪᓕᖃᑦᑕᓛᕋᒪ ᑕᒪᑐᒧᖓ ᒥᔅᓵᓄᑦ.  

 

ᑎᑎᖅᑲᓐᓂ, ᐃᑦᓯᕙᐅᑕᕐᒧᑦ ᑎᑎᕋᓚᐅᖅᑕᕐᓂ, ᒪᑯᐊ 

ᐱᒻᒪᕆᐅᔪᑦ ᐱᖃᓯᐅᔾᔭᐅᓯᒪᒋᐊᖃᕐᓂᖏᓐᓂᒃ 

ᐊᑭᑭᓪᓕᒋᐊᕈᑎᓄᑦ ᓱᕈᓯᖅᓯᐅᑏᑦ 

ᓂᕿᑦᑎᐊᕙᐃᓪᓗ.  

ᑎᑎᖅᑲᓐᓂ ᐅᖃᓚᐅᕋᒪ 

ᖃᓄᐃᓐᖏᔾᔪᑎᐅᒃᑲᓐᓂᕈᓐᓇᖅᑐᑦ ᓄᓇᓕᓐᓄᑦ 

ᒪᑯᓄᖓ ᐊᑭᑦᑐᕆᐊᕈᑕᐅᖔᓚᖓᒻᒪᑦ 

ᐊᑭᑭᓪᓕᒋᐊᕈᑕᐅᖃᑦᑕᓚᐅᖅᑑᒐᓗᐊᑦ 

ᐊᑐᕈᓐᓃᖅᐸᑕ. 

 

ᑖᓐᓇᓗ new nutrition north - ᑕᒫᓂ 

ᐅᑭᐅᖅᑕᖅᑐᒥ ᓂᕿᑦᑎᐊᕙᓕᕆᓂᕐᒧᑦ ᑐᕌᖓᔪᖅ 

ᐱᒻᒪᕆᐅᔫᑎᒋᒐᑦᑎᒍ; ᑲᔪᓯᑦᑎᐊᖁᒐᓗᐊᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅ ᐅᒡᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 343 - 3(2): 

ᓱᕈᓯᕐᓄᑦ ᐅᕕᒃᑲᓄᓪᓗ ᓯᓐᓈᖅᑎᒃᓴᖅ 

(ᐅᒡᔪᖅ) 

ᐅᒡᔪᖅ: ᖁᐊᓇᖅᑯᑎᑦ ᐅᖃᖅᑎᑦᑎᔩ. 

ᓇᑦᑎᓕᒻᒥᐅᑕᑦ ᐅᑉᓛᒃᑰᖅᐸᒃᑲᑦ, ᓄᓇᕗᒻᒥᐅᓪᓗ.  

 

ᑕᐃᓐᓇ ᐊᑦᑑᑎᔪᒪᓪᓗᒍ ᐊᕙᑎᓕᕆᔨᓄᑦ ᒥᓂᔅᑑᔪᖅ 

ᐃᓚᐅᑦᑎᐊᖅᑐᖓ ᑕᐃᑯᖓ ᐊᒥᓱᓂᒃ 

ᐃᖅᑲᐅᒪᑎᓪᓗᒋᑦ, ᑖᓐᓇ ᑎᑎᕋᖅᓯᒪᔪᖅ 

ᑕᒻᒪᖅᓯᒪᒐᓗᐊᕐᒪᑦ. 

 

ᑭᓯᐊᓂᓕ ᐅᓇ ᑐᓴᖅᑕᐅᖁᕙᓪᓛᖅᑕᕋ ᐃᑉᐸᒃᓴᖅ 

ᑐᓴᕋᓗᐊᕋᑉᑕ ᑕᐃᓐᓇ, ᕌᓐ ᐃᐊᓕᐊᑦ 

ᐊᐱᖅᓱᖅᑎᓪᓗᒍ ᓯᕗᓕᖅᑎᒥᒃ, ᑕᐃᒃᑯᐊ ᓄᑕᕋᐃᑦ 

ᐃᓅᓱᒃᑐᓪᓗ ᐃᓂᓪᓚᒍᑎᒃᓴᓂᒃ ᒐᕙᒪᐅᑉ ᐃᓗᐊᓂ. 

ᑖᓐᓇᒎᖅ 2013-ᒥ ᐱᒋᐊᕐᓂᐊᖅᑐᒋᔭᐅᖅᑰᖅᖢᓂ: 

ᑕᐃᒪᓐᓇ ᑐᑭᓯᕐᓚᒃᑲᑉᑯ. ᑭᓯᐊᓂᓕ, ᑖᕙᓂ 

ᕿᑎᒥᐅᓂᑦ ᐊᑯᓂᐊᓗᒃ ᐱᔪᒪᔭᖅᑯᑦ.  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᓪᓗᑕᓗ ᓄᑕᕋᐃᑦ ᐊᒥᓱᒻᒪᕇᑦ ᓄᓇᕗᑦ 

ᐃᓗᐊᓂ. ᐃᓱᒪᒋᔭᕋᓕ ᑐᐊᕕᕐᓇᖅᑐᖅ. 

ᐃᓂᓪᓚᖃᑕᐅᓯᒪᑦᑎᐊᕆᐊᓖᑦ ᐃᓅᓱᑦᑐᑦ 

ᓄᑕᕋᓐᓄᐃᓪᓗ ᒐᕙᒪᐅᑉ ᐃᓗᐊᓂ. ᑖᒻᓇ 

ᑕᑯᔾᔪᑕᐅᑦᑎᐊᖃᑕᓂᐊᕐᒪᑦ ᐃᒪᓐᓇ ᑐᐊᕕᕆᔭᕋ. 

ᓄᑕᕋᓐᓄᐃᑦ ᐊᒃᓱᕈᖅᑎᑕᐅᖃᑦᑕᕐᒪᑕ ᐃᓚᖏᑦ, 

ᑕᐃᒪᖑᓐᖏᑦᑐᖅ.  

 

ᑭᓯᐊᓂ ᐅᓇ ᐃᓅᑉ ᐃᓕᖅᑯᓯᒻᒪᕆᐊ ᓄᑕᕋᒃᑯᑦ 

ᑲᒪᒋᑦᑎᐊᕈᒪᓪᓗᐊᖅᑐᑎᒍ ᐱᖃᑦᑕᕋᑉᑎᒍ. ᑖᒻᓇ 

ᐃᓕᖅᑯᓯᑐᖃᖅ ᐊᓐᓇᐅᒪᑦᑎᐊᕐᓂᐊᕋᑦᑕ 

ᓯᕗᓂᒃᓴᑉᑎᓐᓂ. ᑲᒪᒋᑉᑎᐊᕈᑦᑎᒍ ᓯᕗᓂᑉᑎᓐᓂ 

ᐊᓐᓇᐅᒪᑦᑎᐊᕈᓐᓇᖅᑐᑦ. ᐅᖃᕈᐃᕋᓗᐊᖅᑎᓪᓗᑕ. 

 

ᐃᓄᓕᕆᔨᐅᓪᓗᑕ ᑕᑯᖃᑦᑕᖅᑐᒍᑦ ᓄᑕᕋᓐᓂᒃ 

ᐃᓅᓯᕐᒦᖃᑦᑕᖅᑐᑦ ᐅᓇᒻᒥᓇᓐᖏᒻᒪᕆᑦᑐᒥᒃ 

ᐊᖅᑯᓇᕐᓇᖅᑐᒥ: ᓄᓕᐊᕐᓂᒃᑯᑦ 

ᖁᐱᕐᕆᑦᑕᐅᖃᑦᑕᖅᑐᑦ, ᑳᖃᑦᑕᖅᑐᑦ; ᖃᑯᒍ 

ᑕᕼᐊᓐᓇ ᓄᖑᑎᕐᓂᐊᖅᐱᑎᒍ? ᖃᑲᒍ 

ᐃᓚᐅᓕᕐᓂᐊᖅᐸᑦ ᓄᓇᕋᓐᓄᐃᑦ ᒐᕙᒪᑎᒍᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ ᖁᒻᒧᐊᑦᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 344 - 3(2): 

ᐊᑦᑕᖅᑕᐅᕙᒃᑐᑦ ᐸᓐᓂᖅᑑᒥ (ᖁᒻᒧᐊᑦᑐᖅ) 

 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᓄᓇᖅᑲᑎᒃᑲ ᐸᓐᓂᖅᑑᒥᐅᑦ ᐅᓪᓛᒃᑰᖅᑲᒃᑲ. 

ᐅᓪᓗᖃᑦᑎᐊᖅᑕ. 

 

(ᑐᓵᔨᑎᒍᑦ) ᐅᖃᖅᑏ, ᐃᑉᐸᔅᓴᖅ 

ᑲᑎᒪᔭᖅᑐᖃᑕᐅᓐᖑᐊᖅᑕᖅᓯᓐᓇᓚᐅᕋᒪ 

ᐸᓐᓂᖅᑑᒧᑦ ᒪᐃᔭᖏᓐᓂᑦ ᑲᑎᒪᖃᑎᖃᖅᑐᖓ  

ᐸᓐᓂᖅᑑᑉ ᑖᒃᑯᐊ ᖃᓄᖅᑑᕈᑎᒋᓪᓗᑎᒍ ᐊᑦᓯᕖᑦ 

ᓄᓇᕗᒻᒥ. ᑖᓐᓇ ᐱᒻᒪᕆᐅᒻᒪᑦ ᐸᓐᓂᖅᑑᒧᑦ, 

ᑕᐃᒫᑦᑕᐅᖅ ᓄᓇᕗᑦ ᓄᓇᓕᖏᓐᓄᑦ 

ᐱᒻᒪᕆᐅᔫᑎᒋᒋᕙᕗᑦ. ᑕᑉᐱᑲᓂ ᐸᓐᓂᖅᑑᒥ 

ᐃᑭᑕᐅᖃᑦᑕᕐᓂᖓ ᐊᑦᓯᕕᒃ 

ᓈᒻᒪᒋᓐᖏᑦᑎᐊᒻᒪᕆᓕᕋᑦᑎᒍ 

ᐊᑲᐅᓐᖏᑦᑐᐊᓘᖃᑦᑕᕐᒪᑦ ᐸᓐᓂᖅᑑᒥ.  

 

ᑕᒪᒃᑯᐊ ᕼᐋᒻᒪᓚᒃᑯᑦ 

ᖃᐅᔨᓴᖅᑎᑦᑎᔪᖃᓚᐅᖅᓯᒪᒻᒥᒻᒪᑦ ᑕᐃᒫᒃ 

ᑳᓐᓱᑖᕈᑕᐅᔪᓐᓇᖅᑐᓂᒃ. ᐃᑭᑦᑎᔪᖃᕋᐃᒻᒪᑦ 

ᐊᓂᖅᓵᖅᑐᖃᑦᑕᕋᑦᑕ ᓱᕈᕐᓇᖅᑐᓂᒃ 

ᐊᓂᖅᑎᕆᓪᓗᑕ; ᐊᑦᓯᕕᒃ ᐃᑭᑕᐅᒐᐃᒻᒪᑦ. ᑖᒃᑯᐊ 

ᐳᔫᖅᑐᐊᓘᓕᖃᑦᑕᕐᒪᑦ ᓄᓇᑦᑎᓐᓄᑦ. ᑕᒫᓂ 

ᕿᑲᖅᑐᐊᓘᓕᖅᑐᓂ. ᐳᔪᕐᓗ ᐃᑲᕐᕋᓂᒃ ᐊᒥᓱᓂᑦ 

ᐊᖏᕐᕋᖅᓯᒪᖁᔭᐅᒻᒪᕆᖃᑦᑕᖅᑐᒍᑦ 

ᐊᓂᖅᓵᖅᑐᕐᓂᐊᓐᖏᓐᓇᑦᑎᒍ ᑕᒪᓐᓇ ᐳᔪᕐᓗᐊᓗᒃ.  

 

ᑖᒃᑯᐊ ᖁᑦᑎᓛᖑᖃᑕᐅᒐᑦᑕ ᑕᑉᐹᓂ ᑕᒫᓂ ᐃᓄᐃᑦ 

ᐳᕝᕕᕆᖃᑦᑕᖅᑐᑦ ᖃᓄᑐᐃᓐᓇᖅ 

ᐊᓂᖅᓵᖅᑐᖃᑦᑕᕋᒥᒃ ᐳᔪᕐᓗᕈᔪᒻᒥᑦ ᑕᒪᒃᑯᓂᖓ. 

ᐋᓐᓂᐊᖏᓐᓂᖅᓴᐅᖃᑦᑕᓕᕋᔭᖅᐸᓪᓚᐃᒐᓗᐊᕐᒪᑕ 

ᐊᓂᖅᑎᕆᕙᓐᖏᑉᐸᑕ ᐳᔫᕐᓗᒻᒥᑦ. ᒪᑯᐊ 

ᐳᕝᕕᕆᖃᑦᑕᖅᑐᑦ, ᐊᓂᕐᓂᑭᑉᐸᑦᑐᑦ ᐱᓗᐊᖅᑐᒥᑦ, 

ᐊᑦᑐᖅᑕᐅᓯᒪᓪᓚᕆᖃᑦᑕᕐᒪᑕ 

ᐃᑉᐱᓐᓂᐊᓪᓚᕆᖃᑦᑕᕐᒪᑕ ᐳᔪᕐᓗᒻᒥᑦ.  

 

ᑖᒃᑯᐊ ᕼᐋᒻᒪᓚᒃᑯᓐᓄᑦ ᑲᑎᒪᔩᑦ 

ᐋᓐᓂᐊᖅᑕᐃᓕᒪᖁᔨᒐᓗᐊᖅᑐᑎᒃ ᓄᓇᖅᑲᑎᒥᓂᒃ. 

ᑭᓯᐊᓂ ᑕᒪᓐᓇ ᐱᕚᓪᓕᕈᑕᐅᓗᐊᖅᓯᒪᓐᖏᒻᒪᑦ 

ᐃᑭᑦᑎᖃᑦᑕᕐᓂᖅ ᐊᑦᓯᕕᒻᒥᑦ. ᐅᖃᖅᑏ, 

ᑕᐃᒫᑦᑎᐊᖅ ᐊᖅᑯᓯᐅᓕᕋᓗᐊᖅᐱᑖ 

ᓄᓇᖁᑎᑦᑎᓐᓄᑦ? ᐊᒻᒪ, ᑖᓐᓇ ᓄᓇᖁᑎᑦᑎᓐᓄᑦ 

ᐋᖅᑭᑦᑕᐅᓯᒪᖁᓕᓛᖅᑕᕋᓗᐊᕋ ᐅᑭᐊᔅᓵᖓᓂ 

2011. ᖁᔭᓐᓇᒦᒃ, ᐃᒃᓯᕙᐅᑖᖅ. 

  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᔪᓯᓚᐅᕐᒥᑕ, 4. 

ᑭᐅᔾᔪᑏᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᓗᐃ 

ᑕᐹᕐᔪᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 476 - 

3(2): ᐊᔾᔨᒌᑎᑦᑎᓂᖅ ᐱᓐᖑᐊᓂᕐᒥᑦ 

(ᑕᐹᕐᔪᒃ) 

ᐊᖓᔪᖅᑲᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᑦᑎᖅᑎᔩ. ᐊᐱᕆᓚᐅᕐᒪᑕ ᑖᓐᓇ ᕌᓐ ᐃᐊᓕᐊᑦ 

ᓇᐃᓴᐅᑎᓕᒻᒥᑦ 476 - 3(2), ᐱᔾᔪᑎᖃᖅᑐᓂ 

ᑕᒪᒃᑯᐊ ᐱᓐᖑᐊᕆᐊᖅᑐᖅᐸᑦᑐᑦ 

ᐃᑲᔫᓯᐊᖅᑖᕆᔪᒪᕙᑦᑕᖏᓐᓂᑦ ᓄᓇᓖᑦ 

ᐊᔾᔨᒌᓐᖏᑦᑐᑦ: ᐅᑯᐊ ᑕᐃᒍᖅᓯᒪᔾᔪᑎᒃᑲ 

ᐃᓕᔭᐅᖁᓪᓗᒋᑦ ᖃᓄᐃᔅᓴᓐᖏᒃᑯᕕᑦ ᑕᐃᒪ 

ᐃᓕᓐᖑᐊᕈᒪᒐᓗᐊᖅᑕᒃᑲ, ᐅᖃᖅᑏ.  

 

ᐊᐱᖅᑯᑎᒃ: 

ᒫᑦᓯ 12, 2010-ᖑᑎᓪᓗᒍ, ᒥᓂᔅᑕᐅᔪᖅ 

ᑭᐅᓚᐅᖅᓯᒪᒻᒪᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᒧᑦ, 

223-3(2) ᐅᖃᖅᓯᒪᔪᖅ ᐱᓐᖑᐊᖅᑏᑦ ᒥᔅᓵᓄᑦ. 

ᒥᓂᔅᑕ ᐅᖃᖅᑐᒥᓂᖅ: “ᓄᓇᕗᒻᒥ ᐊᕿᔩᑦ 

ᑲᑐᔾᔨᖃᑎᒌᖏᑦ ᖃᐅᔨᓴᖅᓯᓐᓈ 

ᐱᒋᐊᖅᑎᑦᑎᓚᐅᕐᒪᑕ ᐊᑭᓖᑎᑦᑎᖃᑦᑕᓂᕐᒥᑦ 

ᐱᓐᖑᐊᓂᐊᖅᑐᓄᑦ ᐊᕕᑦᑐᖅᓯᒪᔪᓂᑦ 2009-2010-

ᒥ”. ᑖᒃᑯᐊ ᐋᖅᑭᓯᒪᓂᖏᓐᓂ ᐃᖏᕐᕋᔾᔪᑏᑦ 

ᐊᑭᓕᐅᑎᐅᒋᐊᖃᓚᐅᖅᑐᑦ ᑕᒪᐃᓐᓄᑦ  

ᐊᑭᓕᖅᑕᐅᓐᓂᓚᐅᓐᖏᒻᒪᑕ, ᐃᓚᐃᓐᓇᑯᓗᖏᑦ 

ᐊᑭᓕᖅᑕᒥᓂᐅᓪᓗᑎᑦ. ᓇᓪᓕᐊᓂᑐᐃᓐᓇᖅ 

ᓄᓇᓕᓐᓃᖔᕋᓗᐊᖅᑲᑦ 

ᐊᑭᓕᖅᑕᐅᓂᐊᓚᐅᕋᓗᐊᖅᓱᑎᑦ. ᑕᐃᑲᓂ 2010-

2011-ᒥ ᕿᒥᕐᕈᔭᐅᓂᐊᕆᕚᑦ ᑕᐃᒫᔅᓴᐃᓐᓇᖅ 

2009-2010 ᐊᕐᕌᒍᖓᓂ ᐆᑦᑐᓚᐅᕋᔅᓯ? 

 

ᑭᐅᔾᔪᑎᒃ: 

ᐱᓐᖑᐊᖅᑐᓕᕆᔨᒃᑯᑦ ᕿᒥᕐᕈᓚᐅᖅᐳᑦ 

ᐊᔾᔨᒌᓐᖏᑦᑐᓂᑦ ᑮᓇᐅᔭᖃᖅᑎᑦᑎᒍᑎᓂᑦ 

ᐅᖃᖃᑎᒋᓪᓗᒋᑦ ᓄᓇᓕᓐᓂᒥᐅᑦ ᐊᒻᒪ ᓄᓇᕗᒻᒥ 

ᐱᓐᖑᐊᑐᓕᕆᓂᕐᒧᑦ ᑎᒥᐅᔪᑦ, ᐃᓚᐅᓪᓗᓂ 

“ᐊᑕᐅᓯᕐᒥᒃ ᐊᑭᓕᒃ” ᓵᓚᒃᓴᕋᓱᓐᓂᕐᒥᒃ ᑮᓇᐅᔭᐃᑦ, 

ᑕᐱᕇᖑᔪᑦ ᐱᖃᑕᐅᔪᑦ ᐊᔾᔨᒌᒥᒃ ᐊᑭᓖᒋᐊᖃᕐᓗᑎᑦ 

ᓇᑭᓐᖔᕋᓗᐊᖅᐸᑕ. 

 

“ᐊᑕᐅᓯᕐᒥᒃ ᐊᑭᓕᒃ” ᐊᑐᓕᖅᑎᑕᐅᔪᖅ 2009-

2010-ᒥ ᐊᕿᑎᑕᐅᔪᓂᑦ ᓈᒻᒪᒋᔭᐅᓚᐅᖅᐳᖅ 

ᓄᓇᓕᓐᓄᑦ ᐱᓗᐊᖅᑐᒥ ᑕᐃᒃᑯᐊ ᐊᑭᑐᓛᓂᑦ 

ᖃᖓᑦᑕᐅᑎᖃᕆᐊᖃᖅᐸᒃᑐᑦ ᐳᓴᓐᑎᑎᒍᑦ 

ᐱᑎᓪᓗᒋᑦ. ᑭᓯᐊᓂᓕ ᓄᓇᓖᑦ ᖃᓂᓛᖑᔪᑦ 

ᐱᓐᖑᐊᕐᕕᐅᔪᒧᑦ(ᔪᓂᑦ) ᐊᑭᑦᑐᕆᐊᕈᔾᔭᐅᓚᐅᖅᐳᑦ. 

 

“ᐊᑕᐅᓯᕐᒥᒃ ᐊᑭᓕᒃ” ᓵᓚᒃᓴᕋᓱᒍᑎᓄᑦ 

ᖃᓄᐃᖅᑰᔨᓐᖏᑦᑐᖅ, ᐱᓗᐊᖅᑐᒥ ᐱᖃᑕᐅᔪᐃᑦ 

ᐊᔾᔨᐸᓗᖓᓂᒃ ᐊᑭᖃᖅᑐᓂᑦ ᐊᒻᒪᓗ 

ᐱᓐᖑᐊᖅᑎᑦᑎᔨᐅᔪᖅ ᑎᒥᒃ 

ᐸᕐᓇᒍᓐᓇᕐᓂᖃᖅᑎᓪᓗᒋᑦ ᑲᔪᓯᓗᑎᓪᓗ. ᕼᐋᑭᖅᑎᑦ 

ᓄᓇᕗᒻᒥ ᑕᐃᒪᓐᓇᐃᑦᑐᒥᒃ ᐃᓱᒪᓇᓱᓕᖅᐳᑦ 2012-

ᒥ ᐅᑭᐅᖅᑕᖅᒥ ᐱᖑᐊᕕᔾᔪᐊᓕᖅᐸᑕ 

ᐅᑭᐅᖑᓂᐊᖅᑐᒥ. 

 

ᐱᓐᖑᐊᖅᑐᓕᕆᔨᒃᑯᑦ ᑲᔪᓰᓐᓇᕐᓂᐊᖅᐳᑦ 

ᐱᓕᕆᖃᑎᖃᕐᓂᕐᒥᒃ ᓄᓇᓕᓐᓂ 

ᐱᓐᖑᐊᖅᑐᓕᕆᔨᓂᑦ ᐊᒻᒪ ᓄᓇᕗᒻᒥ 

ᐱᓐᖑᐊᖅᑐᓕᕆᓂᕐᒧᑦ ᑎᒥᐅᔪᓂᑦ 

ᓇᓗᓇᐃᖅᓯᓇᓱᒃᑎᓪᓗᒋᑦ ᑮᓇᐅᔭᓂᑦ 

ᐊᔾᔨᒌᑎᑦᑎᒍᑕᐅᔪᓐᓇᖅᑐᓂᑦ ᓄᓇᓕᐅᖃᑎᒌᑦ 

ᐱᓐᖑᐊᕐᓂᖃᖅᑎᓪᓗᒋᑦ, ᐃᓚᒋᔭᐅᓗᓂ “ᐊᑕᐅᓯᕐᒥᒃ 

ᐊᑭᓕᒃ” ᓈᒪᓈᕐᓂᖓᑎᒍᑦ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐄ, ᑖᒃᑯᐊ 

ᑎᑎᖅᑕᐅᓂᐊᖅᐳᖅ ᑕᐃᑯᖓ ᑎᑎᖅᑲᖁᑎᑦᑎᓐᓄᑦ, 

ᓲᕐᓗ ᐅᖃᓕᒫᖅᑕᐅᓯᒪᔪᖅᑎᒍᑦ ᑕᕝᕙᓂ ᐃᓪᓗᒥ. 

(ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᓗᐃ ᑕᐹᕐᔪᒃ. 



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 484 - 

3(2): ᐋᒃᓱᓪ Hᐊᐃᐴᒡ ᓇᐹᖅᑐᓕᒥᓂᑐᖃᐅᑉ 

ᖃᓄᐃᑦᑐᒥᓂᐅᓂᖓ (ᑕᐹᕐᔪᒃ) 

 

ᐊᖓᔪᖅᑲᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐊᐱᕆᓚᐅ ᐅᑐᐱᕆ 27-

ᖑᑎᓪᓗᒍ ᒪᓕᒐᓕᐅᖅᑎᕗᑦ ᕌᓐ ᐃᐊᓕᐊᑦ, 

ᓇᐃᓴᐅᑎᓕᒃ 484 - 3(2), ᐱᔾᔪᑎᓕᒻᒥᑦ ᐅᒥᖕᒪᐃᑦ 

ᓄᓈᓐᓂ ᑕᐃᒃᑯᐊ ᓇᐹᖅᑐᕖᓃᑦ 

ᓄᑕᐅᓐᖏᑦᑐᐊᓗᐃᑦ ᐱᔾᔪᑎᒋᓪᓗᒋᑦ 

ᐊᐱᖅᑯᑎᒋᓚᐅᖅᑕᖓ, ᒪᕐᕉᓐᓂᒃ 

ᐊᐱᖅᑯᑎᖃᓚᐅᕐᒪᑦ. ᓯᕗᓪᓕᖅ 

ᐃᖅᑲᓇᐃᔭᖅᑎᑦᑎᓐᓂᑦ ᐃᓚᐅᔪᖃᖃᑦᑕᕐᒪᖔᖅ 

ᑕᒪᒃᑯᓂᖓ ᐅᒥᐊᕐᔪᐊᓂᑦ ᐳᓚᕋᖅᑎᓂᑦ; ᐱᖃᑖ, 

ᐊᐱᖅᑯᑎᒋᓚᐅᖅᑕᖓ ᑕᒪᒃᑯᐊ 

ᐸᕝᕕᓵᖑᓐᖏᒃᑲᓗᐊᕐᒪᖔᑕ:  

 

ᐅᖃᖅᑎᑦᑎᔩ, ᐅᓇ ᐃᓕᔪᒪᒋᓪᓗᒍᑦᑕᐅᖅ 

ᐅᖃᓕᒫᖅᑕᐅᓯᒫᓂᑦᑐᑐᑦ ᑕᕝᕙᓂ ᑲᑎᒪᔾᔪᑎᓂᑦ 

ᓇᓗᓇᐃᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

 

ᑭᐅᔾᔪᑎᒃ 1: 

ᐃᖅᑲᓇᐃᔭᖅᑏᑦ ᐃᓕᖅᑯᓯᓕᕆᔨᒃᑯᓐᓂ 

ᐃᑭᒪᕙᓐᖏᓚᑦ ᐅᒥᐊᕐᔪᐊᓂ ᐳᓚᕋᖅᑐᖅᓯᐅᑎᓂᑦ 

ᖃᐅᔨᓴᕆᐊᖅᐸᓐᓇᒋᓪᓘᓐᓃᑦ 

ᖃᓄᐃᓘᓕᕐᓂᖏᓐᓂᑦ. 

 

ᑭᐅᔾᔪᑎᒃ 2: 

ᓇᐹᖅᑐᒥᓃᑦ ᓴᐳᒻᒥᔭᐅᓂᖏᑦ ᒪᓕᒐᑎᒎᖓᕗᑦ 

ᐆᒪᔪᓕᕆᓂᕐᒧᑦ ᒪᓕᒐᕐᒥ, (ᓄᓇᕗᑦ) ᐊᐅᓚᑕᐅᔪᖅ 

ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᒐᕙᒪᑐᖃᒃᑯᑦ 

ᒪᓕᒐᖓᓂ ᓄᓇᕗᒻᒥ ᐃᑦᑕᕐᓂᓴᖃᕐᕕᓐᓄᑦ 

ᐱᑐᖃᕐᕕᖃᕐᕕᓐᓄᑦ ᒪᓕᒋᐊᓖᑦ (ᑲᓇᑕ) 

ᐊᐅᓚᑕᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ. 

 

ᐱᕙᓪᓕᐊᔪᓕᕆᔨᒃᑯᑦ ᐊᐅᓚᑦᑎᕙᑉᐳᑦ ᐳᓚᕋᖅᑎᓄᑦ 

ᐅᒥᐊᕐᔪᐊᓂᑦ ᒪᓕᒐᐅᑉ ᐊᑖᓂ ᐃᖏᕐᕋᑎᑦᑎᓂᕐᒧᑦ 

ᐊᒻᒪ ᐳᓚᕋᖅᑐᓕᕆᓂᕐᒧᑦ ᒪᓕᒐᕐᒥ (ᓄᓇᕗᑦ) ᐊᒻᒪ 

ᑐᓴᕈᑎᖃᖅᑎᑦᑎᕙᒃᑐᑎᑦ ᑕᒪᒃᑯᓂᖓ 

ᐅᒥᐊᕐᔪᐊᓕᕆᔨᓂᑦ ᒪᓕᒐᕈᓘᔭᐃᑦ ᒥᒃᓵᓄᑦ 

ᐊᑦᑐᐊᔪᓂᑦ ᐳᓚᕋᖅᑎᓄᑦ ᐅᒥᐊᕐᔪᐊᑦ 

ᐊᑐᖅᑕᖏᓐᓄᑦ. 

 

ᐱᕙᓪᓕᐊᔪᓕᕆᔨᒃᑯᑦ ᐸᕐᓇᐅᑎᓕᐅᖅᐸᓪᓕᐊᓯᕗᑦ 

ᒫᓐᓇ ᐊᒻᒪᓗ ᑕᒪᑐᒨᓇ ᑕᑯᓇᓐᓂᐊᖅᐳᑦ 

ᒪᓕᒐᐅᔭᕇᖅᑐᓂᑦ. ᐳᓚᕋᖅᑐᓂᑦ ᐅᒥᐊᕐᔪᐊᑦ 

ᖃᓄᐃᓘᕐᓂᕆᔭᖏᑦ ᐃᖏᕐᕋᑎᑦᑎᓂᕐᒧᑦ ᐊᒻᒪ 

ᐳᓚᕋᖅᑐᓕᕆᓂᕐᒧᑦ ᒪᓕᒐᕐᒥ ᐃᓚᒋᔭᐅᓂᐊᖅᐳᖅ 

ᑕᒪᑐᒪᐅᑉ ᐱᓕᕆᐊᕆᔭᐅᔪᓂᑦ. 

 

ᒐᕙᒪᒃᑯᑦ ᖃᐅᔨᓴᕐᓂᐊᖅᐳᑦ ᑐᓴᒐᒃᓴᐃᑦ 

ᐅᖃᐅᓯᐅᔪᒥ ᐊᓪᓚᑕᐅᔪᒥᓂᕐᒥ ᓱᓕᓂᕆᔭᖏᓐᓂᑦ. 

 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᑖᒃᑯᐊ 

ᐃᓕᔭᐅᓂᐊᕆᕗᑦ ᑕᕝᕗᖓ ᑎᑎᖅᑲᖁᑎᑦᑎᓐᓄᑦ, 

ᓲᕐᓗ ᑕᕝᕙᓃᑦᑐᓄᑦ ᐅᖃᓕᒫᖅᑕᐅᓂᑯᑎᑐᑦ. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

(ᑐᓵᔨᑎᒍᑦ) ᐊᖓᔪᖅᑳᖅ ᓗᐊᓐ ᑯᓱᒐᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 490 - 

3(2): ᐆᒻᒪᖅᑯᑎᓄᑦ ᐊᑭᒃᓴᓂᑦ ᑐᒃᓯᕋᐅᑎᒃ 

(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᑉᓛᑰᑉᐸᒃᑲ ᑲᖏᖅᖠᓂᕐᒥᐅᑕᐃᑦ. 

ᖃᓪᓕᒃ ᑕᐅᑐᑦᑐᓴᐅᒻᒥᒻᒪᑦ ᐅᓪᓛᑰᖅᖢᒍ, 

ᑎᑭᕋᔾᔪᐊᕐᒥᐅᑕᐃᓪᓗ. 

 

(ᑐᓵᔨᑎᒍᑦ) ᑕᐃᒪ ᑐᑭᓯᒋᐊᕈᑎᔅᓴᓂᒃ 

ᓴᖅᑭᑎᑦᓯᒍᒪᒐᒪ. ᑖᓐᓇ ᒪᓕᒐᓕᐅᖅᑎ ᕿᑭᖅᑖᓗᒃ 

ᓂᒡᒋᐊᓄᑦ ᐅᖃᐅᓯᖃᓚᐅᕐᒪᑦ ᐆᒪᖅᑯᑎᓕᕆᔨᒃᑯᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᐃᓪᓗᕐᔪᐊᖅ ᐊᒻᒪᓗᒃᑕᐅᖅ 

ᐆᓇᖅᑐᖅ ᖃᓄᖅ ᐊᑐᖅᑕᐅᑲᓐᓂᖃᑦᑕᕈᓐᓇᕐᓂᖓ. 

 

ᑖᒃᑯᐊ ᓂᒡᒋᒥᐅᑕᐃᑦ ᕿᑭᖅᑖᓗᒻᒥ ᐃᖃᓗᓐᓂ ᑖᓐᓇ 

ᓄᑖᖅ ᐱᓕᕆᕝᕕᐅᔪᖅ ᐃᖃᓗᓐᓂ, ᐄ, ᑕᐃᒪᓐᓇ 

ᐱᔾᔪᑎᖃᖅᓯᒪᖏᒻᒪᑕ ᐆᒪᖅᑯᑎᑦ 

ᐊᑭᑦᑐᕆᐊᖅᐸᓪᓕᐊᓂᖏᓐᓄᑦ.  

 

$5,048,647-ᕌᓚᐅᕐᒪᑦ. ᑕᒪᒃᑯᐊ ᐊᑐᖅᑐᐊᖅᑕᐅᔪᑦ  

ᐊᓪᓚᒡᕕᐅᔪᑦ ᐃᒪᓐᓇ $5,600,000-ᓂᒃ ᓲᕐᓗ 

ᐊᑐᓐᖏᓂᖅᓴᐅᓂᐊᕐᒪᑕ. ᐊᒻᒪᓗ ᓄᑖᖅ ᑖᓐᓇ 

ᐊᓪᓚᒡᕕᒋᔭᐅᔪᖅ ᑖᓐᓇ ᐊᑐᖅᑐᐊᖅᑕᐅᓂᕐᒧᑦ 

ᐊᑭᓕᖅᐸᓕᐊᔾᔮᖏᒻᒪᑕ ᓯᕗᓂᒃᓴᐅᓂᐊᖅᑐᒥᒃ 

ᑖᒃᑯᐊ ᑮᓇᐅᔭᖅᑖᕈᑎᒋᔭᐅᒃᑲᓂᕐᓗᑎᒃ ᒐᕙᒪᒃᑯᓐᓂᑦ. 

 

ᑕᒪᓐᓇ ᐊᑐᒃᑲᓐᓂᕆᐊᖃᕐᓂᕐᒧᑦ ᑮᓇᐅᔭᓂᒃ 

ᐱᔾᔪᑎᖃᖏᒻᒪᑦ. ᑖᒃᑯᐊ ᖁᓪᓕᖅ 

ᐆᒪᖅᑯᑎᓕᕆᔨᒃᑯᓐᓄᑦ ᑖᓐᓇ ᐊᐱᕆᓚᐅᕋᓐᓂ 

$9,200,000-ᓂᒃ ᐊᑐᓚᐅᕐᒪᑕ, ᐊᒻᒪᓗᒃᑕᐅᖅ 

QEC-ᑯᑦ $4,100,000-ᓂᒃ ᐊᑐᓚᐅᖅᖢᑎᒃ, 

ᒐᕙᒪᑐᖃᒃᑯᓂᓪᓗ ᐊᑭᓕᖅᑕᐅᔾᔪᑎᖃᓚᐅᖅᖢᑎᒃ. 

ᑖᒃᑯᐊ ᐅᖅᓱᐊᓗᐃᑦ ᐊᑐᓐᖏᓂᖅᓴᐅᓕᖅᖢᑎᒃ, 

ᐊᒻᒪᓗ ᐆᒪᖅᑯᑎᓄᑦ ᐊᑭᓕᐅᑎᖃᖃᑦᑕᖅᑐᖅ ᓲᕐᓗ 

ᐊᑭᓕᐅᑎᖃᖏᓂᖅᓴᐅᓪᓗᑎᒃ ᑕᐃᒪᓐᓇ 

ᐊᑐᖅᑕᐅᑲᓐᓂᖃᑦᑕᕐᓂᖏᑦ ᐳᔪᐃᑦ ᐊᓯᖏᓪᓗ 

ᐅᖅᓱᐊᓗᐃᑦ ᐃᑯᐊᓚᑎᑕᐅᑎᓪᓗᒋᑦ 

ᖃᐅᔨᒪᖁᑎᓄᑦ.  

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒥᔅᑕ ᓂᓐᖓᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 504 - 3(2): ᓇᓄᐃᑦ ᐊᒥᓲᓂᕆᔭᖏᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᕆᒍᒪᔪᖓ ᒥᓂᔅᑕᒧᑦ ᐊᕙᑎᒥᐅᑕᓕᕆᔨᒃᑯᓐᓄᑦ, 

ᑖᓂᐅᓪ ᓯᐅᑦᓴᒃ.  

 

ᐅᖃᖅᑏ, ᐃᑉᐸᔅᓴᖅ ᓴᖅᑭᑎᑦᑎᓚᐅᕋᒪ 

ᐱᖁᔨᕗᖔᕈᑕᐅᓚᐅᖅᑐᒥᒃ ᕿᑎᕐᒥᐅᑦ 

ᐆᒪᔪᓕᕆᔨᕐᔪᐊᒃᑯᖏᑕ ᑲᑎᒪᔨᖏᓐᓄᑦ  

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᕐᔪᐊᖅᑎᓪᓗᒋᑦ. ᐅᖃᖅᑏ, 

ᑖᓐᓇ ᐱᖁᔨᕗᖔᕈᑕᐅᓚᐅᖅᑐᖅ 

ᑭᐅᔾᔪᑎᖃᓚᐅᖅᐳᖅ ᐃᓱᒫᓗᒍᑎᒋᔭᐅᔪᓂᒃ 

ᐱᔾᔪᑎᒋᔭᐅᔪᓂᓪᓗ ᐊᖑᓇᓱᐊᖅᑐᓕᕆᔨᒃᑯᑦ 

ᑲᑎᒪᔨᒃᑯᖏᓐᓂᒃ, ᓄᓇᓕᓐᓂᓗ ᑕᒪᒃᑯᐊ 

ᐊᐅᓚᑕᐅᓂᖏᑦ ᓇᓄᐃᑦ ᑕᐃᑲᓂ ᒪᑭᓕᓂᑦᑕᒃ 

ᓵᓄᖑᓂᕋᖅᑕᐅᔪᒥ ᐊᒻᒪᓗ ᕙᐃᔅᑲᐅᓐ 

ᒥᐅᕕᐅᓪᖑᓂᕋᖅᑕᐅᔪᒥ. ᐊᑲᐅᖏᓕᐅᕈᑎᒋᓚᐅᕋᒃᑯ.  

 

ᕙᐃᑲᐅᓐᒥ ᐅᖃᕈᓐᓇᓗᐊᓐᖏᓐᓇᒪ ᑭᓯᐊᓂ 

ᑕᐃᒪᓐᓇ ᐱᒻᒪᕆᐅᔫᔮᕋᓗᐊᖅᑎᓪᓗᒍ. 

 

ᑖᒃᑯᐊ ᑲᑎᒪᔩᑦ ᑐᒃᓯᕋᖅᓯᒪᔪᑦ 

ᐊᕙᑎᒥᐅᑕᓕᕆᔨᒃᑯᓐᓄᑦ ᑕᐃᑯᓐᖓᐅᖁᓪᓗᒋᑦ 

ᓄᓇᓕᓐᓄᑦ ᐅᖃᓪᓚᖃᑎᒋᓗᒋᑦ ᓄᓇᓕᓐᓂᒥᐅᑦ 

ᐊᖑᓇᓱᐊᖅᑐᓕᕆᔨᒃᑯᑦ ᑲᑎᒪᔨᖏᓪᓗ, ᑕᒪᒃᑯᓂᖓ 

ᐱᔾᔪᑎᖃᑦᑐᓂᒃ ᓇᓄᕐᓂᒃ ᑕᐃᑲᓂ ᕙᐃᑳᓐ ᒥᐅᕕᐅᓪ 

ᐊᒻᒪᓗ ᒪᑭᓕᓂᒃᑕᒃ ᓵᓄᓪᒥ. ᑖᓐᓇ ᐊᐱᖅᑯᑎᒐ 

ᐅᖃᖅᑏ, ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᖃᑎᖃᕐᓂᐊᕐᓂᖏᑦ 

ᑲᑎᒪᔨᓂᒃ ᕿᑎᕐᒥᐅᓂ ᐆᒪᔪᓕᕆᔨᕐᔪᐊᒃᑯᑦ, 

ᐊᖑᓇᓱᐊᖅᑐᓕᕆᔨᒃᑯᓪᓗ ᓄᓇᓕᓐᓂ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐊᕙᑎᒥᐅᑕᓕᕆᔨᒃᑯᓐᓄᑦ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑖᓐᓇ 

ᑲᑎᒪᔨᐅᔪᖅ ᐊᐱᖅᑯᑎᒋᔭᖓᓄᑦ. ᒫᓐᓇ ᑕᐃᒪᓐᓇ 

ᑲᑎᒪᔨ ᐅᖃᖅᑲᐅᒻᒪᑦ, ᒪᑭᓕᓂᒃᑕᒃ ᓵᓄᓪ ᐊᒻᒪᓗ 

ᒥᐅᕕᐅᓪ ᕙᐃᑲᐅᓐ ᒥᐅᕕᐅᓪᒦᑦᑐᑦ ᓇᓄᐃᑦ. 

 

ᐄ, ᑕᐃᒪ, ᐄ, ᐃᖅᑲᓇᐃᔭᖅᑎᕗᑦ ᐅᕙᖓᓗ 

ᑲᑎᒪᖃᑎᖃᐃᓐᓇᖃᑦᑕᓂᐊᖅᑐᒍ ᑖᒃᑯᓇᓂ 

ᓄᓇᓕᓐᓂ ᓇᓄᖅᓯᐅᕐᕕᐅᖃᑦᑕᖅᑐᓂ. ᑕᒪᓐᓇ 

ᓄᓇᑦᓯᐊᕐᒥ ᕙᐅᑳᓐ ᒥᐅᓪᕕᐅᓪ ᐊᑐᖅᑕᐅᖃᑦᑕᒥᒻᒪᑦ 

ᓇᓄᖅᓯᐅᕐᕕᐅᖃᑦᑕᖅᖢᓂ ᓄᓇᑦᓯᐊᕐᒥᐅᑕᐅᔪᓄᑦ. 

 



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᐱᖁᔨᕗᖔᕐᒥ ᐅᖃᖅᓯᒪᒻᒪᑦ ᑖᒃᑯᐊ 

ᕿᑎᒥᐅᓂᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᒃᑯᖏᑦ 

ᑎᑎᕋᕐᓂᐊᕐᒪᑕ ᐃᓱᒫᓗᑎᒋᔭᒥᖕᓂᒃ - ᓱᓕ 

ᑎᑎᖅᑲᐅᓯᐊᓚᐅᓐᖏᒃᑲᓗᐊᖅᑐᖓ ᑖᒃᑯᓇᓐᖓᑦ. 

ᑎᑎᖅᑲᐅᓯᐊᑐᕈᒪ ᑕᐃᒪᓐᓇ 

ᑲᑎᒪᔭᖅᑐᖃᑎᒋᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒐ ᐃᓚᒋᐊᕈᑦ: ᑖᒃᑯᐊ 

ᐊᕙᑎᒥᐅᑕᓕᕆᔨᒃᑯᑦ ᐆᒪᔪᓕᕆᔨᒃᑯᓪᓗ 

ᐊᐅᓚᑦᑎᔨᖏᑦ ᐃᒪᓐᓇ ᖃᕆᑕᐅᔭᒃᑯᑦ 

ᑎᑎᕋᖅᓯᒪᒻᒪᑕ, ᑕᐃᒪᓐᓇ ᐱᓕᕆᐊᕆᒍᒪ 

ᐱᓕᕆᐊᖃᕈᒪᖕᒪᑕ ᐆᒪᔪᕐᓂᒃ ᐊᐅᓚᑦᑎᑎᐊᕐᓂᕐᒧᑦ 

ᐱᖁᔭᓂᒡᓗ ᒪᓕᑦᑎᐊᕐᓗᑎᒃ. ᑕᒪᒃᑯᐊ 

ᓱᓇᑐᐃᓐᓇᐃᑦ ᖃᐅᔨᓴᖅᑏᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᑦᑎᐊᕐᓗᑎᒡᓗ ᑕᐃᒪᓐᓇ 

ᖃᐅᔨᓴ ᐃᓛᒃ ᑲᒪᒋᔭᖃᖃᑦᑕᕐᓂᐊᕐᓂᖏᓐᓄᑦ 

ᐆᒪᔪᓂᒃ. 

 

ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ 

ᐃᖅᑲᓇᐃᔭᕐᕕᖓ ᑕᐃᒪᓐᓇ ᒪᓕᖃᑦᑕᕐᒪᖔᑕ 

ᐊᐅᓚᑕᐅᓂᖏᓐᓄᑦ ᓇᓄᐃᑦ ᑕᐃᑲᓂ ᒪᒃᓕᓐᑕᒃ 

ᐃᒪᖓᓂ ᐊᒻᒪᓗ ᕙᐅᑳᓐ ᒥᐅᓪᕕᐅᓪᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᐅᑭᐅᖑᓚᐅᖅᑐᒥ 

ᑲᑎᒪᓚᐅᖅᑎᓪᓗᑕ ᐅᖃᓚᐅᕋᑦᑕ, ᐅᖃᓚᐅᕋᒪᐃᓛᒃ 

ᒪᓕᒐᓕᐅᖅᑎᓄᑦ, ᑖᓐᓇ ᑲᑎᒪᓚᐅᖅᑎᓪᓗᒋᑦ 

ᑲᖏᖅᖠᓂᕐᒥ ᐆᒪᔪᓕᕆᓂᕐᒧᑦ ᐆᒪᔪᓕᕆᔨᒃᑯᑦ 

ᓄᓇᓕᖕᓂᑦ ᑲᑎᒪᖃᑎᒋᔭᐅᓪᓗᑎᒃ. ᑕᐃᔅᓱᒪᓂ 

ᐋᖅᑭᒃᓱᐃᓂᐊᓚᐅᕐᒪᑕ ᖃᓄᖅ 

ᐱᓕᕆᖃᑎᒌᒋᐊᖃᕐᓂᕐᒧᑦ ᐊᐅᓚᑦᑎᓂᕐᒧᑦ ᓇᓄᕐᓂᒃ. 

ᑕᐃᒪᓐᓇᐃᓯᒪᓕᖅᖢᑎᒃ. ᑕᐃᒪ ᖃᐅᔨᓴᓕᖅᐳᒍᑦ  

ᓇᓄᑐᐃᓐᓇᐅᖏᑦᑐᓂᒃ.  

 

ᑖᒃᑯᐊ ᓄᓇᓖᓪᓗ ᐃᓚᐅᑎᑕᐅᑦᑎᐊᕆᓪᓗᑎᒃ 

ᖃᓄᐃᒍᒪᓂᕆᔭᖏᑦ, ᐊᒻᒪᓗᑦᑕᐅᖅ 

ᐃᓚᐅᖃᑦᑕᖅᖢᑎᒃ ᐃᒪᓐᓇ 

ᖃᐅᔨᓴᖅᑕᐅᖁᔭᐅᓪᓗᑎᒃ ᑕᒪᒃᑯᐊ ᓇᓄᐃᑦ. 

ᖃᐅᔨᒪᖁᔭᕋ ᑲᑎᒪᔨᐅᔪᖅ ᐃᓄᐃᑦ 

ᐃᓚᒋᔭᐅᖃᑕᐅᒻᒪᑕ ᑕᐃᒪᓐᓇ 

ᐃᓚᒋᔭᐅᓪᓚᑦᑖᑦᑎᐊᖅᑎᑕᐅᓂᖅᖢᑎᒃ 

ᑕᐃᔅᓱᒪᓂᐅᓚᐅᖅᑐᒥ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑐᖏᓕᖓ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᖅᐸᕋ 

ᒥᓂᔅᑕ ᑕᐃᒪᓐᓇ ᑭᐅᑦᑎᐊᕐᒪᖓ. 

ᐅᖃᐅᓯᕆᔭᐅᖅᑲᐅᒻᒪᑦ ᑕᒪᒃᑯᓂᖓ 

ᐃᓕᖅᑯᓯᕆᔭᐅᒐᔭᖅᑐᓂᒃ. ᑐᖏᓕᖓ ᐃᓚᒋᐊᕈᑦ: 

ᐅᖃᖅᑏ, ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᖅ 

ᐊᑐᕐᓂᐊᕐᒪᖔᑕ ᐊᒥᓱᓐᖑᕆᐊᖅᑕᐅᔪᓐᓇᖁᓪᓗᒋᑦ 

ᑖᒃᑯᐊ ᓇᓄᖅᑕᐅᒍᓐᓇᖅᑐᑦ ᑕᐃᑲᓂ ᐃᓂᒋᔭᐅᔪᓂᒃ 

ᐅᖃᐅᓯᕆᖅᑲᐅᔭᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖃᓄᑎᒋ ᖃᑦᑎᓂᒃ 

ᓇᓐᓄᖃᑦᑕᕐᓂᐊᕐᓂᖏᑦ ᐱᔾᔪᑎᒋᓪᓗᒋᑦ ᑖᒃᑯᓇᓂ 

ᐃᒪᓐᓇ ᐅᖃᓪᓚᖃᑎᒋᔭᐅᖃᑦᑕᕐᓂᐊᖅᑐᑦ 

ᓄᓇᓕᖕᓂᒥᐅᑕᐅᔪᑦ ᐊᒻᒪᓗ ᐊᖑᓇᓱᐊᖅᑐᓕᕆᔨᒃᑯᑦ 

ᓄᓇᓕᖕᓃᑦᑐᑦ, ᐊᒻᒪᓗ ᓈᓴᖅᑕᐅᓯᒪᓗᑎᒃ ᑕᒪᒃᑯᐊ 

ᓇᓄᐃᑦ ᑎᑎᖅᑕᐅᒍᓐᓇᖅᑐᑦ 

ᖃᑦᑎᐅᓂᐊᕐᒪᖔᑕᓘᓐᓃᑦ ᐆᒪᔪᓕᕆᔨᕐᔪᐊᒃᑯᑦ 

ᓄᓇᕗᒻᒥ ᑖᒃᑯᐊ ᐃᓚᒋᔭᐅᖃᑕᐅᓗᑎᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᑭᖑᓪᓕᖅᐹᖅ ᐃᓚᒋᐊᕈᑎᒋᔭᕋ: ᒥᓂᔅᑕ 

ᐅᖃᖅᑲᐅᖕᒪᑦ, ᑖᒃᑯᐊ ᐃᖅᑲᓇᐃᔭᖅᑎᒥᓂᒎᖅ 

ᓄᓇᓕᖕᓅᖅᑎᑦᑎᖃᑦᑕᕐᓂᐊᕐᒪᑕ ᑕᒪᒃᑯᓇᓂ 

ᓇᓐᓄᕝᕕᐅᖃᑦᑕᖅᑐᓂᒃ ᓄᓇᖃᖅᑐᓂᒃ; ᖃᖓ 

ᑕᐃᒪ ᐳᓛᕆᐊᓛᖅᐸ ᕿᑎᕐᒥᐅᓄᑦ ᓄᓇᓕᖕᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᐅᑎᓚᐅᕋᒃᑯ 

ᒪᓕᒐᓕᐅᖅᑎᐅᔪᖅ, ᑎᑎᖅᑲᐃᑦ ᑖᒃᑯᐊ ᐅᑕᖅᑭᒐᒃᑭᑦ 

ᐱᖁᔨᕗᖔᓕᐅᕈᑕᐅᓚᐅᖅᑐᒥ. ᑕᐃᒪ 

ᑲᑎᒪᖃᑎᒋᒍᒪᔭᒃᑲ ᐱᔪᓐᓇᖅᓯᑐᐊᕈᒪ 

ᓇᓄᓕᕆᑐᐃᓐᓇᕐᓂᐅᖏᑦᑐᒧᑦ ᐊᓯᖏᓐᓄᓪᓗ 

ᐆᒪᔪᓄᑦ. ᑖᒃᑯᐊ ᐃᖅᑲᓇᐃᔭᖅᑎᒃᑲ 

ᐅᖃᐅᑎᓚᐅᖅᑕᒃᑲ ᑖᒃᑯᐊ ᐊᖑᓇᓱᑦᑐᓕᕆᔨᒃᑯᑦ 

ᑲᑎᒪᖃᑎᒋᔭᐅᒋᐊᖃᕐᓂᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᐊᐱᖅᑯᑦ 505 - 3(2): ᐱᕙᓪᓕᐊᔪᓕᕆᓂᖅ 

ᒥᑭᓂᖅᓴᓂ ᓄᓇᓕᓐᓂ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐅᖃᖅᑏ, ᐊᐱᖅᑯᑎᒋᔭᕋ ᑐᕌᑎᓐᓂᐊᑕᕋ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 

 

ᐅᓪᓘᓚᐅᖅᑐᓂᒃ ᐅᖃᐅᓯᖃᓚᐅᕋᒪ ᑕᒪᒃᑯᓂᖓ 

ᐊᔪᖅᓴᖅᑐᓂᒃ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. 

ᑕᐃᒪᓐᓇ ᕿᒥᕐᕈᑦᑎᐊᕆᐊᖃᖅᐳᖅ 

ᐱᕙᓪᓕᐊᑦᑎᐊᕆᐊᖃᖅᐳᓪᓗ ᑕᒪᒃᑯᐊ ᐊᔪᖅᓴᖅᑐᑦ 

ᒪᑭᑉᐹᓪᓕᖅᐸᓪᓕᕈᓐᓇᖁᓗᒋᑦ ᓄᓇᕗᒥ.  

 

ᑖᒃᑯᐊ ᓄᓇᓕᐊᓛᖑᔪᓂᒃ ᑕᒪᓐᓇ 

ᐊᒃᓱᕈᓐᓇᖅᑐᒻᒪᕆᐊᓘᖃᑦᑕᕐᒪᑦ. 

 

ᑕᕝᕙᓂ ᐱᓇᓱᐊᕈᓯᕐᒥᑦ ᒥᓂᔅᑕ ᓴᖅᑭᑎᑦᑎᓚᐅᕐᒪᑦ 

2009-10 ᐅᓂᒃᑳᓕᐅᖅᑕᐅᓯᒪᔪᓂᑦ ᑖᒃᑯᓂᖓ 

ᐅᖃᓕᒫᖃᑦᑕᖅᑐᑕᓗ. 

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑖᒃᑯᐊ ᓄᓇᕗᒻᒥ 

ᐱᕙᓪᓕᐊᔪᓕᕆᔪᓂᑦ ᑯᐊᐳᕋᐃᓴᒃᑯᖏᑦ 

ᐋᖅᑭᔅᓯᓂᐊᕐᒪᖔᑕ ᑕᒪᒃᑯᓂᖓ ᐃᑲᔪᕈᑎᒃᓴᓂᑦ 

ᓄᓇᕗᑦ ᓄᓇᓕᖏᓐᓂᑦ? ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᐊᖓᔪᖅᑳᖅ ᐲᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᑲᑎᒪᔨᐅᔪᖅ 

ᐱᒻᒪᕆᐅᔪᒥᑦ ᐊᐱᖅᑯᑎᖃᕐᒪᑦ ᑖᒃᑯᓄᖓ 

ᓯᐊᕐᒪᖅᑎᑕᐅᓯᒪᓐᖏᑦᑐᓄᑦ.  

 

ᑖᒃᑯᐊ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᖏᑦ 

ᐃᖏᕐᕋᔪᓕᕆᔨᒃᑯᖏᓪᓗ ᐃᑲᔪᖃᑦᑕᕐᒪᑕ 

ᓯᐊᕐᒪᕐᕕᐅᓯᒪᓐᖏᑦᑐᓂᒃ ᓄᓇᓕᓐᓂᑦ. 

ᑕᐃᒪᓐᓇᓕᐅᖏᓐᓇᖃᑦᑕᕋᑦᑕ. ᓴᓂᑭᓗᐊᕐᒥᐅᑦ 

ᐱᔾᔪᑎᒋᓪᓗᒋᑦ ᐊᓯᖏᓪᓗ ᒥᑭᔫᑕᐅᓂᖅᓴᐃᑦ 

ᓄᓇᓖᑦ, ᐱᕙᓪᓕᐊᔪᓕᕆᔨᒃᑯᓐᓄᑦ 

ᑲᒪᒋᔭᐅᑦᑎᐊᖃᑦᑕᕐᒪᑕ. ᖃᓄᑐᐃᓐᓇᖅ 

ᐃᑲᔪᖅᑕᐅᒐᓱᖃᑦᑕᖅᑐᑎᒃ ᑕᐃᒪᓐᓇ 

ᒪᑭᑉᐸᓪᓕᐊᒍᑎᔅᓴᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᓐᓇ ᒥᓂᔅᑕ ᐅᖃᖅᑲᐅᒻᒪᑦ, ᑖᒃᑯᐊ ᓄᓇᕗᒻᒥ 

ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕋᐃᓴᒃᑯᖏᑦ 

ᐱᓕᕆᑎᑦᑎᒐᓱᐊᕈᒪᓂᐊᕐᒪᑕ ᓄᓇᓕᓐᓂᒥᐅᑕᐅᔪᓂᑦ  

ᓄᓇᓕᕋᓛᓂᑦ. ᑖᓐᓇ ᑲᒪᒋᒻᒪᕆᓚᐅᖅᑕᕋ ᑐᓴᕋᒃᑯ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᖅᓯᒪᔪᖅ ᑕᐃᒪᓐᓇ. 

 

ᑕᐃᒪᓐᓇ ᕿᓂᓚᐅᕐᒪᑕ ᑕᒪᒃᑯᓂᖓ ᐃᒪᕐᒥᐅᑕᓂᒃ 

ᓂᕿᓂᒃ ᓴᓂᑭᓗᐊᕐᒥ 1990-ᖑᑎᓪᓗᒋᑦ. ᐃᒪᓐᓇ 

ᖃᐅᔨᓚᐅᕐᒪᑕ ᓂᐅᕐᕕᑎᔅᓴᐅᓕᕈᓐᓇᕋᔭᕐᓂᖏᓐᓂᑦ 

ᑕᒪᒃᑯᐊ.  

 

ᐃᓚᒋᔭᐅᔪᑦ ᓲᕐᓗ ᐱᓕᕆᕝᕕᓐᓄᑦ ᐱᑕᖃᕈᓐᓃᖅᐸᑕ 

ᑕᐃᒪᓐᓇ ᓄᑖᓂᒃ ᓴᖅᑭᑎᑦᑎᖃᑦᑕᕈᓐᓇᕐᓂᐊᖅᐳᑦ 

ᑕᒪᒃᑯᓂᖓ ᑕᓪᓘᔭᓂᑦ ᐊᓯᖏᓐᓂᓪᓗ 

ᑕᕆᐅᕐᒥᐅᑕᓂᒃ ᐱᕙᓪᓕᐊᔪᓐᓇᖁᓪᓗᒋᑦ 

ᓴᓂᑭᓗᐊᕐᒥᑦ.  

 

ᑕᐃᒪᓐᓇᐃᑦᑐᒥᑦ ᓴᓇᔪᖃᕐᓂᐊᖅᐹ ᑕᐃᑲᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪᓐᓇ ᐊᒃᓱᕉᑎᖃᖅᑐᒍᑦ ᑕᒪᑐᒧᖓ 

ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕋᐃᓴᒃᑰᓪᓗᑕ.  

 

ᐊᒻᒪᓗ ᖃᐅᔨᑎᑕᐅᓯᒪᓪᓗᑕᑦᑕᐅᖅ ᑕᐃᔅᓱᒪᓂ 

ᓄᓇᓖᑦ ᑕᒪᒃᑯᐊ ᐱᒋᐊᖅᑎᑦᑎᖃᑦᑕᕆᐊᖃᕐᒪᑕ 

ᖃᓄᐃᓕᐅᕈᒪᓂᕐᒥᓄᑦ. ᑖᓐᓇᑐᐃᓐᓇᐅᓐᖏᑦᑐᖅ. 

ᐊᒻᒪᓗ ᐱᓕᕆᕕᖃᕆᐊᖃᖅᑐᑎᒃ, ᐃᒪᓐᓇ 

ᐱᓕᕆᐊᖃᕐᓂᕐᒧᑦ ᐸᕐᓇᒍᑎᖃᑦᑎᐊᕐᓗᑎᒃ 

ᐊᔪᕐᓇᖏᓐᓂᖓᓄᓪᓗ 

ᓂᐅᕐᕈᑕᐅᖃᑦᑕᕈᓐᓇᕐᓂᖏᓐᓄᓪᓗ 

ᓄᓇᓕᕋᓛᓃᑦᑐᑦ. 

 

ᑕᐃᒪᓐᓇᐃᓕᐅᖃᑦᑕᕋᑦᑕ. ᐃᑲᔪᕈᓐᓇᖃᑦᑕᖅᑐᑕᓗ 

ᑭᒃᑯᑐᐃᓐᓇᕐᓂᑦ ᑎᒥᐅᔪᓂᓪᓘᓐᓃᑦ ᓄᓇᓕᕋᓛᓂᑦ 

ᐃᑲᔪᖃᑦᑕᖅᑐᒋᑦ ᐸᕐᓇᑕᐅᔾᔪᑎᖃᖁᓪᓗᒋᑦ  

ᖃᓄᐃᓕᐅᕈᑎᒋᓂᐊᖅᑕᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᕋᒻᐴᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒥᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 506 - 3(2): ᑭᒃᑯᑐᐃᓐᓇᕐᓂᑦ 

ᐋᓐᓂᐊᖃᑦᑕᐃᓕᓂᕐᒧᑦ ᐸᕐᓇᐅᑎᒃ 

(ᐃᐊᓕᐊᑦ) 

ᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᑐᕌᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕᒧᑦ, ᑕᒑᖅ ᑰᓕ.  

 

ᐃᑉᐸᒃᓴᖅ ᐊᐱᕆᓚᐅᕋᒪ ᒥᓂᔅᑕᒧᑦ ᑕᒪᒃᑯᐊ 

ᓂᐊᖁᓕᕆᓂᕐᒧᑦ ᐱᖁᔭᖅ ᐱᔾᔪᑎᒋᓪᓗᒍ; 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ ᐱᖁᔭᓂᑦ 

ᐅᖃᐅᓯᖃᓚᐅᕐᒪᑦ, ᑖᓐᓇᒎᖅ ᐱᐊᓂᔾᔮᖏᑦᑐᖅ 

ᐱᖁᔭᖅ ᒪᓕᒐᓕᐅᖅᑎᐅᓂᖅᑎᓐᓂᑦ. 

 

ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᐱᔾᔪᑎᖃᖅᑐᖅ 

ᑕᒪᒃᑯᐊ ᑭᒃᑯᑐᐃᓐᓇᐃᑦ 

ᐋᓐᓂᐊᖅᑐᓕᕆᔭᐅᖃᑦᑕᕐᓂᖏᓐᓄᑦ ᐱᖁᔭᖅ ᑖᓐᓇ 

ᐊᔾᔨᒋᓐᖏᒻᒪᒍ? ᑕᒪᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑕᒪᓐᓇ ᐱᖁᔭᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 

ᒥᓂᔅᑕ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᐅᓯᖅᑕᖏᑦ. . .  . 

 

ᑖᒃᑯᐊ ᐊᔾᔨᒌᓐᓂᖏᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᐊᔾᔨᒌᓐᖏᑦᑐᑦ ᕿᒥᕐᕈᓯᒪᔭᖅᐳᑦ, ᐃᒪᓐᓇ 

ᐅᖃᕐᕕᒋᔪᓐᓇᖅᑕᕋ ᑖᓐᓇ ᑭᒃᑯᑐᐃᓐᓇᕐᓄᑦ 

ᐋᓐᓂᐊᖅᑕᐃᓕᒪᓂᖏᓐᓄᑦ ᑖᓐᓇ ᐱᖁᔭᖅ 

ᕿᒥᕐᕈᔭᐅᖏᓐᓇᕐᒪᑦ. ᑕᒪᓐᓇ ᕿᒥᕐᕈᔭᐅᒻᒪᑦ,  

ᐊᑯᓂᐅᔪᒃᑯᑦ ᕿᒥᕐᕈᔭᐅᒋᐊᖃᕐᓂᖓᓄᑦ 

ᒪᓕᒐᓕᐅᖅᑎᐅᓂᑦᑎᓐᓂ ᑖᓐᓇ ᐊᔾᔨᒌᒻᒪᖔᒍᑦ 

ᖃᐅᔨᒋᐊᕐᓂᐊᖅᐸᕋ. ᐅᖃᐅᑎᓗᒍᓗ ᖃᓄᓪᓚᕆᒃ 

ᑐᑭᖃᒻᒪᖔᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ, ᑭᐅᔭᐅᒐᒪ. ᑖᓐᓇ ᐱᔾᔪᑎᒋᓪᓗᒍ 

ᑖᒃᑯᐊ ᑭᒃᑯᑐᐃᓐᓇᐃᑦ ᐋᓐᓂᐊᖅᑐᓕᕆᔭᐅᓂᖏᓐᓄᑦ 

ᐸᕐᓇᐅᑕᐅᓯᒪᔪᖅ, ᑖᓐᓇ 

ᐱᐊᓂᒃᓯᒫᓂᕋᖅᑕᐅᓚᐅᕐᒪᑦ. ᒥᓂᔅᑕ ᐅᖃᕈᓐᓇᖅᐹ 

ᓱᓇᓂᒃ ᐃᓗᓕᖃᓪᓚᕆᒻᒪᖔᑦ ᐱᒻᒪᕆᐅᔪᓂᒃ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᑐᑭᓯᒋᐊᖅᓯᒪᓕᕈᒃᑭᑦ 

ᓴᖅᑭᑦᑎᒍᓐᓇᓂᐊᖅᑕᒃᑲ ᑲᑎᒪᕕᐅᑉ ᐃᓗᐊᓂ. 

ᐃᒻᒪᖄ ᓇᒡᒐᔾᔭᐅᒥ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑐᖏᓕᖓ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᑕᐃᓐᓇᖃᐃ ᑭᒃᑯᑐᐃᓐᓇᕐᓄᑦ ᐋᓐᓂᐊᕐᕕᓕᕆᓂᕐᒧᑦ 

ᑖᓐᓇ ᐸᕐᓇᒍᑕᐅᔪᖅ ᐱᐊᓂᒃᑐᔅᓴᐅᒻᒪᑦ: ᑖᒃᑯᑎᒎᓇ 

ᐸᕐᓇᐅᑎᒋᔭᐅᓯᒪᔪᒃᑯᑦ 

ᐃᖅᑲᓇᐃᔭᖅᑎᑖᖃᑦᑕᕆᐊᖃᒻᒪᑕ ᓇᔭᓐᖑᐊᓂᒃ 

ᓄᓇᓕᓐᓂ ᑕᒪᐃᓐᓂ. ᕼᐄ, ᑖᓐᓇ ᓱᓕᕚ, 

ᓱᓕᓐᖏᑉᐸᓘᓐᓃᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᐄᓛᒃ, ᑕᒪᒃᑯᐊ ᓇᔭᓐᖑᐊᖃᕐᓂᖅ ᓄᓇᓕᓐᓂ 

ᓄᓇᕗᑦᒥ ᑮᓇᐅᔭᖅᑕᖃᒻᒪᑕ 

ᐃᖅᑲᓇᐅᔭᖅᑎᑖᕆᔭᐅᒋᐊᖃᕐᓂᖏᓐᓄᑦ. ᑕᒪᓐᓇ 

ᐸᕐᓇᒃᑕᐅᓯᒪᔾᔪᑎᒋᔭᖏᑦ ᑮᓇᐅᔭᖅᑕᖃᕐᓂᐊᕐᒪᑕ. 

ᐊᔪᓐᓇᖏᑉᐸᓪᓗ ᑖᒃᑯᐊ ᐃᓂᒃᓴᐃᑦ 

ᐃᓐᓄᒃᑕᐅᒋᐊᖃᑦᑐᑦ ᐃᓐᓄᒃᑕᐅᖃᑦᑕᕐᓗᑎᒃ.  

ᑕᒪᒃᑯᐊ ᐊᒃᓱᕈᓐᓇᖃᑦᑕᕐᒪᑕ ᑕᒪᕐᒥᒃ ᐱᓕᕆᐊᒃᓴᐃᑦ 

ᐃᓐᓄᒃᑕᐅᓂᖏᓐᓄᑦ. ᑕᐃᒪᓐᓇ ᑕᒪᓐᓇ 

ᕿᒥᕐᕈᖏᓐᓇᖅᑕᕋᓗᐊᖅᐳᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐋᓐᓂᐊᓯᐅᖅᑏᑦ, ᐃᓛᒃ, ᐱᓕᕆᐊᕐᖏᑦ 

ᐃᑲᔪᖅᑐᒻᒪᕆᐅᖃᑦᑕᕐᒪᑕ ᐋᓐᓂᐊᓕᖅᑕᐃᓕᒪᓂᕐᒧᑦ 

ᐋᓐᓂᐊᖅᑐᓕᕆᓂᕐᒧᓪᓗ. ᒥᓂᔅᑕ ᐅᖃᕈᓐᓇᖅᐹ 

ᖃᑦᓯᑦ ᑕᒪᒃᑯᐊ ᓇᔭᓐᖑᐊᑦ ᖃᑦᓯᐅᖃᑦᑕᕐᒪᖔᑕ 

ᐃᖅᑲᓇᐃᔭᖅᑎᑖᕆᔭᐅᖃᑦᑕᖅᑐ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, 

ᑕᐃᒪ ᑖᒃᑯᐊ ᓴᖅᑭᑎᒍᒪᓂᐊᖅᑕᒃᑲ 

ᐊᐱᖅᑯᑎᒋᔭᖏᑦ ᐱᓯᒪᓕᕈᒃᑭᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. 

ᐊᐱᖅᑯᑏᑦ ᐅᖃᐅᓯᒃᑯᑦ. ᐃᖃᓗᐃᑦ ᐱᖓᓐᓇᖓᓄᑦ 

ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 

 

ᐊᐱᖅᑯᑦ 507 - 3(2): ᓇᓐᓄᑎᑦᑎᓂᖅ 

ᐊᑭᓕᖅᓱᖅᑐᓂᑦ - ᕿᑭᖅᑖᓘᑉ ᑕᕆᐅᖓᓂ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐅᑭᐅᕈᖅᐸᓪᓕᐊᓂᐊᓕᕐᒥᒻᒪᑦ ᑕᒫᓂ ᓄᓇᕗᑦᒥ, 

ᑕᒪᓐᓇᓗ ᑕᒪᒃᑯᓂᖓ ᓇᓄᕋᓱᒍᒪᔪᓂᒃ ᑕᒪᒃᑯᓄᖓ 

ᓇᓄᕋᓱᒍᒪᓂᐊᖅᑐᓂᒃ ᐅᑭᐅᕐᒥ 

ᐸᕐᓇᐸᓪᓕᐊᓂᐊᖅᑐᔅᓴᐅᓕᕆᓪᓗᑎᒃ ᓄᓇᕗᓕᒫᒥ. 

ᐱᓗᐊᖅᑐᒥᖃᐃ, ᑖᒃᑯᐊ ᓄᓇᓕᖁᑎᑎᑦ ᐊᒻᒪᓗ 

ᑕᑉᐹᓂ ᒥᑦᑎᒪᑕᓕᒃᒥ.  

 

ᑖᒃᑯᐊ ᐊᕐᕌᒍ ᒪᕐᕉᕆᐊᖅᑐᕐᓂᐊᕐᓕᖓᑦ ᑖᒃᑯᐊ 

ᒪᑐᔭᐅᓯᒪᓪᓗᓂ ᑮᓇᐅᔭᓕᐅᕋᓱᐊᕐᓂᕐᒥᒃ 

ᓇᓄᒐᓱᒍᒪᔪᓂᒃ. ᑖᒃᑯᐊ ᑕᕝᕙ ᐊᓚᒃᑲᓚᐅᖅᑲᒃᑲ 

ᑎᑎᕋᕐᕕᒋᓯᒪᔭᒃᑲ ᑖᓐᓇ ᒥᓂᔅᑑᔪᖅ 

ᒐᕙᒪᑐᖃᒃᑯᓐᓂᑦ ᒪᑐᐃᒃᑲᓐᓂᖁᓪᓗᒍ ᑕᒪᓐᓇ  

ᓇᓄᓕᕆᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒥᒃ  

ᓄᓇᓕᖏᓐᓂ, ᐃᕝᕕᑦ ᑭᒡᒐᑐᖅᑕᖏᓐᓂ. ᐊᒻᒪᓗ 

ᑭᐅᔭᐅᓚᐅᕆᓪᓗᖓ ᓱᓕᒎᖅ ᒪᑐᐃᔾᔮᖏᑕᖓ 

ᑕᒪᓐᓇ ᒥᓂᔅᑑᔪᒧᑦ ᒐᕙᒪᑐᖃᒃᑯᓐᓄᑦ.  

 

ᑖᓐᓇᓕ ᐊᐱᕆᔪᒪᓕᕐᒥᔭᕋ ᓯᓚᑎᑦᑎᓐᓄᑦ 

ᒐᕙᒪᓕᕆᓂᕐᒧᑦ ᒥᓂᔅᑑᔪᖅ ᑖᓐᓇ ᒥᓂᔅᑑᔪᖅ 

ᖃᓄᐃᓕᐅᖅᐸᓪᓕᐊᓯᒪᒻᒪᖔᖅ ᑕᒪᑐᒧᖓ. ᑖᒃᑯᐊ 

ᓄᓇᓕᖁᑎᑎᑦ ᖃᐅᔨᒪᓚᐅᖅᑕᒃᑲ 

ᐃᖅᑲᓇᐃᔮᒃᓴᖃᒡᒐᐸᑦᑎᓪᓗᒋᑦ ᖃᓄᑐᐃᓐᓇᖅ 

ᕿᒥᕋᓱᒋᐊᖃᕋᓗᐊᕐᖓᑕ. ᑖᓐᓇ ᒥᓂᔅᑑᔪᖅ 

ᓯᓚᑦᑎᑦᑎᓐᓄᑦ ᒐᕙᒪᓕᕆᓂᕐᒧᑦ 

ᖃᓄᐃᓕᐅᖅᐸᓪᓕᐊᓯᒪᒻᒪᖔᖅ ᑕᒪᑐᒧᖓ ᒥᒃᓵᓄᑦ 

ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐅᓚᑦᑎᔩᑦ 

ᒐᕙᒪᐅᖃᑎᒌᓕᕆᓂᕐᒧᓪᓗ ᒥᓂᔅᑕ, ᐊᖓᔪᖅᑳᖅ 

ᐄᕙ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᒪᒥᐊᓇᖅ. ᐊᒻᒪᓗ ᑖᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ ᖁᔭᒋᒋᕙᕋ ᑕᒪᑐᒥᖓ 

ᐃᓱᒫᓘᑎᒥᓂᒃ ᒐᕙᒪᑐᖃᒃᑯᓐᓄᑦ ᑎᑎᕋᖃᑦᑕᕐᒪᑦ. 

 

ᑕᒪᓐᓇᓕ ᑖᓐᓇ ᐃᑲᔪᖅᑐᓪᓚᕆᒃᑲᒃᑯ 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᑕᒪᑐᒥᖓ 

ᐱᓕᕆᑎᓪᓗᒍ. ᑖᒃᑯᐊ ᐊᕙᑎᓕᕆᓂᕐᒧᑦ ᒥᓂᔅᑕᐃᑦ 

ᐱᓕᕆᕝᕕᒋᔭᖓ ᐱᓕᕆᓪᓚᕆᖕᒪᑦ ᑖᔅᓱᒧᖓ 

ᑭᐅᑦᑎᐊᕈᓐᓇᕐᒪᒍ. ᑭᓯᐊᓂᑦᑕᐅᖅ ᐅᖃᕈᓐᓇᖅᐳᖓ 

ᑖᒃᑯᐊ ᐃᑲᔪᖅᑐᐃᓐᓇᖅᑕᕗᑦ ᖃᓄᖅᑑᕈᑎᐅᑉ 

ᒥᒃᓵᓄᑦ. ᐃᓗᓕᖏᓐᓂᓪᓕ ᑭᐅᑦᑎᐊᕐᓂᐊᕐᒪᑦ ᒥᓂᔅᑕ 

ᐊᕙᑎᓕᕆᓕᕐᒧᑦ ᑐᓂᕙᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒥᓂᔅᑕ 

ᐊᕙᑎᒥᐅᑕᓕᕆᔨᒃᑯᓐᓄᑦ ᑖᓂᐅᓪ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒪ 

ᖁᔭᓐᓇᒦᖅᐸᕋ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᒋᔭᖓᓄᑦ ᓴᖅᑭᑎᓚᐅᖅᑕᖓᓂ ᐃᑉᐸᒃᓴᖅ. 

ᑖᒃᑯᐊ ᐅᖃᓕᒫᓚᐅᖅᖢᒋᓪᓗ. ᐃᓱᒫᓗᒍᑎᒋᔭᒥᒃ  

ᐅᖃᐅᓯᖃᕐᒪᑦ ᑕᒪᒃᑯᐊ ᓄᓇᓕᖕᓂ 

ᐃᒃᐱᒍᓱᒃᑎᑕᐅᔪᓂᒃ.  

 

ᐊᒻᒪ ᐃᖅᑲᐅᒪᔪᒃᓴᐅᔪᖅᑕᐅᖅ ᑎᑎᕋᓚᐅᕋᒪ 

ᒐᕙᒪᑐᖃᒃᑯᑦ ᒥᓂᔅᑕᖓᓐᓄᑦ, ᒥᔅᑕ ᐳᕋᓐᑎᔅ, 

ᐊᐱᕆᓪᓗᒋᑦ ᑖᒃᑯᐊ ᓇᓐᓄᖃᑦᑕᕐᓂᖅ ᑕᐃᑲᓂ 

ᕿᑭᖅᑖᓘᑉ ᓴᓐᓂᕈᑎᖓ 

ᓇᓐᓄᒍᓐᓇᖃᑦᑕᑲᓐᓂᖁᓪᓗᒋᑦ. ᑕᐃᒪ ᑲᑎᒪᔨᐅᔪᖅ 

ᐅᖃᓚᐅᕐᒪᑦ, ᑖᒃᑯᐊ ᒐᕙᒪᑐᖃᒃᑯᑦ ᒥᓂᔅᑕᖓ 

ᑕᐃᒪᓐᓇᐃᓕᐅᖁᔨᓐᖏᒻᒪᑦ ᒫᓐᓇᐅᔪᖅ. 

ᐱᓕᕆᖃᑎᒋᒐᓗᐊᖅᑕᕋ 

ᖃᓄᐃᓕᐅᒃᑲᓂᖅᑎᑕᐅᒍᓐᓇᕋᔭᕐᒪᖔᑕ.  

 

ᐋᖅᑭᒃᓯᓯᒪᓕᖅᑐᒍᑦ ᑲᑎᒪᔨᐅᔪᒃᓴᓂᒃ 

ᐊᑯᑭᑦᑐᒥᐅᓪᓗ ᑕᐃᒪᓐᓇ ᓄᓇᕗᒥᐅᓪᓗ 

ᐊᒥᖅᑳᕈᓐᓇᖁᓪᓗᒋᑦ ᓇᓄᒐᒃᓴᓂᒃ. 

ᑭᖑᓪᓕᖅᐹᖅᓯᐅᓕᖅᑑᒐᓗᐊᖅ ᑕᒪᓐᓇ 

ᐋᖅᑭᓱᖅᑕᐅᓂᕆᔭᖓ 

ᐊᖏᖃᑎᒌᒍᑎᒋᔭᐅᔪᓐᓇᕋᔭᕐᓂᖓᓄᑦ. ᑕᐃᒪ 

ᑕᒪᓐᓇ ᐃᓚᐅᑎᑕᐅᓗᑎᒃ ᐊᑯᑭᑦᑐᒥᐅᑦ ᐊᒻᒪᓗ 

ᓄᓇᕗᒥᐅᑦ ᓇᓄᖅᓯᐅᖃᑦᑕᕈᓐᓇᕐᓂᖏᓐᓄᑦ 

ᕿᑭᑦᑖᓘᑉ ᓴᓐᓂᕈᑎᖓᓂ. ᐊᒻᒪᓗ 

ᖃᑦᑎᐅᓂᖏᓐᓄᑦ ᓇᓄᐃᑦ ᑖᕙᓂ ᕿᑭᖅᑖᓘᑉ 

ᓴᓐᓂᕈᑎᐊᓂ. 

 

ᑕᒪᓐᓇ ᐱᐊᓂᑐᐊᖅᐸᑦ ᖃᐅᔨᑐᐊᕈᑦᑎᒍ ᑕᒪᓐᓇ 

ᖃᑦᑎᐅᓂᖏᑦ ᐊᒻᒪᓗ ᑕᐃᒪᓐᓇ 

ᓇᓄᖅᓯᐅᖃᑦᑕᕈᓐᓇᕐᓂᐊᖅᑐᒃᓴᐅᕗᑦ ᓄᓇᕗᒥᐅᑦ 

ᑖᕙᓂ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᕙᑎᓕᕆᓂᕐᒧᑦ ᒥᓂᔅᑑᔪᖅ ᐃᑲᔪᖅᑐᑎᐊᖅᓯᒪᔭᕋ 

ᑕᒪᑐᒥᖓ ᐊᔭᐅᖅᓯᒐᓱᑦᑎᓪᓗᒍ. ᑭᓯᐊᓂ, 

ᐊᐱᕆᖅᑲᐅᒐᓗᐊᕋᒪ ᒐᕙᒪᕗᑦ ᓯᓚᑎᑦᑎᓐᓄᑦ 

ᒥᓂᔅᑑᔪᖅ ᖃᓄᐃᓕᐅᖅᐸᓪᓕᐊᓯᒪᒻᒪᖔᖅ. ᑖᓐᓇ 

ᐊᕙᑎᓕᕆᓂᕐᒧᑦ ᒥᓂᔅᑑᔪᖅ ᑖᔅᓱᒥᖓ 

ᐊᔭᐅᖅᓯᒪᒐᓱᑦᑎᓪᓗᒍ ᐃᓄᑑᔮᖅᑐᓂ 

ᑲᒪᖃᑦᑕᖅᓯᒪᒻᒪᑦ. ᑎᑎᕋᖃᑦᑕᖅᑐᓂᒃ. ᑖᓐᓇ 

ᐃᑲᔪᖅᑕᐅᑲᓐᓂᖃᖅᑲᐃ  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖓ ᓯᕗᓕᖅᑎᐅᔪᒧᑦ, ᑕᒪᓐᓇ 

ᓅᑉᐸᓪᓕᐊᒍᓐᓇᓂᐊᖅᑑᒐᓗᐊᖅ 

ᐅᑭᐅᓚᐅᓐᖏᓐᓂᖓᓂ. ᑕᐃᒫᒃ 

ᐊᐱᕆᓗᐊᕈᒪᖅᑲᐅᔪᖓ ᑖᔅᓱᒧᖓ ᓯᓚᑎᑦᑎᓐᓄᑦ 

ᒐᕙᒪᓕᕆᓂᕐᒧᑦ ᖃᓄᐃᓕᐅᖅᐸᓪᓕᐊᓯᒪᒻᒪᖔᖅ 

ᑖᓐᓇ ᒪᑐᐃᖅᑕᐅᑲᓐᓂᖁᓪᓗᒍ.  

 

ᒐᕙᒪᒋᔭᕗᑦ, ᐄ, ᓇᑲᑎᕆᓚᐅᖅᑐᑦ 

ᓇᓄᖅᑕᐅᖃᑦᑕᕆᐊᓕᓐᓂ ᑕᑉᐹᓂ. ᑕᐃᒫᒃ ᑕᕝᕙ 

ᓅᑉᐸᓪᓕᐊᓯᒪᔪᑦ ᑭᓯᐊᓂ ᑖᒃᑯᐊ ᒐᕙᒪᑐᖃᒃᑯᑦ 

ᓅᑉᐸᓕᐊᓐᖏᑎᐊᕐᖓᑕ ᑕᒪᑐᒪ ᒥᔅᓵᓄᑦ. ᑖᓐᓇ 

ᒐᕙᒪᒃᑯᓐᓄᑦ ᓯᕗᓕᖅᑎᐅᔪᖅ 

ᐊᐱᕆᔪᒪᖅᑲᐅᔭᕋᓗᐊᕋ 

ᖃᓄᐃᓕᐅᖅᐸᓪᓕᐊᓯᒪᒐᓗᐊᕐᒪᖓᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ ᐄᕙ 

ᐋᕆᐊᖅ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᒥᓂᔅᑕᐅᔪᒍᑦ ᐊᑕᐅᓯᐅᒐᑦᑕ. 

ᐱᓕᕆᐊᖏᓐᓂᒃ ᐃᑲᔪᖅᑐᐃᓐᓇᖅᑕᒃᑲ ᓲᖃᐃᒻᒪ 

ᒐᕙᒪᒃᑯᓃᙶᕐᒪᑕ. ᐊᒻᒪᓗᑦᑕᐅᖅ ᑖᒃᑯᐊ 

ᑭᓱᑐᐃᓐᓇᐃᑦ ᐃᑲᔪᖅᑐᒃᑲᓐᓂᕆᐊᓖᑦ 

ᐃᑲᔪᖅᑐᐃᓐᓇᖅᐸᑦᑕᒃᑲ. ᐱᕕᒃᓴᖃᕌᖓᒪᓗ 

ᑕᒪᒃᑯᓂᖓ ᓄᓇᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑲᑎᖃᑎᖃᖅᑎᓪᓗᖓ ᑕᒪᒃᑯᐊ ᐃᓱᒫᓗᒋᔭᕗᑦ 

ᐅᖃᐅᑎᒋᓲᒃᑲ. ᑖᒃᑯᓂᖓᓗ ᒥᓂᔅᑕᐅᔪᓂᒃ 

ᐱᓕᕆᖃᑎᖃᑦᑎᐊᖅᖢᖓ ᐱᒐᒪ, 

ᐱᓕᕆᖃᑎᒌᒃᑲᑦᑕ, ᐃᑲᔪᖅᑎᒌᒃᐸᒃᖢᑕᓗ. ᐊᒻᒪᓗ 

ᖃᐅᔨᒪᑦᑎᐊᖁᔨᕗᖓ ᑕᒪᒃᑯᖓ ᒐᕙᒪᒃᑯᑦ 

ᐱᓕᕆᕕᓐᖓᓂᒃ ᐱᓕᕆᐊᕆᔭᐅᓇᓱᒃᑐᑦ 

ᐃᑲᔪᖅᑐᑦᑎᐊᖃᑦᑕᕋᒃᑭᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓕ 

ᖃᓄᐃᓕᕋᓱᔅᓯᒪᒻᒪᖔᕐᒪ ᑎᑎᖅᑲᒃᑯ 

ᐊᓚᒃᑲᐃᓯᒪᕗᖓ ᑲᑎᒪᕕᑦᑎᓐᓄᑦ. ᑕᕝᕙᓐᖓᑦ  

ᑕᑯᑎᑕᐅᓯᒪᓗᐊᓐᖏᓇᑦᑕ 

ᖃᓄᐃᓕᐅᖅᐸᓪᓕᐊᓯᒪᒻᒪᖔᖅ ᑖᓐᓇ ᓯᕗᓕᖅᑎᕗᑦ. 

 

ᑖᓐᓇ ᖃᐅᔨᒋᐊᕈᒪᒐᓗᐊᖅᑐᖓ ᖃᖓ 

ᑲᑎᒪᖃᑎᖃᕐᓂᖅᑲ? ᖃᓄᒃᑲᓐᓂᖅ ᓯᕗᓂᑦᑎᓐᓂ 

ᖃᓄᐃᓕᐅᕋᓱᓐᓂᐊᖅᑲ ᑕᒪᑐᒪ ᒥᔅᓵᓄᑦ? ᐅᑭᐅᖅ 

ᖃᓪᓕᕙᓪᓕᐊᓕᕐᒥᒻᒪᑦ ᐊᒻᒪᓗ ᓄᓇᑯᓗᑦᑎ 

ᖃᓄᒃᑲᓐᓂᖅ ᕿᓂᒃᑲᓐᓂᕋᓱᒋᐊᖃᕐᓂᐊᕐᖓᑕ 

ᖃᓄᐃᓕᐅᕐᓂᐊᕐᒪᖔᑕ ᑮᓇᐅᔭᓕᐅᕋᓱᐊᕐᓗᑎᒃ 

ᓄᓇᖏᓐᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᓯᕗᓕᖅᑎ 

ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ ᐊᖦᓱᕈᖅᑐᓂᑦ 

ᐱᓕᕆᕝᕕᖓᓗ ᐱᓕᕆᒻᒪᑕ ᑕᒪᒃᑯᓂᖓ, 

ᐊᖅᓵᕈᒪᖏᑦᖢᒍ ᐃᑲᔪᖅᑐᐃᔨᐅᒐᒪ. ᐊᒻᒪᓗ, ᑖᒃᑯᐊ 

ᐱᓕᕆᐊᕆᔭᖏᑦ ᐱᓕᕆᐊᕆᕙᓪᓕᐊᔭᖏᑦ 

ᖄᒃᑲᓐᓂᖓᒍᑦ ᖃᓄᐃᓘᒃᑲᓐᓂᕈᓐᓇᕋᓱᓐᓂᕐᒧᑦ 

ᖃᐅᔨᓇᓱᒃᑲᓐᓂᕈᓐᓇᖅᑐᖓ. ᐱᓕᕆᓪᓚᕆᒻᒪᑕ 

ᒫᓐᓇ. ᓇᓗᓇᖏᑦᑐᖅ ᐱᔪᓐᓇᓂᕐᒥᓂᑦᑕᐅᖅ, 

ᐱᔪᓐᓇᕐᓂᓕᒫᒥᓐᓂᑦ ᒪᓕᒃᖢᑎᒃ ᑕᒪᑐᒥᖓ 

ᐃᑲᔪᕋᓱᐊᕐᒪᑕ ᓄᓇᕗᒻᒥᐅᑕᓂᑦ.  

 

ᑕᐃᒪ, ᖃᓄᖅᑑᑲᓐᓂᕆᐊᖃᖅᐱᑖ ᖃᑎᒋᓗᒍ 

ᓇᓕᐊᒃᑯᑦ ᐃᒪᐃᓘᓪᓚᕆᒋᐊᖃᕐᓂᕐᓂᑦ 

ᐋᔩᖃᑎᒋᔪᒪᑦᑎᐊᑲᓐᓂᖅᑕᕋ. 

ᐱᓕᕆᖃᑎᒌᓐᓇᕋᑦᑎᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑭᖑᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇᐃᓛᒃ 

ᑐᓴᖅᐹᓗᒃᑲᒃᑯ ᖁᐊᖅᓵᒻᒪᕆᓚᐅᖅᓯᒪᒐᒪ. ᐃᒫᒃ, 

ᒐᕙᒪᒋᔭᑦᑕ ᐊᐅᓚᔾᔪᑎᖏᓐᓂᑦ ᐊᖅᓵᖅᓯᔫᔮᕐᖓᑦ; 

ᐃᒫᒃ, ᒐᕙᒪᒋᔭᕗᑦ ᓇᓄᕐᓂᑦ ᑲᒪᔨᐅᒻᒪᑕ. ᑖᒃᑯᐊ  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᑐᖃᒃᑯᑦ ᑎᒍᓯᑐᐃᓐᓇᓕᖅᑐᑎᑦ 

ᓄᖅᑲᑎᑦᑎᓪᓗᑎᑦ ᑕᐅᖅᓰᒐᓱᓐᓂᕐᒥᑦ 

ᓇᓄᓕᕆᓂᕐᒧᑦ. ᑕᐃᒫ ᑖᓐᓇ ᒐᕙᒪᒋᔭᑦᑎᓐᓄᑦ 

ᐱᔪᓐᓇᐅᑎᖏᓐᓂᑦ ᐊᖅᓵᖅᓯᑐᐃᓐᓇᕐᖓᑦ. 

 

ᑕᐃᒫ ᑕᕝᕙ ᐆᑦᑐᕋᓱᓐᓂᖅᑲᑕ ᑕᐅᓇᓂᖃᐃ 

ᐊᐅᓪᐴᑕᒥ ᐅᖅᓱᐊᓗᐊᓗᒃ ᑕᐃᓐᓇ 

ᑯᕕᕕᔾᔪᐊᓚᐅᖅᑐᖅ ᐊᐅᓚᑕᐅᑲᒻᒪᑦᑐᖅ, ᑕᐃᒫᒃ 

ᑎᒍᓯᒐᓱᓕᕐᓂᖅᑲᑕ ᐱᔪᓐᓇᐅᑎᖓᑦ ᐊᑐᕐᓗᒋᑦ 

ᑕᐃᒪᐃᑦᑐᒥᑦ ᑕᕝᕙᓕ ᑭᒃᑲᖅᑕᐅᒐᔭᕐᖓᑕ. ᑕᐃᒫ 

ᑕᕝᕙ ᑕᑯᓐᓈᑕᒃᑲ ᐱᔪᓐᓇᐅᑎᒐᓗᐊᕗᑦ ᑕᕝᕙ 

ᐊᖅᓵᑕᐅᒻᒪᑕ ᒐᕙᒪᑐᖃᒃᑯᓐᓄᑦ. ᑕᐃᒫ ᑕᕝᕙ 

ᓴᓐᖏᔫᒥᔪᒥᓪᓕ ᓯᕗᓂᑦᑎᓂ 

ᑕᑯᔪᒪᓂᐊᕋᓗᐊᖅᑐᖓ. ᐅᕙᒍᑦ ᐱᔭᔅᓴᖏᓐᓂᖅ 

ᐊᖅᓵᖅᓯᓇᓱᓐᓂᐊᖅᑲᑕ ᑐᓐᖓᓱᔾᔮᖏᑦᑐᑦ. ᐃᒫᒃ, 

ᑭᒡᒐᑐᖅᑕᑯᓗᑉ ᐳᑦ ᐊᔅᓱᕈᖅᑎᑕᐅᒻᒪᑕ 

ᑕᐃᒪᐃᓘᖅᑎᓪᓗᒋᑦ.  

 

ᑕᐃᒫ ᑖᓐᓇ ᓯᕗᓕᖅᑎ ᐊᐱᕆᒋᐊᒃᑲᓐᓂᕈᒪᔭᕋ: 

ᒐᕙᒪᑐᖃᒃᑯᓐᓂᑦ ᑕᕝᕙ ᑭᒡᒐᑐᖅᑎᖃᖅᑐᑕ, 

ᐅᑭᐅᑕᖅᑐᒧᑦ ᑐᕌᖓᔪᒥᑦ, ᑕᐃᓐᓇᖃᐃ 

ᐊᖅᑯᑎᒋᒋᐊᒃᑲᓂᕐᓗᒍ ᑖᓐᓇ 

ᒪᑐᐃᖅᑕᐅᑲᓐᓂᕈᓐᓇᕋᓗᐊᖅᑲᐅ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. (ᑐᓵᔨᑎᒍᑦ) 

ᐊᕐᓇᖅ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᒃᑯᐊ ᒐᕙᒪᑐᖃᒃᑯᑦ ᑕᒪᑐᒥᖓ 

ᓄᖑᑦᑎᕆᐊᕐᓂᕆᓚᐅᖅᑕᖏᑦ ᐱᔾᔪᑎᖃᖅᖢᑎᑦ 

ᑕᐃᒪᓐᓇᐃᓘᓚᐅᕐᒪᑕ.  

 

ᐅᕙᒍᑦᑕᐅᖅ, ᐃᒫᒃ, ᐋᖅᑭᒋᐊᖃᕐᓂᖓᓂᑦ 

ᑐᓴᐅᒪᑏᓐᓇᕋᓱᒃᑲᑦᑎᒍᑦ. ᑕᒪᓐᓇ 

ᑕᐃᒪᓐᓇᐃᓘᖏᑦᓇᖅᑐᖅ ᓱᓕ. ᖃᓄᐃᒋᐊᔅᓴᖓ 

ᒐᕙᒪᒃᑯᑦ ᑲᔪᓯᓚᐅᖅᑎᓪᓗᒍ, ᖃᐅᑐᐊᖅᐸᑦ 

ᐊᓯᔾᔨᕐᓗᓂᐅᒃ ᐱᖃᑦᑕᖏᒻᒪᑦ. ᑭᓯᐊᓂ 

ᐅᖃᓪᓚᖃᑎᒌᓐᓇᕐᓗᒋᑦ ᐱᓕᕆᐊᕇᓐᓇᕐᓗᒋᑦ  

ᐃᓱᒪᓕᐅᖏᓐᓇᕐᓗᒋᑦ ᐱᔭᕆᐊᖃᕋᑦᑕ. ᑕᒪᓐᓇ 

ᐃᓱᒪᓕᐅᕆᓕᑐᐃᓐᓇᕐᓂᖅ ᓱᓕ ᐱᓕᕆᐊᕆᔭᕗᑦ 

ᑕᒪᒃᑯᐊ ᓄᓇᕗᒻᒥᐅᑦ ᓯᕐᓈᖅᖢᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒥᔅᑕ 

ᖁᒻᒧᐊᑦᑐᖅ. 

 

ᐊᐱᖅᑯᑦ 508 - 3(2): ᐋᓐᓂᐊᕕᓕᐊᖅᑐᓄᑦ 

ᖃᖓᑦᑕᐅᑎᓕᕆᔩᑦ ᐊᓪᓚᕕᖓ 

(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐊᐱᖅᑯᑎᒋᔪᒪᔭᕋᓕ ᑐᕌᖅᑎᑕᕋ ᒥᓂᔅᑕ ᑕᒑᖅ ᑰᓕ, 

ᒥᓂᔅᑑᔪᖅ ᖃᓂᒪᑦᑕᐃᓕᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ.  

 

ᑕᐃᒪ ᐅᑭᐅᖑᓚᐅᖅᑐᑦ ᓇᓗᓇᐃᖅᓯᓚᐅᕐᖓᑦ ᑖᓐᓇ 

ᐸᓐᓂᖅᑑᒥᑦ, ᐊᐅᓚᑕᐅᓂᐅᕙᑦᑐᖅ 

ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᑎᓕᕆᔨᖏᓛᒃ 

ᑕᒪᐅᖓ ᐃᖃᓗᓐᓄᑦ 

ᐊᐅᓪᓛᖅᑕᐅᓂᐊᕐᓂᕋᖅᑐᓂᐅᒃ ᓇᓗᓇᐃᖅᓯᔪᒻᒪᑦ 

ᑕᒫᓂ ᐃᐳᕈᒥᖃᐃ ᐊᕐᕌᒍ ᓄᑖᕈᑉᐸᑦ; ᑖᓐᓇ 

ᓇᓗᓇᐃᔪᒐᓂ, ᑐᑭᓯᓇᑦᑎᐊᔪᔪᕐᓗ. ᐊᒻᒪᓗ ᑖᒃᑯᐊ 

ᐱᖓᓱᑦ ᐃᖅᑲᓇᐃᔭᖅᑏᑦ ᑕᕝᕙᓂ ᐱᓕᕆᕙᑦᑐᑦ 

ᐃᓱᒪᖅᓱᓐᓂᐊᔪᒻᒪᑕ, ᒪᐅᖓ ᐃᖅᑲᓇᐃᔮᒥᓂᒃ 

ᒪᓕᓪᓗᑎ ᐊᐅᓪᓛᕈᒪᑉᐸᑕ ᐅᕝᕙᓘᓐᓃᑦ ᑕᐃᑲᓂ 

ᐸᓐᓂᖅᑑᒥᑦ regional office-ᖓᓂ 

ᓇᓂᓯᔾᔪᔭᐅᓂᐊᖅᑐᒡᒎᖅ ᒪᐅᖓ ᐊᐅᓪᓛᕈᒪᖏᑉᐸᑕ. 

ᐃᓱᒫᓗᖁᔭᐅᖏᑦᑎᐊᔪᒻᒪᑕ ᑖᒃᑯᓂᖓ 

ᔭᒐᐃᔾᔮᖏᒻᒪᑕᒎᖅ ᐱᓕᕆᐊᒥᓂᒃ. 

 

ᑖᓐᓇ ᓇᓗᓇᕈᓐᓃᖅᓯᒪᒻᒪᑦ 

ᑕᐃᒪᓐᖓᑐᖃᑲᓪᓚᐅᓕᕐᖓᓂᓛᒃ, ᑖᒃᑯᐊ 

ᐊᐅᓪᓛᕋᓱᓐᓂᖏᑦ ᔫᓐᒧᑦ ᑎᑭᑉᐸᓪᓚᐃᔪᒻᒪᑕ 

ᐃᓕᓐᓂᐊᖅᑎᑯᓘᕙᓚᐅᕐᒥᒻᒪᑕ ᓱᕈᓯᓂᒃ 

ᐅᑕᖅᑭᓪᓗᑎᒃ. ᑭᓯᐊᓂ ᐊᑕᐅᓯᖅ ᒪᐅᓐᖓᔪᒻᒪᑦ 

ᐃᓚᖏᑦ ᓇᔅᓴᖅᑐᓂᒋᑦ ᕿᑐᕐᖓᖏᓪᓗ ᑎᓴᒪᑦ 

ᐊᐃᑉᐸᓂᓗ; ᐊᑕᐅᓯᖅ ᑕᕝᕙᓂ ᐸᓐᓂᖅᑑᒥ 

ᐊᓪᓚᕝᕕᖓᓂ ᓇᓂᓯᔾᔪᔭᐅᑦᑕᐅᑎᒋᓪᓗᓂ 

ᐱᓕᕆᐊᕆᖃᑦᑕᖅᑕᒥᓂᖓᓂᒃ 

ᐱᑕᖃᓪᓗᐊᓪᓚᕆᑦᑐᓂ ᐱᑕᖃᔪᒻᒪᑦ. ᑕᐃᒪ, ᑭᓯᐊᓂ, 

ᑖᓐᓇ ᐊᑕᐅᓯᖅ ᑕᒪᐅᖓ ᐃᖃᓗᓐᓅᕈᒪᓇᓂ ᐊᒻᒪᓗ 

ᐸᓐᓂᖅᑑᒥ ᓇᓂᓯᔾᔪᔭᐅᑦᑕᐅᑎᒋᔪᓐᓇᔪᓐᖏᒻᒪᑦ. ᔫᓐ 

ᓄᓐᖑᐊᓂ ᑎᑎᖅᑲᐅᓯᐊᓕᔪᒻᒥᒻᒪᑦ ᑕᕝᕙᓐᖓᑦ 

ᒥᓂᔅᑕᐅᑉ ᑐᖏᓕᐊᓂᑦ ᐅᖃᖅᓯᒪᔪᓂᑦ, 

ᐃᖅᑲᓇᐃᔮᖃᔾᔮᕈᓐᓃᕋᕕᑦ 

ᓇᓂᓯᔾᔪᔾᔭᐅᒍᓐᓇᖏᓐᓇᕕᑦ ᒫᓂ, ᐃᓛ ᐸᓐᓂᖅᑑᒥ. 



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᓕᖓᔪᓂᒃ ᑎᑎᖅᑲᐅᓯᐊᔪᒻᒪᑦ 

ᐃᖅᑲᓇᐃᔭᕈᓐᓃᖓᓪᓕ.  

 

ᑕᐃᒪ ᑖᓐᓇ ᒥᓂᔅᑑᑉ ᐅᖃᐅᓯᕆᔪᔭᕋᓗᐊᖓ ᐅᑭᐅᖅ 

ᐃᓚᖓᒍᑦ, ᒪᐅᖓᕈᔫᖅᑑᔮᓕᔪᒻᒥᒻᒪᑦ ᑐᑭᒋᔪᔭᖓ. 

ᐊᐱᕆᔪᒪᔪᖓᓕ ᑕᕝᕗᖓ ᒥᓂᔅᑐᒧᑦ, ᑖᓐᓇ 

ᐃᒫᑐᐃᓐᓇᐅᓂᐊᓐᖏᒻᒪᑦ 

ᒪᐅᖓᕈᔫᖅᑎᑕᐅᔮᖅᓯᒪᒻᒪᓂᓛᒃ, 

ᐊᔅᓱᕉᑕᐅᒃᑲᓐᓂᖁᓪᓗᒍ ᓇᓂᓯᔾᔪᔾᔭᐅᖁᓪᓗᒍᓗ 

ᐸᓐᓂᖅᑑᒥ. ᑕᑉᐱᑲᓐᖓᑦ ᓅᒍᓯᒪᓐᖏᒻᒪᑦ: ᑕᐃᒫᒃ 

ᐊᐱᕆᔭᕋ ᒥᓂᔅᑕ, ᐊᔅᓱᕈᒃᑲᓐᓂᖁᓪᓗᒋᑦ 

ᑎᑎᖅᑲᐅᓯᐊᖅᓯᒪᓕᖅᑑᒐᓗᐊᖅ ᐃᖅᑲᓇᐃᔮᒥᒃ 

ᑐᓂᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 

ᒥᓂᔅᑕᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᐊᖓᔪᖅᑳᖅ ᑕᒑᖅ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᑐᑭᓯᐅᒪᔭᒃᑲ ᑕᐃᒃᑯᐊ ᑕᒪᕐᒥᒃ ᑕᒪᐅᖓ 

ᓅᒍᓐᓇᓚᐅᓐᖏᒻᒪᑕ ᐱᖓᓱᑦ. ᑐᑭᓯᐅᒪᓪᓗᖓ 

ᐃᓚᖓᑦ ᑕᒪᐅᖓ ᓅᓚᐅᖅᖢᓂ. ᑭᓯᐊᓂ ᐊᒻᒪ 

ᑐᑭᓯᐅᒪᓚᐅᖅᑕᒃᑯᑦ ᐃᓚᖓ ᓄᖅᑲᕈᒪᓚᐅᖅᖢᓂ. 

ᐊᒻᒪ ᑭᖑᓂᐊᒍᑦ ᐅᑎᕈᒪᓕᓚᐅᖅᖢᓂ 

ᓄᖅᑲᓚᐅᖅᖢᓂ. ᑖᓐᓇ ᐃᓱᐊᕈᓐᓃᑲᐃᓐᓇᓚᐅᖅᑐᖅ 

ᑐᑭᓯᐅᒪᓚᐅᖅᑕᕋ.  

 

ᑖᒃᑯᐊ ᐃᖅᑲᓇᐃᔭᕐᓂᕐᒧᑦ ᐃᓚᖓᓂ 

ᐱᑦᑎᕆᐊᓐᖏᒐᓛᑐᐃᓐᓇᕆᐊᖃᕐᒪᑕ, 

ᑐᑭᓯᒃᑲᓐᓂᓚᐅᕐᓗᒍ ᑖᓐᓇ ᐃᓕᓐᓂ ᐃᒻᒪᖄ 

ᑐᓴᒐᒃᓴᖅ ᐱᒃᑲᓐᓂᓚᐅᕐᓗᒍ ᑭᓇᐅᒻᒪᖔᑦ ᑕᐃᒃᑯᐊ 

ᑲᒪᒋᒋᐊᒃᑲᓐᓂᕈᓐᓇᕐᓂᐊᖅᑕᕋ. ᑭᓯᐊᓂ 

ᖃᐅᔨᒪᓚᐅᕋᓗᐊᖅᑐᒍᑦ ᐃᓚᖓᑦ 

ᓄᖅᑲᕈᒪᓕᓚᐅᖅᓯᒪᓪᓗᓂ ᐃᓚᓂᖓ ᑕᐃᓐᓇ 

ᐱᔭᕆᑐᔾᔪᑎᐅᑲᐃᓐᓇᓕᓚᐅᕐᒪᑦ. ᐊᒻᒪ 

ᑐᑭᓯᓕᕆᓪᓗᑕ  

ᑭᖑᓂᐊᒍᑦ ᐅᑎᕈᒪᓕᕐᒥᔪᕉᖅ. ᖃᓄᐃᓕᖓᒻᒪᖔᑦ 

ᒫᓐᓇ ᖃᐅᔨᒪᓐᖏᓇᒃᑯ, ᑐᑭᓯᒃᑲᓐᓂᕐᓂᐊᖅᑕᕋᓗᐊᕋ. 

ᐃᒻᒪᖄ ᑲᑎᒪᕝᕕᐅᑉ ᓯᓚᑖᒍᑦ ᑕᐃᓐᓇ ᑭᓇᐅᒻᒪᖔᖅ 

ᐊᑎᖓ ᖃᐃᒃᑯᕕᐅᒃ ᐃᑲᔪᕐᓂᖃᕋᔭᖅᑐᖅ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ 

ᐃᓚᒋᐊᕈᑦ, ᒥᔅᑕ ᖁᒻᒧᐊᒃᑐᖅ.  

 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᐄ, ᑖᓐᓇ ᑐᓂᓂᐊᖅᑲᒋᑦ. 

ᐃᓚᖓᒍᓪᓗ ᑖᓐᓇ ᐅᖃᐅᓯᕆᕋᑖᖅᑕᐃᑦ 

ᓴᖑᓯᒫᕐᔪᓚᐅᕐᒥᒻᒪᑦ ᐊᔾᔨᒋᓐᖏᑕᖓᓂᒃ 

ᐅᖃᐅᑎᑦᑎᓂᐊᖅᑲᒋᑦ ᐅᕙᓃᒍᓐᓃᕈᑦᑕ. 

 

ᑕᐃᒪᓕ ᑭᓯᐊᓃᓛᒃ ᐅᓇ ᑐᐊᕕᕆᓚᐅᕋᒃᑯ 

ᑎᑎᖅᑲᐅᓯᐊᖅᑎᑕᐅᓂᖓ, ᑕᒫᓂ ᔫᓐ 

ᓄᓐᖑᐊᓂᐅᔭᕇᖅᑐᖅ, ᓇᓂᓯᔾᔪᔾᔭᐅᔪᓐᓇᖏᓐᓇᒥ 

ᑐᐊᕕᖅᑑᔮᖅᑐᒥᒃ ᑖᓐᓇ ᐱᓕᕆᐊᖑᓚᐅᕐᒪᑦ. 

ᑕᐃᓐᓇ ᑮᓇᐅᔭᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 

ᐊᓂᒃᑳᓕᐊᕆᔪᔭᖓ ᐅᖃᖅᓯᓚᐅᕐᖓᑦ ᒐᕙᒪᒃᑯᑦ 

ᒪᑐᐃᖅᓯᒐᒥᒃ ᐃᓐᓄᒐᓐᓂᖓᓂ ᐊᕐᕌᒍᓕᒫᐸᓗᑉᐸᑦᑐᑦ 

ᑕᒪᓐᓇᒎᖅ ᐱᓕᕆᐊᖑᑎᓪᓗᒍ. ᑖᓐᓇ 

ᓄᖅᑲᖅᑎᑕᐅᒐᓱᓕᕋᒥ ᑕᖅᑭᒐᓚᐃ ᐊᒥᓲᓐᖏᑦᑐᓂᒃ 

ᑕᕝᕘᓈᖅᑎᑕᐅᓚᐅᕐᖓᑦ. ᐃᓐᓄᒐᓱᑦᑎᓪᓗᖏᑦ 

ᐊᑯᓂᐊᓗᖅᑎᑕᐅᕙᑦᑐᓂ 

ᐅᑕᖅᑭᑯᑖᓐᖏᓗᐊᖅᑑᑎᒋᓚᐅᕋᒃᑯᓕ; ᑖᓐᓇ 

ᒪᑐᐃᖅᑐᖃᒃᑲᓐᓂᖅᑕᕐᓂᐊᕆᐊᖓ 

ᓈᒻᒪᒋᒐᔭᖅᑕᖓᓂᒃ. ᐅᖃᐅᑎᑦᑎᐊᑲᓐᓂᓂᐊᖅᑲᑦ 

ᑖᓐᓇ ᒥᓂᔅᑕ, ᑭᓯᐊᓂ ᑕᕝᕘᓇ ᑖᓐᓇ 

ᐅᔾᔨᕆᓚᐅᕋᒃᑯ ᕿᓚᒥᑯᓘᔮᖅᑐᖅ 

ᐅᑕᖅᑭᑎᑕᐅᔮᖅᑐᓂ ᐊᖅᓵᖅᑕᐅᓕᓚᐅᕐᖓᑦ. 

ᖁᔭᓐᓇᒦᒃ, ᐅᖃᖅᑎᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 

ᐊᐱᖅᑯᑎᔅᓴᖃᓪᓚᕆᓐᖏᑦᑑᒐᓗᐊᖅ ᑭᓯᐊᓂ 

ᑭᐅᔪᒪᒍᕕᑦ ᐱᕕᖃᖅᑎᑉᐸᒋᑦ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ. ᑕᐃᒃᑯᐊ  

ᐃᖅᑲᓇᐃᔭᐃᑦ ᒪᓕᒐᖏᑦ ᒪᓕᑦᑕᐅᑦᑎᐊᓲᑦ, ᓲᕐᓗ, 

ᐅᕙᓐᖓ ᒫᓂ ᒥᓂᔅᑑᓗᖓ ᓄᖅᑲᕈᒪᓕᕈᒪ ᐊᒡᓚᒃᑯᒪ 

ᑎᑎᕋᕈᒪ ᓄᖅᑲᕈᒪᓕᖅᑯᖓ. ᑕᐃᓐᓇ 

ᐊᖓᔪᖅᑳᕆᔭᕗᑦ ᑎᑎᕋᕆᐊᖃᓲᖅ: ᐄ, 

ᐃᖅᑲᓇᐃᔭᕐᓃᑦ ᐃᓱᓕᑉᐳᖅ. ᐃᓱᓕᓐᓂᕋᓐᖏᑉᐸᒍ 

ᑭᑦᑐᕋᕐᕕᖃᕈᓐᓇᖏᒻᒪᑦ ᑮᓇᐅᔭᓄᑦ 

ᐊᑭᓕᖅᑐᖅᑕᐅᓚᖓᓪᓗᓂ.  

 

ᑕᐃᒪ ᑕᐃᒃᑯᐊ ᑭᐅᔭᐅᔭᕆᐊᖃᓲᖑᓂᖓᓄᑦ 

ᓄᖅᑲᕈᒪᓕᕐᒪᑦ ᑭᐅᔭᐅᓚᐅᖅᖢᓂ. ᑭᓯᐊᓂ 

ᑭᖑᓂᐊᒍᑦ ᐅᑎᕈᒪᓕᕐᒥᔫᓚᖃᑦᑕᓕᓚᐅᕐᒪᑕ. 

ᑕᐃᓐᓇ ᑕᐃᒪ ᐱᑦᑎᕆᐊᓐᖏᔾᔪᑎᒐᓛᖑᓚᐅᖅᑐᖅ; 

ᑕᐃᒪ ᐅᖃᖅᑲᐅᒐᒪ ᖃᐅᔨᑦᑎᐊᑲᓐᓂᕐᓂᐊᖅᑲᕗ 

ᑖᓐᓇ ᑲᒪᒋᓚᖓᔭᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ 

ᒥᔅᑕ ᖁᒻᒧᐊᑦᑐᖅ.  

 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᖁᔭᓐᓇᒦᖅᑕᕋ ᒥᓂᔅᑕ. ᐃᓛ, ᑖᓐᓇ ᐅᖃᕋᑖᕋᕕᑦ 

ᓴᖑᓯᒪᓂᕋᖅᑐᒍ ᐊᔾᔨᒋᑦᑎᐊᖏᑦᑕᖓᓂᒃ 

ᐅᖃᐅᓯᕆᕋᑖᖅᑕᕕᑦ; ᑐᑭᓯᔪᒐᒃᑯᓕ ᒪᐅᖓ 

ᐊᐅᓪᓚᖃᑕᐅᔪᒫᕐᓂᐊᑲᐃᓐᓇᔪᔪᖅ. 

ᐊᐅᓛᕈᒪᒍᓐᓃᕋᒥ ᑖᓐᓇ ᐃᓱᒪᖓᑕ 

ᐊᓯᔾᔨᐅᑎᑐᐊᕆᔪᔭᖓ ᓄᖅᑲᓐᓂᕋᓪᓗᓂ 

ᖃᖓᓕᒫᒃᑯᑦ. ᓂᓪᓕᓚᐅᔪᓐᖏᑦᑐᖅ ᑕᐹᓐᖓᒡᒎᖅ 

ᒪᐅᖓᖏᒃᑲᓗᐊᕐᕈᓂ. ᑖᓐᓇᓕ ᐅᕙᓐᓄᑦ ᑕᐃᒫᒃ 

ᑐᑭᓯᓯᒪᔪᔭᕋ: ᒪᐅᖓᕈᒪᑲᐃᓐᓇᓚᐅᖅᑐᓂ 

ᖁᔭᓈᓐᖓᑦ ᑕᑉᐹᓃᒍᒪᓕᖅᑐᓂ. ᑖᓐᓇ ᑕᕝᕙ 

ᓴᖑᔾᔪᑎᑐᐊᕆᔫᔮᓚᐅᕐᖓᒍ, ᑐᑭᓯᓯᒪᔭᒃᑯᓪᓕ. 

ᑐᑭᓯᒃᑲᓂᖅᑎᓂᐊᖅᑲᕋ ᐅᐊᑦᑎᐊᕈ ᐅᕙᓂᐅᖏᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᑖᓐᓇ 

ᑐᓴᖅᑎᑦᑎᔾᔪᑎᒃᑲᓐᓂᑐᐃᓐᓇᐅᒻᒪᑦ. ᒫᓐᓇ 

ᐊᑐᕆᐊᒃᑲᓂᓐᓂᐊᖅᑕᖏᑦ ᓇᓗᓇᓐᖏᑦᑐᖅ ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑎᑦ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ. 

 

ᐊᐱᖅᑯᑦ 509 - 3(2): ᐊᑐᖅᑕᐅᖃᑦᑕᕐᓂᖏᑦ 

ᒐᕙᒪᒃᑯᑦ ᓄᓇᓯᐅᑎᖏᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪᔭᕋ ᓄᓇᓕᓐᓂ ᐱᔨᑦᑎᖅᑎᓄᑦ: 

ᐊᐱᖅᑯᑎᒋᓚᐅᕐᒥᔭᕋᓗᐊᕐᕋ ᓄᓇᓯᐅᑎᑦ 

ᐊᑐᖅᑕᐅᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑎᓄᑦ. 

ᑖᒃᑯᐊ ᕼᐋᒻᓚᒃᑯᑦ ᑮᓇᐅᔭᖅᑖᖅᑎᑕᐅᕙᒻᒪᑕ; 

ᒐᕙᒪᒃᑯᓐᓂᑦ ᒪᓕᒐᖏᓐᓂᒃ ᒪᓕᒋᐊᖃᕆᕙᑦ? 

ᑕᒪᓐᓇ ᓱᓕᕚ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᓄᓇᓕᓐᓄ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ, 

ᐊᖓᔪᖅᑳᖅ ᓗᐊᓐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᐅᖃᖅᑏ, 

ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᔪᖅ ᐊᐱᕆᒻᒪᑦ. 

ᐋᒡᒐᐃ, ᑕᐃᒪᐃᖏᑦᑐᖅ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᓯᐅᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᐅᒪᔭᒃᑯᓪᓕ ᒐᕙᒪᒃᑯᑦ ᐊᑐᐊᒐᖃᖅᑲᑕ, ᐊᒻᒪᓗ 

ᑮᓇᐅᔭᑦ ᐊᒥᓲᓂᖅᓴᐃᑦ ᐱᕙᒻᒪᒋᑦ ᒐᕙᒪᒃᑯᓐᓂ. 

ᑕᐃᒃᑯᐊ ᒪᓕᒋᐊᖃᕋᔭᓐᖑᐊᖅᑑᔮᕐᒥᔫᒐᓗᐊᑦ 

ᒐᕙᒪᒃᑯᑦ ᒪᓕᒐᖏᓐᓂᒃ. ᑕᐃᒪ ᐅᖃᐅᑎᒐᓱᑉᐱᓐᖓ: 

ᑕᐃᒪᐃᖏᑦᑑᖅ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᐊᓪ. 

ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐅᖃᐅᑎᓐᓇᓱᓐᖏᑎᐊᖅᑕᕋ ᖃᓄᑐᐃᓐᓇᖅ. ᑭᓯᐊᓂ 

ᑕᐃᒪᐃᖏᓐᓂᕋᕋᑖᖅᑕᕋ.  

 

ᓄᓇᓕᐅᔪᑦ ᐃᒻᒥᓂᒃ ᐱᔪᓐᓇᕐᓂᖃᕐᖓᑕ. 

ᒐᕙᒪᖃᓐᖓᑕ ᐃᒻᒥᓂᒃ. ᐊᑐᐅᒐᖃᕆᓪᓗᑎᒃ 

ᒪᓕᒐᖏᓐᓂᓪᓗ ᑕᐃᒃᑯᐊ ᑲᒪᔭᕆᐊᖃᑦᑐᑦ. ᑕᐃᒪᓕ 

ᐄ, ᐅᕙᒍᑦ ᒪᓕᒐᖏᓐᓂᑦᑕᐅᖅ ᐊᑐᕈᒪᓐᓂᖅᑲᑕ, 

ᖃᓄᖅ ᐱᔪᓐᓇᕐᒪᖔᑕ ᑕᐃᒃᑯᐊ ᐃᓱᒪᔅᓱᕐᒥᔪᑦ. 

ᓇᒻᒥᓂᖅ ᒪᓕᒐᕐᒥᓂᒃ ᐋᖅᑮᒍᓐᓇᖅᑐᖅ.  

 

ᐅᖃᐅᓯᖃᑦᑐᒍᓪᓕ ᑕᕝᕙᓂ ᓄᓇᓯᐅᑏᑦ ᒥᒃᓵᓄᑦ: 

ᑕᐃᒃᑯᐊᑦᑕᐅᖅ ᐃᒻᒥᓂᒃ ᐋᖅᑮᔪᓐᓇᖅᑐᑦ ᐅᕙᒍᑦ 

ᒪᓕᒐᖏᓐᓂᒃ ᒪᓕᓐᓂᐊᖅᑲᑕ. ᐃᓱᒪᔅᓱᖅᑐᑦ ᐊᑐᓂᒃ 

ᓄᓇᓕᐅᔪᑦ, ᕼᐋᒻᓚᐅᔪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᓯᐅᑎᑦ ᐊᑐᖅᑕᐅᓂᖏᓐᓂᒃ ᑖᒃᑯᐊ 

ᐊᖏᕐᕋᖓᓄᑦ, ᑕᐃᒪ ᑖᒃᑯᐊ ᐅᖄᓚᕕᐅᖅᓯᑎᓪᓗᒋᑦ 

ᐃᒻᒥᓂᒃ ᐃᒫᒃ ᐊᐃᔅᓯᐸᑦᑐᑎᒃ 

ᓂᐅᕕᕐᕕᓕᐊᕈᔾᔨᕙᑦᑐᑎᓪᓗ, ᐅᒥᐊᒥᓪᓗ, 

ᐅᕝᕙᓘᓐᓃᑦ ᓈᑦᑎᐅᖑᔭᒥ ᐊᑐᖅᑕᐅᕙᑦᑐᑎᒃ. 

ᑕᒪᓐᓇ ᒪᓕᒐᕐᒧᑦ ᓯᖁᒦᖕᒪᑦ; ᖃᓄᖅ ᑕᒪᓐᓇ 

ᒥᓂᔅᑕᐅᑉ ᑲᒪᒋᒋᐊᕈᓐᓇᖅᑲᐅᒃ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᑐᐊᒐᐅᔪᖏᓛᖅ  

ᐱᑐᐃᓐᓇᕆᐊᓕᒃ ᓄᓇᕗᑦ ᒐᕙᒪᒃᑯᑦ 

ᓄᓇᓯᐅᑎᖁᑎᖏᑦ ᐊᑐᖅᑕᐅᒋᐊᓖᑦ. ᑭᓯᐊᓂ 

ᐃᖅᑲᓇᐃᔭᖅᑎᓪᓗᒋᑦ ᐃᒫᒃ 

ᐊᐃᔅᓯᑐᐃᓐᓇᖃᑦᑕᖅᑲᑕ 

ᐃᖏᕐᕋᓐᖑᐊᑐᐃᓐᓇᕐᓗᑎᓪᓘᓐᓃᑦ, ᐊᑐᖅᑕᐅᖏᑉᐸᑦ 

ᒐᕙᒪᒃᑯᑦ ᐱᓕᕆᐊᕐᖏᓐᓄᑦ, ᒪᓕᒃᑲᔭᓐᖏᑦᑐᑦ 

ᒪᓕᒐᖏᓐᓂᒃ ᒐᕙᒪᒃᑯᑦ. ᐄ, 

ᐊᑐᖅᑕᐅᔭᕆᐊᓕᐅᒐᓗᐊᑦ ᑭᓯᐊᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᓗᓂ, ᐃᖅᑲᓇᐃᔮᖓᓄᑦ ᑐᕌᖓᑎᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑭᖑᓪᓕᖅᐹᒥᒃ ᐃᓚᒋᐅᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᓄᖓ 

ᐊᑐᐊᒐᐅᔪᓄᑦ ᕼᐋᒻᓚᒃᑯᓐᓂ ᑕᐃᒃᑯᓄᖓ ᓄᓇᕗᑦ 

ᓇᒻᒥᓂᖃᑦᑐᑦ ᐃᑲᔫᑎᖏᓐᓄᑦ; ᑕᐃᒃᑯᐊᓕ 

ᒪᓕᒋᐊᖃᖏᑦᑑᑦ? ᖃᓄᖅ ᑲᒪᒐᔭᖅᐸ, ᐃᒫᒃ, 

ᑖᒃᓰᔭᖅᑎᑕᐅᑐᐃᓐᓇᕆᐊᖃᕐᖓᑕ ᒐᕙᒪᐅᔪᖅ 

ᐊᐳᖅᑐᖃᑦᑐᒥᓂᐅᑉᐸᑦ ᐃᖅᑲᓇᐃᔭᖅᑎᖓᓂ 

ᐃᖅᑲᓇᐃᔭᓐᖏᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓄᓇᕗᑦᒥ 

ᓇᒻᒥᓂᖃᑦᑐᓂᒃ ᐃᑲᔫᑎᓄᑦ ᑕᐃᓐᓇ 

ᒪᓕᒐᓱᑉᐸᑦᑕᕗᑦ. ᓄᓇᕗᑦ 

ᑐᓐᖓᕕᒃᑯᓃᓐᖔᖅᓯᒪᔪᕐᓕ, ᒐᕙᒪᒃᑯᓪᓕ 

ᓄᓇᓯᐅᑎᖁᑎᖏᓐᓄᑦ ᐊᑐᖅᑕᐅᓂᖏᓐᓄᑦ. 

ᑕᐃᒃᑯᐊ ᓄᓇᓕᓐᓂ ᕼᐋᒻᒪᓚᐅᔪᓂᓛᒃ ᒪᓕᒐᖃᕐᒪᑕ. 

ᓴᓇᕙᑦᑐᑎᓪᓗ ᐃᒻᒥᓂᒃ. ᐅᖃᐅᑎᔪᓐᓇᓐᖏᑕᕗᑦ 

ᐃᒪᐃᓕᖓᒋᐊᖃᖅᑯᓯ, ᐃᒪᐃᑦᑐᒥᑦ 

ᒪᓕᒐᖃᕆᐊᖃᖅᑯᓯ. ᑐᓯᑭᔭᔅᓴᕆᒐᓗᐊᖅᑳ. ᑖᒃᑯᐊᓕ 

ᕼᐋᒻᒪᓚᐅᔪᑦ ᓄᓇᓕᓐᓂ, ᐃᒫᒃ, ᖃᓄᖅ 

ᒪᓕᒐᖃᕈᒪᓐᓂᖅᑲᑕ ᓄᓇᓯᐅᑎᖏᓐᓄᑦ 

ᐃᓱᒪᔅᓱᖅᑐᓪᓕ.  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᒍᓪᓕ ᒐᕙᒪᒃᑰᓪᓗᑕ ᓇᓗᓇᐃᖅᓯᒪᑦᑎᐊᕐᖓᑦ. 

ᑭᓯᐊᓂ ᒐᕙᒪᒃᑯᓐᓄᑦ ᐱᓕᕆᓗᓂ ᐊᑐᕆᐊᓖᑦ. 

ᑕᐃᒪᓕ ᒐᕙᒪᒃᑯᑦ ᓄᓇᓯᐅᑎᖓᓐᓂᑦ 

ᐊᑐᖅᑕᐅᔪᖃᖅᑲᑦ, ᐱᓯᒪᐃᓐᓇᕆᐊᖃᖅᑲᑦ ᑕᐃᒫᒃ 

ᑐᐊᕕᕐᓇᖅᑐᓕᕆᔨᐅᔪᓪᓘᓐᓂᑦ, ᐄ 

ᑕᐃᒪᐃᒍᓐᓇᖅᑐᓯ. ᑭᓯᐊᓂᓕ ᑕᐃᒪᐃᒋᐊᖃᕐᖓᑕ 

ᐃᓚᖏᓐᓂᑦ ᓄᓇᓕᓐᓂᑦ ᐊᖏᕐᕋᐅᔾᔨᒋᐊᖃᓲᖑᒻᒪᑕ 

ᓄᓇᓯᐅᑎᓂᒃ, ᐃᒫᒃ, ᐅᓐᓄᑯᓪᓘᓐᓃᑦ 

ᑲᑉᐳᔾᔭᐅᒋᐊᖃᕐᓂᖓᓄᑦ. 

 

ᑕᒪᒃᑯᐊ ᐱᓕᕆᕕᐅᔪᑦ ᐊᑐᓂ 

ᓄᓇᓯᐅᑎᖃᐅᖅᑐᓂᓛᒃ, ᑕᐃᒃᑯᐊ 

ᐊᖏᔪᖅᑲᕆᔭᐅᔪᑦ ᐱᓕᕆᕕᐅᔪᓂᑦ ᑕᐃᒃᑯᐊ 

ᒪᓕᑦᑎᐊᕋᓗᐊᕐᒪᖔᑕ ᐃᖅᑲᓇᐃᔭᖅᑎᖁᑎᒋᔭᖏᑦ 

ᓄᓇᕗᑦ ᒐᕙᒪᒃᑯᖏᓐᓄᑦ ᐊᑐᐊᒐᖓᓄᑦ. ᖁᔭᓐᓇᒦᒃ. 

ᓇᓗᓇᐃᑦᑎᐊᖅᑕᔅᓴᕆᕙᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, 

ᒥᔅ ᐅᒡᔪᖅ. 

 

ᐊᐱᖅᑯᑦ 510 - 3(2): ᐃᓄᓂᐃᑦ 

ᖃᐅᔨᒪᔭᑐᖃᖏᑦ ᓄᓇᕗᑦ 

ᐃᖅᑲᖅᑐᐃᕕᖏᓐᓂ (ᐅᒡᔪᖅ) 

 

ᐅᒡᔪᖅ: ᖁᐊᓇᖅᐳᑎᑦ, ᐅᖃᖅᑎᑦᑎᔩ. ᑖᓐᓇ 

ᒥᓂᔅᑕ, ᑮᑦ ᐲᑕᓴᓐ, ᐊᐱᕆᔪᒪᕙᕋ. 

 

ᑐᕼᐊᖅᑎᑕᐅᒐᑦᑕ ᑕᕼᐊᒃᑯᐊ ᐃᓄᑐᖃᐃᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ, ᖁᕕᐊᕼᐅᓐᖏᒻᒪᑕ 

ᑖᕼᐊᔅᓱᒪ ᐊᐱᖅᕼᐅᐃᓂᐅᑉ ᐃᓗᐊᓂ 

ᐃᓚᐅᑦᒥᑎᐊᓐᖏᑦᑐᒋᔭᐅᓪᓗᑎᒃ ᑕᐃᒪᓐᓇ 

ᑐᕼᐊᖅᑎᑕᐅᒐᑦᑕ.  

 

ᑖᓐᓇ ᕼᐊᓇᖃᑦᑕᖅᐹ ᐃᓕᖅᑯᓯᑐᓕᕆᔨᒃᑯᓐᓄᑦ 

ᖃᓄᖅ ᑖᓐᓇ ᐃᓗᐊᖅᕼᐃᕚᓪᓕᕈᓐᓇᕆᐊᖅᕼᐊ? 

ᖃᐅᔨᒪᒐᒪ ᓄᓇᓕᓐᓂ ᐃᓄᐃᑦ 

ᐊᐱᖅᕼᐅᒐᐅᓕᕌᖓᑕ ᐃᓄᑐᖃᕐᓂᑦ 

ᐃᒃᕼᐃᕙᖃᑎᖃᖃᑦᑕᕐᒪᑕ ᐊᐱᖅᕼᐅᐃᔨᓂᓪᓗ 

ᐱᖃᑎᖃᖅᕼᐅᑎᒃ.  

ᑖᓐᓇ ᑐᕼᐊᕈᒪᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐅᔾᔪᖅ. ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ ᑮᑦ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᓪᓗ ᐊᐱᕆᒻᒪᑦ. ᑐᓴᕆᐅᕐᒥᔪᖓ 

ᑖᒃᑯᐊ ᐃᓱᒫᓗᒍᑎᖃᕐᓂᖏᓐᓂᑦ ᐃᓐᓇᑐᖃᐅᔪᖅ. 

ᐄ, ᑕᒪᓐᓇ ᖃᐅᔨᒋᐊᕈᓐᓇᓪᓚᕆᑦᑕᕋ. ᐊᒻᒪᓗ 

ᐅᖃᖃᑎᒋᒍᓐᓇᖅᑐᒍ ᑖᓐᓇ 

ᐃᓕᖅᑯᓯᓕᕆᔨᓕᒃᑯᓃᓐᖔᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᐱᑦ? (ᑐᓵᔨᑎᒍᑦ) 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 511 - 3(2):  ᐅᖅᓱᐊᓗᓕᕆᓂᕐᒧᑦ 

ᑳᓐᑐᕌᑦᑕᐅᔪᑦ ᓄᓇᕗᒻᒥ ᓄᓇᓕᓐᓂᑦ 

(ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᒥᓂᔅᑕᒧᑦ ᓄᓇᓕᓐᓂ ᒐᕙᒪᒃᑯᓐᓄᑦ 

ᐱᔨᑦᓯᖅᑎ, ᓗᐊᓐ ᑯᓱᒐᕐᒧᑦ: 

 

ᖃᓄᑎᒋ ᐅᖅᓱᐊᓗᓕᕆᓂᕐᒧᑦ ᑳᓐᑐᕌᑦᑕᐅᔪᑦ 

ᐋᔩᖃᑎᒌᓐᓂᐅᕙᑉᐸᑦ ᑕᐃᒃᑯᓄᖓ ᓄᓇᓕᓐᓄᑦ 

ᐱᓕᕆᕕᖃᖅᑐᓄᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑏᑦ, 

ᐊᖓᔪᖅᑳᖅ ᓗᐊᓐ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᐅᑕᖅᑭᑲᐃᓐᓇᕆᑦ, ᐅᖃᖅᑏ. 

 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑳᓐᑐᕌᖃᖅᑐᑦ 

ᐅᖅᓱᐊᓗᓕᕆᔨᒃᑯᓐᓄᑦ ᖃᓄᑎᒋ ᐊᑯᓂᐅᔪᖅ  

ᑳᓐᑐᕌᔅᓯᒪᕙᒻᒪᖔᑕ ᖃᐅᔨᒪᓐᖏᑦᑐᖓ ᒫᓐᓇᐅᔪᖅ.  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᓄᓇᓕᓐᓂ ᑳᓐᑐᕌᑦᑕᐅᓯᒪᕙᑦᑐᑦ ᓄᓇᓕᓐᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᑉᐸᖓᓕ ᐊᐱᖅᑯᑎᒐ: ᑖᒃᑯᐊ ᑳᓐᑐᕌᑖᕋᐃᒻᒪᑕ, 

ᑕᐃᒪᓕ ᐅᖅᓱᐊᓗᓕᕆᔨᒃᑯᑦ ᖃᐅᔨᓇᓱᖃᑦᑕᖅᑲᑦ 

ᑳᓐᑐᕌᔅᓯᒪᔭᖏᓐᓂᑦ ᑕᐃᒃᑯᐊ 

ᐱᓕᕆᑦᑎᐊᕋᓗᐊᕐᒪᖔᑕ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐅᖅᓱᐊᓗᓕᕆᔨᒃᑯᒋᔭᕗᑦ, ᐃᒫᒃ, 

ᐅᖃᖃᑎᖃᖅᔫᒥᔭᐃᓐᓇᖅᑐᑦ ᑕᒪᒃᑯᐊ 

ᐱᓕᕆᐊᖑᔭᕆᐊᖃᖅᑐᑦ ᑕᕝᕙᓂ ᑳᓐᑐᕌᒃᒥ 

ᒪᓕᑦᑕᐅᒐᓗᐊᕐᒪᖔᑕ. ᐄ, 

ᖃᐅᔨᒐᓱᔾᔫᒥᔭᐃᓐᓇᐸᑦᑐᒍᑦ. ᑕᖅᑭᑕᒫᓪᓘᓐᓃᖅᑲᐃ 

ᐃᓚᖓᒍᖅᑲᐃ ᐊᑕᐅᓯᐊᕐᓇᑎᓪᓘᓐᓃᑦ ᑕᖅᑭᒥ 

ᐃᒫᓪᓗ ᐱᓕᕆᐊᕆᔭᕆᐊᖃᖅᑕᖏᓐᓂᒃ ᑕᐃᒃᑯᐊ 

ᐱᓕᕆᑦᑎᐊᕋᓗᐊᕐᒪᖔᑕ. ᑕᐃᒫᒃ ᐅᖃᐅᑎᓯᒪᒐᑦᑎᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᐃᑉᐸᖓᓂ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒫᓗᒍᑎᒋᔭᐅᔪᓂᒃ ᓂᕈᐊᖅᑎᒋᔭᓐᓃᓛᒃ 

ᐅᖃᐅᔾᔭᐅᖃᑦᑕᕋᒪ ᐃᑉᐱᐊᕐᔪᒻᒥ, ᑕᐃᒃᑯᐊ 

ᑳᓐᑐᕌᒃᑕᐅᓯᒪᔪᑦ ᐅᖅᓱᐊᓗᓕᕆᔨᒃᑯᓐᓂ 

ᐊᑲᐅᓐᖏᓕᐅᕈᑎᖃᖃᑦᑕᕐᖓᑕᒎᖅ. ᑕᐃᓐᓇ 

ᐅᖅᓱᖃᐅᑎ, ᐃᓛᒃ, ᐅᖅᓱᐊᓗᑦᑕᐅᑎᒋᔭᖓ 

ᖃᖓᑕᓲᒧᓪᓗ ᐊᓐᖑᑎᕙᒐᑎᒃ. ᐊᒻᒪᓗ, ᐃᓛᒃ,  

ᐊᑯᓂᐅᔭᕆᐊᖃᓕᖃᑦᑕᖅᑐᑦ ᑕᒪᒃᑯᐊ ᐃᒫᒃ 

ᐅᖅᓴᑦᑕᐅᕙᓐᖏᓐᓂᖏᓐᓄᑦ.  

 

ᑕᐃᒪᓕ ᑭᒃᑯᑦ ᑲᒪᔭᕆᐊᖃᖅᑲᑦ ᑕᐃᒃᑯᐊ 

ᓱᕋᔅᓯᒪᔪᕈᔪᑉᐸᑕᓘᓐᓃᑦ ᐊᒻᒪ ᐊᖁᑎᖏᓐᓄᑦ? 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑲᒪᒋᔭᐅᔪᑦ ᑕᐃᓐᓇ 

ᓄᓇᓯᐅᑎᐅᔪᖅ ᐅᖅᓱᐊᓗᑦᑕᐅᑦ ᑳᓐᑐᕌᒃᑕᐅᓯᒪᔪᓄᑦ. 

ᐃᒫᒃ, ᓄᓇᓯᐅᑎᖃᕈᓐᓇᖏᑉᐸᑕᓘᓐᓃᑦ ᐃᒫᒃ 

ᐅᕙᑦᑎᓐᓄᑦ ᐅᖄᓚᓪᓗᑎᒃ ᑕᐃᒃᑯᐊ 

ᓴᓇᔭᐅᔭᕆᐊᖃᕐᓂᖏᑦ. ᓴᓇᔭᐅᒋᐊᓕᐅᒐᓗᐊᑦ 

ᑕᕝᕙᓂ ᑳᓐᑐᕌᒃᑕᐅᓯᒪᔪᑦ ᑕᐃᒫᒃ ᑲᒪᔭᕆᐊᖃᖅᑐᖅ. 

ᐊᔪᕋᐃᒻᒪᑕ ᐃᑲᔪᕋᓱᐊᓲᕆᒻᒥᔭᕗᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᑐᒍ ᒥᓂᔅᑕ. ᒫᓐᓇᒫᒃᑯᑦ 

ᐅᖃᖃᑎᖃᕐᓗᖓ ᓂᕈᐊᖅᑎᒋᓯᒪᔭᕐᓂᒃ: ᐄ, 

ᑎᑦᑎᓇᓐᖏᑦᑑᒐᓗᐊᖅ ᐱᓗᐊᖅᑐᒥᒃ, ᖃᖓᑕᓲᒃᑯᑦ 

ᐋᓐᓂᐊᕕᓕᐊᕈᔾᔭᐅᔪᖃᕆᐊᖃᖅᑎᓪᓗᒍ 

ᑐᐊᕕᕐᓇᑐᒃᑯᑦ. 

 

ᓈᑦᑎᐅᖑᔭᐅᓚᐅᖅᑐᒥᒃ ᓯᓚᕈᔫᓪᓗᑎᒃ ᐊᓯᖏᓐᓂᒃ 

ᓄᓇᓕᓐᓂᑦ ᐊᒻᒪ ᒥᒍᓐᓇᑦᑎᐊ ᐊᓯᖏᓐᓄᑦ 

ᓴᖑᕕᐅᔪᓐᓇᖅᑑᒐᓗᐊᑦ ᓯᓚᕈᔫᓪᓗᑎᒃ, ᑕᐃᓐᓇ 

ᐊᐅᓪᓚᖅᑎᑕᐅᒋᐊᖃᓚᐅᖅᑐᖅ 

ᑐᐊᕕᕐᓇᖅᑐᒦᑦᑐᕐᖏᓛᒃ ᐊᑦᑕᓇᖅᑐᒦᓕᓚᐅᕐᖓᑦ 

ᖃᖓᑕ ᑕᐃᒃᑯᐊ ᐊᖁᑎᐅᔪᑦ ᐊᒻᒪᓗ ᑕᐃᒃᑯᐊ 

ᐃᖅᑲᓇᐃᔭᖅᑎᖏᑦ. ᐃᒫᒃ  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑕᓇᕈᔪᑦᑐᒦᓕᒍᓐᓇᕐᖓᑕ. ᑕᐃᒪᓕ ᑕᒪᒃᑯᐊ 

ᑕᐃᒪᐃᓕᐅᑐᐃᓐᓇᖅᑲᑦᑕᖅᑲᑕ, ᖃᓄᖅ 

ᑲᒪᒋᔭᐅᒋᐊᕈᓐᓇᖅᑲ? ᑕᒪᒃᑯᐊ 

ᖃᐅᔨᔭᐅᖃᑦᑕᓂᐊᓐᖏ ᐃᓛᒃ 

ᑕᑯᔭᐅᖃᑦᑕᓂᐊᓐᖏᒻᒪᑕ. 

ᑕᐃᒪᐃᖃᑦᑕᓂᐊᓐᖏᒻᒪᑕ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐃᑉᐱᐊᕐᔪᒻᒥ ᑕᕝᕙ 

ᐱᓕᕆᖃᑎᖃᖅᑐᒍᑦ ᑳᓐᑐᕌᒃᑕᐅᓯᒪᔪᒥᒃ ᑖᓐᓇ 

ᓄᓇᓯᐅᑎᐅᔪᖅ ᓴᓇᔭᐅᒪᑦᑎᐊᖃᑦᑕᕋᓗᐊᕐᒪᖔᖅ 

ᓄᓇᓕᓐᓂ ᐊᐅᓚᐅᓯᕆᔨᐅᔪᒧᑦ. ᐊᒻᒪᓗ 

ᐅᖓᓯᑦᑐᕈᓗᒻᒨᕈᔾᔭᐅᖃᑦᑕᕆᐊᖃᓲᖑᕙᓚᐅᕐᖓᑦ. 

ᑕᐃᒪᓕ ᑕᐃᓐᓇ ᓄᓇᓯᐅᑎᐅᔪᖅ 

ᐊᐅᓚᑦᑎᐊᕈᓐᓇᓂᐊᖅᑐᔅᓴᐅᒐᓗᐊᖅᑯᖅ.  

 

ᑖᓐᓇ ᐅᖃᕋᑖᕐᖓᑦ ᔮᓐᓄᐊᕆᒥᑦ ᑕᕝᕙᓂ 

ᖃᖓᑕᓲᒃᑯᕕᖃᓛᓕᕐᖓᑕ. ᑕᐃᓐᓇ ᐃᓛᒃ 

ᓱᕋᔅᓴᕋᐃᓐᖏᓂᖅᓴᐅᓕᕋᔭᖅᑑᒐᓗᐊᖅ. ᐄ, 

ᖃᐅᔨᒪᑦᑎᐊᕋᓱᓐᓂᐊᖅᑯᒍᑦ ᑕᐃᓐᓇ 

ᐱᔪᓐᓇᑎᐊᕐᓂᐊᕐᒪᖔᑦ. ᑕᐃᒪᓕ, ᐊᔅᓱᐊᓗᒃ ᐃᓛᒃ 

ᐊᑯᓂᐅᓂᖅᓴᖅ ᐃᓅᓯᖃᕈᓐᓇᓛᓕᖅᑐᖅ 

ᐅᖅᓱᐊᓗᑦᑕᐅᑎᐅᔪᖅ ᖃᓂᔾᔫᒥᓕᖅᑲᑦ. 

ᑭᖑᓪᓕᕐᒥᓪᓗ ᐅᒥᐊᕐᔪᐊᖅᑕᖃᕈᓐᓇᓯᑉᐸᑦ 

ᐅᖅᓱᐊᓗᑦᑕᐅᑎᑖᕋᔭᖅᑐᖅ ᓄᑖᒥᒃ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᑲᑎᒪᔾᔪᑎᔅᓴᖅ 7, 

ᑎᑎᖅᑲᑎᒍᑦ ᐊᐱᖅᑯᑏᑦ. 8, ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 9, ᑭᐅᔾᔪᑏᑦ 

ᑲᒥᓯᓇᐅᑉ ᐅᖃᐅᓯᓐᖓᐅᑎᖏᓐᓄᑦ. 10, 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 11, ᐅᓂᒃᑳᖏᑦ 

ᑲᑎᒪᔨᕋᓛᖑᐃᓐᓇᖅᑐᖅ ᑲᑎᒪᔨᕋᓛᖑᑲᐃᓐᓇᑐᓪᓗ. 

ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 11: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ* 

 

ᑲᑎᒪᔨᕋᓛᑦ ᐅᓂᒃᑳᖓᑦ 006 - 3(2): 

ᐅᓂᒃᑳᓕᐊᖅ ᕿᒥᕐᕈᓚᐅᖅᑎᓪᓗᒋᑦ 2009-

2010 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᖓᑦᑕ ᓄᓇᕗᑦ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓪᓗᒥ ᓇᖏᖅᓯᕗᖓ ᓴᖅᑭᑦᑎᔪᒪᓪᓗᖓ 

ᓇᐅᑦᑎᖅᓱᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᐊᒻᒪᓗ ᑮᓇᐅᔭᖅᑐᕈᑎᕕᓂᖏᓐᓄᑦ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᑎᓪᓗᒋᑦ 2009-2010 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕕᓂᖏᓐᓂᒃ ᓄᓇᕗᒻᒥ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᒪᓕᒐᓕᐅᕐᕕᖕᒧᑦ. 

 

ᓄᓇᕗᒻᒥ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᑲᑎᒪᔨᕋᓛᑦ 

ᓵᖓᓐᓄᐊᓚᐅᖅᓯᒪᔪᖅ ᐊᒃᑑᐸ 1, 

2010−ᖑᑎᓪᓗᒍ.  ᑲᑎᒪᔨᕋᓛᑦ ᐃᖅᑲᐅᒪᔪᒃᓴᐅᕗᑦ 

2007-2008 ᐊᒻᒪᓗ 2008-2009 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᓈᓚᒍᑕᐅᓚᐅᕐᓂᖏᓐᓂᒃ ᐊᒃᑑᐸ 1−ᖑᑎᓪᓗᒍ 

ᐊᕐᕌᓂ. 

 

ᑕᒪᑐᒪᓂ ᐊᕐᕌᒍᒥ ᓵᑦᑎᓐᓃᓚᐅᕐᒥᔪᖅ 

ᒪᓕᒐᓕᐅᕐᕕᐅᑉ ᑲᑎᒪᕐᔪᐊᕐᕕᖓᓂ ᐊᒻᒪᓗ 

ᑕᖅᑲᒃᑯᓄᖓ ᐱᕙᓪᓕᐊᔪᓕᕆᔨᒃᑯᓐᓄᓪᓗ 

ᒪᑐᐃᖓᓚᐅᖅᖢᑎᒃ.  ᒪᓕᒐᓕᐅᕐᕕᐅᑉ 

ᖃᕋᓴᐅᔭᒃᑰᖅᑎᓯᒪᔭᖏᓐᓄᑦ ᐃᓕᔭᐅᓚᐅᖅᑐᑦ 

ᑲᑎᒪᔾᔪᑎᕕᓃᑦ ᐊᒻᒪᓗ ᐊᑲᐅᓂᖅᓴᐅᓂᐊᕐᒥᔪᖅ 

ᒪᓕᒐᓕᐅᖅᑎᓕᒫᑦ ᑲᑎᒪᔾᔪᑎᕕᓂᕐᓂᒃ 

ᕿᒥᕐᕈᓇᑦᑎᐊᖅᐸᑕ. 

 

ᑲᑎᒪᔨᕋᓛᑦ ᓈᓚᖕᓂᖓᑦ ᐊᒃᓱᐊᓗᒃ 

ᓈᒻᒪᒃᓯᓕᖅᓯᒪᓚᐅᖅᓯᒪᔪᖅ, ᑕᓪᓕᒪᒋᓕᖅᑕᖓᓂ 

ᑲᓇᑕᒥᐅᑕᐃᑦ ᓇᓪᓕᐅᓐᓂᖅᓯᐅᕈᑎᖃᓚᐅᖅᓯᒪᖕᒪᑕ 

ᖃᐅᔨᒪᔭᕆᐊᖃᕐᓂᕐᒥᒃ ᐱᔪᓐᓇᐅᑎᖃᕐᓂᐅᑉ 

ᐱᓇᓱᐊᕈᓯᖓᓂᒃ, ᑕᒪᓐᓇᓗ 

ᖃᐅᔨᓇᖅᓯᒃᑲᓐᓂᖅᖢᓂ ᓄᓇᕐᔪᐊᕐᒥ 

ᐅᔾᔨᕈᓱᓕᖅᑎᑦᑎᒃᑲᓐᓂᕋᓱᖕᓂᖏᓐᓂᒃ ᐃᓄᐃᑦ 

ᐱᔪᓐᓇᐅᑎᖏᓐᓂᒃ ᐊᑐᐃᓐᓇᖃᕈᓐᓇᕐᓂᖏᓐᓂᒃ 

ᒐᕙᒪᒃᑯᑦ ᐸᐸᑕᖏᓐᓂᒃ ᑐᓴᐅᒪᔾᔪᑎᓂᒃ. 

 

 

*ᑕᑯᒍᒃ ᐅᐃᒍᓯᒪᔪᖅ ᑎᑎᖅᑲᓕᒫᖑᔪᓂᑦ 

ᑲᑎᒪᔨᕋᓛᑦ ᐅᓂᒃᑳᖓᑦ 6 - 3(2). 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᑲᑎᓕᒫᖅᖢᒋᑦ 11-ᓂᒃ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓂᒃ ᑐᓐᓂᖅᑯᑎᖃᖅᓯᒪᓕᖅᑐᑦ ᓄᓇᕗᑦ 

ᒪᓕᒐᓕᐅᕐᕕᖓᓐᓄᑦ ᑕᐃᒪᓐᖓᓂᑦ 

ᑎᒃᑯᐊᖅᑕᐅᓚᐅᖅᓯᒪᒐᒥ 1999−ᒥᓂᑦ.  

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᑕᒫᖏᓐᓂ, 

ᐊᑕᐅᓯᐅᓐᖏᑦᑐᓂᒃ ᐊᑐᓕᖁᔭᓕᐅᖃᑦᑕᖅᓯᒪᔪᖅ. 

 

 

ᐅᑐᐱᕆᐅᓚᐅᖅᓯᒥ ᓈᓚᖕᓂᖃᓚᐅᖅᑎᓪᓗᑕ, 

ᑲᑎᒪᔨᕋᓛᑦ ᓇᖕᒥᓂᖅ ᐅᓂᒃᑳᓕᐅᓕᓚᐅᖅᓯᒪᔪᖅ 

ᒪᓕᒐᓕᐅᕐᕕᖕᒧᑦ ᑎᓯᐱᕆ 2, 2009−ᖑᑎᓪᓗᒍ.  

ᑖᒃᑯᐊ ᐅᓂᒃᑳᑦ ᖁᓕᓂᒃ ᐊᑐᓕᖁᔭᕐᓂᒃ 

ᐃᓗᓕᖃᓚᐅᖅᓯᒪᔪᑦ. ᑲᑎᒪᔨᕋᓛᑦ ᐅᓂᒃᑳᖏᓐᓄᑦ 

ᐊᑐᓕᖁᔭᓕᐊᖏᓐᓄᓪᓗ ᒐᕙᒪᒃᑯᑦ ᑭᐅᔾᔪᑎᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᓯᒪᔪᑦ ᒫᑦᓯ 22-

ᖑᑎᓪᓗᒍ ᑕᒪᑐᒪᓂ ᐊᕐᕌᒍᒥ.  ᑲᑎᒪᔨᕋᓛᑦ 

ᐅᓂᒃᑳᖏᑦ ᐊᒻᒪᓗ ᒐᕙᒪᒃᑯᑦ ᑭᐅᔾᔪᑎᖏᑦ 

ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ 

ᖃᕋᓴᐅᔭᒃᑰᖅᑎᓯᒪᔭᖏᑦᑎᒍᑦ. 

 

ᐅᖃᖅᑏ, ᒪᓕᒐᓕᐅᖅᑏᑦ 

ᐅᖃᓪᓚᖃᑎᖃᑦᑎᐊᓚᐅᖅᓯᒪᔪᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒥᒃ ᑲᑎᒪᔨᕋᓛᑦ 

ᓵᖓᓐᓃᑎᓪᓗᒍ ᑕᒪᑐᒪᓂ ᑕᖅᑭᑦᑎᓐᓂ.  

ᓈᓚᖕᓂᖃᖅᑎᓪᓗᒋᑦ ᕿᒥᕐᕈᓇᒍᓐᓇᖅᓯᓚᐅᖅᑐᒍᑦ 

ᒐᕙᒪᒃᑯᑦ ᖃᓄᐃᓕᐅᖅᐸᓪᓕᐊᓚᐅᕐᒪᖔᖏᑦ 

ᐊᕐᕌᓂᐅᓚᐅᖅᑐᑦ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐊᒻᒪᓗ 

ᑲᑎᒪᔨᕋᓛᑦ ᐊᑐᓕᖁᔭᓕᐊᖏᑦ ᐱᔾᔪᑎᒋᓪᓗᒋᑦ. 

 

ᒐᕙᒪᒃᑯᑦ ᐃᓚᖏᓐᓂ 

ᑲᒪᒋᔭᖃᖅᓯᒪᒐᓗᐊᖅᑎᓪᓗᒋᑦ, ᑲᑎᒪᔨᕋᓛᑦ 

ᐅᔾᔨᕆᓚᐅᖅᑐᑦ ᐱᓕᕆᒃᑲᓐᓂᕆᐊᖃᕐᓂᖏᓐᓂᒃ 

ᐊᓯᖏᓐᓂ, ᓲᕐᓗ ᐱᖁᔭᕐᔪᐊᕐᒥᒃ 

ᐋᖅᑭᒋᐊᖅᓯᒃᑲᓐᓂᕐᓗᑎᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᑐᑭᓯᓇᑲᐅᑎᒋᔪᓂᒃ ᐱᔪᓐᓇᐅᑎᖃᕐᓂᐊᕐᒪᑦ 

ᓯᖁᒥᑦᑎᔪᓂᒃ ᖃᐅᔨᓴᐃᓂᕐᒥᒃ, ᑐᓴᐅᒪᔾᔪᑏᑦ 

ᐊᑐᐃᓐᓇᕈᖅᑎᑕᐅᓯᒪᓂᖏᑦ ᐊᒻᒪᓗ 

ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᑦ  

ᓄᓇᓕᖕᓂ ᒐᕙᒪᐅᔪᑦ ᐊᒻᒪᓗ 

ᑲᒪᒋᔭᐅᑦᑎᐊᒃᑲᓐᓂᕐᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑐᕌᖓᓗᐊᖅᑐᑦ 

ᑲᓐᖑᓇᖅᑑᑎᑕᐅᔭᕆᐊᖃᕐᓂᖏᓐᓄᑦ ᐱᖁᔭᑦ. 

 

ᑲᑎᒪᔨᕋᓛᑦ ᐅᓂᒃᑳᖏᑦ ᐊᑕᐅᓯᐅᓐᖏᑦᑐᓂᒃ 

ᐅᔾᔨᕆᔭᐅᓯᒪᔪᓂᒃ ᓇᓗᓇᐃᔭᐃᓯᒪᔪᑦ ᐊᒻᒪᓗ 

ᖃᓄᐃᑦᑑᓂᐅᓚᐅᖅᑐᓂᒃ ᓴᖅᑭᓚᐅᖅᑐᓂᒃ 

ᑲᑎᒪᔨᕋᓛᑦ ᓈᓚᖕᓂᒃᑰᖅᑎᑦᑎᑎᓪᓗᒋᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ. 

 

ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᖏᑦ ᑎᓴᒪᐅᔪᖅᑐᓂᒃ 

ᐊᑐᓕᖁᔭᕐᓂᒃ ᐃᓗᓕᓕᑦ.  ᐊᑕᐅᓯᐅᓐᖏᑦᑐᑦ 

ᐅᖃᐅᓯᐅᕌᓂᒃᓯᒪᔫᒐᓗᐊᑦ ᐊᒻᒪᓗ 

ᑐᓴᖅᑕᐅᓚᐅᖅᓯᒪᓪᓗᑎᒃ ᒪᓕᒐᓕᐅᖅᑎᓄᑦ 

ᐊᕐᕌᓂᐅᓚᐅᖅᑐᖅ.  ᐱᕐᔪᐊᖑᓂᖏᑦ ᑲᑎᒪᔨᕋᓛᑦ 

ᐅᓂᒃᑳᖏᑦᑕ ᐃᓗᓕᖏᓐᓃᑦᑐᑦ 

ᓇᓗᓇᐃᔭᑲᐃᓐᓇᕐᓚᒃᑲ: 

 

 ᑐᓴᐅᒪᔾᔪᑏᑦ ᐊᑐᐃᓐᓇᐅᔭᕆᐊᖃᕐᓂᖏᑦ 

ᐱᔾᔪᑎᖃᖅᑎᓪᓗᒋᑦ ᒐᕙᒪᒃᑯᑦ 

ᑎᒥᓐᖑᖅᑎᓯᒪᔭᖏᑦᑕ ᑳᓐᑐᕌᒃᑎᑦᑎᔾᔪᓯᖏᑦ, 

ᓂᐅᕕᕈᓯᖏᑦ ᐊᒻᒪᓗ ᐊᑐᖅᑐᐊᕐᓂᕐᒧᑦ 

ᑐᕌᖓᔪᑦ; 

 ᑐᓴᐅᒪᔾᔪᑏᑦ ᓴᖅᑭᑕᐅᖃᑦᑕᕐᓂᖏᑦ ᐋᓐᓂᐊᓂᒃ 

ᐊᐃᑦᑐᕐᓂᕐᓗᖕᓂᕐᒧᑦ ᑐᕌᖓᔪᑦ; 

 ᑐᓴᐅᒪᔾᔪᑎᓕᕆᔾᔪᓰᑦ ᓄᓇᓖᑦ 

ᐋᓐᓂᐊᕕᖏᓐᓂ; 

 ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᕕᐅᔪᒪᓂᕐᒧᑦ 

ᑕᑕᑎᕆᐊᓖᑦ ᐊᒻᒪᓗ ᐃᒻᒥᒧᑦ ᑲᓐᖑᓇᖅᑑᑏᑦ 

ᐱᖁᔭᕐᔪᐊᖏᑦᑎᒍᑦ ᓴᐳᒻᒥᐅᓯᖅᑕᐅᓯᒪᓂᖏᑦ 

ᓄᓇᓖᑦ;  

 ᐋᖅᑭᒋᐊᖅᑕᐅᓂᖏᑦ ᑐᓴᐅᒪᔾᔪᑏᑦ 

ᐊᑐᐃᓐᓇᐅᓂᕐᒧᑦ ᐃᒻᒥᒧᓪᓗ ᑐᕌᖓᔪᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ 

ᐱᔾᔪᑎᖃᖅᑎᓪᓗᒋᑦ ᐃᒻᒥᒧᑦ ᑐᕌᖓᔪᑦ 

ᑐᓴᐅᒪᔾᔪᑏᑦ ᕿᒥᕐᕈᔭᐅᑎᓪᓗᒋᑦ; 

 ᐋᖅᑭᒋᐊᖅᑕᐅᓂᖓ ᑐᓴᐅᒪᔾᔪᑏᑦ 

ᐊᑐᐃᓐᓇᐅᓂᕐᒧᑦ ᐃᒻᒥᒧᓪᓗ ᑐᕌᖓᔪᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ 

ᐱᔾᔪᑎᖃᖅᑎᓪᓗᒋᑦ ᑐᓴᐅᒪᔾᔪᑏᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᐃᓱᒪᖅᓲᑎᖃᕐᓂᖓ ᕿᒥᕐᕈᔪᒪᓂᕐᒧᑦ ᑐᒃᓯᕋᐅᑦ 

ᑭᒡᓕᓕᐅᖅᑕᐅᓯᒪᓂᖓ 

ᑭᖑᕙᕆᐊᖅᑕᐅᓂᐊᖅᑎᓪᓗᒍ;  

 ᐋᖅᑭᒃᓱᐃᓂᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᕌᖓᑐᐃᓐᓇᖅᑐᓂᒃ ᑲᓐᖑᓇᖅᑑᑎᑦᑎᓂᕐᒧᑦ 

ᐱᖁᔭᕐᔪᐊᕐᓂᒃ; ᐊᒻᒪᓗ 

 ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑏᑦ ᑐᓴᐅᒪᔾᔪᑎᓂᒃ 

ᐊᑐᐃᓐᓇᕈᐃᕕᐅᖃᑦᑕᕐᓂᖏᑦ ᒪᓕᒃᖢᒍ 

ᐃᓚᕈᓯᐊ 48(v) ᑐᓴᐅᒪᔾᔪᑏᑦ 

ᐊᑐᐃᓐᓇᐅᓂᕐᒧᑦ ᐃᒻᒥᒧᓪᓗ ᑐᕌᖓᔪᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ 

 

ᐅᖃᖅᑏ, ᑲᑎᒪᔨᕋᓛᖑᖃᑎᒃᑲ ᐱᕕᖃᕐᓂᓐᓂ 

ᖁᔭᓐᓇᒦᕈᒪᔭᒃᑲ 

ᐃᓱᒪᒃᓴᖅᓯᐅᕈᑎᖃᑦᑎᐊᖃᑦᑕᓚᐅᕐᒪᑕ ᐊᒻᒪᓗ 

ᐊᐱᖅᓱᕈᓘᔭᖃᑦᑕᓚᐅᕐᒪᑕ ᑲᑎᒪᔨᕋᓛᑦ ᑕᒪᒃᑯᓂᖓ 

ᑲᑎᒪᔾᔪᑎᖃᖅᑎᓪᓗᒋᑦ.  ᓄᓇᕐᔪᐊᕐᒥ ᑭᓱᑐᐃᓐᓇᐃᑦ 

ᐱᑐᐃᓐᓇᐅᔪᓐᓃᖅᐸᓪᓕᐊᑎᓪᓗᒋᑦ, ᒐᕙᒪᒃᑯᑦ 

ᐱᐅᓯᖃᑦᑎᐊᕆᐊᖃᖅᑐᑦ ᐱᔾᔪᑎᖃᖅᑎᓪᓗᒋᑦ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒥᒃ ᐊᒻᒪᓗ ᐃᒻᒥᒧᑦ 

ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓂᒃ 

ᐅᓪᓗᒥᒧᓪᓗ ᐊᓐᖑᑎᓯᒪᓗᑎᒃ.  ᓄᓇᕗᒻᒥ, ᐃᓄᐃᑦ 

ᐅᒃᐱᕆᔭᖏᑦ ᐃᓱᒪᒋᔭᐅᖃᑕᐅᔭᕆᐊᓖᑦ ᑕᒪᒃᑯᐊ 

ᐱᓇᐃᓗᑕᐃᑦ ᑕᒪᔾᔭᐅᑎᓪᓗᒋᑦ, 

ᐱᑐᐃᓐᓇᐅᓐᖏᑎᓪᓗᒋᓪᓗ. 

 

ᐅᖃᖅᑏ, ᐱᕕᖃᕐᓂᓐᓂ ᖁᔭᓐᓇᒦᕈᒪᖕᒥᔭᕋ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ, 

ᐃᓚᐃᓐ ᑮᓇᓐ ᐸᓐᔅ, ᓄᓇᕗᒻᒥᐅᓂᒃ 

ᑭᒡᒐᖅᑐᐃᑦᑎᐊᖅᖢᓂ ᑕᐃᒪᓐᖓᑦ 

ᑎᒃᑯᐊᖅᑕᐅᓚᐅᖅᓯᒪᒐᒥ ᐱᓕᕆᑦᑎᐊᕐᓂᖓᓄᑦ.  

ᑲᑎᒪᔨᕋᓛᑦ ᖁᔭᓐᓇᒦᖅᐳᑦ ᒪᑐᐃᖓᑦᑎᐊᖅᖢᓂ 

ᐊᐱᖅᑯᑎᑦᑎᓐᓂᒃ ᑭᐅᖃᑦᑕᓚᐅᕐᒪᑦ ᐊᒻᒪᓗ 

ᐃᓱᒪᒃᓴᖅᓯᐅᕈᑎᓕᐊᑦᑎᓐᓂᒃ ᓈᓚᖃᑦᑕᓚᐅᕐᒪᑦ. 

 

ᑲᑎᒪᔨᕋᓛᑦ ᖁᔭᓐᓇᒦᕐᒥᕗᑦ ᖃᐃᖁᔨᓚᐅᕐᒪᑦ 

ᑲᓇᑕᐅᑉ ᒐᕙᒪᒃᑯᖏᑦᑕ ᑐᓴᐅᒪᔾᔪᑎᓕᕆᓂᕐᒧᑦ 

ᑲᒥᓇᓴᐅᑉ ᐃᑲᔪᖅᑎᖓᓂᒃ 

ᐃᖃᓗᖕᓄᓐᖓᐅᖃᑎᒋᓪᓗᓂᐅᒡᓗ ᑕᒪᑐᒪᓂ 

ᑕᖅᑭᒥ, ᑲᑎᒪᖃᑎᖃᓚᐅᖅᖢᑎᒡᓗ ᐃᖃᓗᐃᑦ 

ᓄᓇᓕᐸᐅᔭᖓᑕ ᑲᑎᒪᔨᖏᓐᓂᒃ 

ᐅᖃᐅᓯᖃᕆᐊᖅᑐᖅᖢᑎᒃ ᑐᓴᐅᒪᔾᔪᑏᑦ 

ᐊᑐᐃᓐᓇᐅᑎᑕᐅᓂᖏᓐᓂᒃ ᐊᒻᒪᓗ ᐃᒻᒥᒧᑦ 

ᑐᕌᖓᔪᑦ ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓂᒃ 

ᓄᓇᓖᑦ ᒐᕙᒪᖏᑦᑕ ᐃᓗᓕᖏᓐᓂ. 

 

ᐅᖃᖅᑏ, ᐱᕕᖃᕐᓂᓐᓂ ᐅᖃᐅᓯᖃᒃᑲᓐᓂᕈᒪᔪᖓ 

ᐊᕐᕌᓂ ᓈᓚᖕᓂᖃᖅᑎᓪᓗᑕ ᓴᖅᑭᑕᐅᓚᐅᖅᓯᒪᔪᒥᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᐊᕐᕌᒍᑕᒫᖅ ᐅᓂᒃᑳᓕᐊᖏᑦᑎᒍᑦ.  

ᑕᐃᔅᓱᒪᓂ, ᒪᓕᒐᓕᐅᖅᑏᑦ ᐅᖃᐅᓯᖃᓚᐅᖅᓯᒪᔪᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᐱᔭᒃᓴᖅᑖᕆᓯᒪᔭᖏᓐᓂᒃ 

ᐱᓕᕆᐊᒃᓴᖅᑖᕆᓯᒪᔭᖏᓐᓂᒡᓗ.  ᒪᓕᒐᓕᐅᖅᑏᑦ 

ᓂᓪᓕᐅᑎᖃᓚᐅᖅᓯᒪᔪᑦ ᒐᕙᒪᒃᑯᑦ 

ᐱᔭᒃᓴᖅᑖᕆᓯᒪᔭᖏᓐᓂᒃ 

ᐅᓄᖅᓯᒋᐊᒃᑲᓐᓂᖅᑎᑦᑎᖁᓪᓗᒋᑦ 

ᑲᒪᒋᔭᖃᕈᓐᓇᖅᓯᓂᐊᕐᒪᑦ ᐅᓂᕐᓘᑕᐅᖃᑦᑕᖅᑐᓂᒃ 

ᐅᖃᐅᓯᖃᖅᑐᓂᒡᓗ. 

 

ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᒐᕙᒪᒃᑯᑦ 

ᓄᑖᖑᓂᖅᐹᑦ ᓴᖅᑭᓚᐅᖅᑕᖏᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐅᖃᖅᓯᒪᓚᐅᕐᒪᑕ “ᓱᓕ ᐃᖅᑲᓇᐃᔮᖃᖅᑐᑦ 

ᐋᖅᑭᒃᓱᐃᕙᓪᓕᐊᔪᓪᓗ ᐅᒃᐱᕆᔭᑦ 

ᑐᓐᖓᕕᒃᓴᖏᓐᓂᒃ 

ᐃᖅᑲᓇᐃᔭᖅᑎᑦᑎᐊᕙᐅᔭᕆᐊᖃᕐᓂᕐᓗ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᕐᓂᐊᕐᓗᓂ” ᐊᒻᒪᓗ 

“ᐃᓗᐃᒃᑲ ᐱᕙᓪᓕᐊᔾᔪᑏᑦ ᐸᕐᓇᐅᑎᓂᖏᑦ 

ᓴᖅᑭᑕᐅᓚᐅᖅᓯᒪᔪᑦ ᐆᒻᒪᒃᑲᓐᓂᕐᓂᐊᕐᒪᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑦ.”  

ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᒫᓐᓇᓂᓴᖅ ᑭᐅᔾᔪᑦ 

ᐊᐱᖅᑯᑕᐅᓚᐅᖅᑐᒧᑦ ᒪᓕᒐᓕᐅᕐᕕᖕᒥ, ᒥᓂᔅᑕ 

ᐅᖃᖅᖢᓂ ᐅᖃᐅᓯᖃᖃᑦᑕᖅᑐᑦ ᐅᓐᓂᕐᓘᑎᓖᑦ 

ᓴᐳᒻᒥᐅᓯᖅᑕᐅᓯᒪᓂᖏᑦ ᑕᒪᑐᒧᖓ 

ᐃᓚᒋᔭᐅᖃᑕᐅᓗᓂ 

ᐱᓕᕆᐊᖑᖃᑕᐅᓂᐊᕐᓂᕋᖅᖢᓂ. 

 

ᐅᖃᖅᑏ, ᐅᔾᔨᕈᓱᖁᔨᓪᓗᖓ ᑲᑎᒪᔨᕋᓛᑦ 

ᑐᒃᓯᕌᖃᕐᓂᖏᑦ ᐃᓗᐃᒃᑲᓂᒃ ᒐᕙᒪᒃᑯᑦ ᑭᐅᖁᓪᓗᒋᑦ 

ᐅᑯᓄᖓ ᐅᓂᒃᑳᓄᑦ, ᒪᓕᒃᖢᒍ ᓈᓴᐅᑎᓕᒃ 91(5) 

ᓄᓇᕗᑦ ᒪᓕᒐᓕᐅᕐᕕᐊᑕ ᒪᓕᒐᖏᑦᑕ 

ᐃᓗᐊᓃᑦᑐᖅ. 

 

ᑖᓐᓇᐅᑎᓪᓗᒍ, ᐱᖁᔨᕗᖓ ᐅᑯᐊ ᐅᓂᒃᑳᑦ 

ᒪᓕᒐᓕᐅᕐᕕᖕᒧᑦ ᐱᔭᐅᖁᓪᓗᒋᑦ ᐊᒻᒪᓗ 

ᐅᖃᓕᒫᖅᑕᐅᓯᒪᔪᑎᑐᑦ ᑲᑎᒪᔾᔪᑎᕕᓂᕐᓄᑦ 

ᑎᑎᕋᖅᑕᐅᖃᓯᐅᔾᔭᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐊᖏᖅᐱᓰ ᑖᒃᑯᐊ ᐅᓂᒃᑳᕆᔭᖓ, ᓲᕐᓗ 

ᐊᑕᖏᕐᓗᒋᑦ ᐅᖃᓕᒫᖅᑕᐅᔪᑎᑐᑦ ᑕᕝᕗᖓ 

ᐃᓕᔭᐅᓂᐊᕐᖓᑕ. 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᓪᓗ. 12. ᐅᓂᒃᑳᓕᐊᑦ 



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓐᓇᒋᑦ ᐱᖁᔭᔅᓴᓂᒃ. 

13. ᑎᑎᖅᑲᐃᑦ ᓴᖅᑭᑕᐅᓂᖏᑦ. ᓗᐊᓐ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 249 - 3(2): 

ᐊᑐᖅᑐᐊᓂᕐᒧᑦ ᐅᓂᒃᑳᖑᔪᖅ ᐊᕐᕌᖓᓄᑦ 

2009-2010 ᓄᓇᓕᓐᓂᑦ ᒐᕙᒪᒃᑯᓐᓄᑦ 

ᐱᔨᑦᑎᖅᑎᓄᑦ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 250 - 3(2): 

ᒐᕙᒪᑐᖃᒃᑯᓐᓂ ᐊᕕᒃᑐᖅᓯᒪᔪᓂᓪᓗ 

ᐅᓂᒃᑳᖑᔪᑦ ᓄᓇᓕᓐᓂᑦ ᒐᕙᒪᐅᔪᓄᑦ 

(ᑯᓱᒐᖅ) 

ᓴᖅᑭᑕᐅᔪᖅ ᑎᑎᖅᑲᒃ 251 - 3(2): 

ᓂᐅᕕᖃᑦᑕᓂᕐᒧᑦ ᖃᓄᐃᓕᐅᕐᓂᖓᓄᑦ 

ᐅᓂᒃᑳᑦ ᐊᕐᕌᒍᒧᑦ 2009-2010 ᓄᓇᓕᓐᓂᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᒫᓐᓇᐅᔪᖅ ᓴᖅᑮᔪᒪᔪᖓ 

ᐱᖓᓱᓂᒃ. ᐅᑯᐊᖑᓪᓗᑎᒃ: ᐊᑐᖅᑐᐊᓂᕐᒧᑦ 

ᐅᓂᒃᑳᖑᔪᖅ ᐊᕐᕌᖓᓄᑦ 2009/2010 ᓄᓇᓕᓐᓂᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ; ᐊᒻᒪ, ᓴᖅᑮᔪᒪᒻᒥᔪᖓ 

ᒐᕙᒪᑐᖃᒃᑯᓐᓂ ᐊᕕᒃᑐᖅᓯᒪᔪᓂᓪᓗ ᐅᓂᒃᑳᖑᔪᑦ 

ᓄᓇᓕᓐᓂᑦ ᒐᕙᒪᐅᔪᓄᑦ; ᐊᒻᒪᓗ, ᓂᐅᕕᖃᑦᑕᓂᕐᒧᑦ 

ᖃᓄᐃᓕᐅᕐᓂᖓᓄᑦ ᐅᓂᒃᑳᑦ ᐊᕐᕌᒍᒧᑦ 2009-

2010 ᓄᓇᓕᓐᓂᑦ ᒐᕙᒪᒃᑯᓐᓄᑦ ᐱᔨᑦᑎᖅᑎᓄᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᐄᕙ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 252 - 3(2): ᖁᓪᓖᑦ 

ᐊᕐᓇᐃᑦ ᑲᑎᒪᔨᖏᑕ 

ᐊᕐᕌᒍᑕᒫᖅᓯᐅᑎᖏᓐᓂᒃ 2009-2010 

(ᐋᕆᐊᒃ) 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑉᐳᖓ ᓴᖅᑭᑦᑎᔪᓐᓇᕋᒪ 

ᖁᓪᓖᑦ ᐊᕐᓇᐃᑦ ᑲᑎᒪᔨᖏᑕ 

ᐊᕐᕌᒍᑕᒫᖅᓯᐅᑎᖏᓐᓂᒃ 2009-2010. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. (ᑐᓵᔨᑎᒍᑦ): 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᔅᑕ ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 253 - 3(2): 2010-

2011 ᓂᕆᐅᒋᔭᐅᓂᖏᓐᓂᒃ ᒐᕙᒪᒃᑯᑦ 

ᑎᒥᖁᑎᒋᔭᖏᓐᓂᒃ (ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ 2010-2011 ᖃᓄᖅ 

ᓂᕆᐅᒋᔭᐅᓂᖏᓐᓂᒃ ᒐᕙᒪᒃᑯᑦ 

ᑎᒥᖁᑎᒋᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑎᑎᖅᑲᐃᑦ ᓴᖅᑭᑕᐅᓂᖏᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 254 - 3(2): 2010-

2011 2009-2010 ᐊᕐᕌᒍᑕᒫᑦ 

ᑳᑦᑐᓛᒃᑕᐅᓯᒪᔪᓄᑦ ᐅᓂᒃᑳᖑᔪᒥᒃ 

ᒪᓕᒐᓕᐅᕐᕕᒻᒧᑦ (ᐅᖃᖅᑎ) 

 

ᖁᔭᓐᓇᒦᒃ, ᒪᓕᒐᓕᐅᖅᑏᑦ, ᖁᕕᐊᓱᐳᖓ 

ᓴᖅᑮᒋᐊᔅᓴᖅ 2009-2010 ᐊᕐᕌᒍᑕᒫᑦ 

ᑳᑦᑐᓛᒃᑕᐅᓯᒪᔪᓄᑦ ᐅᓂᒃᑳᖑᔪᒥᒃ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ. 

 

ᑎᑎᖅᑲᐃᑦ ᓴᖅᑭᑕᐅᓂᖏᑦ. ᑲᑎᒪᔾᔪᑎᒃᓴᖅ 14. 

ᖃᐅᔨᒃᑲᐃᔾᔪᑏᑦ ᐱᖁᔨᓄᖔᓕᐅᕐᓂᕐᒧᑦ. 

ᑲᑎᒪᔾᔪᑎᒃᓴᖅ 15. ᐱᖁᔨᕗᖔᓕᐅᕐᓂᖅ 

ᖃᐅᔨᒃᑲᐅᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. 

ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓂᓇᑎᓪᓗᒋ 

ᐃᓱᒪᔅᓴᖅᓯᐅᕈᑕᐅᔪᑦ ᒪᓕᒐᒃᓴᑦ ᐊᓯᖏᓪᓗ. 

ᑎᑎᖅᑲᐃᑦ ᓴᖅᑭᑕᐅᓯᒪᔪᑦ 207 - 3(2), 209 - 

3(2), 210 - 3(2), ᐊᒻᒪᓗ 212 - 3(2) ᒥᔅᑕ 

ᓂᖏᐅᖓᓐ ᐃᒃᓯᕙᐅᑕᕆᔭᐅᓗᓂ. 

 

ᑕᕝᕙᓂ ᐃᒃᓯᕚᓐᓂᐊᖅᑯᓯ 

ᑲᑎᒪᑐᐃᓐᓇᕆᐊᓯᑲᐅᑎᒋᓂᐊᕋᑦᑕ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ (ᑐᓵᔨᑎᒍᑦ)  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑐᐃᓐᓇᕆᐊᕈᓐᓇᓯᒻᒥᒐᑦᑕ, ᑲᑎᒪᑐᐃᓐᓇᑎᓪᓗᑕ 

ᐅᖃᐅᓯᕆᓂᐊᖅᑕᕗᑦ ᓴᖅᑭᑕᐅᓯᒪᔪᑦ ᑎᑎᖅᑲᖅ 

207 - 3(2), 209 - 3(2), 210 - 3(2), ᐊᒻᒪ 

212 - 3(2). ᖃᓄᐃᓕᖓᔪᒪᕙᑦ ᑲᑎᒪᔩᑦ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ ᕿᒥᕐᕈᒍᒪᓂᐊᕐᕋᑦᑎᒍ 

ᓴᖅᑭᑕᐅᓯᒪᔪᑦ ᑎᑎᕋᖅᓯᒪᔪᑦ 207 - 3(2), 209 - 

3(2), 210 - 3(2), ᐊᒻᒪᓗ 212 - 3(2). 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᐊᖏᖃᑎᒌᑉᐱᑖ 

ᐱᓕᕆᐊᕆᓂᐊᕐᕋᑦᑎᒍ ᓴᖅᑭᑕᐅᓯᒪᔪᑦ ᑎᑎᖅᑲᑦ 

207 - 3(2), 209 - 3(2), 210 - 3(2), ᐊᒻᒪᓗ 

212 - 3(2)-ᓗ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᓴᖅᑭᑕᐅᔪᖅ ᑎᑎᖅᑲᒃ 207 - 3(2): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᖅᑎᑦᑎᓂᕐᒧᑦ 

ᐅᓂᒃᑳᖅᑕᐅᓯᒪᔪᓂᒃ ᐃᓱᓕᓪᓂᓕ ᒫᑦᓯ 

2009 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 209 - 3(2): ᓄᓇᕗᒻᒥ 

ᐃᒡᓗᓕᕆᔨᒃᑯᑦ ᑮᓇᐅᔭᖅᑖᕐᕕᒋᔭᖓᑦ 

ᐅᓂᒃᑳᖏᑦ ᐊᑐᖅᑕᐅᓚᐅᕐᓂᖏᑦ ᑮᓇᐅᔭᑦ 

ᐱᔾᔪᑎᒋᓪᓗᒋᑦ, ᐊᐃᐳᕆ 1, 2006 ᕕᕗᐊᕆ 

26, 2010-ᒧᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 210 - 3(2): ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓯᒪᓂᖏᑦ 

ᓄᓇᕗᒻᒥ ᐃᒡᓗᓕᕆᔨᒃᑯᑦ 

ᑮᓇᐅᖁᔭᖅᑖᕐᕕᐅᖃᑦᑕᖅᑐᒥᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᓴᖅᑭᑕᐅᔪᖅ ᑎᑎᖅᑲᒃ 212 - 3(2): ᓄᓇᕗᒻᒥ 

ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᑦ ᐱᓕᕆᐊᖓᑕ 

ᖃᓄᐃᓕᖓᓂᖓᑕ ᓇᐃᓈᕈᑎᖓ ᓯᑎᐱᕆ 

30, 2010-ᒥ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑲᒪᒋᔭᖃᑦᑐᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓄᑦ  

ᒪᑐᐃᖅᓯᒍᑎᖃᒻᒪᖔᖅ ᐱᒋᐊᖁᓪᓗᒍ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᑐᐃᖅᓯᒋᐊᕈᑎᖃᖏᑦᑐᖓ 

ᐅᖃᐅᓯᓐᖓᐅᑎᓂᒃ. ᐊᐱᖅᑯᑎᔅᓴᖃᕈᑦᓯ 

ᑭᐅᓇᓱᐊᖃᑦᑕᓂᐊᖅᐳᒍᑦ. ᐱᓇᓱᐊᖃᑦᑕᕐᓂᐊᖅᐳᒍᑦ 

ᑖᒃᑯᐊᑦᑕᐅᖅ ᖃᐃᖁᓯᒪᔭᒃᑲ ᐊᐃᑉᐸᕆᔪᓐᓇᕈᒃᑭᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᑲᑎᒪᔩᑦ ᓈᒻᒪᓴᖅᐹᑦ, ᖃᓄᐃᔅᓴᓐᖏᓚᑦ 

ᖃᐃᖁᓯᒪᔭᖏᑦ ᐃᓯᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏᑦ, 

ᐃᑲᔪᖅᑎᒋᓂᐊᖅᑕᖏᑦ ᒥᓂᔅᑕ ᑰᓕᑉ 

ᐃᒃᓯᕙᐅᑕᕆᓂᐊᖅᑕᖏᓐᓅᕈᑎᑲᐃᓐᓇᕈᕕᒋᑦ. 

ᖁᔭᓐᓇᒦᒃ. 

 

ᒥᓂᔅᑕ ᑰᓕ, ᑖᒃᑯᐊ ᑕᕝᕙᓃᖃᑎᒋᔭᑎᑦ 

ᓇᓗᓇᐃᖅᓯᕕᒋᑲᐃᓐᓇᕈᑦᑎᒍ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᒐᓃᑦᑐᖅ ᐊᓚᐃᓐ ᐱᐅᕆᐅ, 

(ᑐᓵᔨᑎᒍᑦ) ᐊᖓᔪᖅᑳᖓᑦ ᓄᓇᕗᒻᒥ 

ᐃᓪᓗᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᐊᒻᒪ ᑖᓐᓇ 

ᓴᐅᒥᒐᓂ ᓗᐊᕆ ᑭᒻᐳᓪ, (ᑐᓵᔨᑎᒍᑦ) 

ᑮᓇᐅᔭᓕᕆᔨᒃᑯᑦ ᐊᖓᔪᖅᑲᖓᑦ ᓄᓇᕗᑦ 

ᐃᓪᓗᓕᕆᔨᒃᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. (ᑐᓵᔨᑎᒍᑦ) 

ᑕᐃᒪ ᒪᓕᒐᖅ 77(1) ᐊᒻᒪᓗ 77(2). 

ᐅᖃᓯᐅᔅᓴᖅᑕᖃᖅᑳ ᒪᑐᐃᖅᓯᒍᑎᖏᓐᓄᑦ? ᒥᔅᑕ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑭᐅᔭᐅᔪᒪᒐᓗᐊᕋᒪ ᖃᓄᐃᔅᓴᖏᒃᑯᔅᓯ.  

 

ᓯᕗᓪᓕᖅᐹᒥ, ᐅᖃᖅᓯᒪᔪᖃᕐᖓᑦ ᑎᑎᕋᖅᓯᒪᔪᑎᒍᑦ 

ᓴᖅᑭᑕᐅᓯᒪᔪᓂᑦ ᒪᑯᐊ ᓯᑉ ᐃᕕᖅᑎᑐᐃᓐᓇᕆᐊᓖᑦ 

ᐃᓪᓗᐃᑦ ᒥᒃᓵᓄᑦ ᐅᓂᒃᑳᖅᑕᖃᕐᒪᑦ ᑖᓐᓇ  

ᑳᓐᑐᕌᑖᕆᔭᐅᓚᐅᕐᒪᖔᑦ. ᐊᐱᖅᑯᑎᒋᖅᑳᖅᑕᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑳᓐᑐᕌᖑᔪᑦ ᓯᑉᓄᑦ ᐃᓕᓯᑐᐃᓐᓇᕆᐊᓕᓐᓄᑦ 

ᑐᓂᔭᐅᓚᐅᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ. 

 

ᐅᑲᓕᖅ (ᑐᓵᔨᑎᒍᑦ):ᐊᐱᕆᔪᒪᒐᒪ, ᓇᒦᑉᐸ 

ᑯᐊᐳᕋᐃᓴᖓ ᑳᒃᑯᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᑐᕚ ᓯᓚᑎᑦᑎᐊᖓᓃᑦᑐᖅ ᑕᐃᓐᓇ ᑳᒃ 

ᑯᐊᐳᕋᐃᓴ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑯᓕᖅ. 

 

ᐅᑲᓕᖅ (ᑐᓵᔨᑎᒍᑦ): ᖃᐅᔨᒍᒪᒐᒪ ᐋᑐᕚ ᓯᓚᑖᓂ 

ᓄᓇᖓ ᑭᓲᕙ? ᐊᐱᖅᓲᑎᒋᒃᑲᓂᕐᓂᐊᕋᒃᑯ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓗᐊᓐᖏᑕᕋ ᓄᓇᓐᖑᐊᖓ ᐋᑐᕚ. ᓯᓚᑖᓂ 

ᓇᐱᐊᓐᒦᑉᐸᓪᓚᐃᔪᕐᖏᓐᓇ. ᐱᓇᓐᓇᖓᓃᑦᑐᖅ 

ᐋᑐᕚᑉ. 20-ᒥᓂᒻᒥᖃᐃ ᐊᖁᓪᓗᒍ ᐋᑐᕚ 

ᕿᑎᓪᓚᕆᐊᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐊᔾᔨᒌᓐᖏᑦᑎᐊᖅᑐᓂᒃ ᑐᓴᖅᐸᓪᓕᐊᒐᒪ. 

ᐅᖃᖅᓯᒪᔪᖃᕐᒪᑦ 

ᒥᐅᕆᒃᕕᐅᖑᓂᕋᖅᑕᐅᓚᐅᖅᓯᒪᒐᓗᐊᕐᒥᒻᒪᑦ, 

ᒧᐊᕆᒡᕘᑦᓗᑭᐊᖅ ᓄᓇᖓ. ᑕᐃᒃᑯᐊ 

ᑳᓐᑐᕌᑖᖅᑎᑕᕕᓃᑦ ᑕᐃᒃᑯᓂᖓ 

ᒪᑭᑐᐃᓐᓇᕆᐊᓕᓐᓂᑦ, ᐃᕕᖅᑎᑕᐃᓐᓇᕆᐊᓕᓐᓂᑦ 

ᐃᓪᓗᔅᓴᐃᑦ ᒥᔅᓵᓄᑦ. (ᑐᓵᔨᑎᒎᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒧᐊᕆᔅᕘᒡ ᐃᑲᕐᕋᓕᒫᐸᓗᒃ ᐋᑐᕚ ᓂᒋᐊᓄᑦ ᑳᑦᑯᑦ 

ᓴᓇᕕᖓ ᑖᕙᓃᓐᖏᒻᒪᑦ. ᓴᓇᕕᖓ ᐋᑐᕚ 

ᓄᓇᖁᑎᐊᑕ ᐃᓗᐊᓃᖅᑰᖅᑐᕐᖏᓐᓇ. ᖁᔭᓐᓇᒦᒃ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᖅᓕ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑕᑯᓐᓇᓐᖑᐊᓕᕋᓱᐊᕋᒪᐃᓛᒃ ᑕᒪᑐᒥᖓ. 

ᓯᕗᓪᓕᖅᐹᒥ, ᑖᒃᑯᐊ ᐴᖅᑲᖅᑕᐅᓂᖏᑦ 

ᐅᓯᓕᖅᓱᖅᑕᐅᒋᐊᖃᕐᓂᖏᑦ ᒧᐊᕆᔅᕘᒡᒦᑦᑕᖅᑯᑦ, 

ᐊᒻᒪ ᑕᐃᒃᑯᐊ ᕕᓐᓴᔅᑐᒦᑦᑕᖅᑯᑦ ᐱᕈᖅᓰᕕᓕᓐᓂᑦ 

ᓄᓇᓯᐅᑎᐸᐅᔭᐃᑦ ᐊᑐᖅᑕᐅᖃᑦᑕᖅᑐᑦ. ᐊᒻᒪᑦᑕᐅᖅ, 

ᑳᑦᑕᖃᑦᑕᕆᕗᖅ ᒪᑯᐊ ᐃᓪᓗᔅᓴᐃᑦ 

ᒪᑭᑐᐃᓐᓇᕆᐊᓖᑦ, ᐃᕕᖅᑎᑐᐃᓐᓇᕆᐊᓖᑦ 

ᑳᓐᑐᕌᖓ ᐋᑐᕚ 

ᓯᓚᑎᑦᑎᐊᖓᓃᓐᓂᕋᖅᑕᐅᕙᒃᑭᓪᓗᓂ. 

 

ᓲᕐᓗ ᐃᓪᓗᓕᕆᓂᕐᒧᑦ ᑐᕌᖓᔪᑦ ᐊᑕᐅᑦᓯᒥᒃᑯᓪᓗ 

ᓄᓇᕐᔪᐊᕌᓗᑦᑎᓐᓂ ᑲᓇᑕᒥ ᑕᐅᓄᖓᐃᓐᓇᑯᓗᒃ 

ᐊᑕᐅᑦᓯᒧᑦ ᖃᓂᒌᐸᓗᒃᑐᓄᑦ 

ᑳᑦᑐᓛᒃᑖᖅᑎᑕᐅᓐᓂᕐᒪᑕ ᐃᓪᓗᓕᕆᓂᕐᒧᑦ 

ᑐᕌᖓᔪᓂᒃ. ᑕᐃᒃᑯᐊ ᐊᓯᖏᑦ ᐃᓱᒪᒋᔭᐅᓇᑎᒃ. 

ᖃᓄᐃᒻᒪᑦ ᑖᒃᑯᐊ ᖃᓂᒌᑦᑑᑎᒋᐊᓪᓚᐅᓗᑎᒃ 

ᑳᑦᑐᓛᒃᑖᖅᑎᑕᒥᓃᑦ?  

ᑲᖐᓱᓐᓇᖅᐹᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᐅᔾᔨᕆᔭᐅᒋᐊᓕᒃ ᑭᐅᓚᐅᖏᓂᑦᑎᓐᓂ 

ᐃᓗᓕᖏᓐᓂᒃ, ᐅᕝᕙᓗ ᑭᐅᓇᓱᓚᐅᖏᓂᑦᑎᓐᓂ, 

ᖃᓄᐃᒻᒪᑦ ᑖᒃᑯᐊ ᑲᑉᐸᓂᐅᔪᑦ ᐊᔾᔨᒌᖏᑦᑐᑦ 

ᖃᓂᒌᓗᐊᖅᑑᔮᕐᒪᖔᑕ ᐊᑕᐅᓯᕐᒥᒃ ᓄᓇᓕᐸᐅᔭᒥ 

ᐊᑐᖅᑕᐅᒐᔪᒃᑐᒥ. ᑐᑭᓯᑎᑦᑎᑦᓯᐊᕈᒪᓪᓗᖓ ᑖᒃᑯᐊ 

ᐃᓱᒪᓕᐅᕈᑕᐅᓚᐅᖅᑐᑦ ᐅᒥᐊᕐᔪᐊᒃᑯᑦ 

ᐅᓯᔭᐅᓂᐊᖅᑐᓂᒃ ᐅᓯᓕᖅᓱᐃᕕᐅᓂᐊᕐᓚᐅᖅᑐᒥᒃ 

ᑲᑎᖅᓱᖅᑕᐅᓂᖏᑦ, ᑕᐃᒃᑯᐊ ᒫᓐᓇ ᒐᕙᒪᒋᔭᑦᑕ 

ᑎᓕᔭᐅᔾᔪᑎᓯᒪᔭᖏᑦ ᒪᓕᒃᑐᒋᑦ ᐊᐅᓚᑦᓯᔨᕗᑦ 

ᐋᖅᑭᒃᓱᐃᓚᐅᕐᒪᑕ. ᑭᐅᒍᓐᓇᓗᐊᖏᑕᒃᑲ 

ᑭᐅᒍᑎᒍᓐᓇᖏᓐᓇᒃᑭᑦ ᑖᒃᑯᐊ.  

 

ᐃᒃᓯᕙᐅᑖᖅ, ᐃᒻᒪᖃ ᓈᒻᒪᔅᓴᓕᓐᖏᑐᐃᓐᓇᕆᐊᓕᒃ 

ᐃᓚᖏᓐᓂᒃ ᐃᓕᒫᕐ ᑳᑦᑐᓛᖑᓚᐅᖅᓯᒪᒻᒥᔪᑦ 2007-

2008 ᑕᐃᒃᓱᒪᓂ ᑳᑦᑐᓛᒃᑖᕆᔭᐅᓚᐅᖅᓯᒪᒻᒪᑕ 

ᐅᕙᒍᑦ ᓂᕈᐊᖅᑕᐅᓯᒪᔪᒍᑦ ᑲᒪᒋᓚᐅᖏᓇᑦᑎᒍ 

ᓯᕗᓪᓖᑦ ᑕᐃᒃᑯᐊ ᓯᕗᓕᕆᓚᐅᖅᑕᕗᑦ ᒐᕙᒪᐃᓐ 

ᓂᕈᐊᓚᐅᕐᒪᑕ. ᑕᐃᒃᑯᐊ ᐃᖅᑲᐃᑎᖅᑳᕈᒪᓪᓗᒋᑦ 

ᑭᐅᓇᓱᐊᑦᓯᐊᓂᐊᖅᐸᒋᑦ ᐊᐱᖅᑯᑎᒋᔭᓐᓂᒃ. ᒥᔅᑕ 

ᐱᐅᕆᐅ ᓂᓪᓕᓚᐅᖏᓐᓂᖓᓂ ᐱᔾᔪᑎᐅᔪᓂᒃ 

ᐅᖃᖅᑳᕈᒪᕋᑖᕋᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓪᓗᖓ, ᐊᒥᓲᒻᒪᑕ ᓴᓇᕙᑦᑐᑦ 

ᓂᐅᕕᐊᒃᓴᖃᑉᐸᑐᓪᓗ ᑕᐅᓇᓂ ᑲᑎᓐᖓᐅᕈᓘᔭᕐᒪᑕ. 

St. Lawrence ᑰᑯᑖᖓᒍᑦ ᐅᒥᐊᕐᔪᐊᑦ 

ᐅᑎᖅᑕᕐᕕᒋᒻᒪᔾᔪᒃ ᑕᐃᒃᑯᓇᓂ ᐅᓯᓕᖅᓱᐃᕕᖃᕐᒐᑕ 

ᓂᐅᕋᐃᕕᖃᑦᑐᑎᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᓱᖏᑦᑎᐊᖅᑐᖓᓕ ᖃᖓ 

ᑳᑦᑐᓛᒃᑖᓚᐅᕋᓗᐊᕐᒪᖔᑕ, ᐋᒡᒐᓘᓐᓃᑦ. 

ᓇᓕᐊᑐᐃᓐᓇᖅ ᓂᕈᐊᖅᑕᐅᓯᒪᓚᐅᖅᑐᑦ, 

ᓇᓕᖅᓯᑐᐃᓐᓇᐅᒐᓗᐊᕐᕈᑦᑕ, 

ᓇᓪᓕᐅᑐᐃᓐᓇᐅᒐᓗᐊᕐᕈᑦᑕ ᓂᕈᐊᖅᑕᐅᓯᒪᓂᕗᑦ 

ᑖᒃᑯᐊ ᑳᑦᑐᓛᒃᑕᐅᓯᒪᔪᐃᑦ ᐊᒃᓱᐊᓗᒃ 

ᑕᕝᕙᖓᑦᓴᐃᓐᓇᖅ ᐋᑐᕚ ᒥᒃᓵᓄᒃ 

ᑳᑦᑐᓛᒃᑖᖅᓯᒪᒻᒪᑕ. ᐃᓪᓗᓕᕆᔨᕐᔪᐊᒃᑯᑦ ᖃᓄᖅ 

ᐊᑕᓂᖃᕐᒪᑕ ᑕᐅᓄᖓ ᖃᓂᒋᔭᖏᓐᓄᑦ? 

ᐊᐱᖅᑯᑎᒋᖅᑳᕋᑖᖅᑕᕋ.  

 

ᐊᒻᒪ ᑖᒃᑯᐊ 6 ᐃᕕᖅᑎᑐᐃᓐᓇᕆᐊᓖᑦ ᐃᓪᓗᐃᑦ 

ᓴᖅᑭᑕᐅᓯᒪᔪᓂ ᑎᑎᖅᑲᓂ ᐅᖃᐅᓯᐅᖃᑦᑕᓚᐅᕐᒪᑕ. 

ᖃᖓ ᐃᓱᒪᓕᐅᖅᑐᖃᕐᓂᖅᐸ ᑖᒃᑯᐊ 

ᒪᑭᑐᐃᓐᓇᕆᐊᓖᑦ ᐃᕕᖅᑎᑐᐃᓐᓇᕆᐊᓖᑦ 

ᐊᑐᖅᑕᐅᒍᒪᓂᖏᓐᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓯᒪᔭᒃᑯᑦ ᑖᓐᓇ ᐃᓱᒪᓕᐅᕈᑕᐅᓚᐅᖅᑐᑦ 

ᑐᓴᖅᑎᑎᒻᒪᑕ ᑲᓇᑕᒥ ᑮᓇᐅᔭᑎᒍᑦ 

ᒪᑭᑉᐸᓪᓕᐊᔾᔪᑎᔅᓴᓂᒃ ᑮᓇᐅᔭᖅᑖᑎᑦᓯᒻᒪᑕ. 

ᑕᐃᑲᓂᖃᐃ ᐅᐱᓐᖔᖓᓂ 2009, ᐅᕝᕙᓗ 

ᓯᕗᓂᐊᒍᑦ, ᐱᒋᐊᓚᐅᖅᑎᓐᓇᖓ ᑖᓐᓇ 

ᐃᓱᒪᓕᐅᕈᑕᐅᓐᓂᕐᒪᑦ ᖃᐅᔨᒪᑦᑎᐊᖏᓐᓇᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐊᕆᐅ. ᒥᔅᑕ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓯᒪᔭᒃᑯᑦ ᐃᖅᑲᓇᐃᔭᖅᑎᖏᑦ ᐊᓐᑎᐅᕆᐅᒥ 

ᓴᓇᔭᐅᖅᑳᓚᐅᖅᓱᑎᒃ  

ᓇᓂᔭᐅᔪᓐᓇᖏᒻᒪᕆᑦᑐᖅ ᓇᒥ ᓴᓇᔭᐅᖅᑳᓃᕐᒪᖔᑕ 

ᐃᕕᖅᑎᑐᐃᓐᓇᕆᐊᓖᑦ ᐊᑭᓐᓇᓕᐊᑦ. ᑖᒃᑯᐊ ᓲᕐᓗ 

ᐃᖅᑲᓇᐃᔮᖑᓂᐊᓚᐅᕐᓂᖏᑦ 

ᒪᑭᑕᐅᓂᐊᓚᐅᕐᓂᖏᑦ ᐃᒡᓗᒃᓴᐃᑦ ᒫᓂ 

ᑲᒪᒋᔭᐅᒍᔭᓚᐅᕋᓗᐊᕐᒪᑕ 

ᐱᓕᕆᐊᖑᖅᑳᑦᑐᕕᓂᐅᒻᒪᑕ ᑕᐅᓇᓂ ᖃᓪᓗᓈᓂ. 

ᖃᓄᖅ ᑕᒪᓐᓇ ᑕᐃᒪᐃᓕᖓᑦᑕᓂᖅᐸ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᑉᖑᓂᕋᖅᑕᐅᔪᑦ ᐃᕕᖅᑎᑐᐃᓐᓇᕆᐊᓖᑦ 

ᐃᑭᐊᖅᑎᖃᑦᑕᐅᑎᒋᒻᒪᑕ ᐊᑭᓐᓇᐃᑦ ᐃᒡᓗᒃᓴᐃᑦ 

ᖃᓇᖃᑦᑐᑎᓪᓗ. ᑖᒃᑯᐊ ᐊᑐᖅᑕᐅᓂᖅᓴᐅᔪᒪᓯᒪᒻᒪᑕ 

ᐱᔭᕆᐊᑭᓐᓂᖅᓴᐅᓗᑎᒃ 

ᐃᕕᖅᑎᑐᐃᓐᓇᕆᐊᖃᓕᕐᒪᑕ. ᑕᐅᓇᓂ ᓴᓇᕕᔾᔪᐊᓂ 

ᓴᓇᔭᐅᖅᑳᖃᑦᑕᖅᑐᑦ ᖃᓇᑦᓴᖏᑦ ᐊᑭᓐᓇᑦᓴᖏᑦ 

ᐃᑭᐊᖅᑎᖏᓪᓗ ᑕᐃᒪᓐᓂᖓᓄᑦ 

ᓂᕈᐊᖅᑕᐅᓚᐅᖅᐳᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓯᒪᔭᒃᑯᑦ ᐃᖅᑲᓇᐃᔮᖑᔭᕆᐊᖃᓪᓚᑦᑖᕐᒪᑕ 

ᑕᐅᓇᓂ ᓴᓇᔭᐅᒋᐊᖃᖅᓱᑎᒃ. ᑕᐅᓇᓂ 

ᓴᓇᔭᐅᖅᑳᖅᑐᑦ ᒫᓂ 

ᐃᕕᖅᑎᑐᐃᓐᓇᕆᐊᖃᖅᑎᓐᓇᒋᑦ 

ᐃᖅᑲᓇᐃᔭᖅᑎᖃᖃᑦᑕᓚᐅᕋᓗᐊᕐᖓᑕ 

ᐃᓪᓗᓕᐅᖅᑐᓂᒃ ᑕᒫᓂ. ᐊᓐᑎᐅᕆᔪᒧᑦ 

ᐊᐅᓪᓛᖅᑎᑕᐅᖔᖅᓯᒪᔫᔮᕐᖓᑕ 

ᓴᓇᔭᐅᒋᐊᖃᕐᓂᖓ; ᐊᑭᑭᓐᓂᖅᓴᐅᓇᓱᐊᖅᑐᓃ? 

ᓄᓇᕗᒥᐅᓂᒃ ᐃᓪᓗᓕᐅᕋᔭᓚᐅᕋᓗᐊᖅᑐᓂᒃ 

ᓄᓇᕗᒻᒥᐅᑕᓂᒃ ᑕᐅᓄᖓᖔᖅ 

ᑐᓂᔭᐅᖔᖅᓯᒪᖅᑰᔨᒻᒪᑦ ᓴᓇᔭᐅᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᖃᖅᑲᐅᒐᒪᐃᓛᒃ ᑕᐃᑦᓱᒪᓂ 

ᐃᓱᒪᓕᐅᖃᑕᐅᓚᐅᖅᓯᒪᓐᖏᓐᓇᒪ ᐋᖅᑭᑦᑕᐅᒻᒪᑦ. 

ᑭᓯᐊᓂ ᑖᒃᑯᐊ CIP-ᖑᓂᕋᖅᑕᐅᔪᑦ 

ᐃᕕᖅᑎᑐᐃᓐᓇᕆᐊᓖᑦ ᐃᓪᓗᓕᐅᕈᑏ ᐊᑭᓐᓇᖏᑦ 

ᐆᒻᒪᖅᑯᑎᓂᒡᒎᖅ ᐊᑐᓗᐊᓐᖏᓂᖅᓴᐅᔪᓐᓇᕐᒪᑦ. 

ᒪᑯᓂᖓ ᐅᖅᓱᐊᓗᓂᒃ ᐊᑐᓐᖏᓂᖅᓴᐅᔪᓐᓇᕐᒪᑕᒎᖅ 

ᐅᖅᑰᑎᐊᕐᓂᖅᓴᐅᓂᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᖃᐅᔨᒪᔪᒻᒪᕆᐅᓐᖏᒻᒥᒐᒪᑦᑕᐅᖅ ᑖᒃᑯᓂᖓ 

ᐃᓪᓗᓕᐅᕈᓯᓂ.ᒃ ᐃᒻᒪᖃ ᖃᐅᔨᒪᔪᒻᒪᕆᒻᒧᑦ ᑕᒪᒃᑯᐊ 

ᐱᐅᖅᓱᐊᕈᓐᓇᕐᒪᖔᑕ ᐆᒻᒪᖅᑯᑎᓂᒃ 

ᖃᐅᔨᒋᐊᕈᒫᖅᐳᖓ. 

 

ᑭᓯᐊᓂ ᑖᒃᑯᐊ ᐊᑭᓪᓚᑦᑖᖏᑦ ᐃᓪᓗᓕᕆᓂᕐᒧᑦ 

ᐃᓪᓗᓕᐅᕈᑎᔅᓴᓂᒃ ᐸᐸᑦᓯᕕᒃ ᐃᓪᓗ ᐊᑕᐅᓯᖅ 

ᐊᑭᖓ 725-ᓂᒃ ᐊᑕᐅᓯᖅ ᐃᓪᓗ $360,000-ᕌᕐᒪᑦ 

ᐊᑕᐅᓯᖅ ᐃᓪᓗ. ᑖᒃᑯᐊ ᐃᕕᖅᑎᑐᐃᓐᓇᕆᐊᓖᑦ 

ᐊᑭᓐᓇᐃᑦ ᐃᑭᐊᖅᑎᓖᑦ $525,000-ᕌᖅᑕᓕᖅᑯᖅ 

ᐊᑕᐅᓯᖅ ᐃᓪᓗ. ᓱᒻᒪᑦ ᐊᑭᖏᑦ 

ᐊᔾᔨᒌᓐᖏᑐᕐᔪᐊᒻᒪᕆᐊᓘᕙᑦ ᑖᒃᑯᐊ ᐃᓪᓗ 

ᐊᑕᐅᓯᖅ ᐊᑭᖓ ᐅᖓᑕᐅᔾᔨᓯᒪᑎᓪᓗᑕ ᑮᓇᐅᔭᕐᓂᒃ 

ᐃᓪᓗᓕᕆᓂᕐᒧᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᓐᓇ ᐊᑭᖓ ᐃᓪᓗᒧᑦ ᐅᖃᐅᓯᒋᔭᖓ, ᓄᓇᕗᒻᒥ 

ᐃᓪᓗᓕᐅᓂᕐᒧᑦ ᐸᐸᑦᓯᕕᒃᑯᑦ ᐃᓪᓗᓕᐊᖑᓚᐅᖅᑐᑦ 

ᑕᒪᒃᑭᑕᐃᓐᓇᕆᓪᓗᒋᑦ ᐱᖃᓯᐅᔾᔨᓯᒪᒻᒪᑦ. ᑕᐃᒃᑯᐊ 

ᐃᕕᖅᑎᑐᐃᓐᓇᕆᐊᓖᑦ ᐊᑭᑭᓐᓂᖅᐹᑎᒍᑦ 

ᐃᓄᑐᐊᖅᓯᐅᑎᑦ ᓯᐊᓐᖏᑦᑐᑦ. ᑕᐃᒪᐃᑦᑐᓄᑦ 

ᑐᕌᖓᒻᒪᑦ ᐊᑭᑐᓂᖅᐹᖑᒻᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ.  

 



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᐃᓪᓗᓕᐅᕋᓱᒃᑲᑦᑕ ᐅᖃᐅᔾᔭᐅᓚᐅᓐᖏᓐᓇᒪ ᓱᓕ 

ᑐᑭᓯᑎᑕᐅᓚᐅᓐᖏᓐᓇᒪ ᓱᒻᒪᑦ ᐃᓚᒌᓄᑦ 

ᐊᑕᐅᓯᕐᓄᑦ ᐃᓪᓗᒥᐅᖃᑎᒌᓐᓂᐊᖅᑐᓄᑦ $500,000 

ᐅᖓᑖᓃᒋᐊᖃᖅᑕᒻᒪᖔᑦ. ᖃᓄᐃᒻᒪᑦ 

ᑕᐃᒪᓐᓇᑎᒋᐊᓗᒃ ᐊᑭᑎᒋᕙ? ᐃᓪᓗᒐᓘᓐᓃᑦ 

ᑕᐃᒪᓐᓇ ᐊᑭᖃᓚᐅᓐᖏᒻᒪᑦ ᓴᓇᓪᓗᒍ. ᓱᒻᒪᓖᒃᑯᐊ 

ᐅᖓᑕᐅᔾᔨᓯᒪᑎᓪᓗᑕ ᐊᑭᑐᔪᕐᔪᐊᒻᒪᕆᐊᓘᓯᒪᕙ 

ᐊᑕᐅᓯᖅ ᐃᓪᓗ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᒃᑯᐊ ᐊᑭᖏᑦ ᒥᔅᓴᐅᓴᔭᐅᓚᐅᖅᑐᑦ. ᒪᑯᐊ 

ᐃᓪᓗᐃᑦ ᐊᑭᒋᓕᖅᑕᖏᑦ ᐅᓪᓗᒥ 

ᓂᐅᕐᕈᑎᖃᖃᑦᑕᖅᑐᑦ ᓂᐅᕕᖃᑦᑕᑐᓪᓗ ᐃᓪᓗᑦᓴᓂᒃ 

ᒪᓕᖃᑦᑕᕐᒪᑕ ᐊᑭᖏᓐᓂᒃ. ᖁᕝᕙᖅᑐᑦ 

ᐊᑭᑭᓪᓕᒋᐊᖅᑐᑦ ᒪᓕᖃᑦᑕᕋᑦᑎᒍ ᐃᓪᓗᐃᑦ 

ᐊᑭᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓯᒪᔭᒃᑯᑦ, ᑖᒃᑯᐊ ᐃᕕᖅᑎᑐᐃᓐᓇᕆᐊᓖᑦ 

ᐊᑭᓐᓇᐅᒌᕐᒪᑕ ᖃᓇᖃᖅᑐᑎᒃ ᐃᑭᐊᖅᑎᖃᖅᑐᑎᒃ. 

ᓲᕐᓗ, ᐃᕕᖅᑎᑐᐃᓐᓇᕈᕕᐅᒃ ᑭᑭᐊᓪᓗᒍ 

ᐃᓪᓗᓕᐅᕇᖅᐳᖅ. ᖃᓄᐃᒻᒪᓪᓕ 

ᑕᐃᒪᐃᓕᖓᑎᓪᓗᒋᑦ ᐊᑭᑐᕐᔪᐊᖅᑐᐊᓘᓚᐅᕐᒪᖔᑕ 

ᑖᒃᑯᐊ ᐃᓪᓗᓕᐊᖑᓕᖅᐸᑕ 

ᒪᑭᑐᐃᓐᓇᕆᐊᖃᖅᑎᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓂᕆᐅᓚᐅᖅᑐᒍᑦ ᐊᑭᑭᓐᓂᖅᓴᐅᒐᔭᕆᐊᖓ 

ᓂᕆᐅᓚᐅᕋᓗᐊᖅᑐᒍᑦ ᐃᖅᑲᓇᐃᔭᖅᑎᖏᓐᓄᑦ 

ᐊᑭᓕᐅᑎᑦᓴᐃᑦ ᐊᑭᑭᓐᓂᖅᓴᐅᒋᒋᐊᖏᑦ. ᑭᓯᐊᓂ 

ᑖᒃᑯᐊ ᓇᓚᐅᑦᑖᑎᑦᓯᓂᒃᑯᑦ ᑳᓐᑐᕌᒃᑖᕐᒪᑕ  

ᐊᑭᑦᑐᕐᓂᓚᐅᕐᒪᑕ ᓂᐅᕕᖅᐸᑦᑐᑦ ᒪᓕᑦᑐᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᓇᓗᓕᕋᒪᓕ ᒫᓐᓇ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᑦᓴᖃᖅᐸᑕ ᐊᐱᖅᓱᑲᐃᓐᓇᕐᓂᐊᕐᖓᑕ 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᖃᐅᓯᑦᓴᑐᐃᓐᓇᕐᓄᓪᓕ ᐱᖁᔨᕗᖔᕋᒪ 

ᐅᔾᔨᕆᓚᐅᖅᑕᕋ. ᐊᒻᒪ ᐊᒥᓱᑦ ᑭᐅᔭᐅᓂᐊᕆᐊᑦᓴᖅ 

ᑕᐃᒫᒃ ᑲᖐᓱᓚᐅᕋᑦᑕ ᒥᔅᑕ ᐅᑲᓕᖅᑎᑐᑦ 

ᑭᐅᔭᐅᒻᒪᑦ: ᖃᐅᔨᒪᓐᖏᓇᑦᑎᒍ ᐃᒪᐃᓕᐅᑲᑕᑦᑐᓂᒃ. 

 

ᓂᕆᐅᒃᑲᓗᐊᖅᑐᖓ ᑭᐅᔭᐅᓪᓚᑦᑖᕈᒪᓪᓗᖓ 

ᐱᓪᓚᑦᑖᓂᒃ ᐅᓪᓘᓐᓂᒃ ᒪᕐᕉᓐᓂᒃ 

ᐊᐱᖅᓱᑲᑕᓐᓂᐊᑎᓪᓗᑕ ᑭᐅᔭᐅᔾᔪᑎᒋᓯᒪᔭᑦᑎᓐᓂᒃ. 

ᑕᐃᒪ ᖃᐅᔨᒪᔪᖓ ᒥᓂᔅᑕ ᖃᐃᖁᔨᒍᓐᓇᖅᑐᖅ 

ᑕᐃᒃᑯᐊ ᐊᐱᖅᓱᕆᐊᖃᕈᑦᑎᒍ 

ᐃᖅᑲᓇᐃᔭᖅᑎᑖᖃᑦᑕᖅᑐᕕᓃᑦ 

ᑳᓐᑐᕌᒃᑖᑎᑦᑎᖃᑦᑕᖅᑐᒥᓃᓪᓘᓐᓃᑦ. 

ᐃᖅᑲᓇᐃᔭᖅᑎᖏᑦ ᑕᕝᕙᓃᖃᑕᐅᔪᓐᓇᕐᒪᑕ 

ᑭᐅᔪᓐᓇᖏᒃᑯᑎᒃ ᑕᐃᒃᑯᓄᖓ ᑲᑎᒪᔨᕋᓛᓄᑦ 

ᑭᐅᓇᓱᐊᖅᑎᑕᐅᔪᓐᓇᕐᒪᑕ. 

 

ᑕᐃᒫᑦᓴᐃᓇᑦᑕᐅᖅ ᐃᓱᒫᓘᑎᖃᕐᒥᒐᒪ 

ᑭᐅᔭᐅᔪᒥᓇᕋᔭᖅᑑᒐᓗᐊᖅ. 

ᐸᓯᑦᓯᒐᓱᐊᓐᖏᒃᑲᓗᐊᖅᑐᒍᑦ ᓇᓪᓕᐊᑐᐃᓐᓇᖅ. 

ᑭᓯᐊᓂ ᒪᑯᐊ ᐱᓕᕆᔾᔪᑏᑦ ᐅᕝᕙᓗ 

ᖃᐅᔨᓴᕈᑎᑦᑎᐊᕙᐅᒐᔭᖅᑐᑦ ᐃᓂᓪᓚᑦᓴᕋᓱᐊᕋᑦᑎᒍ 

ᑕᐃᒫᒃᑲᓐᓂᐊᓗᒃ ᐅᖓᑕᐅᔾᔨᖃᑦᑕᕐᓂᐊᖏᓐᓇᑦᑕ. 

ᖃᐅᔨᓴᐅᑎᑦᑎᐊᕙᓐᓂᒃ ᐱᓯᒪᒍᑦᑕ 

ᐋᖅᑭᓱᖅᐸᓪᓕᐊᖃᑦᑕᕐᓂᐊᕐᖓᑕ. ᐃᓛᒃ  

ᒪᓕᒐᓕᐅᖅᑎᐅᔪᑎᒍᑦ ᑕᕝᕙᓂ ᓯᕗᓪᓕᐅᑎᓯᒪᒐᑦᑎᒍ 

ᐃᓪᓗᓕᕆᓂᖅ, ᖃᓄᕐᓗ ᑕᑯᔪᒪᒻᒪᖔᑦᑕ ᐅᕝᕙᓗ 

ᑭᙴᒪᔭᖏᑦ ᓄᓇᕗᒻᒥᐅᑕᐃᑦ 

ᓂᓐᓂᐅᖃᑦᑕᕐᓂᖏᓐᓄᑦ ᑭᙴᒪᖃᑦᑕᖅᑕᖏᑦ 

ᐱᒃᑯᑎᒍᒪᓪᓗᒋᑦ.  

 

ᓲᕐᓗ, 25 ᐃᓪᓗᐃᑦ ᐊᒻᒪ 725-ᓂᒃ 

ᐃᓪᓗᓕᐅᕈᑎᔅᓴᐃᑦ ᖁᓛᒍᒃᑲᓐᓂᖅ 

ᑮᓇᐅᔭᖅᑖᖅᑎᑕᐅᒃᑲᓐᓂᓕᕆᓪᓗᑕ 

ᐃᓪᓗᓕᐅᒃᑲᓐᓂᕈᑎᔅᓴᓂᒃ. ᐊᒻᒪ 

ᐅᖃᐅᔾᔭᐅᓚᐅᖅᑐᑕ ᑲᔪᓯᓯᒪᒋᐊᖃᓕᖅᑐᑦ 

ᐱᔭᕇᖅᓯᒪᒋᐊᖃᓕᖅᑑᒐᓗᐊᑦ. ᑭᓯᐊᓂ 

ᐅᖃᐅᔾᔭᐅᓕᓚᐅᕆᓪᓗᑕ $110,000,000-ᑲᓂᕐᓂᒃ 

ᐅᖓᑕᐅᔾᔨᓯᒪᒐᒥᒃ 

ᑮᓇᐅᔭᖅᑐᑲᓐᓂᕆᐊᖃᕐᓂᖏᓐᒃᓂ ᐃᓪᓗᓕᕆᓂᕐᒧᑦ 

ᑐᕌᖓᔪᓂᒃ. ᑖᒃᑯᐊ ᐃᓛᓐᓂᒃᑯᑦ 

ᑮᓇᐅᔭᑭᑦᓴᑐᒻᒪᕆᐅᑎᓪᓗᑕ ᐊᑭᓖᓇᓱᒋᐊᑦᓴᖅ 

ᑕᐃᒪᓐᓇᑎᒋ ᐅᐊᕈᓗᐊᓘᒐᓗᐊᕐᒪᑦ.  

 

ᑖᒃᑯᐊ $110,000,000 ᑮᓇᐅᔭᑦ 

ᐊᑐᒃᑲᓂᕐᓂᐊᖅᑕᕗᑦ ᐃᓪᓗᓕᐅᕈᑎᔅᓴᓄᑦ. ᐄ, 

ᐃᓪᓗᓕᐅᖁᔨᑦᓯᐊᖅᑐᒍᑦ. ᓄᓇᕗᒻᒥᐅᑦ ᓇᔪᖁᔭᕗᑦ 

ᑖᒃᑯᓂᖓ ᐃᓪᓗᑖᕌᓐᓄᓐᓂᒃ 

ᓂᓐᓂᐅᖃᑦᑕᕐᓂᖏᓐᓄᑦ. ᐊᒻᒪᓘᓐᓃᑦ, 

ᐊᓐᖑᑎᔾᔮᖏᒻᒪᕆᑦᑐᓘᓐᓃᑦ ᐃᓪᓗᓕᐊᕆᔭᕋᓗᐊᕗᑦ 

ᐃᓪᓗᑭᑦᓴᓗᐊᕐᓂᑯᒧᑦ ᓄᓇᑦᑎᓐᓂ.  

 

ᑭᓯᐊᓂ ᐱᔭᕇᖅᓯᒪᓕᖅᐸᑦ $110,000,000 

ᐳᐃᒍᕋᑦᓴᐅᖏᒻᒪᑦ, ᒥᓂᔅᑕ ᐅᖃᐅᓯᒋᕙᑦᑕᕋᓗᐊᖓ 

ᐃᓪᓗᓕᕆᔨᕐᔪᐊᒃᑯᑦ ᐅᖃᓚᐅᖅᓯᒪᓪᓗᑎᒃ 286-ᓂᒃ 

ᐃᓪᓗᓕᐅᕈᓐᓇᕋᒥᒎᖅ $100,000,000-ᕌᖅᑎᓪᓗᒍ. 

ᑕᐃᒫᒃ ᐃᓱᒪᒐᒪ ᐊᐅᓚᑦᑎᑦᓯᐊᓚᐅᖅᐸᑕ 

ᑎᑭᓴᐃᑦᑎᐊᖃᑦᑕᕐᓂᖅᐸᑕᓗ ᑕᐃᒪᓐᓇ  

ᓈᒻᒪᓈᖅᑕᖅᓯᒪᒋᐊᓕᓐᓂᒃ ᓈᓴᐅᑏᑦ ᒪᓕᓪᓗᒋᑦ 

ᒪᓕᑦᑕᐅᑦᓯᐊᓚᐅᖅᐸᑕ ᐊᒥᐊᒃᑯ ᐃᓛᒃ 

286ᑲᓂᒻᒪᕆᓐᓂᒃ ᐃᓪᓗᓕᐅᒃᑲᓐᓂᕋᔭᓚᐅᖅᑐᒍᑦ 

ᓄᓇᕗᒻᒥᐅᓄᑦ. ᓄᓇᕗᒻᒥᐅᑦ ᓂᓐᓂᐅᖅᑐᒦᑦᑐᑦ 

ᐃᓪᓗᑦᓴᕆᒐᔭᓚᐅᖅᑕᖏᓐᓂᒃ. ᑕᐃᒫᒃ 

ᓈᓴᖅᓯᒪᒐᒃᑭᓪᓕ. 

 

ᑕᐃᒫᒃ ᐊᑲᕆᓐᖏᓚᕗᑦ ᑕᒫᓃᑦᑐᑎᒍᑦ 

ᒪᓕᒐᓕᐅᖅᑎᑎᒍᑦ. 

ᖃᓄᐃᓐᖏᓐᓂᕋᖅᑕᐅᖃᑦᑕᓚᐅᕋᓗᐊᖅᑐᓂ 

ᑭᖑᓂᐊᒍᑦ ᖃᓄᐃᓐᖏᑦᑐᐊᓘᓐᓂᖅᑐᓂ. ᐸᓯᔭᑦᓴᒥᒃ 

ᕿᓂᓐᖏᑦᑐᒍᑦ ᑭᓈᓐᖏᑦᑐᒍᑦ. ᑭᓯᐊᓂ ᑖᒃᑯᐊ 

ᐃᓪᓗᐃᑦ ᐱᔭᕆᐊᖃᓚᐅᖅᑕᕗᑦ 

ᐃᓪᓗᑖᕆᓂᐊᕐᓂᕋᖅᑕᐅᓚᐅᖅᑐᑦ 

ᑲᔪᓯᑦᑎᐊᖁᓪᓗᒋᑦ, ᑖᒃᑯᐊ 

ᐱᔭᕇᖅᑕᐅᑦᓯᐊᕐᓂᐊᕋᓗᐊᕐᒪᖔᑕ ᐊᒥᐊᒃᑯᑦ. 

 

ᐊᒻᒪ 110 ᓇᑉᐸᖅᑕᐅᓂᐊᖅᑐᑦ 

ᓇᓪᓕᒃᑭᑕᖅᑕᐅᓗᑎᒃ ᒪᑭᑕᐅᕙᓪᓕᐊᓚᖓᒻᒪᑕ 

ᐃᓐᓄᐸᓪᓕᐊᓪᓗᑎᓪᓗ. 115-ᖑᒻᒪᑕ 

ᐃᓪᓗᓕᐊᖑᒋᐊᓖᑦ ᓲᓕ ᒪᑭᒋᐊᓖᑦ 

ᐴᖅᑲᖅᓯᒪᑐᐃᓐᓇᖅᑐᑦ ᐴᖏᓐᓂ ᐊᒻᒪᓗ 

ᑎᓪᓕᒑᖑᓂᐊᖏᒃᑲᓗᐊᕐᒪᖔᑕ 

ᓱᕋᑦᑎᖅᑕᐅᓂᐊᖏᒃᑲᓗᐊᕐᒪᖔᑕ 

ᐃᓱᒫᓗᓇᕆᓪᓗᑎᒃ ᒪᑭᑕᐅᓇᓱᓐᓂᖏᓐᓂ 

ᑕᐃᒪᐃᓕᖓᒻᒪᑦ.  

 

ᐃᒃᓯᕙᐅᑖᖅ ᑖᒃᑯᐊ ᑕᕝᕙ ᐃᓱᒫᓗᒋᒐᒃᑭᓐ 

ᖃᐅᔨᒐᓱᐊᖅᑕᕗᑦ ᐅᓪᓗᒥ.  

ᐊᐱᖅᑯᑎᒋᒻᒥᔭᕋᓕ ᒥᓂᔅᑕᒧᑦ ᐊᖓᔪᖅᑳᒧᓪᓘᓐᓃᑦ. 

ᒫᓐᓇ ᐊᖓᔪᖅᑳᖑᔪᒧᑦ ᐅᓇ ᑭᖑᒧᑦ ᒥᔅᑕ ᐅᑲᓕᖅ 

ᐊᐱᕆᖃᑦᑕᖃᐅᒻᒪᑦ ᒫᓐᓇ ᓄᑖᖑᒻᒪᑕ ᐊᐅᓚᑦᓯᔩᑦ, 

ᐊᐅᓚᑦᓯᔨᐅᓕᖅᑑᒐᓗᐊᑦ. ᐊᖓᔪᖅᑳᖑᓐᓂᕈᒪᓕ 

ᒥᓂᔅᑕᐅᓗᖓᓘᓐᓂᑦ ᐊᐱᖅᓱᑐᓪᓚᕆᐊᓘᒐᔭᕋᒪ. 

ᐃᓱᒫᓗᒃᑲᔭᕋᒪᓘᓐᓃᑦ ᑕᐃᒪᐃᓕᖓᑎᓪᓗᒍ.  

ᓲᕐᓗ ᐅᓂᒃᑳᓂ ᑕᑯᕙᓪᓕᐊᓕᕋᑦᑕ 

ᐅᖃᓚᒐᓱᒃᑐᖃᓐᓂᖏᒻᒪᓘᓐᓂᑦ ᖃᓄᐃᓕᖓᒻᒪᖔᑕ 

ᐋᑐᕚᒥᐅᑕᐃᑦ ᐅᖓᓯᑦᑐᒧᑦ ᑕᒪᐅᖓ ᐅᖄᓚᐅᑎᒃᑯᑦ 

ᐊᐱᖅᓱᑎᑦᑎᓂᖅᑐᑎᒃ ᖃᐅᔨᓴᕆᐊᓕᕐᒪᑕ 

ᖃᓄᐃᓕᖓᒻᒪᖔᑕ. ᑖᒃᑯᐊ ᒫᓃᑦᑐᑕᓕ 

ᐅᖄᓚᔪᖃᕐᓂᖏᑦᑐᒻᒪᕆᐊᓗᒃ ᑎᒍᑐᐃᓐᓇᐅᑎᓪᓗᒍ 

ᓄᓇᖅᑲᑎᒌᒻᒪᕆᑦᑐᓯ ᑕᕝᕙᓂ ᑕᒫᓂ.  

 

ᑲᖐᓱᑦᑐᖃᓕᕐᒪᑦ ᑖᒃᑯᐊ ᖃᑦᓯᑐᒻᒪᖔᑕ 

ᐃᓪᓗᓕᐊᒃᓴᑦ ᐃᒻᒪᖃ ᐸᐃᑉᐹᖏᖅᑲᐃ 

ᑕᒪᐅᖓᑐᐃᓐᓇᖅᑕᐅᑐᐃᓐᓇᖅᑐᕕᓂᐅᒐᓗᐊᑦ.  

 

ᖃᓄᐃᓕᑉᐸᑦ ᑭᓯᐊᓂ ᐃᓪᓗᓕᕆᔨᕐᔪᐊᒃᑯᑦ 

ᐃᓱᒫᓪᓚᓐᓂᐊᖅᐸᑦ? ᑕᒪᒃᑯᐊ 

ᖃᐅᔨᒋᐊᖅᑕᐅᖁᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑰᓕ 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): 

ᐅᖃᖅᑲᐅᒐᒪ, ᐃᑉᐸᔅᓴᖅ, ᒫᓐᓇᕋᑖᖅ, 

ᐃᓘᓐᓇᑦᓯᐊᓂ ᓱᓕᑦᓯᐊᖅᑐᒥᒃ ᐅᖃᕈᒪᓪᓗᖓ. 

ᐊᓪᓛᑦ ᒥᓂᔅᑕᐅᖃᑎᓐᓄᑦ ᑭᐅᖃᑦᑕᓂᐊᖅᑐᒍᑦ 

ᐊᐱᖅᑯᑎᓂᒃ. ᑭᓯᐊᓂ ᑭᐅᑦᓴᐃᓐᓇᕋᓗᐊᕐᒪᖔᑦᑕ 

ᑭᐅᔭᐅᔪᒪᓂᕐᓂᒃ ᓇᓗᓇᕐᓂᐊᖅᑐᖅ. ᐃᕝᕕᑦ 

ᐃᓱᒪᔅᓲᑎᒋᓚᖓᒐᕕᐅᒃ ᑭᐅᔭᐅᒻᒪᖔᖅᐱᑦ, 

ᐋᒡᒐᓘᓐᓃᑦ ᑭᓐᖒᒪᔭᓐᓂᒃ. ᐃᓚᖏᑦ ᐊᐱᖅᑯᑏᑦ 

ᑭᐅᔭᐅᓯᒪᔪᑦ.  

 

ᐅᖃᐅᑎᒃᑲᓂᖅᐸᒋᑦ ᑕᐃᒃᑯᐊ ᓯᕗᓪᓖᑦ 

ᒐᕙᒪᐅᓚᐅᖅᑐᑦ ᐃᓱᒪᓕᐅᖃᑦᑕᓚᐅᖅᑕᖏᑦ ᐊᒻᒪ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕋᐃᓴᓐᑯᖏᑕ 

ᐃᓱᒪᓕᐅᕈᑎᒋᖃᑦᑕᓚᐅᖅᑕᖏᑦ ᑮᓇᐅᔭᐃᑦ 

ᐊᑐᖅᑕᐅᓂᐊᖅᑎᓪᓗᒋᑦ ᐃᓚᖓᒍᑦ 

ᑕᒻᒪᖃᑦᑕᓚᐅᕐᒪᑕ.  

ᐅᓪᓗᒥᓕ ᒐᕙᒪᐅᔪᑎᒍᑦ 

ᓂᕆᐅᒋᓚᐅᖏᑎᐊᒻᒪᕆᑦᑕᑎᓐᓂᒃ, 

ᐃᓱᒪᓕᐅᕈᑎᒋᓚᐅᖏᓇᑦᑎᒍ ᑕᐃᒃᓱᒪᓂ.  

 

ᐊᓪᓛᑦ ᑖᕙᓂ 2006 ᑕᐃᒃᓱᒪᓂ ᐅᒥᐊᕐᔪᐊᒃᑯᑦ 

ᐅᓯᑲᑦᑕᖅᑕᐅᓚᖓᔪᑦ ᐴᖅᑲᑦᑕᐅᓂᖏᑦ 

ᑲᑎᖅᓱᖅᑕᐅᓂᖏᑦ ᓇᒧᓐᖓᕆᐊᖃᒻᒪᖔᑕ 

ᐅᑭᐅᒃᑯᑦ ᐃᐊᓚᒫᕐᑯᓐᓄᑦ 

ᐋᖅᑭᓱᖅᑕᐅᓚᐅᖅᓯᒪᓐᓂᕐᒪᑕ ᑕᐃᒃᓱᒪᓂ, 

ᖃᓄᐃᓕᖓᕈᓘᔭᖅᑐᐊᓘᔪᒻᒪᑕ. ᐋᓪᓛᒃ 

ᓇᒻᒥᓂᖃᑦᑐᑦ ᑯᐊᐳᕋᐃᓴᐅᓐᓂᖅᐸᑦ, 

ᐃᓪᓗᓕᕆᔨᒃᑯᑦ ᑯᐊᐳᕋᐃᓴᐅᓐᓂᖅᐸᑕ 

ᓇᒻᒥᓂᕆᔭᐅᓗᑎᒃ ᐊᕕᑦᑕᐅᒐᔭᒻᒪᕆᑦᑐᒥᓃᑦ 

ᑕᐃᒃᑯᐊ ᐃᖅᑲᓇᐃᔭᖅᑎᖏᑦ.  

 

ᒫᓐᓇ ᑕᐃᒫᓪᓕ ᑯᐊᐳᕋᐅᓴᐅᒐᑦᑕ ᒐᕙᒪᒃᑯᓐᓄᑦ 

ᑕᐃᒫᒃ ᐱᓕᕆᐊᕆᓇᓱᐊᖅᐸᕗᑦ ᐊᒻᒪ ᖃᐅᔨᒪᔪᔪᒍᑦ 

ᑕᐃᒃᑯᐊ ᑕᐃᒪᐃᓕᐅᖅᑕᕕᓂᐅᓂᖏᓐᓄᑦ 

ᓂᕆᐅᓇᖅᑐᖅ ᐊᐱᖅᓲᑕᐅᖃᑦᑕᓛᖅᑐᖅ 

ᖃᐅᔨᒪᓚᐅᖅᑕᕗᑦ. ᑕᐃᒃᑯᐊ 

ᑯᐊᐳᕋᐃᓴᓐᖑᓚᐅᖅᑐᖅ, ᑯᐊᐳᕋᐃᒥ 

ᐃᓪᓗᓕᕆᔨᒃᑯᓐᓂ ᐃᖅᑲᓇᐃᔭᖃᑦᑕᓚᐅᖅᑐᖅ ᒫᓐᓇ 

ᐃᖅᑲᓇᐃᔭᖅᑎᑦᑕ ᐊᑕᕕᒋᖏᑕᖏᑦ. ᑕᐃᒃᑯᐊ 

ᐱᓂᐊᕐᓂᕆᓚᐅᖅᑕᖏᓐᓄᑦ ᓯᕗᓕᕆᓚᐅᖅᑕᑦᑕ 

ᐃᓪᓗᓕᕆᔩᑦ, ᒪᓕᒐᓕᐅᖅᑎᒋᓚᐅᖅᑕᕗᑦ 

ᐃᓱᒪᓕᐅᕈᑎᒥᓂᖏᑦ, ᒫᓐᓇ ᐃᖅᑲᓇᐃᔭᖅᑎᑦᑕ 

ᑯᐊᐳᕋᐃᓴᓐᑕᓗ ᐃᑉᐱᓂᐊᔭᓪᓚᕆᐊᓗᒋᒻᒪᒋᑦ 

ᐊᒻᒪᑦᑕᐅᖅ ᓵᓐᖓᔭᐅᔾᔪᑎᒋᓕᖅᓱᑎᒍ.  

 

ᒪᕐᕉᒃ ᐅᖃᐅᓯᕆᔪᒪᔮᒃᑲ, ᑖᒃᑯᐊᑦᑕᐅᖅ ᑮᓇᐅᔭᑦ 

ᑲᑕᒍᑎᒋᔭᐅᓯᒪᔪᑦ ᑕᒪᒃᑯᐊ 

ᐅᓂᒃᑳᖅᑕᐅᑦᑎᐊᕈᓐᓇᖏᒻᒪᑕ. ᑕᐃᒪᓐᓇ 

ᖃᐅᔨᒪᑦᑎᐊᕆᐊᖃᖅᑐᒍᑦ ᑕᒪᒃᑯᐊ 

ᑳᓐᑐᕌᑖᖅᑎᑦᑎᖃᑦᑕᕐᓂᖅ ᒪᓕᒐᖏᑦ 

ᑳᓐᑐᕌᑎᑦᑎᖃᑦᑕᓂᕐᒥᑦ ᐊᑐᖅᑕᐅᓚᐅᖅᓯᒪᒻᒪᑕ 

ᑕᐃᔅᓱᒪᓂᑐᖃᖅ ᒫᓐᓇ ᐃᓪᓗᓕᕆᔨᒃᑰᖏᑦᑐᓄᑦ 

ᑕᐃᒪᓐᓇ ᑕᒪᒃᑯᐊ ᓲᕐᓗ ᓴᓇᔭᐅᓂᖏᑦ 

ᐱᔾᔪᑎᒋᓪᓗᒋᑦ.  

ᑕᐃᒪᓐᓇ ᓴᓇᔭᐅᓂᕆᓂᐊᖅᑕᖏᑦ ᐊᑭᖏᑦ ᐃᒪᓐᓇ 

ᐊᑭᓱᓂᖅᓴᐅᓲᖑᒻᒪᑕ ᓴᓇᓪᓗᒋᑦ. ᑕᒪᒃᑯᐊ 

ᓯᓂᑦᑕᕆᐊᖃᖃᑦᑕᖅᑐᑦ ᐱᔾᔪᑎᒋᓪᓗᒋᑦ 

ᓯᓂᑦᑕᕕᒻᒦᖃᑦᑕᕆᐊᖃᖃᕋᓗᐊᕐᒪᑕ 

ᐃᓪᓗᓕᐅᕆᐊᖅᑐᖅᓯᒪᔪᑦ ᐊᑭᑭᑦᑐᑯᓘᖏᑦᑐᓂᓗ. 

ᑕᒪᒃᑯᐊ ᓴᓇᔨᓄᑦ ᓲᕐᓗ ᐃᓪᓗᒋᔭᐅᔪᑦ 

ᑮᓇᐅᔭᓕᐊᕆᔪᓪᓗ ᐱᔾᔪᑎᒋᓪᓗᒋᑦ ᑕᐃᒪᓐᓇ 

ᐊᑭᑦᑐᕆᐊᖅᑕᐅᓯᒪᔪᑦ. ᐅᓂᒃᑳᖃᑦᑕᕋᓱᒃᑲᓗᐊᖅᑐᒍᑦ 

ᓈᒻᒪᒋᔭᐅᔾᔮᖏᑦᑐᔅᓴᐅᔫᒐᓗᐊᑦ ᑕᒪᒃᑯᐊ 

ᒐᕙᒪᐅᓚᐅᖅᓯᒪᔪᑦ ᑕᐃᔅᓱᒪᓂᑦ ᑯᐊᐳᕆᓴᒃᑯᓐᓂ 

ᑕᐃᒪᓕ ᐃᓱᒪᓕᐅᕈᑎᒋᔭᐅᖃᑦᑕᖅᓯᒪᓚᐅᕐᒪᑕ 

ᑖᒃᑯᐊ ᒐᕙᒪᖑᓚᐅᖅᑐᓄᑦ.  

 

ᑖᒃᑯᐊᑦᑕᐅᖅ ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᑦ ᖃᐅᔨᓴᖅᓱᑎᑦ ᑕᒪᒃᑯᓂᖓ 

ᑳᓐᑐᕌᒐᔅᓴᓂᑦ ᑕᐃᒪᓐᓇ ᑳᓐᑐᕌᕈᓯᕐᒧᑦ 

ᐊᑐᖅᑕᐅᒍᒪᔪᑦ ᐃᓪᓗᓕᐅᖅᑕᐅᕙᒌᖅᓯᒪᔪᓄᑦ ᓲᕐᓗ 

ᐊᑭᑐᓂᖅᓴᐅᓚᐅᖅᓯᒪᒻᒪᑕ. ᑕᐃᒪᓐᓇ ᑕᕝᕙ 

ᐅᓄᓛᒥᑦ ᓄᓇᓕᓐᓂ 

ᐃᖅᑲᓇᐃᔭᖅᑎᑦᑎᓇᓱᐊᓕᖅᐳᒍᑦ.  

 

ᑕᒪᒃᑯᐊ ᑮᓇᐅᔭᐃᑦ ᖃᓄᐃᓕᐅᖅᑕᐅᓯᒪᓂᖏᑦ 

ᐱᔾᔪᑎᒋᓪᓗᒋᑦ ᐊᑐᖅᑐᔅᓴᐃᑦ, ᐅᖃᕈᒪᔪᖓ 

ᐃᓕᓐᓄᑦ, ᐊᖏᖅᑕᐅᓂᐊᕐᓂᖏᓐᓄᑦ 

ᐃᓕᖅᑯᓯᖃᕆᐊᖃᓲᖑᒐᑦᑕ ᐊᔾᔨᒌᓐᖏᑦᑐᓂᑦ. 

ᑖᒃᑯᐊ ᑮᓇᐅᔭᓂᑦ ᐊᐅᓚᑦᑎᔩᑦ ᑲᑎᒪᔨᖏᑦᑕ 

ᐊᒻᒪᓗ ᑕᒻᒪᖅᓯᒪᔪᖅᓯᐅᑎᓕᕆᔨᐅᔪᖅ 

ᐅᖃᖃᑦᑕᖅᑕᖏᓐᓂ ᒪᓕᓪᓗᑕ 

ᐊᑐᓚᐅᓐᖏᓂᑦᑎᓐᓂ ᐊᖏᖅᑕᐅᒋᐊᖃᓲᖑᒐᑦᑕ.  

ᑕᐃᒪᓐᓇ ᐊᖏᖅᑕᐅᓚᐅᓐᖏᑦᑐᒍᑦ ᓱᓕ 

ᖄᖓᒍᒃᑲᓐᓂᖅ ᑮᓇᐅᔭᓂᑦ ᐱᒍᒪᔭᑦᑎᓐᓂ 

ᐊᑐᕈᓐᓇᖏᓐᓇᖅᑎᒍ ᓱᓕ.  

 

ᑕᐃᒪ ᐃᓱᒪᔪᔅᓴᐅᔪᓯ ᓱᒻᒪᑦ ᑲᒪᒋᔭᐅᓐᖏᑉᐸᑦ 

ᑎᓯᐱᕆ 15-ᖑᓚᐅᖅᑐᒥ. ᐊᖏᖅᑕᐅᓚᐅᖅᐱᑖ 

ᑮᓇᐅᔭᐃᑦ ᐊᑐᕐᓂᕐᒧᑦ ᐅᕝᕙᓘᓐᓃᑦ ᑐᓂᔭᐅᓂᕐᒧᑦ? 

ᑐᔅᓯᕋᐅᑎᒋᓯᒪᕕᑎᒎ? ᐅᖃᐅᓯᕆᓚᐅᕋᒃᑯ ᐅᓪᓗᓂᑦ 

ᖃᔅᓯᐅᓚᐅᖅᑐᓂᑦ ᑖᒃᑯᐊ ᒥᓂᔅᑕᐃᑦ ᐅᕙᒎᓪᓗᑕ 

ᐊᔅᓱᕈᖅᑎᑕᐅᑲᑕᔅᓯᒪᒐᑦᑕ ᑕᒪᒃᑯᓂᖓ 

ᐃᓕᖅᑯᓯᖃᐅᕈᓘᔭᕆᐊᖃᕋᑦᑕ  

ᐊᖏᖅᑕᐅᑐᐃᓐᓇᑲᓪᓚᖏᓪᓗᑕ ᐱᒋᐊᖃᕋᑦᑕ.  

 

ᐊᑏ, ᐱᑦᑎᐊᕋᓱᓚᐅᖅᑕ ᑖᒃᑯᐊ 

ᐅᖃᐅᓯᕆᔭᐅᕙᓪᓕᐊᔪᑦ ᓴᓐᖏᔪᓄᑦ 

ᒪᓕᒐᓕᐅᖅᑎᑯᓐᓄᑦ ᑕᐃᒪᓐᓇ 

ᐱᑦᑎᐊᖏᓐᓂᕋᖅᑕᐅᒐᓱᐊᖏᓐᓇᖃᑦᑕᕋᑦᑕ ᐅᕙᒍᑦ 

ᐊᐅᓚᑦᑎᔨᐅᓕᖅᑐᒍᑦ, ᐃᓪᓗᓕᕆᔨᒃᑯᓪᓗ ᑲᒪᔨᖏᑦ. 

ᐊᒃᓱᕈᖅᐸᓪᓕᐊᓕᕐᒥᒻᒪᑕ 

ᐃᓄᑐᐃᓐᓇᐅᒐᓗᐊᖅᑎᓪᓗᒋᑦᑕᐅᖅ 

ᐃᒃᐱᓐᓂᐊᕐᓂᖃᕐᒥᒻᒪᑦᑕᐅᖅ ᑕᒪᒃᑯᐊ 

ᑎᑎᕋᖅᑕᐅᓯᒪᔪᑦ ᐊᑎᖅᑕᖃᕌᖓᑕ ᓇᓂᑐᐃᓐᓇᖅ 

ᐊᑎᖏᑦ ᑕᑯᔅᓴᐅᑎᑕᐅᖃᑦᑕᕐᖓᑕ.  

 

ᐃᒃᐱᒋᔭᐅᑦᑎᐊᕆᐊᖃᕋᓗᐊᖅᖢᑎᑦ. ᒪᒥᐊᓇᖅ 

ᑕᐃᒪᓐᓇᐃᑦᑐᒥᓂᐅᓐᓂᕈᒪ. ᑕᐃᒪᓐᓇ 

ᒪᒥᐊᒍᑎᖃᖅᐳᖓ ᑕᐃᒪᓐᓇ ᓴᖅᑭᑎᑦᑎᓯᒪᑎᓪᓗᑕ 

ᑖᒃᑯᓂᖓ ᑎᑎᖅᑲᓂᑦ. ᑕᐃᒪ ᑕᑯᓪᓗᒋᓪᓗ ᑖᒃᑯᐊ 

ᓱᒻᒪᑦ ᐃᓚᐅᑎᑕᐅᓐᖏᒻᒪᖔᑕ ᑖᒃᑯᓇᓂ ᑕᐃᒪᓐᓇ 

ᑭᐅᑦᑎᐊᕈᓐᓇᖃᑦᑕᕋᔭᓚᐅᕋᓗᐊᖅᖢᑕ. ᑕᐃᒪᓐᓇ 

ᐅᔾᔨᖅᑐᑦᓯᐊᕆᐊᖃᖅᑐᒍᑦ ᐅᓂᒃᑳᓂᐊᖅᑐᒍᑦ ᑕᒪᓐᓇ 

ᐱᔭᕆᐊᑐᔪᒻᒪᕆᐅᒻᒪᑦ.  

 

ᐋᖅᑭᓱᐃᓇᓱᑉᐱᑖ ᐃᓚᖏᓐᓃ? ᐄ, ᐊᐅᓚᑦᑎᔩᑦ 

ᑲᑎᒪᔨᖏᑦ ᓄᓇᕗᒻᒥᓗ ᐃᓪᓗᓕᕆᔨᕐᔪᐊᒃᑯᑦ 

ᓇᓗᓇᐃᔭᖅᓯᓯᒪᔫᒐᓗᐊᑦ ᐊᒻᒪᓗ 

ᑕᒻᒪᖅᓯᒪᔪᖅᓯᐅᑎᒋᔭᐅᔪᒧᑦ ᐊᖏᖅᑕᐅᓯᒪᓪᓗᑎᑦ 

ᑲᒪᒋᔪᒪᔭᖏᑦ ᐊᑲᐅᓂᖅᓴᒃᑯᑦ ᑮᓇᐅᔭᓂᑦ 

ᐊᑐᑦᓯᐊᖁᓪᓗᑕ. ᐊᒻᒪᓗᑦᑕᐅᖅ, ᑖᒃᑯᐊ ᓴᓇᔨᐅᔪᑦ 

ᓴᓇᔨᑎᑦᑎᓂᕐᒧᓪᓗ ᐱᓕᕆᔨᐅᔪᑦ 

ᓴᓇᑎᑦᑎᒋᐊᖃᕐᖓb, ᓈᒻᒪᓴᕐᓂᐊᖅᐱᓰ 

ᑭᐅᒍᑕᐅᔪᓂᑦ? ᐋᒡᒐ. ᑕᐃᒪᓐᓇ ᐅᖃᓚᐅᕋᒪ 

ᐃᒃᐸᒃᓵᓂ.  

 

ᑕᐃᒪ ᒥᔅᑕ ᐱᐅᕆᐅ, ᐃᒃᓯᕙᐅᑖᖅ, 

ᐅᓂᒃᑳᖁᓂᐊᕋᒃᑯ ᐃᓚᖏᓐᓂᑦ ᐊᐱᖅᑯᑕᐅᔪᓄᑦ. 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᐃᒃᓯᕙᐅᑕᓪᓗᖓ ᓂᓪᓕᑲᐃᓐᓇᕈᒪᒐᒪ 

ᐅᓪᓗᕈᒥᑕᕆᐊᖅᑐᓚᐅᓐᖏᓂᑦᑎᓐᓂ. 

 

ᑲᑎᒪᔨᕋᓛᑦ ᑐᓴᒐᒃᓴᖅᓯᐅᕋᓱᑐᐃᓐᓇᕋᓗᐊᕐᒪᑕᓕ 

ᑭᓱᐃᑦ ᐃᒡᓗᕆᔨᕐᔪᐊᒃᑯᓐᓄᑦ ᐱᔭᐅᓚᐅᕐᒪᖔᑕ 

ᐊᑐᓗᐊᖅᑐᒥᓂᐅᑎᓪᓗᒋᑦ ᑮᓇᐅᔭᓂᑦ 

ᖃᐃᑕᐅᔪᒥᓂᕐᓂᑦ ᓄᓇᕗᒻᒥ ᐃᒡᓗᓕᕆᓂᕐᒧᑦ 

ᐸᐸᑦᑎᔨᒃᑯᓐᓂᑦ. ᓄᓇᓕᓐᓂ ᐃᒡᓗᓕᕆᔩᑦ 

ᐊᑐᓗᐊᖅᑐᒥᓂᐅᓐᓂᖅᐸᑕ, ᓇᓗᓇᖅᑰᔨᓐᖏᑦᑐᖅ 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒍᒪᒻᒪᕆᒃᑲᔭᕐᒪᑕ ᓇᐅᒃᑯᑦ 

ᑮᓇᐅᔭᖅᑐᓗᐊᖅᑐᒥᓂᐅᒻᒪᖔᑕ ᐊᒻᒪᓗ 

ᐊᐱᖅᓱᓗᐊᒻᒪᕆᒃᑲᔭᖅᑐᑎᑦ. 

ᑕᐃᒪᓐᓇᐃᓕᐅᕋᓱᑐᐃᓐᓇᖅᑐᒍᑦᑕᐅᖅ ᑕᕝᕙᓂ.  

 

ᑕᐃᒪᓕ ᐱᓕᕆᑦᑎᐊᕐᓇᕋᐃᓚᐅᖅᑎᓪᓗᒍ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓯᕗᓂᐊᒍᑦ, ᖃᐅᔨᒪᓇᖅᑐᖅ 

ᐃᖅᑲᓇᐃᔭᖅᑎᖃᑦᑎᐊᓚᐅᖅᑐᑦ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑭᐅᖅᑲᐅᒐᓗᐊᕋᒪᓕ ᐅᖃᐅᓯᐅᓗᐊᖅᑲᐅᔪᓂᑦ. 

ᐊᑭᕋᖅᑐᕋᓱᓐᖏᑦᑐᖓ ᐃᒃᓯᕙᐅᑕᐅᓂᕐᓂᒃ ᐊᒻᒪᓗ 

ᐃᓱᒪᒋᔭᒃᑯᑦ ᑕᐃᒪᓐᓇᐃᒋᐊᖃᕋᓗᐊᕐᒥᔪᑎᑦᑕᐅᖅ.  

 

ᑭᐅᔪᓐᓇᖅᓯᑎᑕᐅᖅᑲᐅᒐᒪ ᐊᒻᒪᓗ 

ᑭᐅᔭᕆᐊᖃᖅᑲᐅᓪᓗᖓ ᓲᖃᐃᒻᒪ 

ᐸᓯᒃᓯᖅᑰᔨᔪᖃᖅᑲᐅᒻᒪᑦ ᐊᑭᑦᑎᓐᓂᒥᐅᑕᕐᒧᑦ. 

ᑕᐃᒪᓐᓇᐃᑦᑐᒥᒃ ᐅᖃᖅᑐᖃᓚᐅᖅᓯᒪᓐᖏᒻᒪᑦ, 

ᑕᒪᓐᓇᓗ ᐊᑐᖅᑕᐃᓕᓇᓱᐊᖅᓯᒪᓪᓗᒍ ᐅᕙᖓ. 

ᑭᓯᐊᓂᓕ ᐱᓪᓚᕆᑦᑐᒥᓂᕐᓂᑦ ᑕᒪᒃᑯᐊ 

ᐊᑭᑦᑐᕆᐊᕐᓂᐅᓚᐅᖅᑐᒥᓂᕐᓂᑦ 

ᖃᐅᔨᔭᐅᔭᕆᐊᖃᓚᐅᖅᑐᒥᓂᐅᓪᓗᑎᓪᓘᒻᒪᑕ ᐊᒻᒪ 

ᓱᖁᑎᒋᔭᐅᔪᒥᓂᐅᒐᑎᑦ.  

 

ᐅᖃᐅᓯᕆᔭᓐᓂᓪᓗ ᓇᓗᓇᐃᖅᓯᖅᑲᐅᓪᓗᖓ 

ᑭᐅᓂᐊᕆᐊᒃᓴᑎᓐᓂᑦ ᐊᐱᖅᑯᑕᐅᔪᓂᑦ. 

ᑕᐅᑐᑦᑕᒃᑯᓪᓕ ᐃᕿᐊᓱᖅᑰᔨᓂᕋᖅᑕᐅᓗᑕ 

ᒪᓕᒐᓕᐅᕐᕕᒻᒥ ᑭᐅᔪᒪᖅᑰᔨᓐᖏᑎᑕᐅᓪᓗᑕᓗ 

ᑕᐃᒪᐃᓐᖏᓯᐊᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑰᓕ. 

ᐅᓪᓗᕈᒥᑕᓚᐅᓐᖏᓂᑦᑎᓐᓂ ᑲᔪᓯᓂᐊᖅᑐᒍᑦ 1:00-

ᒧᐊᖅᐸᑦ. ᐅᖃᕈᒪᒻᒥᔪᖓᑦᑕᐅᖅ 

ᓇᓗᓇᐃᖅᑕᐅᓯᒪᖁᓪᓗᒍ ᐱᓕᕆᐊᖑᑦᑎᐊᖅᓯᒪᔪᑦ 

ᐅᖃᐅᓯᐅᓯᒪᒐᓗᐊᖅᑎᓪᓗᒍ ᑭᓯᐊᓂᓕ ᐃᓄᓕᒫᑎᒍᑦ 

ᑐᓴᖅᑕᐅᔪᒪᒐᒪ $110 ᒥᓕᐊᓂᑦ 

ᑕᒻᒪᕕᔾᔪᐊᕈᑕᐅᔪᖃᓚᐅᕐᒪᑦ. 

ᐅᓪᓗᕈᒥᑕᑲᐃᓐᓇᓚᐅᖅᑕ ᐅᑎᕐᓗᑕᓗ 1:00-

ᒧᐊᖅᐸᑦ. ᓂᕆᓂᐊᖅᑐᒍᑦ ᐹᓂ ᖁᓕᑦᑎᓐᓂ. 

ᖁᔭᓐᓇᒦᒃ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 12:08-ᒥ 

ᐊᒻᒪᓗ ᐱᒋᐊᒃᑲᓐᓂᖅᑐᑎᒃ 13:01-ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑲᔪᓯᒋᐊᒃᑲᓐᓂᕈᓐᓇᖅᓯᒐᑦᑕ. ᖁᔭᓐᓇᒦᒃ, 

ᑯᐊᕋᒻᖃᕇᖅᑐᑕᓗ. ᒥᔅᑕ ᐃᐊᓕᐊᑦ 

ᐅᖃᓪᓚᖅᑲᐅᑎᓪᓗᒍ ᑕᒪᓐᓇ 

ᑲᔪᓯᓂᖅᑳᖅᑲᐅᖅᑳᕐᒪᑦ, ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓄᖅᑲᖔᒻᒪᕆᑦᑎᓪᓗᑕ ᐊᓂᖅᑲᐅᑎᓪᓗᑕ 

ᑕᐃᒃᑯᐊ ᐅᖃᐅᓯᕆᒃᑲᓂᖅᑲᐅᒐᕕᒋᑦ ᑖᒃᑯᐊ 

ᐅᓂᒃᑳᕆᐊᖃᕋᑦᑕ ᑖᔅᓱᒪ $110,000,000 ᒥᒃᓵᓄᑦ. 

ᑭᐅᔪᓐᓇᖅᑐᒍᑦ ᑖᑦᓱᒪᑦ ᒥᒃᓵᓄᑦ, ᑭᐅᔪᒪᓪᓗᑕᓗ 

ᑕᒫᓂ ᓴᖅᑭᖃᑦᑕᖅᓯᒪᔪᒍᑦ, ᑕᕝᕗᖓ ᓱᓕ 

ᐊᐱᖅᑯᑎᑦ ᐃᓚᖏᑦ ᑎᑭᓚᐅᓐᖏᑎᓪᓗᒋᑦ ᑕᐃᒃᑯᐊ 

ᑭᖑᓂᐊᓂ ᓯᕗᓂᐊᓂ ᖃᓄᐃᓕᐅᖅᑐᕕᓃᑦ 

ᐊᐱᖅᑯᑕᐅᖃᑦᑕᐃᓐᓇᖅᑲᐅᒻᒪᑕ.  

 

ᑕᒡᕗᖓ ᓂᕆᐅᑦᑎᐊᕋᑦᑕᐃ ᖃᐅᔨᒪᓂᐊᖅᐳᑎᑦ 

ᑖᒃᑯᐊ ᑭᐅᓂᐊᖅᑕᕗᑦ ᐅᖃᐅᓯᕆᖅᑲᐅᔭᑎᑦ. 

ᐃᔨᖅᓯᒪᓇᓱᓐᖏᑦᑐᒍᑦ ᓱᓇᒥᒡᓘᓐᓃᑦ 

ᐊᑕᓕᓐᖓᔪᖃᖅᑎᑦᑎᒐᓱᓐᖏᑦᑐᒍᑦ ᓯᕗᓕᖅᑏ, 

ᑮᓇᐅᔭᓕᕆᔨᕗᓪᓗ ᑖᒃᑯᐊ ᐅᖃᖅᓯᒪᔪᒍᑦ ᑖᒃᑯᐊ 

ᑐᑭᓯᓇᕈᑎᒋᐊᖃᕋᑦᑎᒍ. ᑖᒃᑯᐊ ᑕᕝᕙ 

ᑕᒫᓃᔾᔪᑎᒋᔭᕗᑦ. ᑕᐃᒃᑯᐊᓗ ᑕᒻᒪᖅᓯᒪᔪᖅᓯᐅᕐᓂᐅᕐ 

ᒥᒃᓵᓄᑦ ᑕᒪᑐᒧᖓ ᐅᖃᖅᓯᒪᑎᓪᓗᒋᑦ ᑖᒃᑯᐊ 

ᐅᓂᒃᑳᕈᓐᓇᕈᒪᓪᓗᑎᒍ ᓴᖅᑭᓯᒪᕙᕗᑦ ᑕᕝᕗᖓ 

ᖁᔭᓐᓇᒦᒃ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᑰᓕ. ᒥᔅᑕ ᑰᓕ 

ᐅᖃᖅᑲᐅᖕᒪᑦ, ᑖᒃᑯᓂᖓ ᒐᕙᒪᒋᔭᐅᖅᑳᓚᐅᖅᑐᓂᒃ 

ᑖᒃᑯᐊ ᒐᕙᒪᒋᔭᐅᖅᑳᓚᐅᖅᑐᑦ ᐱᔾᔪᑎᒋ ᑖᓐᓇ 

ᐊᖓᔪᖅᑳᕆᔭᐅᓕᖅᑐᖅ ᒫᓐᓇ ᐱᔾᔪᑎᒋᒐᑦᑎᒍ 

ᑎᒍᒥᐊᓕᕐᒪᑦ, ᐃᓛ, ᐊᖓᔪᖅᑳᕆᔭᐅᓕᖅᖢᓂ 

ᐊᖓᔪᖅᑳᕆᔭᐅᓚᐅᖅᑐᒥ, ᒥᔅᑕ ᐱᐅᕆᐅ. ᑖᓐᓇᖃᐃ 

ᐊᖓᔪᖅᑳᕕᓂᕐᒥᒃ ᐅᖃᓪᓚᖃᑎᖃᖅᓯᒪᕙ 

ᐃᓪᓗᓕᕆᔨᕐᔪᐊᑯᓐᓄᑦ ᐊᖓᔪᖅᑳᕆᔭᐅᓚᐅᖅᑐᒥᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᐱᐅᕆᐅ. ᒥᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒪᓐᓇ ᐅᖃᐅᓯᕆᔭᐅᔪᓂᒃ 

ᐅᖃᐅᓯᕆᖅᑲᐅᔭᓐᓂᒃ ᐱᔾᔪᑎᖃᖅᑰᖃᐅᖕᒪᑦ. 

ᑕᐃᓐᓇᓕ ᐊᖓᔪᖅᑳᕆᔭᐅᓚᐅᖅᑐᖅ 

ᐃᓪᓗᓕᕆᔨᕐᔪᐊᒃᑯᓐᓄ 

ᒐᕙᒪᒋᔭᐅᖅᑳᓚᐅᖅᓯᒪᔪᓅᖅᑕᐅ 

ᑎᒃᑯᐊᖅᑕᐅᓚᐅᖅᓯᒪᖕᒪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᓇᓗᓇᐃᔭᒃᑲᓐᓂᕈᓐᓇᖅᑕᕋ ᒥᔅᑕ 

ᕕᐅᕆᔪᒧᑦ ᐅᓂᒃᑳᕋ. ᑕᐃᓐᓇ 

ᐊᖓᔪᖅᑳᕆᔭᐅᓚᐅᖅᑐᒥ ᒥᔅᑕ ᐱᐅᕆᐅ 

ᐅᖃᓪᓚᖃᑎᖃᖅᓯᒪᕙ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᖃᓪᓚᖃᑎᒋᓚᐅᖅᓯᒪᔭᕋ ᑕᕝᕙᓃᓚᐅᖅᑎᓪᓗᑕ 

ᑎᓯᐱᕆᒥ ᐃᖅᑲᓇᐃᔭᖅᑎᑖᕆᔭᐅᓕᖅᓯᒪᓪᓗᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᓪᓚᑎᒌᒃᑎᓪᓗᓯ ᓄᓇᕗᒻᒥ ᑖᒃᑯᐊ 

ᐃᓪᓗᓂᒃ ᐸᐸᑦᑎᔩᑦ, ᑕᐃᒃᑯᐊ ᐃᓛᒃ ᑮᓇᐅᔭᓂᒃ 

ᐸᐸᑦᑎᔩᑦ, ᑕᐃᒪᓐᓇ ᐅᖃᐅᓯᕆᔭᐅᓚᐅᖅᐹᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᓪᓚᑦᑖᖅ ᐅᖃᓪᓚᓚᐅᕐᒪᖔᑕ 

ᐃᖅᑲᐅᒪᓗᐊᖏᑦᑐᖓ. ᑕᖅᑮᑦ ᖁᓕᑦ 9-

ᓘᓐᓃᖑᓕᖅᑐᑦ. ᐃᒪᓐᓇ ᖃᓄᑐᐃᓐᓇᖅ 

ᐅᖃᐅᓯᖃᓚᐅᖅᑐᒍᑦ ᐊᐅᓚᓂᖏᓐᓂᒃ 

ᐃᓪᓗᓕᕆᔨᕐᔪᐊᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᓱᒪᓂ ᐅᖃᓪᓚᖃᑎᒌᑦᑐᓯ, ᑖᓐᓇ 

ᐊᖓᔪᖅᑳᕆᔭᐅᓚᐅᖅᓯᒪᔪᖅ ᐃᓱᒫᓗᒍᑎᒋᔭᐅᔪᓂᒃ 

ᐅᖃᓚᐅᖏᑦᑑᖅ ᕿᒥᕐᕈᔭᐅᔪᔅᓴᐅᒐᔭᖅᑐᓂᓪᓗ, 

ᐅᕝᕙᓘᓐᓃᑦ ᑮᓇᐅᔭᑦ ᖄᖏᐅᑎᓯᒪᓂᖏᓐᓅᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒡᒐ, ᐃᓛᒃ, ᐅᖃᐅᓯᕆᔭᐅᓪᓚᕆᓚᐅᖏᑦᑐᖅ 

ᑕᒪᓐᓇ. ᐅᖃᓚᐅᖏᑦᖢᓂᓗ 

ᐊᑲᐅᖏᓕᐅᕈᑎᖃᓐᓂᖏᓐᓄᑦ. 

ᖃᐅᔨᓕᑕᐃᓐᓇᓚᐅᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑎᓯᕙᐅᓚᐅᖅᑐᒥ ᐅᖃᓪᓚᖃᑎᒋᓪᓗᒍ, 

ᖃᓄᑐᐃᓐᓇᖅ ᐅᑯᐊ  

ᑲᒪᒋᒋᐊᖃᑦᑕᑏᓚᔭᐅᓚᐅᖏᓚᑏᑦ, 

ᐃᓱᒫᓗᒍᑎᖃᓐᓂᕋᓚᐅᖏᑐᕐᓘ? ᐅᕝᕙᓘᓐᓃᑦ 

ᐃᒪᓐᓇ ᐱᓕᕆᖃᑦᑕᖅᑐᒎᓛᓚᐅᖏᑦᑑᖅ? ᑖᓐᓇ 

ᐃᒡᓗᐃᑦ ᐸᐸᑕᐅᓂᖏᓐᓄᑦ ᑮᓇᐅᔭᖃᑦᑎᑦᓯᔨ 

ᐊᒻᒪᓗᒃᑕᐅᖅ ᐊᓯᖏᓐᓂᒃ ᐃᖅᑲᓇᐃᔭᖅᑎᑖᕐᓂᖅ, 

ᑳᑦᑐᓛᒃᑎᑖᕐᓂᖅ, ᑳᑦᑐᓛᒃᑎᑦᓯᓂᕐᓗ ᑖᒃᑯᐊ; ᑕᐃᒪ 

ᓄᖅᑲᕋᒪ, ᐊᑏ ᐅᑯᐊ ᑲᒪᒋᓕᒃᑮᓛᓚᐅᖅᐹ? 

 

$200,000,000 ᑖᒃᑯᐊᒻᒪᕆᐊᓗᐃᑦ ᓄᑖᒥᒃ 

ᐃᖅᑲᓇᐃᔭᕐᓂᐊᕐᓕᕐᓗᓂ, ᑲᑎᒪᔨᓐᖑᓵᖅᑎᓪᓗᑕ 

ᓄᓇᕗᑦᒥ ᓲᕐᓗ ᒥᓂᔅᑕᓂᒃ ᓂᕈᐊᕐᓂᐊᖅᑎᓪᓗᑕ 

ᐃᓕᓐᓂᐊᖅᑎᑕᐅᓚᐅᖅᓯᒪᒐᑦᑕ 

ᖃᓄᐃᓕᐅᕆᐊᖃᒻᒪᖔᑦᑕ. ᐃᒪᓐᓇ 

ᑲᑎᒪᔨᐅᓕᖅᖢᑕᓗ ᐃᓕᓐᓂᐊᖅᑎᑕᐅᖃᑦᑕᓚᐅᕋᑦᑕ 

ᖃᓄᑐᐃᓐᓇᖅ ᐱᕙᓪᓕᐊᔪᓕᕆᔨᒃᑯᓐᓂᒃ 

ᖃᓄᐃᓕᐅᖃᑦᑕᓂᐊᕐᒪᖔᑦᑕ, ᖃᓄᕈᓘᔮᓗᒃ 

ᑕᒪᒃᑯᐊ ᐃᖅᑲᓇᐃᔭᑦᓯᐊᕐᓂᐊᕐᓗᓂ. 

ᑕᐃᒪᐃᓕᐅᖅᑕᐅᓚᐅᕆᕕᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐃᓕᓐᓂᐊᖅᑎᑕᐅᓚᐅᖏᑦᑐᖓ 

ᖃᓄᐃᓕᐅᕆᐊᖃᓐᓂᕐᓂᒃ ᑖᒃᑯᓂᖓ ᑲᑎᒪᔨᐅᑉ 

ᐅᖃᐅᓯᕆᔭᖏᓐᓂᒃ. ᑭᓯᐊᓂ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᔨᖏᑦ ᐱᓕᕆᔨᐅᕙᒌᓚᐅᕐᒪᑕ ᖃᓄᕐᓗ 

ᐊᐅᓚᑕᐅᓂᖏᓐᓄᑦ ᖃᐅᔨᒪᕙᒌᓚᐅᖅᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑏᓰᕙ ᐊᕐᕌᓂᐅᓚᐅᖅᑐᒥ, ᑕᒪᒃᑯᐊ 

ᑕᑯᕙᓪᓕᐊᓕᕋᕕᒋᑦ ᑖᒃᑯᐊᓗ 

ᐊᐱᖅᑯᑎᒋᔭᐅᖃᑦᑕᐸᓪᓕᐊᓕᖅᑎᓪᓗᒋᑦ 

ᖃᓄᐃᓕᐅᖃᑦᑕᕐᒪᖔᑦᓯ, ᒥᓂᔅᑕ ᐅᖃᖅᑲᐅᒻᒪᑦ  

ᑖᒃᑯᐊ ᒐᕙᒪᒋᔭᐅᔪᑐᖃᐅᓚᐅᖅᑐᓄᑦ, ᐃᓛᒃ, 

ᑕᐃᒪᓐᓇᐃᓕᐅᕈᑕᐅᓯᒪᓂᖏᑦ ᐅᖃᖅᑲᐅᒻᒪᑦ; 

ᐅᖄᓚᓚᐅᖏᓚᑏᑦ ᖃᓄᖅ 

ᑕᓯᐅᑦᑕᐅᔾᔫᒥᒍᓐᓇᕋᔭᕐᒪᒑᖅᐲᑦ ᐱᓕᕆᓯᒪᔪᒥᒃ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐱᔾᔪᑎᒋᔭᐅᔪᑦ ᓴᖅᑭᐸᓪᓕᐊᓕᖅᑎᓪᓗᒋᑦ 

ᓇᓗᓇᕈᓐᓃᓚᐅᖅᑐᑦ ᐃᓱᐃᓪᓕᐅᕈᑎᒋᔭᐅᔪᑦ 

ᑭᓲᒻᒪᖔᑕ. ᐃᒪᓐᓇ ᑮᓇᐅᔭᖅᑖᕈᑎᒋᖃᑦᑕᖅᑕᖏᑦ, 

ᐊᒻᒪᓗ ᑮᓇᐅᔭᑦ ᖃᓄᖅ 

ᓇᓗᓇᐃᔭᖅᑕᐅᖃᑦᑕᕐᓂᖏᑦ ᓇᐅᒃᑯᑦ 

ᐊᑐᖅᑕᐅᓯᒪᓂᖏᓐᓄᑦ - ᑕᒪᒃᑯᐊ 

ᖃᐅᔨᕙᓪᓕᐊᓕᓚᐅᖅᑕᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᓱᓕ ᐅᖃᐅᓯᒃᓴᑐᐃᓐᓇᓃᒃᑲᑦᑕ. ᒥᔅᑕ 

ᐃᐊᓕᐊᑦ, ᐊᐱᖅᑯᑎᔅᓴᐃᑦ ᑕᒪᒃᑯᐊ 

ᓴᖅᑭᑎᑕᐅᓯᒪᔪᓄᑦ ᑎᑎᖅᑲᓄᑦ ᐅᐊᑦᑎᐊᕈᒃᑲᓐᓂᖅ 

ᐊᐱᖅᓱᖅᑕᐅᔪᓐᓇᓂᐊᖅᑑᒐᓗᐊᑦ. ᒥᔅᑕ ᐃᐊᓕᐊᑦ, 

ᑕᐃᒪ ᐅᖃᐅᓯᒃᓴᑐᐃᓐᓇᕐᓄᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᒃᑯᐊ ᐱᔾᔪᑎᒋᓪᓗᒋᑦ ᓴᖅᑭᑎᑕᐅᓯᒪᔪᑦ 

ᑎᑎᖅᑲᐃᑦ, ᑖᒃᑯᐊ ᓴᖅᑭᑎᑕᐅᓯᒪᒻᒪᑕ ᑎᑎᖅᑲᐃᑦ 

ᒥᓂᔅᑕᒦᓐᖔᕐᓗᑎᒃ, 

ᓇᓗᓇᐃᔭᖅᑕᐅᒋᐊᓚᐅᖏᓐᓂᖏᓐᓂ ᑕᒪᒃᑯᐊ 

ᐱᔾᔪᑎᓪᓚᑦᑖᖏᑎᒍᑦ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ 

ᐃᓱᒪᒻᒪᖔᕐᒥ ᐃᒃᐱᒋᒻᒪᖔᕐᒥᓗ ᑖᒃᑯᐊ 

ᐱᓕᕆᒃᑲᓐᓂᕆᐊᖃᖅᐸᓪᓗ, ᐊᒻᒪᓗ 

ᐋᖅᑭᓱᖅᑕᐅᑲᓐᓂᓂᐊᖅᐹᑦ ᐅᕝᕙᓘᓐᓃᑦ 

ᑕᒻᒪᖅᓯᒪᔪᖅᓯᐅᑎ ᑖᓐᓇ 

ᐅᖃᓪᓚᖃᑎᒋᔭᐅᒃᑲᓂᕐᓂᐊᖅᐹᑦ 

ᖃᓄᖅᑑᕈᑎᔅᓴᑲᓐᓂᐅᓂᐊᖅᑐᒧᑦ 

ᖃᐅᔨᒐᓱᐊᕐᓂᐊᕐᓗᓯ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᑰᓕ. 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒪᓐᓇ ᐅᖃᖅᑰᕐᒪᑦ ᑖᒃᑯᓂᖓ ᑮᓇᐅᔭᓂᑦ 

ᐊᑐᖅᑕᐅᓯᒪᔪᓂᑦ, ᓇᒻᒥᓂᖅ ᒥᓂᔅᑕᐅᓪᓗᖓ  



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓂᖓ ᑮᓇᐅᔭᓂᑦ 

ᐱᓕᕆᐊᖃᓗᐊᖅᑎᑕᐅᓐᖏᓇᑦᑕ.  

 

ᓈᒻᒪᓴᖅᑐᖓᓗ ᑖᒃᑯᐊ ᑯᐊᐳᕆᓴᒃᑯᑦ 

ᐊᐅᓪᓛᕐᓂᕆᔭᖏᑦ ᖃᓄᐃᔅᓴᖏᓐᓇᒪ ᐊᒻᒪᓗ 

ᐱᓕᕆᐊᔅᓴᕆᓂᐊᖅᑕᖏᓐᓂ ᐱᓕᕆᐊᔅᓴᖏᓐᓂᓪᓗ. 

ᑖᓐᓇ ᑭᐅᓂᐊᕐᓗᖓ ᑖᒃᑯᐊ ᓇᓗᓇᐃᖅᔭᑕᐅᓯᒪᔪᑦ 

ᑮᓇᐅᔭᓂᑦ ᓴᖅᑭᑎᑕᐅᓯᒪᓪᓗᑎᑦ. ᑖᒃᑯᐊ 

ᐱᖁᔨᕗᖔᕈᑎᖃᓪᓚᕆᒻᒪᑕ.  ᐄ, ᐊᒻᒪᓗᑦᑕᐅᖅ, 

ᑖᒃᑯᐊ ᐊᐱᖅᑯᑎᒋᔭᐅᔪᑦ ᐊᐅᓚᓂᖏᓐᓄᑦ 

ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᖅᑐᕈᑎᖏᓪᓗ. ᑖᒃᑯᐊ 

ᑯᐊᐳᕆᓴᒃᑯᑦ ᐃᖅᑲᓇᐃᔭᖅᑎᖏᑦ ᐅᕙᓗ 

ᐸᕐᓇᔅᓯᒪᔪᒍᑦ.  

 

ᒥᓂᔅᑕᐅᑦᑎᐊᕋᓱᐊᖅᑐᖓ ᑕᒪᒃᑯᐊ 

ᑲᒪᒋᔭᐅᒋᐊᖃᖅᑲᑕ ᐱᔾᔪᑎᒋᔭᐅᔪᓪᓗ. ᑖᒃᑯᐊᓗ 

ᑮᓇᐅᔭᑦ ᐊᐅᓚᑦᑎᔩᑦ ᑲᑎᒪᔨᒃᑯᖏᑦ ᐊᒻᒪᓗ 

ᐊᐅᓚᑦᑎᔩᓪᓗ ᓇᓗᓇᐃᔭᖅᓯᒪᒐᑦᑎᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᐱᓇᓱᐊᕈᓯᒥ ᑖᒃᑯᐊ ᐅᓂᒃᑳᑦ 

ᓴᖅᑭᑎᒃᑲᓐᓂᕈᒪᓚᐅᓐᖏᓇᑦᑎᒍ. ᐃᒪᓐᓇ ᓲᕐᓗ 

ᐱᑕᖃᓐᖏᓚᑦᑖᖏᑦᑐᓂᑦ ᑐᑭᓯᒋᐊᕋᓱᒃᑲᑦᑕᒎᖅ, 

ᑕᐃᒪᓐᓇᐃᓕᐅᖏᓇᑦᑕ. ᖃᓄᖅ ᑕᒪᓐᓇ 

ᐊᑲᐅᓐᖏᓕᐅᕈᑎᒋᔭᐅᔪᖅ ᖃᓄᐃᔅᓱᒪᓂᖏᓄᓪᓗ 

ᐋᖅᑭᑦᑕᐅᒋᐊᖃᕐᓂᖏᓐᓄᓪᓗ ᐱᓕᕆᐊᖃᕐᓂᐊᕋᑦᑕ. 

 

ᑕᐃᒪᓐᓇ 300 ᑖᒃᑯᐊ ᐅᑭᐅᖅᑕᖅᑐᒥ ᐱᓕᕆᔨᑦ, 

ᓲᕐᓗ, ᐱᓕᕆᔨᒋᔭᐅᔾᔮᖏᒻᒪᑕ ᐋᑐᕚᒥᐅᑕᐃᑦ 

ᑕᐃᒃᑯᐊ ᐱᓕᕆᓂᖅᓴᐅᑎᑕᐅᓂᐊᖅᑐᔅᓴᐅᒻᒪᑕ. 

ᑖᒃᑯᐊ ᖃᓪᓗᓈᓂᒥᐅᑕᐃᑦ ᑎᑭᑎᑕᐅᓲᖑᒻᒪᑕ 

ᑐᔪᕐᒥᑎᑕᐅᓪᓗᑎᓪᓗ ᑐᔪᕐᒥᕕᒻᒥ.  

 

$525,000-ᕌᖅᑐᑎᒡᓗ ᑖᒃᑯᐊ ᐃᓪᓗᐃᑦ, ᐊᑕᐅᓯᕐᒧᑦ  

ᐃᓚᒌᓄᑦ ᐊᑐᖅᑕᐅᓲᑦ; ᑖᒃᑯᐊ ᐃᓚᐃᓐᓇᖏᑦ 

ᑕᒪᒃᑯᐊ ᐃᓪᓗᔅᓴᕆᔭᐅᒻᒪᑕ ᐃᓚᒌᓐᓄᑦ ᐊᑕᐅᓯᕐᒧᑦ.  

 

ᓱᒻᒪᑦ ᐊᑭᑐᔪᒻᒪᕆᐋᓘᕙᒃᑭᐊᖅ ᑖᒃᑯᐊ ᑲᑎᓐᖓᔪᑦ 

ᐊᑭᑭᓐᓂᖅᓴᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᐃᒪᓐᓇ ᑲᑎᒪᔨᐅᔪᖅ ᐅᖃᖅᑰᕐᒪᑦ, ᑕᐃᒪᓐᓇ 

ᑖᒃᑯᐊ ᐳᐃᒍᑐᐃᓐᓇᓚᐅᖅᓯᐅᓛᓚᐅᓐᖏᓐᓇᒪ. 

ᑭᓯᐊᓂ ᐃᒪᓐᓇ 

ᑲᒪᒋᓂᖅᓴᐅᒋᐊᖃᕋᑦᑎᒍᓚᖅᑑᔮᕐᒪᑕ. ᐃᒻᒪᖃ 

ᐅᖃᕈᔅᓯ, ᐃᒪᓐᓇ ᐅᖃᓪᓚᑖᖅᐸᑕ ᑕᐃᒪᓐᓇ 

ᐱᒍᒪᔭᕐᒥᓂᑦ ᐅᖃᑦᑎᐊᖃᑦᑕᐅᓚᐅᕐᓕᑦᑐᖅ. 

ᐅᐱᒋᑐᐃᓐᓇᑕᒃᑲ ᐊᐱᖅᑯᑏᑦ ᐅᐱᒋᔭᐅᔪᒪᓪᓗᖓᓗ.  

 

ᐊᒻᒪᓗ ᖃᐅᔨᒍᒪᒐᑦᑕ ᓇᓗᓇᓐᖏᑦᑐᖅ ᐊᒻᒪᓗ 

ᑲᑎᒪᔩᑦ ᐅᖃᓚᐅᕐᒪᑕᑦᑕᐅᖅ ᓈᒻᒪᑦᑐᒥᑦ 

ᑭᐅᔭᐅᓐᖏᑐᐃᓐᓇᕆᐊᖃᕐᓂᖏᓐᓄᑦ. ᑖᓐᓇ 

ᑲᒪᒋᓐᖏᓇᒃᑯᑦ ᐅᕙᖓ ᐱᓕᕆᐊᕆᓐᖏᓇᒃᑯᑦ. 

ᑕᐃᒪ ᐊᖓᔪᖅᑳᕆᔭᐅᔪᖅ ᑖᒃᑯᓂᖓ 

ᑭᐅᑎᓐᓂᐊᖅᐸᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᔾᔨᖅᓱᖅᑲᐅᒐᑦᑕ ᑖᒃᑯᐊ ᓴᖅᑭᑎᖅᖢᒋᑦ, 

ᑖᒃᑯᐊ ᑮᓇᐅᔭᑦ ᐃᓪᓗᓂᑦ ᐃᓪᓗᓕᐅᒐᔅᓴᓂᑦ 

ᐸᐸᑦᓯᔨᓃᖔᖅᓯᒪᔪᑦ ᑮᓇᐅᔭᖁᑎᖏᑦ ᑕᐃᒪᓐᓇ 

ᐊᑭᑦᑐᐸᓪᓕᐊᑐᐃᓐᓇᕐᒪᑕᒎᖅ. ᑖᒃᑯᐊ  

ᐊᑭᑦᑐᐸᓪᓕᐊᑐᐃᓐᓇᕐᒪᑕ ᐊᕐᕌᒍᑕᒫᖅ 

ᑭᓱᑐᐃᓐᓇᐃᑦ.  

 

ᑕᒪᓐᓇ ᐱᔾᔪᑎᒋᔭᐅᖃᑕᐅᒻᒪᑦ ᑕᐃᒪᓐᓇ ᐊᑭᔅᓴᖏᑦ 

ᓈᒻᒪᒐᓱᑐᐃᓐᓇᖅᑑᒐᓗᐊᑦ. ᐃᒪᓐᓇ 

ᐃᓱᒪᑐᐃᓐᓇᕆᐊᖃᕋᓗᐊᖅᑐᑕ 

ᐊᑭᑭᓐᓂᖅᓴᐅᒋᐊᖃᕐᓂᖏᓐᓄᑦ ᑕᐃᒪᓐᓇ 

ᖁᕐᕕᓕᐅᓂᐊᕐᓗᓂ ᓯᓚᒥ. ᑭᓯᐊᓂ ᑕᒪᒃᑯᐊ 

ᑲᒪᒋᒍᓐᓇᖏᓐᓇᑦᑎᒍ ᐊᑭᖏᑦ. ᑖᒃᑯᐊ 

ᓇᓚᐅᑦᑖᖅᓯᒪᔭᖅᐳᑦ ᑮᓇᐅᔭᑦ ᐋᖅᑭᒋᐊᖅᑕᐅᓯᒪᔪᑦ. 

ᑕᒪᒃᑯᐊ ᓱᓕᓪᓚᕆᒻᒪᑕ ᐊᑭᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 12 

ᑕᓪᓕᒪᓄᑦ ᐃᒡᓗᒃᓴᕆᔭᐅᒐᔭᖅᑐᑦ ᐃᒻᒥᒃᑰᓕᖓᔪᑦ. 

ᑖᒃᑯᐊ ᓈᒻᒪᓚᐅᖅᑑᒐᓗᐊᑦ ᑳᓐᑐᕌᒃᑕᐅᓚᐅᖅᑐᑦ 

ᐊᓯᖏᑦ ᑳᓐᑐᕌᒃᑕᐅᓚᐅᓐᖏᒻᒪᑕ; ᑕᐃᒫᑦᓴᐃᓐᓈᖅ 

ᐊᑐᓚᐅᖅᐱᓯ ᑮᓇᐅᔭᓂᒃ 12 ᑖᒃᑯᐊ 

ᑳᓐᑐᕌᒃᑕᐅᑎᓪᓗᒋᑦ, ᖃᓄᕐᓗ ᐊᑭᖃᕐᓂᐊᓚᐅᖅᐸᑦ 

ᐱᐊᓂᓐᓂᐊᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑖᒃᑯᐊ 

ᓇᓚᐅᑦᓵᕐᓂᐊᕐᓗᓂ, ᓇᓚᐅᑦᓵᕐᓗᓂ, ᑖᒃᑯᐊ 

ᑮᓇᐅᔭᑦ ᐅᓄᕐᓂᖏᑦ ᐊᑐᖃᑦᑕᕋᑦᑎᒍ 

ᐊᔾᔨᒌᓐᖏᑦᑐᓄᑦ ᐃᒡᓗᕐᔪᐊᓕᐅᖅᑕᐅᓂᐊᖅᑐᓄᑦ, ᐄ, 

ᑖᒃᑯᐊ ᓄᓇᓗ ᓴᓇᔭᐅᓂᖓᑦᑕᐅᖅ 

ᑐᓐᖓᕕᒋᔭᐅᓂᐊᖅᑐᖅ ᑕᒪᓐᓇ 

ᐱᔾᔪᑎᒋᖃᑦᑕᕋᑦᑎᒍ. ᑕᐃᒪᓐᓇᐃᖃᑦᑕᖅᐳᑦ ᑕᒡᕙ 

ᐊᑭᖏᑦ.  

 

ᓄᓇᓕᖏᓂ ᐊᒥᓱᓂᑦ ᑕᐃᒪᓐᓇ ᐃᒪᓐᓇ ᓲᕐᓗ  

ᐃᒡᓗᖃᖅᐸᒌᖅᑐᓂᒃ ᐃᒡᓗᓴᓕ 

ᑐᓐᖓᕕᓴᖃᓗᐊᕈᓐᓃᕐᒪᑦ. ᐃᒻᒪᖄ, $150 ᐊᕐᕌᒍᒧᑦ, 

$75,000-ᓂᒃ ᐊᑭᓖᖃᑦᑕᓕᕋᑦᑕ. ᑕᒪᒃᑯᐊᓗᒃᑖᖅ 

ᑕᐃᒪᓐᓇ ᐃᓱᒪᒋᔭᐅᒋᐊᖃᕐᒪᑕ ᒪᑯᖓ 

ᐃᓂᒃᓴᖏᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᐅᖃᒃᑲᓐᓂᕈᒪᕖᑦ ᒥᓂᔅᑕ ᑰᓕ? 

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᒥᔅ ᑭᒻᐳᓪ ᑖᒃᑯᓂᖓ ᑭᐅᖁᔭᕋ ᑖᒃᑯᐊ ᑮᓇᐅᔭᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

$150,000,000. ᑖᒃᑯᐊ ᑮᓇᐅᔭᑦ 

ᐋᖅᑭᒋᐊᖅᑕᐅᓯᒪᔪᑦ ᐱᔾᔪᑎᒋᓪᓗᒋᑦ, ᑕᐃᒪᓐᓇ 

ᖃᑦᑎᕌᖃᑦᑕᓚᐅᖅᓯᒪᓂᖏᑦ ᓄᓇᓕᖕᓂᑦ ᐃᒪᓐᓇ 

ᓇᓗᓇᐃᔭᓚᐅᕋᑦᑎᒍ. ᑖᒃᑯᐊ ᓯᓂᑦᑕᕐᕖᓪᓗ ᐊᑭᖏᑦ 

ᓄᓇᓕᖕᓂᑦ ᐊᔾᔨᒌᓐᖏᑦᑐᓂ ᐊᒻᒪᓗ ᑳᓐᑐᕌᒃᑎᐅᔪᑦ 

ᐊᔾᔨᒌᓐᖏᑦᑐᓂᒃ ᐊᑭᓕᐅᑎᖃᕈᒪᓂᖏᑦ ᒪᓕᒃᖢᒋᑦ. 

ᐊᑐᓂᑦ ᑖᒃᑯᐊ ᑕᑯᓐᓇᓚᐅᕋᑦᑎᒍ ᓄᓇᓕᖕᓂ. 

ᖃᓄᐃᑦᑑᓂᖏᓪᓗ ᐃᒡᓗᒋᔭᐅᓂᐊᖅᑐᑦ. 

ᓇᓗᓇᐃᔭᖅᑕᐅᓯᒪᓪᓗᑎᒡᓗ ᑕᒡᕙᓂ 

ᑎᑎᕋᖅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ 

ᐱᔾᔪᑎᒋᓪᓗᒍ ᑕᒪᒃᑯᐊ ᐊᑐᖅᑐᐊᖅᑕᐅᓂᖏᓐᓄᑦ 

150 ᐊᕐᕌᒍᒧᑦ $75,000-ᒧᑦ ᐊᕐᕌᒍᓄᑦ ᖁᓕᓄᓪᓗ 

ᑕᒪᒃᑯᐊ ᐊᑐᖅᑕᐅᖃᑦᑕᖅᖢᑎᒃ. ᑐᑭᓯᐅᒪᓐᖏᓐᓇᒪ 

ᓱᖕᒪᑦ ᓄᑖᓂᒃ ᓴᓇᕙᓪᓕᐊᓪᓗᓂ ᑕᐃᒪᓐᓇ 

ᓄᓇᓕᓗᒃᑖᓂᒃ ᑕᒪᒃᑯᐊ ᐊᑭᖏᑦ ᑕᐃᒪᐃᒃᑑᒻᒪᑕ 

ᓴᖅᑭᔮᖅᑎᑕᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᑖᒃᑯᐊ 

ᑮᓇᐅᔭᖅᑖᕆᔭᐅᔪᑐᖃᐅᓚᐅᖅᑐᑦ ᑖᒃᑯᐊ 

ᓄᓇᓕᓗᒃᑖᓄᑦ ᐃᒪᓐᓇ ᓇᓗᓇᐃᔭᖅᑕᐅᓯᒪᒻᒪᑕ ᐄ, 

ᑕᐃᒪ ᐋᖅᑭᒋᐊᖅᑕᐅᓯᒪᔪᑦ ᓯᕗᓂᒃᓴᐅᓂᐊᖅᑐᒥ 

ᑎᑎᕋᖅᓯᒪᔫᒐᓗᐊᑦ ᐊᑐᓂᑦ ᓄᓇᓖᑦ. ᐃᓚᖏᑦ 

$250 ᐊᕐᕌᒍᒧᑦ - ᐊᑭᑐᓛᖅ $67,000-ᖑᓪᓗᓂ - 

ᓄᓇᒧᑦ ᐊᑐᖅᑐᐊᓂᕐᒧᑦ ᐊᑭᓕᐅᑎᒋᔭᐅᖃᑦᑕᖅᑐᑦ. 

ᑖᒃᑯᐊ ᐊᔾᔨᒌᓐᖏᒃᑐᓗᒃᑖᖑᒻᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓯᕗᓂᐊᒍᑦ ᐃᖅᑲᐅᒪᓐᖏᒃᑲᓗᐊᖅᑐᖓ 

ᖃᑦᑎᐅᓚᐅᕐᒪᖔᑕ ᑭᓯᐊᓂ ᑖᒃᑯᐊ 

ᐊᑭᓕᐅᑎᒋᔭᐅᒃᑲᓐᓂᕆᐊᖃᖅᑐᑦ ᖃᓪᓗᓈᑦ 

ᓄᓇᖓᓐᓂ, ᓲᕐᓗ, ᓯᓂᑦᑕᕐᕕᖕᒦᒋᐊᖃᕐᖓᑕ 

ᑐᔪᕐᒥᕕᖕᒥ ᑖᒃᑯᐊ ᐱᐊᓂᒃᑕᐅᓚᐅᕐᒪᑕ ᓄᓇᓕᖕᓂᑦ 

ᐃᒡᓗᓕᕆᔨᒃᑯᓐᓄᑦ. ᐃᒡᓗᓕᕆᔨᒃᑯᑦ ᑕᒪᒃᑯᐊ 

ᓄᓇᓕᖕᓂ ᖃᓪᓗᓈᑦ ᓄᓇᓕᖏᓐᓂ ᐃᓚᖏᑦ  

ᐃᒡᓗᒋᔭᐅᔪᓅᖅᑕᐅᖃᑦᑕᓚᐅᕐᒪᑕ ᐃᒡᓗᓄᑦ 

ᐃᓄᖃᓐᖏᑦᑐᓄᑦ. ᐃᒪᓐᓇ ᑐᑭᓯᐅᒪᒐᒪ, ᑕᒪᒃᑯᐊ 

ᓯᓂᒃᑕᕐᕕᒻᒦᓚᐅᓐᖏᑦᑐᑦ ᐃᒡᓗᓄᑦ 

ᐃᓂᒋᔭᐅᓐᖏᑦᑐᓅᖅᑕᐅᖃᑦᑕᓚᐅᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᕿᒥᕐᕈᑲᓐᓂᕐᓗᒋᑦ, ᑖᒃᑯᐊ ᓄᓇᕗᑦ 

ᐃᒡᓗᓕᐅᕐᓂᕐᒧᑦ ᐸᐸᑦᑎᔨᒃᑯᑦ ᐱᓕᕆᓕᖅᑎᓪᓗᒋᑦ 

ᑕᒫᓂ ᐊᔾᔨᒌᓐᖏᑦᑐᓂᒃ ᓴᓇᔨᓄᑦ 

ᑲᒪᒋᔭᖃᖃᑦᑕᓚᐅᕐᒪᑕ. ᐊᕐᕌᒍᑕᒫᓪᓗ 

ᐊᔾᔨᒌᖃᑦᑕᖏᖢᑎᒃ. ᐃᓛᓐᓂᒃᑯᑦ ᐊᕐᕌᒍᓂᒃ, ᓲᕐᓗ, 

ᓄᓇᓕᖕᓂ ᐃᒡᓗᓕᕆᔨᒃᑯᓐᓄᑦ ᑲᒪᒋᔭᐅᓪᓗᑎᒃ. ᒥᔅᑕ 

ᓯᐊᓪ ᐅᖃᖅᑲᐅᖕᒪᑦ, ᐊᕐᕌᒍ ᐊᓂᒍᖅᐸᑦ ᐃᓚᖏᓐᓂᒃ 

ᑳᓐᑐᕌᒃᑎᓄᑦ ᓴᓇᔭᐅᔪᔅᓴᐅᒫᖃᑦᑕᓚᐅᖅᑐᑦ.  

 

ᖃᑦᓯᓂᒃ ᓯᓂᒃᑕᕕᓐᓄᑦ ᐊᑭᓕᐅᑎᖃᖅᓯᒪᒻᒪᖔᑕ 

ᑖᒃᑯᐊ ᑖᓐᓇ ᐊᐱᕆᖅᑲᐅᒻᒪᑦ. ᑕᐃᒪᓐᓇ 

ᐊᔾᔨᒌᖏᑐᒃᑯᑦ ᑲᒪᒋᔭᐅᖃᑦᑕᓚᐅᖅᑐᑦ. ᐃᓚᖏᑦ 

ᒐᕙᒪᒃᑯᑦ ᐃᓪᓗᖁᑎᖏᓐᓃᑦᖢᑎᒃ ᐃᓚᖏᓪᓗ 

ᓯᓂᒃᑕᕐᕕᒻᒦᑦᑐᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᑦᑕᐅᖅ ᐊᐱᖅᑯᑎᒋᔭᕋ, 

ᖃᓄᐃᓕᐅᖅᑕᐅᖃᑦᑕᓚᐅᖅᓯᒪᒻᒪᖔᑦ 

ᑕᒻᒪᖅᓯᒪᔪᖅᓯᐅᖅᑎᓕᕆᔨᒃᑯᓐᓄᑦ ᑎᑎᖅᑲᓂᒃ 

ᓇᓂᓯᒍᓐᓇᖃᑦᑕᓚᐅᖏᒻᒪᑕ 

ᑮᓇᐅᔭᖅᑐᕈᑎᔅᓴᕆᕙᒌᓚᐅᖅᑕᖏᓐᓂᒃ. 

 

ᖃᐅᔨᒍᒪᔪᖓ ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑎᐅᓚᐅᖅᑐᑦ 

ᐊᐱᖅᓱᖅᑕᐅᒋᐊᖃᓚᐅᕐᒪᑕ ᑕᒪᒃᑯᐊ 

ᐃᓪᓗᓕᕆᔨᕐᔪᐊᒃᑯᓐᓂ ᐃᖅᑲᓇᐃᔭᖅᑐᑦ;  

ᐊᐱᕆᒐᓱᖃᑦᑕᓚᐅᖅᓯᒪᒻᒪᑕ ᑖᒃᑯᓄᖓ, 

ᐊᖓᔪᖅᑳᕆᔭᐅᔪᖅ ᑖᓐᓇ 

ᐊᐱᖅᓱᖅᑕᐅᓇᓱᓚᐅᕆᓪᓗᓂᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᑖᒃᑯᐊ 

ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᓂᖏᑦ ᐱᔾᔪᑎᒋᓪᓗᒋ, 

ᑖᓐᓇ ᑕᒻᒪᖅᓯᒪᔪᖅᓯᐅᖅᑎ ᐱᓕᕆᖃᑎᒋᓚᐅᖅᕗᑦ 

ᑮᓇᐅᔭᓕᕆᔨᒃᑯᓪᓗ ᑕᒪᒃᑯᐊ ᒪᓕᒐᔅᓴᐅᑎᑕᐅᓯᒪᔪᑦ 

ᒪᓕᒃᖢᒋᑦ. ᑕᐃᒪᓐᓇ ᒥᓂᔅᑕᒧᑦ ᐱᖁᔭᐅᔪᑦ 

ᐱᓕᕆᐊᕆᓚᐅᕋᑦᑎᒍ. ᒪᓕᒐᖃᓚᐅᖏᑦᑐᒍᑦ 

ᑭᒃᑯᓐᓄᑦ ᐅᖃᓪᓚᒋᐊᖃᒻᒪᖔᑕ. 

ᐅᖃᓪᓚᒃᕕᒋᒍᒪᔭᒥᓄᑦ 

ᐅᖃᓪᓚᖁᖃᑦᑕᓚᐅᖅᑕᕋᓗᐊᖅᐳᑦ. ᐃᒪᓐᓇ 

ᐅᖃᐅᓯᕆᔭᐅᓚᐅᖏᑐᕐᓘᓐᓃᑦ ᑕᒪᓐᓇ ᑖᒃᑯᐊ 

ᐃᖅᑲᓇᐃᔭᖅᑎᑐᖃᐃᑦ 

ᐊᐱᖅᓱᖅᑕᐅᒋᐊᖃᕐᓂᖏᓐᓄᑦ 

ᐅᖃᐅᓯᕆᔭᐅᓚᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑭᒻᐳᓪ. 

ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕆᐊᕐᓗᓂ ᑖᒃᑯᐊ ᐃᓪᓗᐃᖑᓂᕋᖅᑕᐅᔪᑦ, 

ᐅᖃᐅᑎᒍᓐᓇᖅᐱᒌᑦ ᑖᒃᑯᐊ ᑲᑎᒪᔨᐅᔪᑦ ᑭᒃᑯᓐᓄᑦ 

ᑕᒪᒃᑯᐊ ᓴᓇᔭᐅᓚᐅᖅᓯᒪᕙᑦ, 

ᑎᑎᕋᐅᔭᖅᑕᐅᓚᐅᖅᓯᒪᕙᑦ ᑖᒃᑯᐊ 

ᓯᑉᖑᓂᕋᖅᑕᐅᔪᑦ ᐃᒡᓗᒃᓴᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᐅᒪᔪᖓ ᐃᒪᓐᓇ, ᖃᓄᖅ 

ᐊᑐᖅᑕᐅᑦᓯᐊᕈᓐᓇᕐᓂᖓᓄᑦ ᑖᓐᓇ 

ᐱᓕᕆᐊᖅᔭᐅᓚᐅᖅᓯᒪᔪᒐᓗᐊᖅ, 

ᐃᓪᓗᓕᕆᔨᕐᔪᐊᒃᑯᑦ ᐃᒪᓐᓇ  

ᑕᑯᒍᒪᔭᒥᓐᓂᒃ ᖃᓄᐃᓕᐅᖅᑕᐅᖁᔭᐅᓂᖏᓐᓄᑦ 

ᑕᐃᒪᓐᓇᐃᓕᐅᖅᑕᐅᓚᐅᖅᑑᒐᓗᐊᖅ. 

ᖃᐅᔨᓴᖅᑕᐅᓪᓗᓂᓗ ᐃᒪᓐᓇ 

ᐊᑐᓐᓂᖃᑦᓯᐊᕈᓐᓇᕋᔭᕐᒪᖔᑦ. ᐊᒻᒪᓗ 

ᓇᑉᐸᑎᖅᑕᐅᓪᓗᑎᒃ ᐃᒡᓗᒃᓴᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓯᕗᓂᐊᒍᑦ ᑕᒪᓐᓇ ᐊᐱᖅᑯᑎᒋᓚᐅᕋᒃᑯ, ᑖᒃᑯᐊ ᓯᑉ 

ᐃᒡᓗᐃᑦ ᐊᖏᖅᑕᐅᓯᒪᓇᓱᒋᓚᐅᕋᒃᑭᓐ 

ᓈᒻᒪᓐᓂᖏᓐᓄᑦ ᖃᐅᔨᓴᖅᑕᐅᓚᐅᖅᓯᒪᖏᒻᒪᑕ. 

ᖃᐅᔨᓴᖅᑕᐅᓯᒪᓕᖅᐹᑦ 

ᐊᑐᖅᓯᐊᖅᑕᐅᒍᓐᓇᕋᔭᕋᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᓄᖓ ᑲᓇᑕᒥ ᑕᒪᒃᑯᓄᖓ ᖃᐅᔨᓴᖅᑎᓄᑦ 

ᐃᒡᓗᓄᑦ ᖃᐅᔨᓴᖅᑕᐅᓯᒪᖏᑦᑑᒐᓗᐊᑦ, 

ᐊᖏᖅᑕᐅᓯᒪᖏᑦᑑᒐᓗᐊᑦ, ᐃᒪᓐᓇ 

ᐱᐅᔫᑎᐅᓂᖏᓐᓄᑦ ᓇᕿᑕᐅᓯᒪᔪᒐᓗᐊᑦ 

ᐊᑐᖅᑕᐅᑦᓯᐊᕈᓐᓇᕐᓂᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᓱᒪᓂᑲᓪᓚᒃ ᐊᕐᕌᒎᒃ ᒪᕐᕉᒃ ᑖᒃᑯᐊ 

ᓯᑉᖑᓂᕋᖅᑕᐅᔪᑦ, ᐊᒻᒪᓗᒃᑕᐅᖅ ᐃᒡᓗᐃᑦ 

ᓇᑉᐸᖅᑎᑕᐅᑎᒋᔪᓐᓇᖅᑐᑦ 

ᐊᕐᕕᐊᓅᖅᑕᐅᓂᐊᕐᓚᐅᖅᓯᒪᒻᒪᑕ ᐊᔾᔨᒌᖏᑦᑑᓂᖏᑦ 

ᖃᐅᔨᒪᒍᓐᓇᕈᒪᓪᓗᑎᒃ. ᑕᐃᒃᑯᐊ 

ᐊᐅᓚᖅᑎᑕᐅᓚᐅᖅᑑᒐᓗᐊᑦ ᓱᒻᒪ 

ᓴᓇᔭᐅᓚᐅᖏᒻᒪᑦ, ᓱᒻᒪᑦ ᓴᓇᔭᐅᓚᐅᖏᐸᒃᑭᐊᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᓇᔭᐅᓚᐅᖏᑦᑐᑦ ᐃᒪᓐᓇ ᐃᖅᑲᓇᐃᔭᖅᑏᑦ 

ᐊᓯᔾᔨᑲᑕᒃᓯᒪᓂᖏᑦ ᐱᔾᔪᑎᒋᓪᓗᒋᑦ ᑕᕝᕙᓂ 

ᐊᖓᔪᖅᑳᖃᕝᕕᒻᒥ. ᐊᒻᒪᓗᒃᑕᐅᖅ, ᐃᒪᓐᓇ 

ᑳᑦᑐᓛᒐᔅᓴᐅᑎᑕᐅᓯᒪᔫᒐᓗᐊᑦ.  

 

ᑕᒪᓐᓇ ᖃᖓ ᓴᓇᔭᐅᒋᖁᔭᐅᓚᐅᖅᓯᒪᓂᖓ 

ᐱᔾᔪᑎᒋᓪᓗᒍ ᑎᑭᓴᖅᑕᐅᓚᐅᖅᓯᒪᓂᖏᓪᓗ 

ᐃᒡᓗᒃᓴᐃᑦ. 

ᑕᐃᒪᓐᓇ ᐊᑕᐅᑦᓯᒃᑯᑦ $100,000,000-ᓂᒃ 

ᑕᐃᒪᓐᓇ ᒐᕙᒪᑐᖃᒃᑯᑦ ᐅᖃᓯᖃᓚᐅᖅᓯᒪᒻᒪᑕ 

ᐊᑐᖅᑕᐅᔪᔅᓴᐅᒐᔭᖅᑐᒥᒃ, ᑕᐃᒪᓐᓇ 

ᐃᓱᒪᓕᐅᕈᑎᖃᓚᐅᖅᐳᒍᑦ ᑕᐃᒃᓱᒪᓂ 2009 

ᐅᐱᓐᖔᕐᒥ. ᑕᐃᒪᓐᓇ ᐊᖏᓂᖅᓴᒥᒃ 

ᐱᓕᕆᐊᖃᕈᒪᓕᖅᑐᑕ ᓯᑉᖑᓂᕋᖅᑕᐅᔪᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ 

ᑐᑭᓯᐅᒪᒐᒪ ᑕᒪᓐᓇ 

ᐆᒃᑑᑎᒋᔭᐅᓂᐊᖅᓂᕋᖅᑕᐅᓚᐅᕐᒪᑦ ᑕᐃᒪᓐᓇ 

ᐆᒃᑑᑎᖃᓚᐅᕐᓗᑎᑦ ᑕᐃᒪᓐᓇᐃᑦᑐᓂᑦ 

ᓯᑉᖑᓂᕋᖅᑕᐅᔪᓂᒃ ᓴᓇᒋᐊᒍᒪᓕᓚᐅᖅᑐᑎᑦ. 

ᓱᒻᒪᒃᑭᐊᖅ ᓴᓇᔭᐅᓚᐅᓐᖏᓚᖅ 

ᐅᑕᖅᑭᑐᐃᓐᓇᓚᐅᕐᒪᑕ 

ᐱᐅᓂᑦᑕᐅᓚᐅᖅᓯᒪᓐᖏᑦᑐᑎᓪᓗ? ᑕᐃᒪᓐᓇ 

ᐆᒃᑑᑎᒋᔭᐅᓪᓗᑎᑦ ᑕᐃᒪᓐᓇ ᐊᕐᕕᐊᒧᑦ 

ᓴᓇᔭᐅᒋᐊᖃᓚᐅᕋᓗᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑖᖅ, ᑕᐃᒪᓐᓇ ᐃᓱᒪᓕᐅᕈᑎᖃᓚᐅᖅᐳᒍᑦ 

ᑖᒃᑯᐊ ᓯᑉ ᐃᓪᓗᐃᑦ ᐱᔾᔪᑎᒋᓪᓗᒋᑦ 

ᐅᖂᓚᐅᓐᖏᒻᒪᑕ. ᑕᐃᒪᓐᓇᓗ ᐱᓕᕆᒍᑎᓂᑦ 

ᐅᖁᕐᓂᖅᓴᐅᒐᔭᕐᓂᖏᓐᓄᑦ ᐱᑕᖃᓚᐅᓐᖏᒻᒪᑦ. 

ᑕᐃᒪᓐᓇ ᐆᒃᑑᑎᔅᓴᖃᕈᒪᓕᓚᐅᕋᑦᑕ ᐊᓯᐊᒍᑦ. 

ᑕᒪᓐᓇ ᓄᑖᖑᓐᖏᒻᒪᑦ ᐃᓱᒪᓕᐅᕈᑎᖃᓚᐅᖅᐳᒍᓪᓗ 

ᑕᐃᒪᓐᓇ. ᐃᒪᓐᓇ 

ᐅᖁᕐᓂᖅᓴᐅᓂᐊᕋᓱᒋᔭᐅᖅᑰᓚᐅᓐᖏᒻᒪᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑮᓇᐅᔭᑭᔅᓴᓂᖅᐳᑦ ᐱᔾᔪᑎᒋᓪᓗᒍ 

ᑐᐊᕕᓗᐊᕈᑕᐅᔾᔮᔪᔅᓴᐅᖏᒻᒪᑕ ᑖᒃᑯᐊ 

ᓯᑉᖑᓂᕋᖅᑕᐅᔪᑦ. ᑕᐃᒪᓐᓇ ᑖᒃᑯᐊ ᕿᔪᐃᑦ ᐊᑭᖏᑦ 

ᐊᑭᑭᓕᓛᖑᓚᐅᖅᑲᑦ ᖃᓄᕐᓗ ᐊᑭᑭᓛᓂᑦ 

ᐱᓇᓱᐊᓚᐅᖅᐱᓯ? ᓱᓇᒥᑦ ᐱᔾᔪᑎᖃᖅᑐᓯ ᖃᓄᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᑐᒃᓯᕋᖅᑐᑕ ᑳᓐᑐᕌᑎᔅᓴᓂᑦ ᑕᐃᒪᓐᓇ 

ᑳᓐᑐᕌᑐᔅᓯᐅᓕᕌᖓᑦᑕ ᑕᐃᒪᓐᓇ ᕿᒥᕐᕈᖃᑦᑕᖅᑐᒍᑦ 

ᐊᑭᑭᓕᓈᓂᑦ ᕿᔪᓐᓂᑦ ᓂᐅᕕᖃᑦᑕᖁᓪᓗᒋᑦ, 

ᖃᓄᕐᓗ ᐱᓕᕆᑦᑎᐊᖃᑦᑕᕐᓂᖏᑦ. ᑕᐃᒪᓐᓇ 

ᐊᔾᔨᒌᓐᖏᑦᑐᓂᑦ ᑕᐃᒪᓐᓇ ᐱᓕᕆᐊᖃᖃᑦᑕᖅᑐᒍᑦ.  

 

ᑕᒪᐃᑎᒍᓪᓗ ᑕᒪᓐᓇ ᐱᔾᔪᑎᒋᓪᓗᒍ 

ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕌᑎᑦᓯᐅᓕᕈᑎᑦ 12-ᓂᑦ 

ᑐᒃᓯᕋᕐᕕᐅᓚᐅᕐᒪᑕ. ᕿᒥᕐᕈᓪᓗᑎᒍᓪᓗ  

ᑕᓪᓕᒪᓐᖑᖅᑎᖅᑐᑎᒍᓪᓗ. ᑕᐃᒃᑯᐊ 

ᖃᐅᔨᒪᑎᒋᔭᐅᔪᑦ ᐳᓛᕆᐊᖅᑐᓯ ᑖᒃᑯᓄᖓ 

ᓄᓇᓕᓐᓄᑦ ᐃᒡᓗᔪᐊᕐᕕᐅᓕᐅᖅᑎᐅᓂᐊᖅᑐᓄᑦ. 

ᖃᐅᔨᓴᕈᑎᓪᓗ ᖃᓄᖅ ᐊᑭᖃᖅᑎᒋᓂᐊᕐᓂᖏᓐᓄᑦ 

ᓴᓇᔭᐅᓗᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ 2007-2008-ᒥᑦ 

ᐊᕐᕌᒍᑕᒫᖅᓯᐅᑎ ᑳᓐᑐᕌᑖᕆᖃᑦᑕᖅᑕᖏᑦ 

ᑐᓂᓴᐃᓚᕐᓂᓚᐅᕐᒪᑕ $3,800,000 ᐃᓚᒫ 

ᐅᓯᔭᐅᔪᔅᓴᓂᑦ ᐅᒥᐊᕐᔪᐊᒃᑯᑦ 

ᑳᓐᑐᕌᑎᑦᑎᓚᐅᖅᓯᒪᒻᒪᑕ ᐃᓚᒫᒃᑯᓐᓄᑦ. 2011-

2012-ᒥ ᐃᓱᓕᕝᕕᔅᓴᐅᑎᖃᖅᑐᓂ. ᕼᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒫ ᑖᒃᑯᐊ ᐅᓯᑲᑦᑕᕆᐊᓕᓐᓂ ᐴᖅᑲᐃᔨᐅᕙᑦᑐᑦ 

ᐅᓴᑲᑦᑕᖅᑎᐅᓗᑎᑦ ᐅᓯᓕᖅᓱᐃᔨᐅᓗᑎᓪᓗ 

ᐊᕐᕌᒍᓕᒫᒧᑦ ᑳᓐᑐᕌᑖᓚᐅᕐᒪᑕ 2011 ᐊᕐᕌᒍᖓᓂ 

ᐃᓱᓕᕝᕕᔅᓴᐅᑎᖃᖅᑐᓂ. ᑎᓯᕝᕙᒦᓛᒃ ᑕᕝᕙᓂ 

ᐊᕐᕌᒍᒥ ᐃᓱᓕᕝᕕᔅᓴᐅᑎᖃᖅᑐᓂ. ᐊᒻᒪ ᑳᓐᑐᕌ 

ᐅᖃᖅᓯᒪᒋᓪᓗᓂ ᐊᑲᕆᒍᑦᑎᒍ ᐊᕐᕌᒍᓕᒫᒃᑲᓂᕐᒥ 

ᑳᓐᑐᕌᑖᒃᑲᓐᓂᕈᓐᓇᕐᒪᑕ. ᑭᓯᐊᓂ ᑮᓇᐅᔭᖅᑎᒍᑦ 

ᑮᓇᐅᔭᖃᓐᖏᑯᑦᑕ 

ᒪᐅᓐᖓᕆᐊᓕᑦᑕᖃᒃᑲᓂᓐᖏᑉᐸᑦ 

ᑳᓐᑐᕌᑲᓐᓂᕆᐊᑐᔾᔮᖏᑦᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂ-

ᖑᑎᓪᓗᒍ ᐊᕐᕌᒍᑦᑎᓐᓂ, ᓄᓇᕗᑦ 

ᐆᒻᒪᖅᑯᑎᓕᕆᔨᖏᑕ ᒥᔅᓵᓄᑦ ᑲᑎᒪᔨᐅᓂᕐᒥᓂᑦ 

ᐱᓕᕆᐊᒥᓐᓄᓪᓗ ᐊᕝᕕᐊᕈᑎᖃᕐᓂᐅᓴᑉᐸᑦ; ᑕᐃᓐᓇ 

ᐊᖓᔪᖅᑳᕆᔭᐅᓚᐅᖅᑐᖅ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ, ᐊᒻᒪᓗ ᒪᓐᓇ ᐃᓚᒫ 

Marshalling-ᑯᑦ ᓇᒻᒥᓂᖃᖅᑎᖓᓂ. ᐃᓕᒌᑉᐹᒃ? 

ᐊᕝᕕᐊᕈᑎᖃᕐᓂᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᑐᐃᓐᓇᕆᔭᕗᑦ ᓇᓗᓇᐃᖅᓯᒪᔭᕗᑦ 

ᖃᐅᔨᒋᐊᓚᐅᖅᑐᑎᒍ ᐃᓱᒪᒋᔭᐅᖃᑦᑕᖅᑐᑦ 

ᐃᓚᒋᓗᐊᕐᓂᑰᒻᒪᖔᑕ ᓂᐅᕕᕐᕕᒥᓂᖏᑦ. 

ᖃᐅᔨᒪᔭᒃᑯᑦ ᐅᖃᐅᔾᔭᐅᑎᐊᒻᒪᕆᑦᑐᒍᑦ ᑕᐃᒪ 

ᑕᐃᒃᑯᐊ ᐊᖓᔪᖅᑳᖑᓪᓗᓂ ᐊᒻᒪ ᑳᓐᑐᕌᑕᐅᔪᖅ 

ᐱᔾᔪᑎᒋᓪᓗᒍ ᐊᕝᕕᐊᕈᑎᖃᓚᐅᓐᖏᑦᑐᖅ 

ᐃᓚᒌᓐᓂᒃᑯᑦ. ᓇᒻᒥᓂᖅ ᑲᒻᐸᓂᐅᒻᒪᑦ. ᐃᒻᒥᓂᓪᓗ 

ᖃᐅᔨᔭᐅᖁᔭᒥᓂᒃ ᑲᒻᐸᓂᖓᑕ ᒥᑦᓵᓄᑦ 

ᐅᖃᕈᓐᓇᕐᖓᑕ ᑭᓯᐊᓂ ᐃᓱᒪᖅᓲᑎᒥᓐᓂᒃ. 

 

ᑖᒃᑯᐊᓗ ᑳᓐᑐᕌᖑᔪᐃᑦ ᑕᖅᑭᕆᓚᐅᖅᑕᑎᓐᓂ 

ᐊᓂᒍᖅᑐᓂᒃ ᓇᓪᓕᐊᑐᐃᓐᓇᑦᑎᐊᖅ ᑳᓐᑐᕌᒃᑖᑦ 

ᐅᖃᐅᓯᕐᒪᔪᖃᖃᑦᑕᓕᖅᑐᑦ, ᓇᓗᓇᐃᖅᓯᖅᑳᕆᐊᓕᒃ 

ᑳᓐᑐᕌᒃᑖᕋᓱᐊᖅᑐᑦ ᑖᒃᑯᐊ ᐃᖅᑲᓇᐃᔭᖅᑎᑎᓐᓄᑦ 

ᐃᓚᒋᔭᐅᓐᖏᒃᑲᓗᐊᕐᒪᖔᑕ ᐅᕝᕙᓗ 

ᐱᓕᕆᖃᑕᐅᓐᖏᒃᑲᓗᐊᕐᒪᖔᑕ ᑯᐊᐳᕇᓴᒃᑯᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ.  

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ 

ᑯᐊᐳᕇᓴᓐ ᒫᓐᓇ ᐊᐅᓚᔪᓐᓇᐅᑎᓂᒃ 

ᑎᑎᕋᐅᔭᖅᑎᖃᖅᐹᑦ ᐋᖅᑭᑦᓱᐃᔨᖃᖅᐸᑦ 

ᐃᖅᑲᓇᐃᔭᖅᑎᖃᖅᐸᑦ,  

ᑳᓐᑐᕌᒃᑕᐅᖃᑦᑕᖃᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᓐᖓᔪᑦ ᐊᑐᖃᑦᑕᖅᑕᕗᑦ. ᐃᓪᓗᑦᓴᐃᑦ 

ᑎᑎᕋᐅᔭᖅᑕᐅᓂᐊᓕᕋᐃᒻᒪᑕ ᑖᒃᑯᐊ 

ᑯᐊᐳᕇᓴᒃᑯᓐᓄᑦ ᐃᖅᑲᓇᐃᔭᖅᑎᐅᔪᑦ ᐃᓪᓗᒃᓴᓂ 

ᑎᑎᕋᐅᔭᖃᑦᑕᖅᑐᑦ. ᐊᒻᒪᑦᑕᐅᖅ, ᑳᓐᑐᕌᒃᑎᒍᑦ 

ᐃᒡᓗᐃᑦ ᓇᑉᐸᖅᑕᐅᒋᐊᖃᓕᕋᐃᒻᒪᑕ 

ᑳᓐᑐᕌᒃᑖᖃᑦᑕᖅᑐᑦ ᐃᓪᓗᓕᐅᖅᑐᑐᔅᓴᓄᑦ. 

ᐊᒻᒪᑦᑕᐅᖅ, ᑕᐃᒃᑯᐊ ᑳᓐᑐᕌᖃᑦᑕᖅᑕᕗᑦ 

ᐅᑭᐅᖅᑕᖅᑐᒥ ᐃᓪᓗᓕᐅᖃᑦᑕᓕᓂᐅᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᓐᓇᓕ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎ 

ᐱᔾᔪᑎᒋᓪᓗᒍ ᐃᓪᓗᓕᐅᖅᑐᖃᕐᓂᐊᑎᓪᓗᒍ ᑕᒫᓂ 

ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᖅᓴᐅᓂᐅᓴᑉᐸᑕ; 

ᖃᓄᕐᓕ ᑕᒪᓐᓇ ᐊᑐᖃᑦᑕᖅᐱᓯᐅᒃ ᑳᓐᑐᕌᒃᓂ 

ᑳᓐᑐᕌᒃᓂᒃ ᐊᑭᓖᒃᑲᓂᕐᓂᐊᕐᓂᕈᔅᓯ? ᑕᒪᒃᑯᐊ 

ᐃᓱᒪᒋᖃᑦᑕᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᒥᔅᑕ ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒪᓕᖃᑦᑕᖅᑕᕗᑦ ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎ. ᑕᐃᒃᑯᐊ ᒪᓕᒃᑕᐅᔭᕆᐊᖃᖅᓱᓂ ᓄᓇᕗᑦ 

ᒐᕙᒪᒃᑯᖏᑕ ᑳᓐᑐᕌᒃᓂᒃ ᒪᓂᒪᓴᐃᓕᕋᐃᒻᒪᑕ 

ᑭᒃᑯᑐᐃᓐᓇᕐᓄᑦ. ᑕᐃᒫᑦᑕᐅᖅ ᒪᓕᑦᑕᐅᖁᓯᒪᒐᑦᑎᒍ 

ᒪᓕᑦᑕᐅᒋᐊᖃᕐᒪᑦ. ᓇᓗᓇᐃᖅᓯᖃᑦᑕᕆᐊᖃᖅᑐᑦ 

ᑖᒃᑯᐊ ᑳᓐᑐᕌᒃᑖᕋᓱᐊᖅᑐᐃᑦ. ᐊᓪᓛᑦ, 

ᑐᑦᓯᕋᕐᕕᒋᔪᓐᓇᖅᑕᕗᑦ 

ᓯᒃᑭᑖᕆᖃᑦᑕᖅᑕᕕᓂᖏᓐᓂᒃ ᐅᕝᕙᓗ income 

taxᑯᓐᓄᑦ ᐲᔭᖃᑦᑕᖅᑕᒥᓂᖏᓐᓂᒃ. ᐊᔾᔨᒋᓐᓂᒃ 

ᐱᔪᒪᔪᓐᓇᖅᑐᒍᑦ 

ᑳᓐᑐᕌᒃᑖᖅᑎᑦᑎᒐᓱᓚᐅᓐᖏᓂᑦᑎᓐᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᐅᕆᐅ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᑎᑲᐃᓐᓇᕈᒪᓕᕐᒥᔪᖓ 2006-ᒧᑦ, ᓄᓇᕗᑦᒥ 

ᐃᓪᓗᓕᐅᕈᑎᔅᓴᖅ ᐸᐸᑦᓯᕕᖓᒍᑦ 

ᐃᓪᓗᓕᐅᕐᓂᐊᓚᐅᓯᒪᒻᒪᑕ, ᐊᑦᓱᐊᓗᒃ 

ᐅᖃᐅᓯᐅᖃᑦᑕᔪᒻᒪᑕ ᐃᖅᑲᓇᐃᔭᖅᑎᐅᓂᐊᖅᑐᓂᒃ 

ᐱᓕᒻᒪᔅᓴᐃᒍᑕᐅᓯᓐᓈᕐᓗᑎᒃ. ᓱᒻᒪᓪᓕ ᒥᓂᔅᑕ 

ᐅᓂᒃᑳᓂᒃ ᐱᓕᒻᒪᓴᖅᑐᖃᖅᑐᕕᓂᐅᒋᐊᖓ 

ᐃᖅᑲᓇᐃᔭᕆᐅᖅᓴᖅᑐᓂᒃ ᐅᖃᖅᓯᒪᔪᖃᓐᖏᓚᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᓯᐊᓪ)(ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑖᖅ, ᐃᒻᒪᖄ ᒪᓕᒐᓕᐅᖅᑎ 

ᓇᓗᓇᐃᖅᓯᒋᐊᖅᐸᑦ ᑭᓱᒥᒃ ᐅᓂᒃᑳᒥᒃ 

ᐅᖃᐅᓯᖃᕐᒪᖔᖅᐱᑦ. ᖃᑦᑎᑲᓪᓚᒻᒪᕆᐅᓕᕐᖓᑕ 

ᒐᕙᒪᒃᑯᑦ ᐱᓕᕆᕕᖏᑦ ᓇᓗᓇᐃᖅᓯᒋᐊᓖᑦ 

ᐸᐃᑉᐹᖁᑎᖃᐅᕋᓗᐊᕐᒪᖔᑕ ᐃᖅᑲᓇᐃᔭᖅᑎᔅᓴᕗᑦ 

ᐅᕝᕙᓘᓐᓃᑦ ᐱᓕᒻᒪᔅᓴᕆᐊᖃᕐᒪᖔᑕ. ᑮᓇᐅᔭᐃᑦ 

ᐊᐅᓚᓂᖏᑦ ᓈᓴᖅᑕᐅᓂᒥᓂᖐᑦ ᐅᖃᐅᓯᕆᕕᒋᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑰᓕ. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓄᓇᕗᒻᒥ ᐃᓪᓗᓕᐅᕈᑎᔅᓴᓄᑦ ᐸᐸᑦᓯᕕᒃᑯᑦ 

ᑐᓴᖅᑎᑕᐅᒐᑦᑕ ᒥᓂᔅᑕ ᐅᖃᓚᐅᖅᓯᒪᒻᒪᑦ 

ᑲᑐᔾᔨᖃᑎᓂᒃᑯᒡᒎᖅ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᒻᒪᔅᓴᐃᓂᐊᕐᖓᑕ ᐸᐃᑉᐹᕈᑎᑖᕋᓱᐊᖅᑐᑎᒃ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓯᓐᓈᕐᓗᑎᒃ. 

ᑕᐃᒪᐃᓐᓂᐊᔪᒐᓗᐊᕐᖓᑕ ᐊᔪᕈᓐᓃᓴᐃᓯᓐᓈᕐᓗᑎᒃ. 

ᑭᓯᐊᓂ ᐅᖃᖅᓯᒪᔪᖃᓐᖏᑎᐊᕐᖓᑦ ᐅᓂᒃᑳᓂᒃ 

ᑕᐃᒫᒃ ᐱᓕᒻᒪᔅᓴᐃᓂᒃᑯᑦ ᐸᐃᑉᐹᖁᑎᑖᕋᓱᐊᖅᑐᑦ 

ᐱᖃᑕᐅᓐᓂᕐᒪᖔᑕ. ᑖᒃᑯᐊ ᑐᑭᓯᒐᓱᐊᖅᑕᒃᑲ.  

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᓂᒃᑳᖏᑦ ᑕᒻᒪᖅᓯᒪᔪᖅᓯᐅᓚᐅᖅᑕᑦᑕ 

ᐊᑭᓕᒫᖏᓐᓂᒃ ᓇᓗᓇᐃᖅᓯᓯᒪᒻᒥᔪᑦ ᒪᑯᐊ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ 

ᐸᐃᑉᐹᖁᑎᑖᕋᓱᑦᑐᑦ ᒥᑦᓵᓄᑦ. ᒥᔅ ᑭᒻᐳᓪ 

ᐃᓚᒋᐊᕆᔪᒪᒻᒪᖔᖅᐱᑦ. ᑐᑭᓯᓯᒪᔭᒃᑯᓪᓕ, 

ᑲᑎᑕᐃᓐᓇᐅᔪᓕᒫᖑᓯᒪᔪᑦ ᐃᖅᑲᓇᐃᔭᖅᑏᑦ 

ᐊᑭᖏᓐᓄᑦ ᐊᑕᐅᑦᓯᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ.  

 

ᑭᒻᐳᓪ (ᑐᓵᔨᑎᒍᑦ): ᑮᓇᐅᔭᐃᑦ ᐊᑭᓖᓚᐅᖅᑕᕗᑦ 

ᓄᓇᕗᑦ ᓯᓚᑦᑐᓴᕐᕕᒻᒧᑦ ᐊᐅᓚᔾᔪᑏᑦ 

ᐋᖅᑭᐅᒪᒍᑏᓪᓗ ᑮᓇᐅᔭᖁᑎᖏᓐᓂᒃ 

ᑐᓂᓚᐅᕋᑦᑎᒍ. ᐊᒻᒪ ᐃᖅᑲᓇᐃᔭᖅᑏᑦ 

ᐃᑲᕐᕋᖅᓯᐅᑎᑎᒍᑦ ᐊᑭᓕᖅᐸᓪᓕᐊᔭᕗᑦ 

ᐃᓪᓗᓕᐅᕈᑎᑦᑕ ᐃᑲᕐᕋᖏᓐᓄᑦ ᐃᓚᓕᐅᑎᓯᒪᔪᑦ.  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᑖᓐᓇᓕ ᑮᓇᐅᔭᖅ 

ᓯᓚᑦᑐᖅᓴᕐᕕᒻᒨᓚᐅᖅᑐᖅ ᖃᑦᓯᓚᑦᑖᖑᕙᑦ 

ᓯᓚᑦᑐᖅᓴᕐᕕᒻᒨᓚᐅᖅᑐᑦ ᐱᓕᒻᒪᔅᓴᐅᑎᓄᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᑦᓴᐅᑎᒋᒃᑯᑦ ᐃᖅᑲᐃᒍᓐᓇᖏᓐᓇᒃᑯ ᓈᓴᐅᑏᑦ 

ᑭᖑᓪᓕᖅᐹᖓᓂ ᐸᐸᑦᑎᕕᒻᒥ ᑮᓇᐅᔭᖅᑖᕐᖓᑕ $6-

700,00-ᖑᓚᐅᖅᑐᑦ ᑮᓇᐅᔭᑦ ᑕᑯᓚᐅᖅᑕᒃᑲ 

ᐊᑐᖅᑕᐅᓂᐊᖅᑐᑦ ᓯᓚᑦᑐᖅᓴᕐᕕᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᐅᕝᕙᓘᓐᓂᑦ 

ᐃᓕᓐᓂᐊᕐᓂᓕᕆᔨᒃᑯᑦ ᑎᑎᖅᑲᖁᑎᖃᖅᑳᑦ ᑖᒃᑯᐊ 

ᑲᔪᓯᑦᓯᐊᓂᕐᒪᖔᑕ ᐱᓕᒻᒪᓴᖅᑕᒥᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓂᒃᑳᖅᓯᒪᔪᒍᑦ ᖃᑦᓯᐊᑎᒻᒪᕆᑦᑐᑕᑭᐊᖅ. ᐅᑯᐊ 

ᕿᓂᑲᐃᓐᓇᕋᑖᕋᒃᑭᓐ ᓄᑖᖑᓂᖅᓴᐃᑦ ᓈᓴᐅᑏᑦ.  

 

ᔮᓄᐊᕆ 26, 2010-ᖑᑎᓪᓗᒍ, 54-ᖑᖅᓯᒪᓕᖅᑐᖅ 

ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᖅᑐᑦ 

ᐸᐃᑉᐹᖅᑯᑎᑖᕋᓱᐊᖅᑐᑦ 

ᐃᓕᓐᓂᐊᕐᓂᓕᕆᔨᒃᑯᑦᑎᒎᖅᓯᒪᒻᒪᑕ 

ᐊᐱᕆᒋᐊᖃᕋᔭᖅᑕᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ, 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐ ᓈᓴᐅᑎᓂᒃ 

ᐱᓯᒪᒻᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓᓐ ᐅᖃᖅᑲᐅᒻᒪᑦ ᐃᖅᑲᓇᐃᔭᖃᑎᒐ, ᐄ, 

ᑕᐃᒃᑯᐊ ᐸᐃᑉᐹᖁᑎᑖᕋᓱᐊᖅᑐᑦ ᐱᓕᒻᒪᔅᓴᕐᓂᒃᑯᑦ 

ᐃᖅᑲᓇᐃᔭᖅᓯᓈᓐᓂᒃᑯᑦ  ᑎᑎᕋᖅᑕᐅᕙᒻᒪᑕ. 

ᑕᐃᑰᓇ ᐊᑎᓕᐅᕐᕕᒃᑯᑦ ᐃᓕᓐᓂᐊᕐᕈᒪᔪᓄᑦ 

ᐊᑎᓕᐅᖅᑕᐅᖃᑦᑕᕐᒪᑕ ᐃᒻᒥᒃᑰᓕᖓᓪᓗᑎᒃ 

ᐃᓕᓐᓂᐊᖅᓯᓐᓈᕐᓗᑎᒃ ᐸᐃᑉᐹᖁᑎᑖᕋᓱᒃᑐᑦ 

ᓴᓇᒋᐅᔅᓴᓂᕐᒧᑦ ᑭᓱᑐᐃᓐᓇᕐᒧᑦ. ᑖᒃᑯᐊ 

ᖃᐅᑕᒫᑦᓯᐊᖅ ᐱᓯᒪᐃᓐᓇᖏᒻᒥᒐᒃᑭᓐ ᓈᓴᐅᑎᖏᑦ 

ᑭᓯᐊᓂ ᖃᐅᔨᒋᐊᕈᓐᓇᖅᑐᖓ ᓈᓴᐅᑎᖏᓐᓂᒃ.  

ᑭᓯᐊᓂ ᐊᑎᖏᓐᓂᒃ ᐃᓕᓯᒍᓐᓇᖏᓐᓇᑦᑕ ᐊᕐᕌᒍ 

ᓯᕗᓪᓕᖅ, ᑭᖑᓪᓕᖅ, ᐃᒪᐃᓕᐅᖅᓯᒪᔪᓂᒃ ᑭᓯᐊᓂ 

ᓇᓗᓇᐃᖅᓯᔪᓐᓇᕋᑦᑕ ᓇᒦᓕᕐᒪᖔᑕ 

ᐸᐃᑉᐹᖁᑎᑖᕋᓱᒃᑐᑦ ᐃᓕᓐᓂᐊᖅᓯᓐᓈᖅᑐᑎᒃ 

ᐃᖅᑲᓇᐃᔭᕆᐅᔅᓴᖅᑐᑦ. ᐊᕐᕌᒍ ᓯᕗᓪᓕᖅ, ᐊᐃᑉᐹ, 

ᐱᖓᔪᐊᓪᓗ, ᓇᓕᐊᓐᓂᓪᓗ ᐊᔪᕈᓐᓃᓴᕐᒪᖔᑦ. 

ᑖᒃᑯᐊ ᕿᓂᓚᐅᕐᓗᒋᑦ ᖃᐅᔨᒋᐊᓚᐅᕐᓗᒋᑦ 

ᑭᐅᔪᓐᓇᕋᔭᖅᑕᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ 

ᐊᐱᖅᑯᑎᒋᒐᔭᕐᒥᔭᕋ ᑕᐃᒃᑯᐊ ᐱᓕᒻᒪᓴᖅᑐᑦ 

ᐊᔪᕈᓐᓃᓴᖅᑎᑕᐅᔪᑦ ᐃᖅᑲᓇᐃᔭᖅᓯᓈᖅᑐᑎᒃ 

ᖃᓄᐃᓕᖓᓕᖅᐸᑦ? ᖃᑦᓯᐅᕙᑦ ᐱᔭᕇᖅᓯᒪᔪᑦ, 

ᓄᓇᕗᑦ ᐃᓪᓗᓕᕆᔨᖏᑎᒍᑦ, ᐸᐸᑦᓯᕕᖓᒍᑦ 

ᐊᔪᕈᓐᓃᖅᓴᖅᑕᐅᓚᐅᖅᑐᑦ ᐸᐃᑉᐹᖁᑎᑖᕋᓱᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᓈᓴᐅᑎᖏᑦ 54-ᓂᒃ ᑖᒃᑯᓂᖓ 

ᐃᒻᒥᒃᑰᓕᖓᔪᓂᒃ ᐃᓕᓐᓂᐊᕐᓚᐅᖅᑐᓂᒃ 

ᐊᕙᑎᖏᓐᓃᓕᖅᑐᑦ ᐱᔭᕇᖅᓯᒪᔪᐃᑦ, ᐊᓂᒍᐃᔪᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐱᒋᐊᓕᓵᖅᑎᓪᓗᒋᑦ ᐱᓕᒻᒪᔅᓴᐅᑏᑦ ᐱᔭᕇᕋᔭᖅᑐᑦ 

ᐊᑕᐅᓯᑐᐃᓐᓇᐅᓚᖓᓚᐅᖏᒻᒪᑕ ᑖᓐᓇ 

ᐱᒋᐊᓕᓵᖅᑐᑎᒍ. ᖃᓄᐃᒻᒪᑦ ᐊᑕᐅᓯᑐᐊᑯᓗᒃ 

ᐱᔭᕇᖅᓯᒪᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ. 

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓄᒃᑕᖏᑦ ᐱᔾᔪᑎᖏᓐᓂᒃ 

ᐅᖃᕈᑎᒍᓐᓇᖏᓐᓇᒃᑭᓐ ᐊᔾᔨᒌᖏᑦᑐᓂᒃ 

ᐱᔾᔪᑎᖃᑦᑐᑎᒃ ᐃᓕᓐᓂᐊᖅᓲᖑᒻᒪᑕ ᐅᕝᕙᓗ 

ᐱᓕᒻᒪᐸᓪᓕᐊᔾᔪᓯᖃᕐᖓᑕ.  

 

ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᒋᒐᓱᐊᖃᑦᑕᖅᑕᕗᑦ ᑖᒃᑯᐊ 

ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᕆᐅᔅᓴᖅᑐᑦ 

ᐃᑲᕐᕋᖏᓐᓂᒃ ᑲᑎᖅᓱᐃᔾᔪᑎᓪᓗᑎᒍ 

ᐱᔭᕇᕐᕕᒋᒋᐊᓕᖏᑦ ᒪᓕᓪᓗᒋ ᐃᓛᓐᓂᒃᑯᑦ 

ᐃᑲᕐᕋᖏᓐᓂᒃ ᑲᑎᖅᓱᐃᒍᓐᓇᖃᑦᑕᖏᒻᒪᑕ 

ᐱᔭᒃᓴᖃᖏᑉᐸᑕ. ᐊᒻᒪᓗ ᓈᓚᐅᒃᓵᑐᐃᓐᓇᕋᔭᕋᒪ 

ᒫᓐᓇ ᐅᖃᕋᓱᒃᑲᓗᐊᕐᕈᒪ ᖃᓄᐃᒻᒪᑦ 

ᐱᔭᕇᓐᓂᖏᒻᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒐ ᐊᓯᔾᔨᐊᕐᔪᑲᐃᓐᓇᕐᓗᒍ ᑎᐅᓗᐃᑦ 

ᐅᓂᒃᑳᖓᓂ ᐅᖃᖅᓯᒪᒻᒪ ᑎᓪᓕᒑᖑᖃᑦᑕᖅᑐᑦ 

ᒥᒃᓵᓄᑦ ᐅᖓᑕᐅᔾᔨᓯᒪᓂᖏᓐᓂᒃ ᒪᑯᐊᓗ 

ᐊᑐᐃᓐᓇᖅᑐᑦ ᐊᑐᐃᓐᓇᐅᔪᑦ ᐃᓪᓗᓕᐅᕈᑏᑦ 

ᐅᕝᕙᓗ ᐊᒥᐊᒃᑯᐃᑦ ᐃᓪᓗᓕᐅᕈᑎᒥᓃᑦ 

ᓇᓪᓕᐊᑐᐃᓐᓇᖅ ᓄᓇᓖᑦ ᐊᒥᐊᖅᑯᖃᕖᓐᖓᖅᑲᑦ 

ᓴᓇᔾᔪᑎᔅᓴᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᓛᓐᓂᒃᑯᑦ ᐊᒥᒐᖅᓯᖃᑦᑕᖅᑐᑦ ᐃᓪᓗᓕᐅᕈᑎᔅᓴᓂᒃ 

ᕿᔪᓐᓂᒃ. ᐱᓕᕆᔾᔪᑎᔅᓴᓂᒃ ᐃᓱᐊᓂ ᐃᓪᓗᓕᐊᖅ 

ᒪᑭᒌᓪᓚᕆᓕᖅᑎᓪᓗᒍ ᐱᔭᕇᕈᑎᑦᓴᐃᑦ 

ᓈᒻᒪᖏᓐᓂᖏᑦ ᑎᑭᓵᖑᖃᑦᑕᕐᒥᔪᑦ ᐊᒻᒪᑦᑕᐅᖅ  

ᐃᓚᖏᑦ ᐱᐅᖅᓱᐊᓂᖅᓴᐅᓲᖑᓂᖏᑦ ᕿᔪᒻᒥᒃ 

ᐊᒥᐊᒃᑯᖃᕋᔪᓐᓂᖅᓴᐅᔪᑦ ᕿᔪᒻᒥᒃ.  

 

ᐄ, ᐃᓛᓐᓂᒃᑯᑦ ᐊᒥᐊᒃᑯᓚᐅᓪᓚᓲᖑᔪᒍᑦ ᕿᔪᒻᒥᒃ 

ᐊᑐᖅᑕᐅᓲᖑᓪᓗᑎᓪᓗ ᐃᓪᓗᓄᑦ ᐋᖅᑭᒋᐊᕈᑎᔅᓴᓄᑦ 

ᐃᓪᓗᓕᐅᕈᑎᔅᓴᓄᓪᓘᓐᓃᑦ ᐊᑐᖅᑕᐅᑲᓂᕐᓂᐊᕐᖓᑕ.  

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᕆᓯᒪᒻᒥᒐᒃᑯ ᐃᓚᖏᑦ ᐃᓪᓗᓕᐅᕈᑎᔅᓴᐃᑦ 

ᐊᒥᐊᒃᑯᓪᓗᐊᑲᓪᓛᓘᒻᒪᑕ ᐳᖅᑲᖅᓯᒪᔪᓪᓘᓐᓃᑦ 

ᓵᓗᖀᑦ ᖃᓕᕇᑦ. ᓄᓇᓖᑦ ᐃᓪᓗᓕᕆᔨᖏᓐᓄᑦ 

ᑐᓂᔭᐅᕙᒻᒪᑕ. ᐊᓪᓛᑦ ᐃᓪᓗᓕᕆᔨᒃᑯᑦ 

ᐊᒥᐊᒃᑯᖃᑐᐃᓐᓇᒻᒪᕆᓕᖅᓱᑎᒃ ᐊᑐᔾᔮᖏᑦᑕᒥᓐᓂᒃ.  

 

ᐊᑦᑐᓚᐅᖅᓯᒪᓐᖏᑐᐃᓐᓇᕆᐊᓕᒥᓐᓂᒃ 

ᐃᓪᓗᓕᕆᔨᕐᔪᐊᒃᑯᑦ ᐃᓱᒪᔅᓴᖅᓯᐅᖅᓯᒪᓐᖏᓚᑦ 

ᓄᓇᖅᑲᑎᒌᓄᑦ ᐱᒍᒪᒐᔭᖅᑐᓄᑦ 

ᓂᐅᕐᕈᑎᐅᔪᓐᓇᕐᒪᖔᑕ ᓇᓚᐅᑦᑖᑎᑦᑎᓂᒃᑯᓘᓐᓃᑦ 

ᓇᓪᓕᐊᑦ ᐱᖅᑳᕈᒪᔪᑦ ᐅᕝᕙᓘᓐᓃᑦ ᑕᒫᓂ ᓱᕋᔅᓯ 

ᐊᐅᑦᓯᑐᐃᓐᓇᖏᓪᓗᑎᒃ ᕿᔫᓂᖏᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒫᓐᓇ ᖃᐅᔨᓇᓱᐊᕋᑦᑕᐃᓛᒃ ᓈᓴᖅᐸᓪᓕᐊᒐᑦᑎᒍ 

ᑕᖅᑳᓃᑦᑐᑦ ᐊᒥᐊᒃᑯᕗᑦ ᐅᕝᕙᓗ ᕿᔪᖁᑎᕗᑦ 

ᐊᕐᕌᒍᑦ ᑕᓪᓕᒪᐅᓕᕐᒪᑕ ᐃᓪᓗᓕᐅᕐᓂᕆᔭᕗᑦ 

ᐅᒥᐊᕐᔪᐊᑯᓪᓗ ᓴᕕᕋᔭᐃᑦ 

ᐅᓯᓕᖅᓱᐃᕕᐅᖃᑦᑕᓕᓃᑦ ᐴᖅᑲᐃᕕᐅᖃᑦᑕᖅᑐᑦ 

ᕿᔪᐃᓪᓗ ᐊᒥᐊᒃᑯᑦ ᑐᑭᓯᑦᑎᐊᓚᐅᕐᓗᑎᒍ 

ᓄᓇᖓᓂ ᑭᓱᑦ ᐊᑐᖅᑕᐅᔪᓐᓇᕐᒪᖔᑦ  

ᑐᑭᓯᓚᐅᕐᓗᒋᑦ ᖃᓄᖅᑑᕈᑎᒋᔪᒫᖅᐸᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᖃᐅᓯᑦᓴᑐᐃᓐᓇᖅ ᒫᓐᓇᑯᓪᓕ ᑖᒃᑯᐊ $1-

ᓕᐅᕈᑎᐅᒍᓐᓇᖅᐸᑦ ᐊᑕᐅᓯᑯᓗᒃ ᕿᔪᒃ 

ᐊᑭᑭᓪᓕᕚᓪᓕᕈᑎᕐᔪᐊᕌᓘᒻᒪᑦ $110,000,000ᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᐅᖃᐅᓯᑦᓴᑐᐃᓐᓈᖅ. 

ᐊᐱᖅᑯᑎᐅᕙᓘᓐᓃᑦ. ᐄ, ᑖᓚᐃᑦ ᑮᓇᐅᔭᐃᓂᓛᒃ 

ᐱᐅᖅᓱᐊᖅᑕᕗᑦ ᑕᐃᒃᑯᓇᓐᖓᑦ 

ᐊᑐᒃᑲᓐᓂᕈᓐᓇᖅᑐᓪᓚᕆᐅᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᐃᓐᓇ ᐃᓵᒃᓯᒪᖅᑳᕋᑖᕐᒪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕᒃᑰᕆᐊᖃᓲᖑᒐᑦᑕ 

ᐄ, ᑲᔪᓯᑎᑦᑕᓚᐅᕐᓚᒋᓇᐃ ᒥᔅᑕ ᑐᑐ.  

 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᕝᕙ ᐃᑦᓯᕙᐅᑕᐅᑉ ᐃᓱᒪᖅᓲᑎᒋᕚ. 

ᑐᑭᓯᕙᓪᓚᐃᕙᐃᑦ ᐊᖓᔪᖅᑳᖑᒐᕕᑦ. 

 

>>ᐃᓪᓚᖅᑐᑦ 

 

ᒥᔅᑕ ᕋᒻᐴᑦ ᐅᖃᐅᓯᒋᖅᑲᐅᒻᒥᔭᖏᑦ 

ᐊᕕᑦᑐᖅᓯᒪᓂᖏᑦ ᓄᓇᕗᑦ ᐸᐸᑦᑎᕕ 

ᐃᓪᓗᓕᐅᕈᑎᔅᓇᑦ ᐸᐸᑦᑎᕕᖓᒍᑦ 

ᐊᑭᐅᓕᐅᑕᐅᓚᐅᖅᑐᑦ 191 ᐃᓕᓐᓂᐊᖅᑐᑦ 

ᐃᖅᑲᓇᐃᔭᕆᐅᖅᓴᓯᓐᓈᑦ ᐸᐃᑉᐹᖁᑎᑖᒐᓱᑦᑐᑦ  

ᕿᔪᓕᕆᔩᑦ 47 level 1ᒦᑦᑐᑦ ᐃᓚᖏᑦ 21 level 

2 13 level ᑎᓴᒪᑦ level 4. ᒪᕐᕉᒃ ᓃᑦ ᖃᓄᑭᐊᖅ 

ᓃᑦ ᑐᑭᓕᐅᒐᓗᐊᖅ ᐅᕝᕙᓗ ᒪᕐᕉᒃ 

ᐸᐃᑉᐹᖁᑎᑖᕋᓱᐊᕐᓂᐊᕐᓗᓂ 

ᐃᓕᓐᓂᐊᕆᐊᕐᓂᐅᓴᔪᑦ ᐅᐸᓗᖓᐃᕆᐊᖃᓲᖑᒻᒪᑕ 

ᑕᐃᓐᓇ ᐅᐊᔭᓕᕆᔨᓄ level 1, level 2, level 3, 

ᐱᖓᓱᑦ Level 4-ᒥ, ᐅᖅᑰᓴᐅᓯᕆᔨᐅᓂᕐᒧᑦ 10, 

ᐱᖓᓲᔪᖅᑐᑦ Level 1-ᒦᑦᑐᑦ, ᑎᓴᒪᑦ Level 2, 

ᐊᑕᐅᓯᖅ Level 3. ᐊᑕᐅᓯᖅ ᓱᓪᓗᓕᕆᓂᕐᒧᑦ 18-

ᖑᒻᒪᑕ ᐸᐃᑉᐹᖁᑎᑖᕋᓱᐊᖅᑐᑦ ᖁᓕᑦ Level 1, 

ᑕᓪᓕᒪᑦ Level 2, ᒪᕐᕉᒃ Level 3, ᐱᖓᓱᑦ Level 

4. ᑕᕝᕙ ᑕᐃᒫᒃ ᐊᕕᑦᑐᖅᓯᒪᓂᖏᑦ. ᐊᕐᕌᒍᓄᑦ 

ᑎᓴᒪᓂᑦ ᐃᓕᓐᓂᐊᕆᐊᖃᕋᐃᒻᒪᑕ ᑭᐳᑦᑕᒻᒪᑕ 

ᐃᓕᓐᓂᐊᕇᖅᐸᓪᓕᐊᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒻᒪᕆᐅᒻᒪᑦ ᒐᕙᒪᒃᑯᑦ ᒪᓂᒪᓴᐃᓕᕋᐃᒻᒪᑕ 

ᑕᖅᑲᒃᑯᓄᖓ ᐱᓇᓱᐊᕈᒪᔪᓄᑦ 

ᑐᑭᓯᓇᑦᑎᐊᕆᐊᖃᕐᒪᑕ ᐅᖃᐅᓯᖅᑕᖏᑦ 

ᑳᓐᑐᕌᑎᓄᑦ ᐃᓪᓗᓕᐅᖅᑎᓄᓪᓗ. ᒥᔅᑕ ᐱᐅᕆᐅ 

ᐅᓂᒃᑳᕈᓐᓇᖅᐸ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᑦ 

ᐊᒻᒪ ᓄᓇᓖᑦ ᒐᕙᒪᒃᑯᓪᓗ ᐱᔨᑦᓯᖅᑎᖏᑦ 

ᐋᖅᑭᓱᐃᖃᑎᒌᓲᖑᒻᒪᖔᑕ ᑕᖅᑲᒃᑯᓄᖓ 

ᒪᓂᒪᓴᐃᓂᐊᓕᕋᐃᒐᑦᑕ ᑳᓐᑐᕌᑖᕋᓱᐊᕈᒪᔪᓄᑦ 

ᐅᖃᐅᓯᖅᑕᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑐᖅᐸᑦᑐᑦ ᓄᓇᕗᑦ 

ᒐᕙᒪᒃᑯᖏᑕ ᑳᓐᑐᕌᑕᑎᑦᑎᓂᕐᒧᑦ ᒪᓕᒐᖏᓐᓂ. 

ᐊᒻᒪ ᓄᓇᓕᑦ ᒐᕙᒪᒃᑯᓂᓪᓗ ᐱᔨᑦᓯᖅᑏᑦ ᖃᓄᖅ  

ᒪᓕᒐᖃᕐᓂᐊᕐᒪᖔᑕ ᒪᓂᒪᓴᐃᓕᕈᑦᑕ ᑕᖅᑲᒃᑯᓄᖓ 

ᐱᓇᓱᐊᕈᒪᔪᓄᑦ ᐊᑐᐊᕆᐊᓕᖏᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᐱᔭᕆᐊᑐᔪᓂᑦ ᖃᐅᔨᒪᓂᕋᖃᕆᐊᖃᖅᐸᑦ 

ᐃᖅᑲᓇᐃᔭᖅᑏᑦ ᑐᒃᓯᕋᐅᑎᓕᐅᕈᑏᑦ ᒪᓕᒐᖏᓐᓂᑦ 

ᓇᓚᑦᑖᑎᑦᑎᓂᒃᑯᑦ ᑳᓐᑐᕌᑖᕋᓱᐊᕈᒪᓗᓂ 

ᖃᓄᐃᑦᑐᓂᑦ ᖃᐅᔨᒪᓂᖃᕆᐊᖃᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒪᓕᒐᖅᑕᖃᕐᒪᑦ ᓇᓗᓇᐃᖅᓯᒪᔪᖃᖅᑐᓂ 

ᐊᔾᔨᒌᓕᖅᑎᑕᐅᓯᒪᔪᓂᑦ ᒪᓕᒐᖅᑕᖃᕐᒥᔪᖅ 

ᒪᓂᒪᓴᐃᓂᐊᕐᓗᓂ ᑳᓐᑐᕌᑖᕋᓱᐊᕈᒪᔪᓄᑦ 

ᖃᓄᐃᓕᐅᕆᐊᖃᕐᒪᖔᑕ ᑕᐃᒪ ᓴᓇᔨᕐᔪᐊᑦ 

ᒪᓕᒐᖃᐅᖅᑐᐃᓐᓇᐅᒻᒪᑕ.  

 

ᑳᓐᑐᕌᓪᓕ ᐋᖅᑭᓱᖅᑕᐅᓂᐊᓕᕋᐃᒻᒪᑕ, 

ᖃᐅᔨᒪᔪᒻᒪᕇᑦ ᑳᓐᑐᕌ ᐅᖃᐅᓯᖅᑕᖏᓐᓂ 

ᐱᓕᒻᒪᔅᓯᒪᔪᓂᑦ ᐊᑐᖃᑦᑕᖅᑐᒍᑦ. ᑕᐃᒃᑯᐊ 

ᐱᓕᒻᒪᔅᓯᒪᖃᑦᑕᕐᒪᑕ ᐃᓪᓗᓕᐅᖃᑦᑕᓕᓃᑦ, 

ᐃᓪᓗᓕᕆᓂᕐᒥᓕᓃᑦ, ᐊᒻᒪᑦᑕᐅᖅ 

ᑳᓐᑐᕌᓕᕆᖃᑦᑕᓕᓃᑦ ᐃᑲᔪᖅᑎᒋᕙᑦᑕᕗᑦ.  

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ. ᑭᓇ ᐊᑎᓕᐅᓚᐅᖅᐸ 

ᒪᓂᒪᓴᐃᔪᖃᖅᑎᓪᓗᒍ ᑳᓐᑐᕌᕈᒪᔪᖃᖅᑎᓪᓗᒍ 

ᐃᓪᓗᓕᕆᔨᕐᔪᐊᒃᑯᓐᓂ? ᑭᓇ ᐊᑎᓕᐅᕐᓂᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᓇᓚᐅᑦᑖᑎᑦᑎᓂᒃᑯᑦ ᑳᓐᑐᕌᑖᕋᓱᐊᕈᒪᔪᓂᑦ 

ᒪᓂᒪᔅᓴᐅᑎᒋᖃᑦᑕᖅᑕᕗᑦ. ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᑦᑕ ᑐᑭᒧᐊᑦᑎᑦᑎᔨᖏᓐᓄᑦ 

ᑲᒪᒋᔭᐅᕙᑦᑐᑦ. ᐃᖅᑲᓇᐃᔭᖅᑎᓂᑦ 

ᒪᓂᒪᓴᐅᑎᖃᕐᓂᐊᓕᕋᐃᒐᑦᑕ ᒪᑭᑦᑎᓂᐊᖅᑐᓂᑦ 

ᐃᓪᓗᔅᓴᓂᑦ, ᑕᒫᓃ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᒃᑯᑦ 

ᐊᓪᓚᕝᕕᖓᓅᒡᒎᖃᑦᑕᖅᑐᑦ. ᑳᓐᑐᕌᓪᓗ ᐃᓗᓕᖏᑦ 

ᑳᓐᑐᕌᓕᕆᔨᒃᑯᓐᓄᑦ ᐱᔭᕆᐊᑐᔪᓂᑦ ᐃᓗᓕᖏᓐᓂᑦ 

ᕿᒥᕐᕈᔨᒃᑯᓐᓄᑦ ᐊᑎᓕᐅᖅᑕᐅᖃᑦᑕᖅᑐᑦ, 

ᑐᑭᒧᐊᖅᑎᑦᑎᔨᒃᑯᑦ ᐊᓪᓚᕝᕕᖓᓂ.  

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

RFP ᑖᒃᑯᐊᓘᓐᓃᑦ ᒪᓂᒪᓴᐃᓂᖅ 

ᑳᓐᑐᕌᑖᕋᓱᐊᕈᒪᔪᒧᑦ ᐅᕝᕙᓘᓐᓃᑦ 

ᓇᓚᐅᑦᑖᑎᑦᑎᓂᒃᑯᑦ ᐊᑭᑭᓛᒥᑦ 

ᐃᓱᒪᖅᓲᑎᖃᓲᖑᒻᒪᑕ ᑳᓐᑐᕌᑎᑦᑎᒐᓱᓐᓂᕐᒥᑦ. 

ᑖᒃᑯᐊ CGS-ᑯᑦ ᐱᖃᑕᐅᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔪᓐᓇᖏᑦᑕᕋ, ᖃᐅᔨᒪᓐᖏᓇᒃᑯ 

ᑕᐃᒪᐃᑦᑐᖃᕐᓂᕐᒫᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒫᓐᓇ 

ᐃᖅᑲᖅᑐᐃᕕᒃᑯᑦ ᓵᓐᖓᔭᐅᕚᑦ ᐱᔾᔪᑎᒋᓪᓗᒍ  

ᓄᓇᕗᒻᒥ ᐃᓪᓗᓕᐅᕐᓂᕐᒧᑦ ᐸᐸᑦᓯᕕᒃ 

ᖃᓄᑐᐃᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᐅᕆᐅ.  

 

ᐱᐅᕆᐅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐋᒃᑲ. ᒪᓕᒐᖅ ᐃᖅᑲᖅᑐᐃᕕᒃᑯᑦ 

ᓵᖓᓄᐊᖅᑎᑕᐅᔪᖃᕋᓱᓐᖏᑎᐊᖅᑐᖅ 

ᖃᐅᔨᒪᔭᒃᑯᓪᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑮᓇᐅᔭᓕᕆᔨ ᐅᓂᒃᑳᖏᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᑦ ᑖᕙᓂ ᓯᐊᒻᒪᖅᑎᓯᒪᔪᑦ 

ᓄᓇᖓᓂ ᐊᑲᐅᓈᖅᓯᒪᕙᓪᓚᐃᖏᒻᒪᒡᒎᖅ 

ᑐᕌᒐᑦᓴᓕᐊᕆᓚᐅᖅᑕᑦᑕ ᐱᓕᕆᐊᑦᓴᑎᓐᓂ. ᑖᒃᑯᐊ 

ᓯᐊᒻᒪᑎᕐᕕᐅᓯᒪᔪᒥ ᐊᖏᔪᖅᑲᐅᑎᖃᕐᕕᒦᒻᒪᑕ 

ᐃᓪᓗᓕᕆᔨᕐᔪᐊᒃᑯᑦ ᑐᑭᒧᐊᑦᑎᑦᑎᔨᒃᑯᖏᑦ. 

ᓄᓇᓐᖑᐊᖅᑎᒍᑦ ᕿᒥᕐᕈᓇᒃᑯᕕᐅᒃ, 

ᐊᕕᑦᓯᒪᔪᒻᒪᕆᐊᓘᒻᒪᑕ ᐃᓪᓗᓕᕆᔩᑦ, 

ᐃᓪᓗᓕᕆᔨᕐᔪᐊᒃᑯᑦ.  

 

ᑕᐃᒪ ᒥᓂᔅᑕ ᐅᖃᖅᑑᔮᓚᐅᕐᒪᑦ 

ᐱᓇᓱᐊᕈᓯᕆᕋᑖᖅᑕᑎᓐᓂ, ᒥᓂᔅᑕ 

ᐅᖃᖅᑑᔮᓚᐅᕐᒪᑦ ᐊᕐᕕᐊᓂᑦ ᐃᖅᑲᓇᐃᔭᖅᑏᑦ 

ᐃᖃᓗᓐᓄᑦ ᐅᑎᖅᑎᑕᐅᓛᖅᑑᔭᕆᐊᖏᑦ. 

ᐊᓯᖏᓐᓂᒃ ᓇᓖᕌᕈᑎᔅᓴᓂᒃ ᐅᖃᐅᓯᖃᖅᓯᒪᕕᓰ, 

ᐃᒻᒪᖄ ᐃᖅᑲᓇᐃᔮᑦ ᒪᐅᖓ 

ᓄᑦᑎᑦᑎᖅᑕᐅᓐᖏᖔᕐᓗᑎᒃ ᐊᕐᕕᐊᓄᑦ 

ᓅᑕᐅᖔᕋᔭᓐᖏᒻᒪᑖ ᒫᓃᑦᑐᑦ ᑖᕗ?. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᓇᐃᓈᕐᓗᒍ, ᐃᓱᒪᔅᓴᖅᓯᐅᖅᓯᒪᕕᑖ? 

ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᕆᓚᐅᖅᑕᖏᓐᓃᒃ? 

ᐅᖃᖅᓯᒪᒻᒪᑕ ᒫᓐᓇ ᐃᖅᑲᓇᐃᔭᖅᑎᑎᒍᑦ 

ᐊᔪᕐᓇᑐᒃᑰᖅᐸᓗᔅᓯᒪᒐᑦᑕ ᐅᖓᓯᓐᓂᖏᓐᓄᑦ. ᐄ, 

ᐅᖃᐅᓯᒋᓯᒪᔭᕗᑦ ᑕᒪᓐᓇ. ᓯᕗᓕᖅᑎᒃᑯᑦ 

ᑲᑎᒪᔨᖏᑦ ᑲᑎᒪᔨᓕᕆᔨᒃᑯᑦ 

ᐅᖃᖃᑎᒌᓐᓇᕐᓂᐊᖅᑕᕗᑦ ᑕᒪᑐᒥᖓ.  

ᒥᓂᔅᑕᐅᓗᖓ ᐊᑦᓱᔾᔫᒥᐅᑎᑦᑎᒐᓱᒃᑲᓗᐊᖅᑐᒍᑦ 

ᑮᓇᐅᔭᐃᑦ ᐊᐅᓚᓂᖏᑦ ᐃᓂᓪᓚᔅᓴᐃᒐᓱᐊᕋᓗᐊᕋᑦᑕ 

ᐊᐅᓚᑦᓯᐊᑲᓐᓂᖁᓪᓗᒋᑦ. ᑮᓇᐅᔭᑦ 

ᐊᑐᕈᒫᕐᓂᐊᖅᑐᓕᒫᑦᑎᐊᑦ 

ᐋᖅᑭᑦᑎᐊᖅᓯᒪᖃᑦᑕᓕᖁᓪᓗᒋᑦ 

ᐊᕕᑦᑐᖅᓯᒪᔪᓕᒫᓂᒃ ᐱᓕᕆᐊᑦᓴᖏᓐᓄᑦ. 

 

ᑖᒃᑯᐊ ᓇᓖᕌᕈᑎᑦᓴᐃᑦ ᕿᒥᕐᕈᐃᓐᓇᕋᑦᑎᒍ. 

ᕿᒥᕐᕈᔭᕆᐊᖃᓕᕋᐃᒐᑦᑎᒍ ᑕᐃᒃᑯᐊ 

ᓄᑦᑎᖅᑕᐅᒐᔭᕐᓂᖏᑦ ᐃᓱᒪᓕᐅᕈᑎᐅᒌᓚᐅᖅᓯᒪᒻᒪᑕ 

ᒪᓕᒐᓕᐅᖅᑏᑦ ᑎᓕᔭᐅᔾᔪᑎᒥᓂᖏᓐᓄᑦ 

ᓯᕗᓕᖅᑎᓃᙶᖅᑐᓂᒃ ᐊᑐᕐᓂᐊᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒍᒪᓕᕐᒥᔪᖓ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑏᑦ 

ᖃᐅᔨᓴᓚᐅᕐᓗᑎᒃ ᐊᓯᔾᔩᖁᔨᓯᒪᒻᒪᑕ, ᐃᓛᒃ, 

ᐊᓯᔾᔨᖅᐸᑕ ᑭᓯᐊᓂ ᐅᑯᐊ ᐊᐅᓚᑦᑎᐊᕈᓐᓇᖅᑐᑦ 

ᐃᒪᐃᓕᖓᔪᖃᕐᒪᑦ ᑕᐃᒪᓐᓇᑎᒋ ᐊᖏᑎᒋᔪᐊᓗᒻᒥ 

ᐊᐅᓚᑦᑎᒍᓐᓇᕐᓂᐊᕐᓗᓂ ᐃᓪᓗᓕᐅᕐᓂᕐᒥᒃ. ᖃᓄᖅ 

ᐃᓱᒪᔅᓴᓯᐅᖅᓯᒪᕕᓰ, ᖃᓄᑎᒋ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ 

ᓈᒻᒪᑦᑎᓛᕐᒪᖔᑕ ᖃᖓ ᐊᖑᒻᒪᑎᒋᐊᓕᖏᓐᓂ 

ᐊᖑᒻᒪᑏᓐᓇᕈᓐᓇᖅᓯᓗᑎᒃ?  

 

ᑕᐃᒪ ᑕᖅᑭᐅᓂᐊᖅᑐᓂᒃ ᖃᓄᐃᓕᑲᓐᓂ 

ᓱᕐᕋᑲᓐᓂᖏᒻᒥᒍᑦᑕ ᑲᑎᑦᑐᐊᓘᓐᖑᓱᒻᒥᒻᒪᑕ 

ᐊᑲᐃᓪᓕᐅᕈᑏᑦ ᐅᕝᕙᓗ ᐊᑭᓕᕆᐊᓖᑦ 

ᖃᓄᐃᓕᓐᖏᒻᒥᒍᑦᑎᒍ ᐊᑲᐃᓪᓕᐅᕈᑎᕗᑦ ᒫᓐᓇ. 

ᑖᓐᓇ ᐊᐱᖅᓱᓚᕿᕗᖓ ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᓈᒪᑦᑎᐊᓕᕐᓗᑎᒃ ᐊᖑᒻᒪᑎᔪᓐᓇᖅᓯᓂᐊᕐᖓᑕ 

ᐱᔭᑦᓴᕆᒋᐊᓕᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ.  

 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, 

ᒪᓕᒐᓕᐅᖅᑎᐅᑉ ᐊᐱᖅᓲᑎᖏᑦ ᐱᒻᒪᕆᐊᓗᐃᑦ. 

ᐊᒻᒪ ᑯᐊᐳᕇᓴᒃᑯᑦ ᒥᓂᔅᑕᐃᓪᓗ ᑲᑎᒪᔨᖏᑦ 

ᐃᑉᐱᓂᓪᓚᕆᑦᓯᒪᔪᑦ ᐊᖏᔪᐊᓘᓂᖓᓂᒃ ᑖᑦᓱᒪ.  

 

ᑮᓇᐅᔭᓕᕆᔨᖃᑦᑎᐊᖏᓪᓗ ᐃᓚᖏᑦ 

ᓴᖅᑭᓕᖅᑭᑦᑖᑐᐃᓐᓇᕆᐊᖃᕐᒪᑕ ᐊᑲᐃᓪᓕᐅᕈᑏᑦ. 

ᐊᐳᖅᑕᕈᑎᒋᕙᑦᑕᕗᓪᓗ ᐊᒃᓱᕉᑎᒋᔭᕗᑦ 

ᑐᑭᒧᐊᑦᑎᑦᑎᔨᑦᑎᓐᓄᑦ ᐊᑐᐃᓐᓇᐅᓕᑐᐊᕐᖓᑕ 

ᐋᖅᑭᒃᓱᕈᓐᓇᖅᓯᑐᐊᕐᒪᒋᑦ ᓇᓗᓇᓐᖏᓯᐊᖅᑐᖅ 

ᑖᒃᑯᐊ ᐋᖅᑭᓱᖅᐸᓪᓕᐊᓕᖅᐸᖏᑦ 

ᐊᑲᐃᓕᐅᕈᑎᐅᖃᑦᑕᓚᐅᖅᑐᑦ ᓇᑉᐸᓪᓗᐊᖏᖅᑲᐃ 

ᐃᓂᓪᓚᒌᖑᓱᑦᑐᑦ.  

 

ᐅᖃᕈᓐᓇᕈᒪ ᐃᓱᒪᔅᓴᖅᓯᐅᕈᑎᔅᓴᒥᒃ, 

ᐊᓯᔾᔨᒍᒥᓇᕋᔭᕐᒪᑦ - ᐊᕐᕌᒎᑉ ᓄᓐᖑᐊᓂ 

ᐊᓯᔾᔩᓲᖑᒐᑦᑕ-  ᐃᐳᕈ 1 ᑖᕙᓂ ᐱᒋᐊᕐᕕᖃᖅᑲᑦ 

ᐃᓂᓪᓚᓴᖅᐸᓪᓕᐊᔭᕗᑦ ᐱᒋᐊᑦᓯᐊᖅᐸᑕ ᐃᐳᕈ 1-ᒥ 

ᐊᑲᐅᓂᖅᓴᐅᒐᔭᕐᒪᑦ ᐊᕐᕌᒍᑦᑕ ᐃᓱᐊᓂ ᐊᒻᒪ 

ᐱᒋᐊᓐᖓᓐᓂᖓᓂ. ᑕᕝᕙᓂ ᒐᕙᒪᒃᑯᑦ ᐃᓱᖃᓐᖓᑕ 

ᒫᑦᓯ 31-ᒥ. ᖃᐅᔨᒪᒐᓗᐊᖅᑐᒍ ᑲᑉᐸᓂᐅᔪᑦ 

ᐅᓯᑲᑦᑕᕐᓂᐅᔪᓪᓗ ᑕᐃᒫᒃ ᐊᕐᕌᒍᖃᖏᑦᑑᒐᓗᐊᑦ. 

ᑭᓯᐊᓂ ᑕᑯᓐᓇᕐᓗᒋᑦ ᐅᓪᓗᒥ 

ᐃᓱᒪᓕᐅᕆᐊᖃᓕᓱᖑᒐᑦᑕ ᐊᕐᕌᒍ ᑲᒪᒋᓛᖅᑕᑎᓐᓂ.  

 

ᑕᐃᒫᑦᑕᐅᖅ ᑮᓇᐅᔭᓕᕆᔨᕗᑦ 

ᐅᖃᒃᑲᓐᓂᕈᓐᓇᕋᔭᖅᑐᖅ 

ᑕᐃᒪᐃᓕᖓᒋᐊᖃᕐᓂᖓᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᒧᐊᑦᑎᑦᑎᔨᓐᖑᕋᒪ ᑮᓇᐅᔭᓕᕆᔨᒃᑯᓐᓄᑦ ᑕᐃᑲᓂ 

ᐊᕐᕕᐊᕐᓂ ᑮᓇᐅᔭᓕᕆᔨᐅᓪᓗᖓ 

ᑐᑭᒧᐊᑦᑎᑦᑎᔨᐅᓪᓗᖓ ᐊᑕᐅᓯᕐᒥᒃ ᑎᑎᕋᖅᑎᖃᕋᒪ, 

ᑎᑎᕋᖅᑎᖃᕋᒪ ᐊᑕᐅᓯᕐᒥᒃ ᑕᒫᓂ. ᑮᓇᐅᔭᐃᑦ 

ᐊᑐᕈᒫᓐᓂᐊᖅᑐᑦ ᐅᐸᓗᖓᐃᖅᑕᐅᓂᖏᓐᓂ  

ᐃᑕᑲᔪᖅᑲᖏᑦᑐᖓ, ᐅᕝᕙᓘᓐᓃᑦ ᑮᓇᐅᔭᐃᑦ 

ᐊᐅᓚᓂᖏᓐᓂᒃ ᕿᒥᕐᕈᔨᐅᒐᔭᖅᑐᓂᒃ. 

 

ᑖᒃᑯᐊ ᖃᕋᓴᐅᔭᒃᑯᑦ ᑲᑎᖅᓱᐃᕕᒃᓴᐅᒐᔭᖅᑐᖅ 170 

megs-ᖑᒻᒪᑕ ᓲᕐᓗ ᖃᕋᓴᐅᔭᐅᑉ ᐃᓱᒪᖓ 

ᐊᖏᔪᕐᔪᐊᕐᒪᕆᐊᓗᒃ ᐊᑐᕆᐊᓕᕗᑦ 

ᑐᑭᒧᐊᑦᑎᑦᑎᒐᓱᐊᕐᓗᑕ ᑮᓇᐅᔭᓕᕆᔾᔪᓯᓂᒃ. 

ᐃᓄᑑᖅᔨᓗᖓ ᐃᑲᔪᖅᑎᖃᖏᓪᓗᖓ 

ᑮᓇᐅᔭᓕᕆᒍᓐᓇᖅᑐᓂᒃ ᐱᔭᕆᐊᑐᓪᓚᕆᒻᒪᑦ. 

ᐅᐱᓐᓇᕋᓂ ᖃᕋᓴᐅᔭᒧᑦ ᐃᓯᕈᓐᓇᕆᐊᓖᑦ 

ᑐᑭᓯᒋᐊᕐᕕᒻᒧᑦ ᑐᕌᕐᕕᖓᓄᑦ ᖃᐅᔨᒪᒋᐊᓖᑦ 

ᐃᓱᒪᖏᓐᓂᓪᓗ ᐊᐅᓚᔾᔪᓯᖏᓐᓂᒃ 

ᖃᐅᔨᒪᒋᐊᖃᒻᒪᑕ. ᑖᒃᑯᐊ ᐊᕐᕌᒍᒥ ᑲᒪᒋᒋᐊᓕᕗᑦ.  

 

ᓲᕐᓗ ᖃᕋᓴᐅᔭᐃᑦ ᑐᖅᑲᑕᕐᕕᕗᑦ 

ᓇᒥᑐᐃᓐᓈᓗᐊᕐᓂᕐᒧᑦ ᐱᖓᓲᓕᖓᔪᓂᒃ 

ᐅᓂᒃᑳᓕᐅᓚᐅᕐᓗᖓ ᑭᓯᐊᓂ ᕿᒥᕐᕈᐊᕈᓐᓇᕋᒃᑭᑦ. 

ᐊᑕᐅᑦᓯᒧᑦ ᑲᑎᖅᓰᕕᒻᒦᒐᔭᓚᐅᖅᑑᒐᓗᐊᑦ. 

 

ᐋᖅᑭᒃᓱᐃᔪᓐᓇᐃᓕᐅᖅᑲᖃᑦᑕᕐᒪᕆᑦᑐᒍᓪᓘᓐᓃᑦ 

ᑕᒪᒃᑯᓂᖓ ᑮᓇᐅᔭᑦ ᐊᑐᕈᒫᓐᓂᐊᖅᑐᖁᑎᖏᓐᓂᒃ 

ᓇᒥᑐᐃᓐᓈᕈᓘᔭᓗᐊᒧᑦ ᑮᓇᐅᔭᐃᑦ ᐊᐅᓚᑦᔪᓯᖏᑦ. 

ᐅᕙᓃᖏᒻᒪᑕ ᐃᖃᓗᓐᓂ, ᒪᓕᒃᑎᒌᑦᓯᐊᕐᓗᑎᒃ 

ᓯᐊᒻᒪᖅᓯᒪᓂᖏᑦ ᓇᒥᑐᐃᓐᓇᖅ 

ᖃᕋᓴᐅᔭᓕᕆᔾᔪᓯᒃᑯᑦ ᒪᓕᒃᑎᒌᑦᓯᐊᓕᖅᐸᑕ 

ᐋᖅᑭᐹᓪᓗᕈᓐᓇᖅᑑᒐᓗᐊᑦ.  

 

ᑭᓯᐊᓂ ᑕᐃᒃᑯᐊ ᐱᓕᕆᔾᔪᑎᔅᓴᕗᑦ 

ᖃᕆᓴᐅᓕᕆᔨᔾᔪᑏᑦ ᒪᓕᒃᑎᒌᑦᓯᐊᓕᕈᓐᓇᕐᖓ 

ᑭᓯᐊᓂ ᑕᐅᕗᖓ ᓅᒃᑯᑦᑕ ᐊᕐᕕᐊᓃᑦᑐᓘᓐᓃᑦ 

ᒪᐅᖓ ᓅᖔᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᓂᐊᖅᑲᐅᔭᕋ, ᓲᕐᓗ 

ᐅᖃᓕᒫᖅᑰᔨᒻᒪᕆᓕᕋᕕᐅᒃ ᐃᓱᒪᒐ ᑭᐅᑲᐅᑦᑐᕋᕕᒋᑦ.  

 

>>ᐃᓪᓚᖅᑐᑦ 

 

ᑕᐃᒫᑲᓚᐅᖅᑐᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᓄᖅᑲᕕᒃᓴᕗᑦ ᓈᒻᒪᓯᒻᒪᑦ. ᖃᓄᐃᒍᒪᕙᑦ 

ᒪᓕᒐᓕᐅᖅᑏᑦ? ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᓯᕿᓐᖑᔭᖅ ᑕᑯᓪᓗᒍ 

ᓄᖅᑲᐸᓪᓕᐊᒍᒪᓕᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪ 

ᐱᖁᔨᕗᖔᖅᑐᖃᕐᖓᑦ ᓄᖅᑲᕆᐊᕈᒪᓕᖅᑐᓂ. ᐄ. 

ᐱᖁᔨᕗᖔᑦᑐᖃᕐᖓᑦ ᐊᐃᕙᔾᔪᑕᐅᔪᓐᓇᖏᑦᑐᖅ 

ᓈᒻᒪᓴᖅᑐᐃᓐᓇᐅᕕᓰ? ᓈᒻᒪᓴᓐᖏᑦᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ. ᓄᖅᑲᕆᐊᕐᓂᐊᓕᕋᑦᑕ. 

ᐃᖅᓱᒃᑏ, ᑕᑲᒃᑯᐊ ᒥᓂᔅᑕᐅᔪᑦ ᐊᒻᒪ ᐃᑲᔪᖅᑎ ᖏᑦ 

ᐃᑲᔪᓚᐅᕐᒥᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔾᔪᑎᔅᓴᑎᓐᓅᕐᓗᑕ. ᑲᑎᒪᔾᔪᑎᒃᓴᖅ 20. 

ᐅᓂᒃᑳᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓯᐊᓪ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᔅᓴᓯᐅᖅᑲᐅᔪᑦ 207-3(2) 

209-3(2) ᐊᒻᒪ 212-3(2) ᓄᖅᑲᕆᐊᕈᒪᓕᖅᑐᑕᓗ. 

ᐅᖃᖅᑏ, ᑖᓐᓇ ᐱᖁᔨᕗᖔᕈᑦ ᐅᓂᒃᑳᖓ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 



ᐅᓪᓗᑐᐃᓐᓇᖅ, ᐅᑐᐱᕆ 29, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 

ᐱᖁᔨᕗᖔᖅᑐᖃᕐᖓᑦ ᐊᐃᑉᐲᔪᖃᖅᑳ. ᒥᔅ ᐅᒡᔪᒃ. 

ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ ᓈᒻᒪᓴᖅᑐᑦ 

ᐃᓵᓚᐅᕐᒥᒋᑦᑎ, ᓈᒻᒪᓴᓐᖏᑦᑐᑦ, ᐱᖁᔨᕗᖔᕈᑦ 

ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ  

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐃᖅᑲᐃᑎᑦᑎᒋᐊᕈᑦ ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ 

9:00-ᒨᖅᑲᑦ ᑲᑎᒪᓛᖅᑐᑦ.  

 

ᑲᑎᒪᔾᔪᑎᒃᓴᐃᑦ ᓄᕕᐱᕆ 1-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 207-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 209-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 210-3(2) 

 ᓴᖅᑭᑕᐅᓯᒪᔪᖅ ᑎᑎᖅᑲᒃ 212-3(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᓂᖅᐳᑦ 

ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᓄᕕᐱᕆ 

1, 1:30-ᐸᑦ ᐅᓐᓄᓴᒃᑯᑦ ᐱᒋᐊᓛᕆᕗᒍᑦ. 

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 14:02-ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᐅᑐᐱᕆ 29, 2010 



 

 

 
 
 
 
 
 
 

 
ᑲᑎᒪᔨᕋᓛᑦ ᓇᐅᑦᓯᖅᑐᖅᑎᐅᔪᑦ  ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ 

 

 

ᐅᓂᒃᑳᓕᐊᖅ ᕿᒥᕐᕈᓚᐅᖅᑎᓪᓗᒋᑦ 

2009-2010 ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖓᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᖓᑦᑕ ᓄᓇᕗᑦ 

 

 

ᑐᒡᓕᐊᓂ ᑲᑎᒪᕐᔪᐊᕐᓂᖅ  

ᐱᖓᔪᖓᓐᓂ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᕗᒥ 

 

ᐊᒃᑑᕙ 2010 

 

 

 

 

 

ᔭᐃᒥᓯ ᐊᕐᕚᕐᓗᒃ, ᐃᒃᓯᕙᐅᑕᖅ 

ᕕᕆᑦ ᓯᐅᓪ, ᐃᒃᓯᕙᐅᑕᐅᖃᑕᐅᔪᖅ 

ᒧᓯᓯ ᐊᐅᐸᓗᒃᑐᖅ, ᒪᓕᒐᓕᐅᖅᑎ 

ᕌᓐ ᐃᓕᐊᑦ, ᒪᓕᒐᓕᐅᖅᑎ 

ᐋᑕᒥ ᖁᒻᒧᐊᒃᑐᖅ, ᒪᓕᖓᓕᐅᖅᑎ 

ᔮᓐ ᓂᓐᖓᒃ, ᒪᓕᒐᓕᐅᖅᑎ 

ᔮᓂ ᓂᖏᐅᖓᓐ, ᒪᓕᒐᓕᐅᖅᑎ 

ᐸᐅᓪ ᐅᑲᓕᖅ, ᒪᓕᒐᓕᐅᖅᑎ 

ᐋᓚᓐ ᕋᒻᐳᑦ, ᒪᓕᒐᓕᐅᖅᑎ 

ᔩᓂ ᐅᒡᔪᒃ, ᒪᓕᒐᓕᐅᖅᑎ 

ᐱᒋᐊᕐᓂᖓ 

 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ ᓄᓇᕗᒥ ᐃᒻᒥᒃᑰᖅᖢᓂ ᐱᓕᕆᔨᒋᔭᐅᕗᖅ ᒪᓕᒐᓕᐅᖅᑎᑦ 

ᑲᑎᒪᔨᖏᓐᓄᑦ ᑖᓐᓇᓗ ᒪᓕᒡᓗᒍ ᓈᓴᐅᑎᖓ 68 ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ 

ᑲᓐᖑᓇᖅᑐᑦ ᐱᖁᔭᕐᔪᐊᖅ ᑎᑎᕋᖃᑦᑕᕆᐊᖃᕐᒪᑦ ᐊᒻᒪ ᑐᓂᓯᖃᑦᑕᕐᓗᓂ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᓂᒃ 

ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᖃᓄᐃᓕᐅᕐᓂᕆᓚᐅᖅᑕᖓᓄᑦ ᑎᑎᕋᕐᕕᐊᑕ ᐅᓂᒃᑳᖅᓯᒪᔪᓂᒃ. 

 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖅ ᐊᑐᕐᓗᒍ ᑲᒥᓯᓇᖓᑦ ᓄᓇᕗᒥ 

ᑎᒃᑯᐊᖅᓯᔭᕆᐊᖃᕐᒪᑦ, ᐊᑐᕐᓗᓂᐅᒃ ᐊᑐᓕᖁᔭᓕᐊᕆᔭᐅᓯᒪᔪᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐊᕐᕌᒍᓄᑦ ᑕᓪᓕᒪᓄᑦ ᑎᑎᕋᕐᕕᖓᓃᑎᑕᐅᕙᒃᐳᖅ. 

 

ᑎᒃᑯᐊᖅᑕᐅᓂᖓ ᓄᓇᕗᒥ ᓯᕗᓪᓕᖅᐹᑦᑎᐊᖅ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ, ᐃᓚᐃᓐ 

ᑮᓇᓐ ᐱᐊᓐᔅ, ᐃᓕᖁᔭᐅᓪᓗᓂ ᐊᑐᓕᖁᔭᓕᐅᓚᐅᖅᑐᑦ ᐱᖁᔨᕗᖔᕈᑎᒃᑯᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᑲᑎᒪᑎᓪᓗᒋᑦ ᓄᕕᐱᕆ 2, 1999-ᖑᑎᓪᓗᒍ.  ᓄᕕᐱᕆ 25, 2004-ᖑᑎᓪᓗᒍ, 

ᑎᒃᑯᐊᖅᑕᐅᒃᑲᓐᓂᖁᔭᐅᓪᓗᓂ ᐊᑐᓕᖁᔭᓕᐅᓚᐅᖅᑐᑦ ᐱᖁᔨᕗᖔᕈᑎᒃᑯᑦ ᑐᒡᓕᐊᓂ ᐊᕐᕌᒍᓄᑦ ᑕᓪᓕᒪᓄᑦ 

ᑲᒥᓯᓇᒋᔭᐅᓂᐊᓕᖅᑎᓪᓗᒍ.  ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒥ 

ᐱᓕᕆᔨᐅᖃᑦᑕᕆᕗᖅ ᑐᓴᒐᒃᓴᓄᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᕆᔭᐅᓪᓗᓂ ᓄᓇᑦᑎᐊᕐᒥ. 

 

ᒪᓕᒐᓕᐅᖅᑎᑦ ᑲᑎᒪᔨᖏᑦ ᓄᓇᑦᑎᐊᕐᒥ ᐱᓐᖑᖅᑎᑦᑎᓚᐅᖅᓯᒪᔪᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ 

ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖓᓐᓂᒃ 1996-ᖑᑎᓪᓗᒍ.  ᑐᓴᒐᒃᓴᓕᕆᓂᕐᒧᑦ ᐊᒻᒪ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ ᐃᒪᓐᓇ ᐅᖃᖅᓯᒪᔪᖅ: 

 

“ᑎᒍᓯᓂᕐᒧᑦ ᑐᓴᒐᒃᓴᓂᒃ ᓴᐳᒻᒥᔭᐅᓂᖏᓐᓄᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖅ ᓴᖅᑭᑕᐅᓚᐅᖅᓯᒪᔪᑦ 

ᑲᔪᖏᖅᓴᐅᑎᖃᖁᓪᓗᒋᑦ, ᐊᑐᖁᓪᓗᒋᑦ ᐊᒻᒪ ᓴᐳᒻᒥᒡᓯᖁᓪᓗᒋᑦ ᑎᒍᓯᓂᕐᒧᑦ ᑐᓴᒐᒃᓴᓂᒃ 

ᒐᕙᒪᒃᑯᓐᓄᑦ ᑎᑎᕋᖅᑕᐅᕙᒃᑐᓂᒃ ᐊᒻᒪ ᑐᓂᔭᐅᕙᒃᑐᓂᒃ ᐊᒻᒪ ᓴᐳᒻᒥᒡᓯᖁᓪᓗᒍ ᑲᓐᖑᓇᖅᑐᓄᑦ 

ᐱᔪᓐᓇᐅᑎᒋᔭᐅᔪᓂᒃ ᑭᓇᒃᑯᑐᐃᓐᓇᕐᓄᑦ .”  

 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐊᒻᒪ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖅ ᐊᒻᒪ ᒪᓕᒐᕋᓛᖏᑦ 

ᐱᔭᐅᓚᐅᖅᓯᒪᔪᑦ ᓄᓇᑦᑎᐊᕐᒥ ᐄᑉᐳ 1, 1999-ᖑᑎᓪᓗᒍ.  ᑖᓐᓇ ᐱᖁᔭᕐᔪᐊᖅ 

ᐋᖅᑭᒋᐊᖅᑕᐅᖃᑦᑕᖅᓯᒪᓕᖅᑐᖅ ᐅᓄᖅᑐᐃᖅᓱᖅᖢᓂ ᑕᐃᒪᓐᖓᑦ ᓄᓇᕗᓐᖑᓚᐅᖅᓯᒪᖕᒪᑦ, 

ᐊᓯᔾᔨᖅᑕᐅᓗᐊᕌᓗᒃᓯᒪᖏᒃᑲᓗᐊᖅᖢᓂ.  ᐊᓯᔾᔨᐊᕐᔪᒃᓯᖃᑦᑕᓚᐅᖅᑐᑦ ᐱᖁᔭᕐᔪᐊᒥᒃ ᒪᓕᒃᓴᕐᓂᐊᕐᒪᑕ 

ᐋᖅᑭᒋᐊᕈᑕᐅᓯᒪᔪᓂᒃ ᑭᐅᔾᔪᑕᐅᓪᓗᑎᒃ ᐊᑲᐅᓐᖏᓕᐅᕈᑎᓂᒃ ᐊᓯᖏᓐᓄᑦ ᓄᓇᕗᒥ ᐱᖁᔭᕐᔪᐊᖏᓐᓄᑦ. 

ᑖᒃᑯᐊ ᐊᓯᔾᔨᖅᑕᐅᓯᒪᓕᖅᑐᑦ ᒪᓕᒐᕋᓛᖏᑦ ᒪᓕᒃᓴᖅᑎᑕᐅᑐᐃᓐᓇᖅᖢᑎᒃ. 

 

ᒪᓕᒡᓗᒍ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᐅᖃᐅᓯᕆᓚᐅᖅᑕᖓ, ᑎᑎᕋᕐᕕᖓ ᑎᓕᔭᐅᓯᒪᖕᒪᑦ 

ᐃᒪᐃᓕᐅᖁᓪᓗᒍ: 

 

“…ᕿᒥᕐᕈᓇᖃᑦᑕᕐᓗᓂ ᐃᓱᒪᓕᐅᕈᑕᐅᓯᒪᔪᓂᒃ ᑎᒥᖁᑎᒋᔭᐅᔪᓄᑦ ᐊᒻᒪᓗ ᐊᑐᓕᖁᔭᓕᐅᖃᑦᑕᕐᓗᓂ 

ᒥᓂᔅᑕᒧᑦ ᐃᓚᐅᔪᒧᑦ (…)  ᑲᒥᓯᓇ ᐱᓕᕆᐊᒃᓴᖃᖅᑐᑦ ᑲᔪᖏᖅᓴᐃᓂᕐᒥᒃ ᑐᓐᖓᕕᖏᓐᓂᒃ 

ᐱᖁᔭᕐᔪᐊᑦ ᑕᖅᑲᒃᑯᐊ ᐃᓕᓐᓂᐊᖅᑎᑕᐅᓂᖏᑎᒍᑦ.  ᑎᓕᔭᐅᓯᒪᔾᔪᑎᖃᕐᒥᔪᖅ 

ᑐᓂᓯᖃᑦᑕᕆᐊᖃᖅᖢᓂ ᒐᕙᒪᒃᑯᓐᓄᑦ ᐅᖃᐅᓯᕆᔭᖏᓐᓂᒃ ᐊᒻᒪ ᐊᑐᖅᑕᐅᖁᒐᔭᓐᖑᐊᖅᑕᖏᓐᓂᒃ 

ᐱᓪᓗᒋᑦ ᐱᖁᔭᐃᑦ ᐊᒻᒪ ᐊᓯᖏᑦ ᒐᕙᒪᒃᑯᓐᓄᑦ ᐊᐅᓚᔾᔭᒃᑕᐅᒋᐊᖅᓯᒪᔪᑦ ᐊᒃᑐᐃᓂᖃᖅᑐᑦ 

ᑎᒍᓯᓂᕐᒧᑦ ᑐᓴᒐᒃᓴᓂᒃ ᐅᕝᕙᓗ ᑐᓂᓯᐅᖅᑲᐃᓂᕐᒧᑦ ᑲᓐᖑᓇᖅᑐᓂᒃ ᑐᓴᒐᒃᓴᓂᒃ ᐃᒻᒥᒧᑦ 

ᑐᕌᖓᔪᓂᒃ ᑎᒍᒥᐊᖅᑕᐅᔪᓂᒃ ᒐᕙᒪᒃᑯᑦ ᐱᓕᕆᕝᕕᖓᓐᓄᑦ.” 

 

ᑲᑎᒪᔨᕋᓛᑦ ᓈᓚᒃᑎᐅᓪᓗᑎᒃ ᑲᑎᒪᑎᑦᓯᖃᑦᑕᓚᐅᖅᑐᑦ ᐊᕐᕌᒍᑕᒫᓐ ᐅᓂᒃᑳᓕᐊᓂᒃ ᑎᑎᕋᖅᑕᐅᓯᒪᔪᓂᒃ 

ᑐᓂᔭᐅᓯᒪᓪᓗᑎᒡᓗ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᒧᑦ, ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ 

ᐊᒻᒪ ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ ᐱᕕᖃᖅᑎᑦᓯᖃᑦᑕᖅᑐᑦ ᐱᔾᔪᑎᐅᔪᓂᒃ ᓴᖅᑭᑦᑎᓂᕐᒧᑦ 

ᐊᑐᓂ ᐅᓂᒃᑳᓕᐊᑦ ᑲᑎᒪᔾᔪᑕᐅᓪᓗᑎᒃ ᑕᑯᒃᓴᐅᔪᒃᑯᑦ.   

 

ᒐᕙᒪᒃᑯᑦ ᑭᐅᔪᓐᓇᕆᐊᖃᕐᓂᖓᑦ ᑎᒍᒥᐊᖅᑕᐅᕗᖅ ᐊᑐᖅᑕᐅᓪᓗᑎᒃ ᐊᑐᕆᐊᖃᖅᑐᑦ ᒪᓕᒐᖏᑦ 

ᒪᓕᒐᓕᐅᖅᑎᑦ ᑲᑎᒪᔨᖏᑕ ᒐᕙᒪᒃᑯᑦ ᓴᖅᑭᑦᑎᖃᑦᑕᕆᐊᖃᖅᐳᑦ ᐃᓗᐃᑦᑐᓂᒃ ᑭᒡᒍᓯᐅᔪᓂᒃ ᑲᑎᒪᔨᕋᓛᑦ 

ᐅᓂᒃᑳᓕᐊᖏᓐᓄᑦ ᐊᒻᒪᓗ ᐊᑐᓕᖁᔭᓕᐊᖏᓐᓄᑦ ᐃᓗᐊᓂ 12ᔾ ᐅᓪᓗᐃᑦ ᐊᓂᒍᓚᐅᖅᑎᓐᓇᖏᑦ 

ᓴᖅᑭᑦᑎᓚᐅᖅᑎᓪᓗᒍ ᒪᓕᒐᓕᐅᕐᕕᖕᒧᑦ. 

 

ᑕᐃᒪᓐᖓᑦ ᑎᒃᑯᐊᖅᑕᐅᕐᖓᓚᐅᖅᑎᓪᓗᒍ 1999-ᒥ, ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ 

ᑐᓂᓯᓯᒪᓕᖅᑐᖅ ᑲᑎᓪᓗᒋᑦ 11-ᓂᒃ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐊᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ 

ᓄᓇᕗᒥ.  ᐊᑐᓂᓗ ᐅᓂᒃᑳᓕᐊᖏᓐᓂᒃ ᐊᕐᕌᒍᑕᒫᖅᓯᐅᑎᓂ ᓴᖅᑭᑦᑎᖃᑦᑕᖅᑐᖅ ᐅᓄᑲᓪᓚᒃᑐᓂᒃ 

ᐊᑐᓕᖁᔭᓕᐊᓂᒃ. 

 

ᑕᐃᒪᓐᖓᑦ 2005-ᖑᑎᓪᓗᒍ, ᒐᕙᒪᒃᑯᑦ ᓴᖅᑭᑦᑎᖃᑦᑕᖅᓯᒪᓕᖅᐳᑦ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᓕᐊᓂᒃ 

ᐊᐅᓚᑕᐅᓂᖓᓄᑦ ᑎᒍᓯᕐᓂᒧᑦ ᑐᓴᒐᒃᓴᓂᒃ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᑲᓐᖑᓇᖅᑐᑦ ᐱᖁᔭᕐᔪᐊᖏᑎᒍᑦ. 

ᒐᕙᒪᒃᑯᑦ ᒫᓐᓇᕐᓂᓴᐅᓂᐹᖑᔪᖁᑎᖓᑦ ᐊᕐᕌᒍᑕᒫᓐ ᐅᓂᒃᑳᓕᐊᖓᑦ ᐊᐅᓚᑕᐅᓂᖓᓄᑦ ᐱᖁᔭᕐᔪᐊᖅ 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ ᔫᓂ 11, 2009-ᖑᑎᓪᓗᒍ. 

 

ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ ᓵᑕᒃᓴᐅᓂᖏᓐᓄᑦ ᑲᒪᔨᐅᔪᑦ ᓈᓚᒃᑎᐅᓪᓗᑎᒃ 

ᑲᑎᒪᑎᑦᓯᖃᑦᑕᓚᐅᖅᑐᑦ 2007-2008-ᒥ ᐊᒻᒪ 2008-2009-ᒥ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓕᐊᖏᑦ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐊᒃᑑᕙ 1, 2009-ᖑᑎᓪᓗᒍ.  ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒥ ᒫᓐᓇᕐᓂᓴᐅᓂᖅᐹᒃᑯᑦ ᓵᖓᓄᐊᓚᐅᖅᑐᖅ ᑲᑎᒪᔨᕋᓛᑦ ᐊᒃᑑᕙ 1, 

2010-ᖑᑎᓪᓗᒍ.  

 

ᑭᖑᕐᖓᒍᑦ 2009-ᒥ ᓈᓚᒃᑎᐅᓪᓗᑎᒃ ᑲᑎᒪᖃᑦᑕᓚᐅᖅᑎᓪᓗᒋᑦ, ᑲᑎᒪᔨᕋᓛᑦ ᓴᖅᑭᑦᑎᓚᐅᖅᑐᑦ ᓇᖕᒥᓂᖅ 

ᐅᓂᒃᑳᓕᐊᖏᓐᓂᒃ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᑎᓯᐱᕆ 2, 2009-ᖑᑎᓪᓗᒍ.  ᑖᒃᑯᐊᓗ ᐅᓂᒃᑳᓕᐊᑦ 

ᐃᓗᓕᖃᓚᐅᖅᑐᑦ ᖁᓕᓂᒃ (10) ᐊᑐᓕᖁᔭᓕᐊᖑᔪᓂᒃ.  ᒐᕙᒪᒃᑯᑦ ᑭᒡᒍᓯᕆᔭᖏᑦ ᑲᑎᒪᔨᕋᓛᑦ 

ᐅᓂᒃᑳᖏᓐᓄᑦ ᐊᒻᒪ ᐊᑐᓕᖁᔭᓕᐊᖏᓐᓄᑦ ᓴᖅᑭᑕᐅᓚᐅᖅᓯᒪᔪᖅ ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ ᒫᔾᔨ 

22,2010-ᒥ.  ᑕᒪᕐᒥᒃ ᑲᑎᒪᔨᕋᓛᓄᑦ ᐅᓂᒃᑳᓕᐊᑦ ᐊᒻᒪ ᒐᕙᒪᒃᑯᑦ ᑭᐅᔾᔪᑎᖏᑦ ᐊᑐᐃᓐᓇᐅᕗᑦ 

ᑕᑯᔭᐅᔪᒪᓐᓂᕈᑎᒃ ᑭᓇᒃᑯᑐᐃᓐᓇᕐᓄᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ. 

 

ᐊᕐᕌᒍᒋᔭᑦᑎᓐᓂ ᓵᖓᓄᐊᖅᑎᓪᓗᒍ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᑲᑎᒪᔨᕋᓛᑦ 

ᒪᓕᒐᓕᐅᖅᑎᑦ ᑲᑎᒪᕐᔪᐊᕐᕕᐊᓃᓚᐅᖅᑐᑦ ᐊᒻᒪ ᒪᑐᐃᖓᓪᓗᓂ ᑭᓇᒃᑯᑐᐃᓐᓇᕐᓄᑦ ᐱᕙᓪᓕᐊᔪᓕᕆᔨᓄᓪᓗ 

ᑕᑯᓐᓇᖅᑕᐅᔪᓐᓇᖅᖢᑎᒃ.  ᑲᑎᒪᐅᑎᕕᓂᖏᑦ ᐃᓕᔭᐅᓯᒪᓕᖅᑐᑦ ᑕᐃᑲᓂ ᒪᓕᒐᓕᐅᖅᑎᑦ ᑲᑎᒪᔨᖏᑕ 

ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖁᑎᖓᓐᓂ. 

ᐊᑐᓕᖁᔭᓕᐊᑦ 

 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᖕᒧᓪᓗ ᑲᒥᓯᓇᐅᑉ ᐅᓂᒃᑳᖓ ᐊᕐᕌᒍᑕᒫᖅᓯᐅᑦ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓄᑦ ᐊᑐᐃᓐᓇᕈᐃᓯᒪᒻᒪᑦ ᖃᑦᓯᑲᓪᓚᒻᒪᕆᖕᓂᑦ ᐊᑐᓕᖁᔨᔾᔪᑎᓂᒃ ᐃᓕᑕᕆᔭᐅᒋᐊᓕᓐᓂᒃ.  

ᑲᑎᒪᔨᕋᓛᑦ ᐅᒃᑑᕝᕙ 1, 2010ᖑᑎᓪᓗᒍ, ᓈᓚᒃᑎᓪᓗᒋᑦ ᑲᒥᓯᓇᐅᑉ ᐅᓂᒃᑳᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ 

2009-2010ᒥ ᐊᑐᖅᑕᒥᓂᖏᓐᓂᒃ ᑐᓴᒐᒃᓴᓂᒃ ᑲᓐᖑᓇᖅᑐᓂᓪᓗ ᕿᒥᕐᕈᔪᓐᓇᖅᓯᓚᐅᕋᑦᑕ ᒐᕙᒪᒃᑯᑦ 

ᑲᒪᒋᔭᒥᓂᖏᓐᓂᒃ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐱᓕᕆᐊᒥᓂᖏᓐᓂᒃ ᐊᒻᒪ 

ᑲᑎᒪᔨᕋᓛᑦ ᐊᕐᕌᓂᐅᓚᐅᖅᑐᖅ ᐊᑐᓕᖁᔭᒥᓂᖏᑦ ᑲᔪᓯᑎᑕᐅᓐᓂᕐᒪᖔᑕ.      

 

 

ᐱᔾᔪᑎ: ᓴᖅᑭᑕᐅᓂᖏᑦ ᒐᕙᒪᒃᑯᑦ ᑎᒥᖁᑎᖏᑦᑕ ᑳᓐᑐᓛᖅᑖᖅᑎᑦᓯᔾᔪᓯᖏᑦ, 

ᓂᐅᕕᖅᐸᓐᓂᖏᑦ ᐊᑐᖅᑐᐊᕈᓯᖏᓐᓂᓪᓗ 

 

ᐊᕐᕌᓂ, ᑲᑎᒪᔨᕋᓛᑦ ᐊᑐᓕᖁᔨᓚᐅᕐᖓᑕ ᓄᓇᕗᑦ ᒐᕙᒪᒃᑯᖏᑦ ᓴᖅᑮᖁᓪᓗᒋᑦ ᑎᑎᖅᑲᒃᑯᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᐱᔾᔪᑎᖃᖅᑐᓂᒃ ᑳᓐᑐᓛᖅᑎᑦᓯᔾᔪᓯᓂᒃ, 

ᓂᐅᕕᖃᑦᑕᐅᓯᖏᓐᓂᒃ ᐊᑐᖅᑐᐊᕈᓯᖏᓐᓂᓪᓗ ᒐᕙᒪᒃᑯᑦ ᑯᐊᐳᓖᓴᓕᒫᖏᑕ ᑎᒥᖁᑎᓕᒫᖏᑕᓗ 

ᐊᑐᖅᐸᑦᑕᖏᓐᓂᒃ.     

 

ᒐᕙᒪᒃᑯᑦ ᑭᐅᔾᔪᑎᒋᓚᐅᖅᑕᖏᑦ ᑲᑎᒪᔨᕋᓛᑦ ᐊᑐᓕᖁᓚᐅᖅᑕᖓᓄᑦ ᐅᖃᖅᓯᒪᓪᓗᑎᒃ ᐃᒫᒃ:   

 

“ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᖃᖅᐳᑦ.  ᒐᕙᒪᒃᑯᑦ ᑎᒥᖁᑎᖏᑕ ᑲᑎᒪᔨᖏᑦ 

ᐱᓕᕆᖃᑎᖃᑦᓯᐊᕐᓂᐊᖅᑐᑦ ᒥᓂᔅᑕᒥᒃ ᑲᒪᒋᔭᖃᖅᑐᒥᒃ ᓄᓇᕗᒥ ᑯᐊᐳᓖᓴᓂᒃ ᖃᓄᖅ 

ᐅᓂᒃᑳᓕᐅᖅᑐᑦᓴᐅᒻᒪᖔᑕ ᑳᓐᑐᓛᖅᑖᖅᑎᑦᓯᔾᔪᓯᖏᓐᓂᒃ ᐱᔾᔪᑎᒋᓪᓗᒍ ᐅᓪᓗᖅᓯᐅᑎᑎᒍᑦ 

ᐅᓂᒃᑳᓕᐅᕆᐊᖃᕐᓂᕗᑦ, ᓴᖅᑭᔮᑦᓯᐊᕆᐊᖃᕐᓂᕗᓪᓗ ᑭᐅᔪᓐᓇᕆᐊᖃᕐᓂᕗᓪᓗ ᓄᓇᕗᒻᒥᐅᓄᑦ 

ᖃᓄᐃᓕᐅᕈᓯᕆᕙᓪᓕᐊᔭᑦᑎᓐᓂᒃ.”      

 

ᑭᓯᐊᓂᓕ, ᓄᓇᕗᑦ ᐃᓪᓗᓕᕆᔨᕐᔪᐊᖏᑦᑕ ᑯᐊᐳᓖᓴᖓᑕ ᑎᒥᑐᐊᖓᑦ ᐅᓂᒃᑳᓕᐅᖃᑦᑕᖅᓯᒪᒻᒪᑕ ᐊᕐᕌᒍᑕᒫᑦ 

ᑳᓐᑐᓛᖅᑖᖑᕙᑦᑐᓂᒃ, ᓂᐅᕕᖅᐸᑦᑐᓂᒃ ᐊᑐᖅᑐᐊᕈᓰᓪᓗ ᐅᓂᒃᑳᖏᓐᓂᒃ ᓴᖅᑮᖃᑦᑕᖅᓯᒪᓪᓗᑎᒃ 

ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ.     

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ  #1: 

 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᓴᖅᑮᒋᐊᖃᕐᓂᖏᓐᓂᒃ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᖃᓄᖅ ᑳᓐᑐᓛᖅᑖᓲᖑᒻᒪᖔᑕ, ᓂᐅᕕᖅᐸᒻᒪᖔᑕ 

ᐊᑐᖅᑐᐊᑎᑦᓯᕙᒻᒪᖔᑕᓗ ᐱᓕᕆᐊᓕᒫᖏᓐᓄᑦ ᒐᕙᒪᒃᑯᑦ ᑯᐊᐳᓖᓴᖏᓐᓂ ᑎᒥᖁᑎᖏᓐᓂᓗ, 

ᐱᖃᓯᐅᔾᔭᐅᓯᒪᓗᑎᒃ ᐅᑯᐊ:    

 

 ᓄᓇᕗᒥ ᓇᖕᒥᓂᖃᐅᖅᑐᓄᑦ ᐊᑮᑦᑐᖅᑖᕐᕕᒃ ᑯᐊᐳᓖᓴᓐ; 

 ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᓖᓴᓐ; 

 ᓄᓇᕗᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᓖᓴᓐ; 

 ᖁᓪᓕᖅ ᑯᐊᐳᓖᓴᓐ; ᐊᒻᒪ 

 ᓄᓇᕗᑦ ᓯᓚᑦᑐᖅᓴᕐᕕᖓᑦ. 

ᐱᔾᔪᑎ:  ᑐᓴᖅᑎᑦᓯᕙᓐᓂᖅ ᐊᐃᑦᑐᕐᓘᑕᐅᔪᓐᓇᖅᑐᓂᒃ ᖃᓂᒻᒪᓯᓂᒃ ᐱᔾᔪᑎᖃᖅᑎᓪᓗᒋᑦ   

 

ᐊᕐᕌᓂ, ᑲᑎᒪᔨᕋᓛᑦ ᐊᑐᓕᖁᔨᓚᐅᕐᖓᑕ ᓄᓇᕗᑦ ᒐᕙᒪᒃᑯᖏᑦ ᕿᒥᕐᕈᖁᓪᓗᒋᑦ ᐱᐅᓯᕆᕙᑦᑕᖏᓐᓂᒃ 

ᖃᓄᖅ ᑐᓴᖅᑎᑦᓯᔪᒃᓴᐅᒻᒪᖔᑕ ᑐᓴᕋᑦᓴᓂᒃ ᐱᔾᔪᑎᒋᓪᓗᒍ ᐳᕝᕕᕆᓇᖅᑐᖅ (H1N1) ᐊᐃᑦᑐᕐᓘᑕᐅᔭᒃᑐᖅ.   

 

ᒐᕙᒪᒃᑯᑦ ᑭᐅᔾᔪᑎᒋᓚᐅᖅᑕᖓᑦ ᑲᑎᒪᔨᕋᓛᑦ ᐊᑐᓕᖁᔭᖏᓐᓄᑦ ᐅᖃᖅᓯᒪᒻᒪᑦ:     

 

“ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐊᖅᑯᑕᐅᓪᓗᓂ ᐋᓐᓂᐊᖅᑐᓕᕆᓂᕐᒧᑦ 

ᐊᖓᔪᖅᑳᖓᑕ ᐊᓪᓚᕝᕕᖓᑦ, ᒫᓐᓇ ᕿᒥᕐᕈᒻᒪᑕ ᑐᓴᖅᑎᑦᓯᔾᔪᓯᖏᓐᓂᒃ ᓴᖅᑭᕆᐊᓕᓐᓂᒃ 

ᐅᓂᒃᑳᕈᓯᕆᒋᐊᓕᖏᑕᓗ ᒪᓕᒐᖏᓐᓂᒃ ᐱᔾᔪᑎᒋᓪᓗᒋᑦ ᖃᓂᒻᒪᓰᑦ ᓯᐊᒻᒪᓲᑦ ᖃᓄᖅ 

ᑐᓴᖅᑕᐅᑎᑕᐅᔪᒃᓴᐅᒻᒪᖔᑕ, ᐱᓗᐊᖅᑐᒥᒃ ᑐᕌᕐᕕᐅᓪᓗᐊᑕᕐᓂᐊᖅᐸᑦ ᓄᓇᓕᐅᑉ ᐊᑎᖓ 

ᓇᓗᓇᐃᖅᑕᐅᑉᐸᑦ ᐱᖃᐅᓯᔾᔨᓪᓗᑎᒃ ᖃᑦᓯᐅᒻᒪᖔᑕ ᐋᓐᓂᐊᔪᑦ ᓄᓇᒥ ᐅᖃᖅᑕᐅᔪᒥ.  

ᐃᓚᒋᓪᓗᓂᐅᒃ ᕿᒥᕐᕈᔭᑦᑕ, ᐱᓕᕆᕝᕕᕗᑦ ᐋᖅᑭᑦᓱᐃᓂᐊᖅᑐᑦ ᐱᓪᓚᒃᑖᖅᑐᖃᓕᖅᑎᓪᓗᒍ 

ᖃᓄᐃᓕᐅᖅᑐᑦᓴᐅᒻᒪᖔᑕ ᒪᓕᒃᑕᐅᒋᐊᖃᕐᓂᐊᖅᑐᑦ ᓇᓗᓇᐃᖅᑕᐅᓗᑎᒃ ᖃᓂᒪᓇᖅ ᓯᐊᒻᒪᒃᑎᕐᓂᖅ 

ᑕᕝᕙᐅᓂᖓᓂ ᐊᐃᑦᑐᓪᓘᑎᓂᐅᓴᒃᐸᑕ ᖃᓄᖅ ᐅᖃᐅᓯᐅᔪᒃᓴᐅᒻᒪᖔᑦ.”   

 

ᑭᓯᐊᓂᓕ, ᑕᒪᓐᓇ ᖃᓄᖅ ᑲᒪᒋᔭᐅᔪᒃᓴᐅᒻᒪᖔᑦ ᒪᓕᒋᐊᓖᑦ ᓱᓕ ᓴᖅᑭᑕᐅᓚᐅᓐᖏᒻᒪᑦ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓄᑦ.    

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ  #2: 

 

ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᑐᓕᖁᔨᕗᑦ ᑎᑎᖅᑲᑎᒍᑦ ᓴᖅᑮᖁᓪᓗᒋᑦ ᒪᓕᒐᓕᐅᖅᑏᑦ 

ᑲᑎᒪᔨᖏᓐᓄᑦ ᖃᓄᖅ ᐅᖃᐅᓯᖃᖃᑦᑕᑐᑦᓴᐅᒻᒪᖔᑕ ᑐᓴᖅᑕᐅᒋᐊᓕᓐᓂᒃ ᐅᓂᒃᑳᕈᓰᓪᓗ 

ᐱᐅᓯᕆᓂᐊᖅᑕᖏᓐᓂᒃ ᖃᓂᒻᒪᓯᓂᑦ ᓯᐊᒻᒪᒃᑎᔭᒃᑐᓂᒃ ᐊᐃᑦᑐᕐᓘᑎᔪᖃᕐᓂᐅᓴᔪᖃᖅᑎᓪᓗᒍ.     

ᐱᔾᔪᑎ:  ᓄᓇᓕᓐᓂ ᐋᓐᓂᐊᖅᕖᑦ ᑐᓴᐅᒪᖃᑦᑕᐅᑎᔾᔪᓯᖏᑦ 

 

ᑐᓴᐅᒪᖃᑦᑕᐅᑎᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᑲᑎᒪᔨᕋᓛᑦ ᓵᖓᓃᑦᑎᓪᓗᒍ, ᐅᖃᐅᓯᐅᓚᐅᕐᒥᒻᒪᓐ 

ᓄᓇᓖᑦ ᐋᓐᓇᐊᕐᕕᖏᑕ ᑐᓴᐅᒪᖃᑦᑕᐅᑎᔾᔪᓯᖏᑦ ᐱᔾᔪᑎᒋᓪᓗᒍ ᑐᓴᖅᑎᑦᓯᔭᕆᐊᖃᕐᓂᖅ ᓄᓇᖓᓂ 

ᑐᓴᐅᑎᒃᑯᑦ ᓈᓚᐅᑎᒃᑯᑦ ᐊᑎᖏᓐᓂᒃ ᓄᓇᖃᐅᖅᑐᑦ ᐋᓐᓂᐊᕐᕕᒻᒨᖁᔭᐅᔪᑦ ᖃᐃᖅᑯᔭᐅᕙᓐᓂᖏᓐᓂᒃ.      

 

ᐅᓂᒃᑳᖓᓂ ᑲᑎᒪᔨᓛᓄᑦ, ᑐᓴᐅᒪᖃᑦᑕᐅᑎᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐅᖃᓚᐅᖅᑐᖅ:   

 

“ᐊᓪᓛᑦ, ᐊᑐᐃᓐᓇᖃᕐᓂᕐᒧᑦ ᑐᓴᒐᒃᓴᓂᒃ ᑲᓐᖑᓇᖅᑐᓕᕆᓂᕐᒧᓪᓗ ᐊᐅᓚᑦᑎᔨᖓᓗ 

ᐅᖃᐅᓯᖃᖅᐸᓪᓕᐊᒐᓐᓄᒃ ᓇᓕᐊᓐᓄᕋᖅᐸᑦᑐᓄᒃ ᐅᖃᐅᓯᕆᕙᓪᓕᐊᔭᑦᑎᓐᓂᒃ.  

ᐊᐱᕆᔭᐅᓯᒪᓕᖅᑐᖓ ᑎᑎᕋᖅᓯᒪᔪᑎᒍᑦ ᖃᓄᖅ ᐃᓱᒪᒋᒻᒪᖔᒃᑯ ᐃᖅᑯᓪᓕᖁᔭᐅᓪᓗᖓ 

ᑕᐃᒪᐃᓕᐅᕋᓱᓕᖅᐳᖓ ᒫᓐᓇ ᑭᐅᔾᔪᑎᒃᓴᓐᓂᒃ.  ᐱᔾᔪᑕᐅᓗᐊᓐᖏᑦᑐᖅ…ᐊᐱᕆᒐᔭᕐᓂᕈᕕᑦ 

ᑐᓴᖅᑕᐅᒋᐊᖃᕐᒪᖔᑕ ᑲᒥᓯᓇᐅᖃᑎᓐᓂᒃ ᖃᓪᓗᓈᓃᑦᑐᓂᒃ ᑲᓇᑕᒥ ᐋᖅᑭᑦᓯᐊᖅᓯᒪᒻᒪᑕᓕ 

ᐱᐅᓯᖏᑦ, ᓱᑲᑦᑐᔮᒻᒪᕆᒃᑲᔭᖅᑐᑦ “ᐋᒡᒑᖅᑐᑯᓗᐊᐲᑦ” ᓴᓂᖅᑯᕐᕕᖃᓐᖏᒻᒪᓐ…ᑭᓯᐊᓂᓕ 

ᑕᐃᒫᑐᐃᓐᓇᖅ ᐱᔭᕆᐊᑭᑦᑐᑯᓘᓐᖏᒻᒪᓐ ᓄᓇᕗᒥ ᓄᓇᖃᖅᑎᐅᓪᓗᑕ, ᐃᓛᓐᓂᒃᑯᑦ, 

ᑕᐃᒫᑭᓯᐊᓂᐅᒻᒪᓐ ᐋᓐᓂᐊᕐᕕᒻᒨᕆᐊᓖᑦ ᐃᓚᖏᑦ ᕿᓂᖅᑕᐅᓪᓗᑎᒃ ᑭᓯᐊᓂ 

ᓇᓂᔭᐅᔪᓐᓇᕐᓂᖏᓐᓄᑦ.  ᐅᖃᐅᓯᕆᕙᓪᓕᐊᔭᕗᑦ, ᐱᓕᕆᐊᕆᓪᓗᑎᒍ, ᓂᕆᐅᒃᑐᑕᓗ ᑲᑐᔾᔨᓗᑕ 

ᐋᖅᑭᑦᓱᐃᓂᐊᖅᑐᑦᓴᐅᓕᕋᓗᐊᖅᐳᒍᑦ ᐊᑐᐊᒐᒃᓴᖏᓐᓂᒃ ᓴᐳᔾᔨᔪᓐᓇᖁᓪᓗᑕ 

ᑲᓐᖑᓇᖅᑐᖁᑎᖏᓐᓂᒃ ᐃᓄᖁᑎᑦᑕ ᑲᓐᖑᒋᒍᒪᔭᖏᓐᓂᒃ ᓄᓇᕗᒻᒥᐅᑦ, ᑕᕝᕙᑦᓴᐃᓐᓇᕐᓗ, 

ᐃᓄᖁᑎᕗᑦ ᐊᑐᐃᓐᓇᖃᑦᓯᐊᕐᓗᑎᒃ ᐋᓐᓂᐊᕐᕕᒻᒥ ᐃᓅᓕᓴᐅᑎᓂᒃ ᐃᑲᔪᖅᑕᐅᒋᐊᖃᓕᕋᐃᑉᐸᑕ 

ᐅᐸᒍᑎᑦᓯᐊᕈᓐᓇᖁᓪᓗᒋᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᖓᑦ ᓈᓴᐅᑎᓕᒃ  #3: 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑦ ᑎᑎᖅᑲᒃᑯᑦ ᓴᖅᑮᖁᓪᓗᒋᑦ ᐊᑐᐊᒐᒃᓴᓂᒃ ᑐᓴᐅᒪᑎᑦᓯᓂᕐᒧᑦ 

ᐱᐅᓯᐅᖃᑦᑕᓂᐊᖅᑐᓂᒃ ᓄᓇᓖᑦ ᐋᓐᓂᐊᕐᕕᖏᓐᓄᑦ ᒪᓕᒃᑕᐅᔪᒃᓴᓂᒃ.     

ᐱᔾᔪᑎ: ᑐᕌᖓᑎᑕᐅᓂᖓ  ᑐᑭᓯᒋᐊᕈᓐᓇᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᑦ 

ᒪᓕᒐᖓᑦ ᓄᓇᓕᓐᓂ ᒐᕙᒪᐅᔪᓄᑦ 

 

ᐊᕐᕌᓂ, ᑲᑎᒪᔨᕋᓛᖑᔪᑦ ᐊᑐᓕᖁᔨᓚᐅᕐᒪᑕ ᓄᓇᕗᑦ ᒐᕙᒪᒃᑯᖏᓐᓂᑦ, ᐱᓕᕆᖃᑎᖃᕐᓗᑎᒃ ᓄᓇᕗᒻᒥ 

ᓄᓇᓕᐅᔪᑦ ᑲᑐᔾᔨᖃᑎᒌᖏᓐᓂᑦ ᐊᒻᒪ ᐊᓪᓚᕝᕕᖓᓂ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓯᓇ, ᕿᒥᕐᕈᓗᑎᒃ ᑕᒪᓐᓇ ᑐᓴᒐᒃᓴᓕᕆᔪᓐᓇᕐᓂᖅ ᐊᒻᒪ ᓴᐳᑎᑕᐅᓯᒪᔪᓐᓇᕐᓂᖏᑦ ᑲᓐᖑᓇᖅᑐᑦ 

ᓄᓇᓕᓐᓂ ᒐᕙᒪᐅᔪᓂ. 

 

ᒐᕙᒪᒃᑯᑦ ᑭᐅᓚᐅᖅᑐᑦ ᑲᑎᒪᔨᕋᓛᑦ ᐊᑐᓕᖁᔭᖓᓄᑦ ᐃᒪᐃᓕᖓᓚᐅᖅᑐᖅ: 

 

 “ᓄᓇᕗᑦ ᒐᕙᒪᒃᑯᖏᑦ ᐊᖏᖅᐳᑦ ᓄᓇᓕᓐᓂ ᒐᕙᒪᐅᒧᑦ ᐃᒪᐃᑦᑕᕆᐊᖃᖅᑐᑦ, ᐃᓚᖓᒍᑦ, 

ᓵᑕᒃᓴᐅᓗᑎᒃ ᑕᕝᕙᓂ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᐅᔪᖅ ᓴᐳᑎᔭᐅᓯᒪᓂᖓ 

ᒪᓕᒐᖓᒍᑦ. ᐊᒻᒪ ᓱᓕ ᐅᖃᖃᑎᖃᖃᑦᑕᕐᓗᑎᒃ ᐱᔾᔪᑎᖃᖅᑐᓂᒃ ᐱᖃᓯᐅᔾᔨᓂᖏᓐᓂᒃ ᐊᑖᓂ 

ᑐᓴᒐᒃᓴᓕᕆᓂᕐᒧᑦ ᐊᒻᒪ ᓴᐳᑎᔭᐅᓯᒪᓂᖏᓐᓄᑦ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖅ 

ᐃᓚᐅᑎᑕᐅᔭᕆᐊᖃᖅᐳᖅ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐱᖃᓯᐅᔾᔨᔪᒪᕗᑦ ᑕᒪᒃᑯᓂᖓᓕᒫᖅ 

ᐊᑦᑐᖅᑕᐅᓂᖃᑐᐃᓐᓇᕆᐊᖃᖅᑐᓂᒃ ᑕᒪᒃᑯᓄᖓ ᐊᓯᔾᔨᕈᑕᐅᔪᓄᑦ, ᐱᖃᓯᐅᑎᓗᒋᑦ ᓄᓇᕗᒻᒥ 

ᓄᓇᓕᐅᔪᑦ ᑲᑐᔾᔨᖃᑎᒌᖏᑦ.” 

 

ᑲᑎᒪᔨᕋᓛᖑᒧᑦ ᖁᕕᐊᓚᐅᖅᑐᑦ  ᐱᒋᐊᕐᓂᕆᓚᐅᖅᑕᖓᓂᒃ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ 

ᑲᒥᓯᓇᒥᒃ ᖃᐃᖁᔨᓂᖓᓂᒃ ᑲᓇᑕᒥ ᐃᑲᔪᖅᑎᖓᓂᒃ ᑐᓴᒐᒃᓴᓕᕆᓂᕐᒧᑦ ᑲᒥᓯᓇᐅᑉ ᐃᖃᓗᓐᓅᑎᓪᓗᒍ 

ᐊᒃᑑᕝᕙ 2010, ᑲᑎᒪᖃᑎᖃᓚᐅᖅᑐᑎᒃ ᐃᖃᓗᓐᓂ ᓯᑎᒃᑯᑦ ᑲᑎᒪᔨᖏᓐᓂᒃ ᐅᖃᐅᓯᖃᕐᓂᐊᕐᓗᑎᒃ 

ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᑦ ᓴᐳᑎᔭᐅᓯᒪᔭᕆᐊᖃᕐᓂᖏᓐᓂᒃ ᓄᓇᓕᐅᔪᓂ ᒐᕙᒪᐅᔪᓂ. 

 

ᑲᑎᒪᔨᕋᓛᖑᔪᑦ ᑎᓕᐅᕆᑦᑎᐊᖅᐳᑦ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᐅᔪᒥᒃ 

ᑲᑐᔾᔨᖃᑎᖃᖁᓪᓗᒍ, ᑎᑎᖅᑲᑎᒍᑦ, ᖃᓄᐃᓕᓂᐅᓚᐅᖅᑐᓂᒃ ᑕᕝᕙᓂ ᑲᑎᒪᖃᑎᖃᕐᓂᐅᔪᓂᒃ ᓄᓇᕗᑦ 

ᒐᕙᒪᒃᑯᖏᓐᓂᑦ ᐊᒻᒪ ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᓐᓂᒃ. 

 

 

ᑲᑎᒪᔨᕋᓛᑦ ᐊᑐᓕᖁᔭᖓ ᓈᓴᐅᑎᓕᒃ 4: 

 

ᑲᑎᒪᔨᕋᓛᖑᔪᑦ ᓇᓗᓇᐃᖅᓯᕗᑦ ᐃᑲᔪᖅᑐᐃᓂᕐᒥᒃ ᖃᐅᔨᒪᑦᑎᐊᕋᓱᐊᕐᓗᒋᑦ ᑕᒪᒃᑯᐊ ᒐᕙᒪᒃᑰᔪᓕᒫᑦ 

ᓈᒻᒪᒋᔭᖏᓐᓂᒃ ᐊᑐᖃᑦᑕᕐᓗᑎᒃ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᑦ ᓴᐳᑎᔭᐅᓯᒪᓂᖏᓐᓂᖏᑦ 

ᐋᖅᑭᒃᓯᒪᓗᑎᒃ. ᑲᑎᒪᔨᕋᓛᑦ ᐊᑐᓕᖁᔨᔪᑦ ᓄᓇᕗᑦ ᒐᕙᒪᒃᑯᖏᑕ ᑭᖑᓪᓕᕐᒥᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᐊᐅᓚᑕᐅᓂᖓᓄᑦ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᖓ ᓇᓗᓇᐃᖅᓯᓯᒪᓗᑎᒃ 

ᐱᕙᓪᓕᐊᓂᕆᓕᖅᑕᖏᓐᓂᒃ ᐅᓪᓗᒥᒧᑦ ᐱᓕᕆᖃᑎᖃᖅᑎᓪᓗᒋᑦ ᓄᓇᕗᒻᒥ ᓄᓇᓕᐅᔪᑦ ᑲᑐᔾᔨᖃᑎᒌᖏᓐᓂᒃ 

ᐊᒻᒪ ᐊᓪᓚᕝᕕᖓᓂᒃ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ ᕿᒥᕐᕈᓇᖁᔭᐅᓪᓗᓂ 

ᐱᔾᔪᑎᖃᖅᑐᒥᒃ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᑦ ᓴᐳᑎᔭᐅᓯᒪᓂᖏᓐᓄᑦ ᓄᓇᓕᐅᔪᓂᒃ ᒐᕙᒪᐅᔪᓂ. 

ᐱᔾᔪᑎ: ᐋᖅᑭᒋᐊᕈᑕᐅᔪᑦ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᑦ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᕐᒧᑦ  

              ᐱᖃᓯᐅᔾᔨᓂᐊᕐᓗᑎᒃ ᑲᓐᖑᓇᖅᑐᓕᕆᓂᕐᒥᒃ ᕿᒥᕐᕈᓂᖅ 

 

ᐊᕐᕌᓂ, ᑲᑎᒪᔨᕋᓛᖑᔪᑦ ᐊᑐᓕᖁᔨᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑲᑐᔾᔨᖃᑎᖃᕐᓗᑎᒃ ᐊᓪᓚᕝᕕᖓᓂᒃ 

ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᒥᒃ, ᐋᖅᑭᖁᓪᓗᒋᑦ ᐋᖅᑭᒋᐊᕈᑎᒃᓴᐅᔪᓄᒃ 

ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᑦ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᕐᒥᒃ ᐊᔪᓐᖏᓐᓂᖃᐅᓪᓗᒍ ᑖᓐᓇ 

ᑲᒥᓯᓇᐅᔪᖅ ᕿᒥᕐᕈᓂᕐᒧᑦ ᑲᓐᖑᓇᖅᑐᓂᒃ ᐊᒻᒪ ᖃᐅᔨᓴᕐᓗᓂ ᒪᓕᒐᕐᒥᒃ ᓯᖁᒥᑦᑎᓯᒪᓱᒋᔭᐅᔪᖃᖅᐸᑦ. 

 

ᒐᕙᒪᒃᑯᑦ ᑭᐅᔾᔪᑎᖓ ᑲᑎᒪᔨᕋᓛᑦ ᐊᑐᓕᖁᔭᖓᓐᓄᑦ ᐃᒪᐃᓕᖓᓚᐅᖅᑐᖅ: 

 

 “ᓄᓇᕗᑦ ᒐᕙᒪᒃᑯᖏᑦ ᐊᖏᖅᐳᑦ ᑕᒪᓐᓇ ᒪᓕᒐᕆᔭᕗᑦ ᐱᖃᓯᐅᔾᔨᓯᒪᓐᖏᒻᒪᑦ ᑲᓐᖑᓇᖅᑐᑦ 

ᕿᒥᕐᕈᔭᐅᔪᓐᓇᕐᓂᖏᓐᓄᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᒧᑦ. ᑕᒪᓐᓇ 

ᐊᑲᐅᓐᖏᓕᐅᕈᑕᐅᔪᖅ ᓇᓗᓇᐃᖅᑕᐅᓯᒪᓕᖅᑐᑦ ᐊᒻᒪ ᓴᖅᑭᑕᐅᓂᐊᖅᑐᓂ ᑭᖑᓪᓕᕐᒥᒃ 

ᕿᒥᕈᓇᕐᓂᖃᓕᖅᐸᑕ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓪᓗ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᖅ.” 

 

2009-2010 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓇᓗᓇᐃᖅᓯᓯᒪᔪᖅ 

ᐃᒫᒃ: 

 

 “ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᑦ ᒪᓕᒐᑎᒍᑦ ᐱᔪᓐᓇᕐᓂᖃᓐᖏᒻᒪᑦ 

ᐊᑲᖅᓴᓐᖏᒍᑕᐅᔪᒥ ᐱᓗᓂ ᑲᓐᖑᓇᖅᑐᓕᕆᓂᕐᒧᑦ ᓯᖁᒥᑦᑎᔪᖃᖅᐸᑦ, ᐅᕝᕙᓗ ᖃᐅᔨᓴᕐᓂᕐᒧᑦ 

ᐊᑐᓕᖁᔨᓗᓂᓘᓐᓃᑦ. ᑭᓯᐊᓂᓕ ᑕᕝᕘᓇ ᐱᔭᒃᓴᖃᖅᑎᑕᐅᓪᓚᕆᓐᖏᓐᓂᖓ, ᑖᒃᑯᐊ ᐊᓪᓚᕝᕕᐅᔪᖅ 

ᐱᕙᒃᑑᒐᓗᐊᖅ ᐊᑲᖅᓴᖏᓐᓂᐅᔪᓂᒃ ᐊᒻᒪ ᖃᐅᔨᓴᕆᐊᖅᐸᑦᑐᓂᒃ ᐊᒻᒪ ᐅᓂᒃᑳᓕᐅᕐᓂᕐᒧᑦ 

ᐊᑐᓕᖁᔭᐅᔪᓂᓪᓗ ᑕᖅᑳᓐᖓᒃ ᐊᑲᖅᓴᖏᑦᑐᖃᖅᐸᑦ ᐃᒻᒥᒧᑦ ᑐᓴᒐᒃᓴᐅᔪᓂᒃ ᓄᐊᑕᐅᓯᒪᔪᓂᒃ, 

ᐊᑐᖅᑕᐅᔪᓂᒃ ᐅᕝᕙᓗ ᑭᒃᑯᑐᐃᓐᓇᐃᑦ ᑎᒥᖁᑎᖓᓐᓄᑦ ᓴᖅᑭᑕᐅᔪᓂ. ᐱᑕᖃᓐᖏᒥᒻᒪᑦ ᑕᒪᒃᑯᐊ 

ᑎᒥᐅᔪᑦ ᑭᐅᔪᓐᓇᕐᓗᓂ ᐊᑐᓕᖁᔭᐅᔪᓄᑦ ᐅᕝᕙᓘᓐᓃ ᖃᓄᑐᐃᓐᓇᖅ ᐃᑲᔪᕐᓗᑎᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᐅᔪᒥᒃ ᖃᐅᔨᓴᖅᑎᓪᓗᒍ ᐊᑲᖅᓴᓐᖏᒍᑕᐅᔪᒥᒃ.” 

 

 

ᑲᑎᒪᔨᕋᓛᑦ ᐊᑐᓕᖁᔭᖓ ᓈᓴᐅᑎᓕᒃ 5: 

 

ᑲᑎᒪᔨᕋᓛᖑᔪᑦ ᐊᑐᓕᖁᔨᔪᑦ ᓄᓇᕗᑦ ᒐᕙᒪᒃᑯᖏᑕ ᑭᖑᓪᓕᕐᒥᒃ ᐊᕐᕌᒍᑕᒫᑦ ᐅᓂᒃᑳᓕᐊᖓ 

ᐊᐅᓚᑕᐅᓂᖓᓄᑦ ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᐱᖁᔭᖅ ᓇᓗᓇᐃᖅᓯᓯᒪᖁᔭᐅᓪᓗᑎᒃ 

ᐱᕙᓪᓕᐊᓯᒪᓂᕆᓕᖅᑕᒥᓂᒃ ᐱᓕᕆᖃᑎᖃᖅᑐᑎᒃ ᐊᓪᓚᕝᕕᖓᓂ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᖓᓐᓂᒃ ᓴᖅᑮᓂᐊᕐᓗᑎᒃ ᐋᖅᑭᒋᐊᕈᑎᒃᓴᓂᒃ ᑐᓴᒐᒃᓴᓕᕆᓂᕐᒧᑦ ᐊᒻᒪ 

ᑲᓐᖑᓇᖅᑐᑦ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᕐᒥ ᓴᓐᖏᓂᖃᖅᑎᑎᑦᑎᐊᕐᓗᑎᒃ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᖓᓂ ᑲᓐᖑᓇᖅᑐᓂ ᕿᒥᕐᕈᓂᕐᒧᑦ ᐊᒻᒪ ᖃᐅᔨᓴᕐᓗᑎᒃ 

ᓯᖁᒥᑦᑎᔾᔪᑕᐅᓱᒋᔭᐅᔪᓂᒃ ᒪᓕᒐᕐᒥᒃ. 

 

ᒫᓐᓇᐅᔪᖅ ᐊᑐᖅᑕᐅᑲᐃᓐᓇᕐᓗᓂ, ᑲᑎᒪᔨᕋᓛᖑᔪᑦ ᐊᑐᓕᖁᔨᒃᑲᓐᓂᕐᒥᔪᑦ ᓄᓴᓄᑦ ᒐᕙᒪᒃᑯᖏᑦ 

ᐊᖏᑦᑎᐊᕐᓗᑎᒃ, ᐊᑐᐊᒐᑎᒍᑦ, ᐃᑲᔪᖁᔭᐅᓪᓗᑎᒃ ᐊᓪᓚᕝᕕᖓᓂ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᔪᒥᒃ ᑕᒪᒃᑯᓄᖓ ᑲᓐᖑᓇᖅᑐᓕᕆᓂᕐᒧᑦ ᖃᐅᔨᓴᕐᓂᐅᔪᑦ ᑕᐃᓐᓇ ᒪᓕᒐᖅ 

ᐋᖅᑭᒃᑕᐅᓇᓱᐊᕐᓂᖓᓂ. 

ᐱᔾᔪᑎ: ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᒧᑦ ᐃᓱᒪᖅᓱᕐᓂᖓ 

ᐅᖓᕙᕆᐊᕐᓂᕐᒧᑦ ᕿᒥᕐᕈᔪᒪᓂᖓ ᐊᑯᓂᐅᓂᖓᓄᑦ 

 

ᐊᕐᕌᓂ, ᑲᑎᒪᔨᕋᓛᖑᔪᑦ ᐊᑐᓕᖁᔨᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᐃᑲᔪᖅᑕᐅᓗᑎᒃ ᐊᓪᓚᕝᕕᖓᓂᒃ 

ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᐅᔪᒥᒃ, ᓴᖅᑮᓂᕐᒧᑦ ᐋᖅᑭᒋᐊᕈᑕᐅᔪᓂᒃ 

ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᒧᓪᓗ ᐱᖁᔭᕐᒥᒃ ᐱᕕᖃᖅᑎᑦᑎᓂᐊᕐᒪᑕ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ ᐃᓱᒪᖅᓱᕐᓂᖓᓄᑦ ᐅᖓᕙᕆᐊᖅᑕᐅᓂᖓᓄᑦ ᐊᑯᓂᐅᖓ ᕿᒥᕐᕈᖁᔨᓂᕐᒧᑦ 

ᓈᒻᒪᓈᖅᑐᖃᖅᐸᑦ. 

 

ᒐᕙᒪᒃᑯᑦ ᑭᐅᔾᔪᑎᖓ ᑲᑎᒪᔨᕋᓛᑦ ᐊᑐᓕᖁᔭᖓᓐᓄᑦ ᐃᒪᐃᓕᖓᓚᐅᖅᑐᖅ: 

 

 “ᓄᓇᕗᑦ ᒐᕙᒪᒃᑯᖏᑦ ᐊᖏᖅᑐᑦ ᑖᓐᓇ ᐅᓪᓗᓂ 30−ᓂᒃ ᐃᓱᓕᑦᑕᕐᕕᖓ, ᓇᓗᓇᐃᖅᑕᐅᓯᒪᔪᖅ 

ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᑦ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᖅ, ᕿᒥᕐᕈᖁᔨᓪᓗᑎᒃ 

ᑐᓴᒐᒃᓴᓕᕆᓂᕐᒧᑦ ᐊᒻᒪ ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇ, ᐃᓱᒪᖅᓲᑕᐅᔪᓐᓇᖏᒻᒪᑦ ᐃᓚᖏᓐᓄᑦ. 

ᐊᖏᖅᑐᒍᑦ ᐃᑲᔪᕈᓐᓇᕋᔭᕐᒪᑦ ᐋᖅᑭᒋᐊᕐᓗᒍ ᐱᖁᔭᖅ ᑖᓐᓇ ᑲᒥᓯᓇᐅᔪᖅ ᐃᓱᒪᖅᓱᕈᓇᖅᑎᑕᐅᓗᓂ 

ᐊᑯᓂᐅᓂᖓᓂᒃ ᕿᒥᕐᕈᓂᖓᖓ ᒪᓕᓪᓗᒋᑦ ᖃᓄᐃᑦᑑᓂᖏᑦ, ᐱᓐᖏᑕᑐᐊᕆᓗᒋᑦ ᑕᐃᒃᑯᐊ 

ᓯᓚᑖᓂ ᓈᒻᒪᒋᔭᐅᓐᖏᑦᑐᑦ ᓴᖅᑮᓂᕐᒧᑦ ᑐᓴᒐᒃᓴᐅᔪᓂᒃ. ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᔪᑦ 

ᕿᒥᕐᕈᓂᕐᒧᑦ ᑕᒪᒃᓱᒥᖓ ᑭᖑᓪᓕᕐᒥ ᕿᒥᕐᕈᓇᓐᓂᐅᔪᒥᒃ ᑕᕝᕗᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓪᓗ 

ᓴᐳᑎᔭᐅᓯᒪᓂᖏᓐᓄᑦ ᐱᖁᔭᕐᒥ.”  

 

2009-2010 ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᓇᓗᓇᐃᖅᓯᓯᒪᔪᖅ 

ᐃᒫᒃ: 

 

 “ᑕᒪᓐᓇ ᐋᖅᑭᒋᐊᕐᓂᐊᖅᐸᑦ ᐊᑲᐅᓐᖏᓕᐅᕈᑕᐅᔪᖅ, ᐃᒪᐃᖁᔨᒐᔭᖅᑐᖓ ᑐᓴᒐᒃᓴᓕᕆᓂᕐᒧᑦ ᐊᒻᒪ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓯᓇᐅᔪᖅ ᐃᓱᒪᖅᓱᖅᑎᑕᐅᓗᓂ ᖃᓄᖅ ᐊᑯᓂᐅᓂᖓᓂᒃ ᕿᒥᕐᕈᓂᖓᑕ 

ᖃᓄᐃᑦᑑᓂᖓ ᒪᓕᓪᓗᒍ, ᑭᓯᐊᓂᓕ ᓯᓚᑖᓂᑦ ᓈᒻᒪᒋᔭᐅᓐᖏᑦᑐᑦ ᓴᖅᑮᓂᕐᒧᑦ ᑐᓴᒐᒃᓴᐅᔪᓂᒃ. 

ᓇᒻᒪᒃᑲᔭᕐᒥᔪᖅᑕᐅᖃᐃ ᐃᓱᒪᒋᖃᓯᐅᑎᓗᒍ ᕿᒥᕐᕈᖁᔨᓂᕐᒧᑦ ᐱᒋᐊᕐᓗᑎᒃ ᐅᓪᓗᓂ 30-ᓂᒃ 

ᑎᑭᓪᓗᒍ 45 ᐅᕝᕙᓗ 60 ᐅᓪᓗᐃᑦ.” 

 

 

ᑲᑎᒪᔨᕋᓛᑦ ᐊᑐᓕᖁᔭᖓ ᓈᓴᐅᑎᓕᒃ 6: 

 

ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑕ ᑭᖑᓪᓕᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᐊᐅᓚᑕᐅᓂᖓᓄᑦ ᑐᓴᒐᒃᓴᓕᕆᓂᕐᒧᑦ ᑲᓐᖑᓇᖅᑐᓪᓗ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᖅ ᓇᓗᓇᐃᖅᓯᓯᓗᑎᒃ 

ᐱᕙᓪᓕᐊᓂᕆᓯᒪᔭᖏᓐᓂᒃ ᐅᓪᓗᒥᒧᑦ ᐱᓕᕆᖃᑎᖃᖅᑎᓪᓗᒋᑦ ᐊᓪᓚᕝᕕᖓᓐᓂ ᑐᓴᒐᒃᓴᓕᕆᓂᕐᒧᑦ 

ᑲᓐᖑᓇᖅᑐᓪᓗ ᓴᐳᑎᔭᐅᓯᒪᓂᖏᓐᓄᑦ ᐱᖁᔭᕐᒥᒃ ᑕᐃᓐᓇ ᑲᒥᓯᓇᐅᔪᖅ ᐃᓱᒪᖅᓱᕈᓐᓇᕐᓂᐊᕐᒪᑦ ᖃᓄᑎᒋ 

ᐊᑯᓂᐅᔭᕆᐊᖃᕐᓂᖏᓐᓄᑦ ᕿᒥᕐᕈᖁᔨᓗᑎᒃ ᓈᒻᒪᓈᖅᑎᓪᓗᒍ. 

 

 



 

9 

ᐱᔾᔪᑎ: ᐱᕙᓪᓕᐊᓂᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᑲᖑᓇᖅᑐᓂᒃ 

ᐱᖁᔭᕐᔪᐊᓕᐅᕐᓂᖅ 

 

ᐊᕐᕌᓂ, ᑲᑎᒪᔨᕋᓛᑦ ᐱᖁᔨᕗᖔᓕᐅᕈᑎᖃᓚᐅᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓴᓇᕙᓪᓕᐊᒍᒪᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᑲᖑᓇᖅᑐᓕᕆᓂᕐᒧᑦ ᐱᖁᔭᒥᒃ. 

 

ᒐᕙᒪᒃᑯᑦ ᑭᐅᔾᔪᑎᖃᓚᐅᖅᐳᑦ ᑲᑎᒪᔨᕋᓛᓄᑦ ᐃᒪᓐᓇ ᐅᖃᖅᓯᒪᔪᓂᒃ: 

 

“ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᑦᓯᐊᖅᐳᑦ ᐃᒃᐱᖕᓇᕐᓂᖏᓐᓄᑦ ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᔾᔪᑎᖃᖅᑐᑦ ᑐᑭᓯᒋᐊᕈᑎᒃᓴᐃᑦ ᐋᓐᓂᐊᖅᑐᓕᕆᔭᐅᓂᑯᑦ ᐊᒻᒪᓗ ᓴᐳᔾᔭᐅᑦᓯᐊᕐᓂᐊᖅᐳᑦ ᑕᒪᒃᑯᐊ 

ᐋᓐᓂᐊᖅᑐᓕᕆᔭᐅᒍᑎᑦ ᑐᑭᓯᒋᐊᕈᑎᒃᓴᐃᑦ ᑭᒃᑯᑐᐃᓐᓇᕐᓂᒃ ᐱᔾᔪᑎᖃᖅᑐᑦ. ᓄᓇᕗᑦ ᒐᕙᒪᒃᑯᖏᑦ  

ᐱᒻᒪᕆᐅᑎᑎᓪᓗᑎᒡᓗ ᐱᖁᔭᓂᒃ, ᐱᓗᐊᖅᑐᒥᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  ᐃᓄᓕᕆᔨᒃᑯᓪᓗ 

ᐱᕙᓪᓕᐊᓂᖃᖅᑎᓪᓗᒋᑦ ᐱᓕᕆᖃᑎᒌᖕᓂᕐᒧᑦ ᑕᒪᒃᑯᓂᖓ  ᖃᕆᑕᐅᔭᒃᑯᑦ ᓇᒃᓯᐅᑎᔭᐅᒋᐊᖃᖅᑐᓂᒃ 

ᑎᑎᖃᓂᒃ. ᖃᕆᑕᐅᔭᒃᑯᑦ ᓇᒃᓯᐅᑎᔭᐅᔪᓐᓇᖅᑐᑦ ᑐᑭᓯᒋᐊᕈᑎᒃᓴᓂᒃ ᖃᕆᑕᐅᔭᒃᑯᑦ ᑲᒪᒋᔭᐅᓂᐊᖅᐳᑦ 

ᑲᖑᓇᖅᑐᓕᕆᒍᑕᐅᓗᑎᒃ ᐊᑐᐊᒐᖃᕐᓗᑎᒡᓗ ᑲᖑᓇᖅᑐᒃᑯᑦ ᖃᓄᖅ ᐱᓕᕆᐊᕆᔭᐅᒋᐊᖃᕐᓂᖏᓐᓄᑦ. ᑕᒪᓐᓇ 

ᐊᐅᓪᓛᖅᑎᑕᐅᓕᖅᐸᑦ ᖃᕆᑕᐅᔭᒃᑯᑦ ᓇᒃᓯᐅᔾᔨᓂᖅ ᑲᖑᓇᖅᑐᒃᑯᑦ, ᓄᓇᕗᑦ ᒐᕙᒪᒃᑯᖏᑦ 

ᐋᖅᑭᒃᓱᐃᔪᓐᓇᕋᔭᕐᓗᑎᒃ ᐊᑲᐅᓂᖅᓴᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᐱᖁᔭᓂᒃ ᑕᒪᒃᑯᓂᖓ 

ᐸᐃᑉᐹᑎᒍᑦ ᐊᒻᒪᓗ ᖃᕆᑕᐅᔭᒃᑯᑦ ᑎᑎᖃᓕᕆᒍᑎᑦ. ᓄᓇᕗᑦ ᒐᕙᒪᒃᑯᖏᑦ ᓂᕆᐅᒃᐳᑦ ᐱᖁᔭᓕᐅᕐᓂᕐᒧᑦ 

ᑕᐃᒪᓐᓇ ᑕᒪᒃᑯᐊᓗ ᑕᑯᓐᓇᕐᓗᒋᑦ ᐊᓯᖏᑦ ᓄᓇᓖᑦ ᐱᖁᔭᓕᐅᖅᓯᒪᔭᖏᓐᓂᒃ ᐱᔾᔪᑎᖃᕐᓂᐊᖅᑐᓂᒃ 

ᓇᒃᓯᐅᑎᔭᐅᖃᑦᑕᕐᓂᖏᓐᓄᑦ ᐸᐃᑉᐹᑦ ᐋᓐᓂᐊᖅᑐᓕᕆᒍᑎᑦ ᖃᕆᑕᐅᔭᒃᑯᑦ ᐸᐃᑉᐹᑎᒍᓪᓗ, ᐱᓗᐊᖅᑐᒥᒃ 

ᓄᓇᕗᒥ ᓄᓇᑦᓯᐊᒥᓗ, ᒪᓕᒡᓗᑎᒃ. ᐱᖁᔭᓕᐅᓚᐅᖏᓐᓂᖏᓐᓂ, ᐊᑐᕐᓂᐊᖅᐳᑦ ᑐᑭᓯᒋᐊᕈᑎᒃᓴᐃᑦ ᐸᐃᑉᐹᑦ 

ᐱᔾᔪᑎᒋᓪᓗᒋᑦ ᑲᖑᓇᖅᑐᓕᕆᓂᕐᒧᑦ ᐊᑐᖅᑕᐅᔪᓂᒃ ᐱᖁᔭᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᐱᓕᕆᕕᖓᓐᓂ ᐊᑐᐊᒐᖃᕐᓗᑎᒃ ᐱᖁᔭᖃᕐᓂᐊᖅᐳᑦ ᑕᒪᒃᑯᓂᖓ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᑐᑭᓯᒋᐊᕈᑎᒃᓴᓕᕆᓂᕐᒧᑦ.” 

 

ᑕᒃᑯᐊ 2009-2010 ᐊᕐᒍᑕᖅᓯᐅᑎᑦ ᐅᓂᒃᑦ ᐊᕈᑎᒃᓴᓂᒃ ᑲᖑᓇᖅᑐᓕᕆᓂᕐᒧᑦ ᑲᒥᓯᓇᒧᑦ ᐃᒪᓐᓇ 

ᐅᖃᖅᓯᒪᕗᑦ: 

 

“ᓄᓇᕗᑦ ᐊᖅᑭᒃᓯᐃᒋᐊᖃᓕᖅᐳᑦ ᐃᖕᒥᒃᑯᑦ ᐱᖁᔭᓕᐅᕆᐊᖃᓕᕐᒪᑕ ᑲᖑᓇᖅᑐᓕᕆᓂᕐᒧᑦ 

ᐊᓐᓂᐊᖅᑐᓕᕆᒍᑎᓂᒃ ᑎᑎᖃᖁᑎᓂᒃ. ᖃᕆᑕᐅᔭᒃᑯᑦ ᐱᕙᓪᓕᐊᑐᐃᓐᓇᓕᖅᑎᓪᓗᑕ ᐊᓐᓂᐊᖅᑐᓕᕆᒍᑎᓂᒃ 

ᑎᑎᖃᓂᒃ ᐱᓕᕆᐊᖃᖃᑦᑕᓕᖅᐳᒍᑦ  ᑲᓇᑕᒥ. ᒐᕙᒪᒃᑯᑦ ᑲᓇᑕᒥ ᑕᒪᕐᒥᒃ, ᓄᓇᕗᑦ ᐊᓯᖏᑦ, 

ᐱᖁᔭᖃᓕᐊᓂᖕᒪᑕ ᐋᓐᓂᐊᖃᕐᓇᓐᖏᑦᑐᓕᕆᒍᑎᓕᕆᓂᕐᒥᒃ ᑲᖑᓇᖅᑐᓂᒃ ᐱᓕᕆᐊᖃᖅᐸᒃᖢᑎᒡᓗ 

ᐱᖁᔭᓂᒃ ᑲᖑᓇᖅᑐᓕᕆᓂᕐᒧᑦ ᐱᔾᔪᑎᖃᖅᑐᓂᒃ ᑕᒪᒃᑯᐊ ᐃᓱᒫᓗᒍᑕᐅᖃᑦᑕᕐᒪᑕ  ᖃᕆᑕᐅᔭᒃᑯᑦ 

ᓇᒃᓯᐅᑎᔭᐅᕙᒃᑐᓂᒃ.  ᑕᒪᒃᑯᐊᓗ ᐱᔾᔪᑎᒋᔭᐅᔪᑦ ᐱᒻᒪᕆᐅᓪᓗᑎᒃ ᐱᔭᕆᐊᑐᓪᓗᑎᒡᓗ ᐅᐃᒪᔮᖅᓇᖅᖢᑎᒡᓗ.  

ᑕᒪᕐᒥᒃ ᑲᓇᑕᒥ ᒐᕙᒪᒃᑯᑦ ᑲᓇᑕᒥ ᐅᖃᐅᓯᖃᕐᒪᑕ ᑲᑎᑕᐅᓯᒪᔪᒃᑯᑦ ᖃᕆᑕᐅᔭᒃᑯᑦ ᐋᓐᓂᐊᖅᑐᓕᕆᔭᐅᓂᕐᒧᑦ 

ᑐᑭᓯᒋᐊᕈᑎᒃᓴᐃᑦ ᐱᓕᕆᐊᕆᔭᐅᖃᑦᑕᖁᓪᓗᒋᑦ ᑭᒃᑯᑐᐃᓐᓇᐃᑦ ᑲᓇᑕᒥ ᓇᖕᒥᓂᖅ 

ᐋᓐᓂᐊᖅᑐᓕᕆᔭᐅᒍᑎᒥᖕᓂᒃ ᐱᔪᓐᓇᖃᑦᑕᖁᓪᓗᒋᑦ, ᓇᓂᑐᐃᓐᓇᖅ ᓄᓇᖃᕋᓗᐊᖅᐸᑕ ᑲᓇᑕᒥ. ᑕᒪᒃᑯᐊ 

ᐊᒃᓱᕈᕐᓇᖅᐳᑦ ᐱᒻᒪᕆᐅᓪᓗᑎᒡᓗ ᑕᐃᒪᓐᓇᐃᓕᖓᔪᑦ, ᑭᓯᐊᓂ ᑕᐃᒪᓐᓇᐃᓕᐅᕈᒪᓂᖏᓐᓄᑦ ᖃᐅᔨᒪᓇᕐᒪᑦ, 

ᐊᑯᓂ ᐊᕐᕌᒍᓂ ᑕᐃᒪᓐᓇ ᐱᓕᕆᐊᕆᔭᐅᒐᔭᕋᓗᐊᖅᑎᓪᓗᒋᑦ ᑕᐃᒪᓐᓇ...ᑕᒪᓐᓇ ᓄᓇᕗᑦ ᒐᕙᒪᒃᑯᓐᓄᑦ 

ᐱᓕᕆᐊᕆᔭᐅᒋᐊᖃᕐᒪᑦ ᒫᓐᓇ ᐅᕙᑦᓯᐊᕈᒃᑲᓐᓂᕐᓘᓐᓃᑦ.”  

 

ᑲᑎᒪᔨᕋᓛᑦ ᐱᖁᔨᕗᖔᕈᑎᖓᑦ ᓈᓴᐅᑎᖃᖅᑐᖅ #7: 

 

ᑲᑎᒪᔨᕋᓛᑦ ᐱᖁᔨᕗᖔᕈᑎᖃᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐊᕐᕌᒍᑕᒫᖅᓯᐅᕈᑎᓂᒃ ᐅᓂᒃᑳᓕᐅᓕᕐᒥᒍᑎᒃ 

ᑲᒪᒋᔭᐅᖃᑦᑕᕐᓂᖏᓐᓄᑦ ᑐᑭᓯᒋᐊᕈᑎᒃᓴᐃᑦ ᑲᖑᓇᖅᑐᑦ ᐱᖁᔭᖓᓂᒃ ᑐᓴᖅᑎᑎᒋᐊᖃᖅᐳᑦ 

ᐱᕙᓪᓕᐊᓂᕆᔭᒥᖕᓂᒃ ᐊᓐᓂᐊᖃᕐᓇᖏᑦᑐᓕᕆᒍᑎᓂᒃ ᑲᖑᓇᖅᑐᓂᒃ ᐱᖁᔭᓕᐅᖅᐸᓪᓕᐊᓂᕐᒥᖕᓄᑦ.  

ᐱᔾᔪᑎ: ᑐᑭᓯᒋᐊᕈᑎᒃᓴᐃᑦ ᑲᑎᒪᔨᑦ ᒪᓕᒐᓕᐅᖅᑎᒃᑯᓐᓂ ᐱᖁᔭᐅᑉ ᐃᓚᖓᓂ 48(v) ᑐᑭᓯᒋᐊᕈᑎᒃᓴᓂᒃ 

ᓴᐳᔾᔭᐅᓂᖏᓐᓄᑦ ᑲᖑᓇᖅᑐᐃᑦ ᐱᖁᔭᑎᒍᑦ ᐊᑐᖅᑕᐅᓂᖏᑦ  

 

ᐱᖁᔭᐅᑉ ᐃᓚᖓᓂ 48(v) ᑐᑭᓯᒋᐊᕈᑎᒃᓴᓂᒃ ᓴᐳᔾᔭᐅᓂᖏᓐᓄᑦ ᑲᖑᓇᖅᑐᐃᑦ ᐱᖁᔭᑎᒍᑦ ᐃᒪᓐᓇ 

ᐅᖃᖅᓯᒪᕗᑦ: 

  

“ᒐᕙᒃᑯᑦ ᑕᑯᒃᓴᕈᖅᑎᑎᔪᓐᓇᖅᐳᑦ ᐋᓐᓂᐊᖅᑐᓕᕆᒍᑕᐅᔪᓂᒃ ᑎᑎᖃᓂᒃ ᑲᑎᒪᔨᓄᑦ 

ᒪᓕᒐᓕᐅᖅᑎᒃᑯᓐᓂ ᑐᒃᓯᕋᐅᑕᐅᓯᒪᔪᓂᒃ ᐃᓄᖕᒧᑦ ᓇᖕᒥᓂᖅ ᑐᑭᓯᒋᐊᕈᑎᖃᕈᒪᔪᓄᑦ 

ᐊᑲᐅᖏᓕᐅᕈᑕᐅᔪᒥᒃ ᐋᖅᑭᒃᓱᕈᑎᒃᓴᕆᓂᐊᕐᓗᒍ.” 

 

2005−ᒥ ᑐᑭᓯᒋᐊᕈᑎᒃᓴᐃᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇ ᐃᑲᔪᓚᐅᖅᐳᖅ ᐱᕙᓪᓕᐊᓂᖏᓐᓄᑦ 

ᑕᑕᑎᒐᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ ᑭᓇᑐᐃᓐᓇᕐᒧᑦ ᐊᖏᖅᑕᐅᒍᑎᒃᓴᓂᒃ ᑎᑎᖃᖁᑎᖏᑦ 

ᐋᓐᓂᐊᖅᑐᓕᕆᔭᐅᓂᕐᒧᑦ ᑕᑯᔭᐅᔪᓐᓇᖁᓪᓗᒋᑦ ᑲᑎᒪᔨᐅᔪᒧᑦ ᒪᓕᒐᓕᐅᖅᑎᓂ ᑖᒃᑯᐊ ᐱᖁᔭᑦ ᒪᓕᒃᖢᒋᑦ. 

  

ᑭᓯᐊᓂ, ᐅᖃᖅᓯᒪᔪᖅᑕᖃᖏᒻᒪᑦ ᖃᓄᖅ ᒐᕙᒪᒃᑯᑦ ᒪᓕᒋᐊᖃᕐᓂᖏᓐᓄᑦ ᐱᖁᔭᓂᒃ 

ᓇᓗᓇᐃᔭᑦᓯᐊᖅᓯᒪᖏᑉᐳᑦ, ᐱᓗᐊᖅᑐᒥᒃ ᑕᒪᒃᑯᐊ ᐱᔾᔪᑎᖃᖅᑐᑦ ᐋᓐᓂᐊᖅᑐᓕᕆᔭᐅᓂᕐᒧᑦ 

ᐃᓄᓕᕆᔭᐅᓂᕐᒧᓪᓗ ᐱᔾᔪᑎᒋᓪᓗᒋᑦ ᑖᒃᑯᐊᓗ ᐃᖅᑲᓇᐃᔭᕐᕕᖕᒥ ᐊᕕᒃᑐᖅᓯᒪᔪᒥ ᐃᖅᑲᓇᐃᔭᖅᑎᑦ ᐊᓯᖏᓪᓗ 

ᖃᓄᖅ ᑐᓴᖅᑎᑎᒍᑎᖃᕈᓐᓇᕐᓂᖏᓐᓄᑦ ᒪᓕᒐᓕᐅᖅᑎᓄᑦ. 

 

ᑲᑎᒪᔨᕋᓛᓂ ᑲᑎᒪᔨᐅᔪᑦ ᐅᔾᔨᕈᓱᒃᑲᓗᐊᖅᑎᓪᓗᒋᑦ ᓴᐳᔾᔭᐅᒋᐊᖃᕐᓂᖏᓐᓄᑦ ᑲᖑᓇᖅᑐᑦ ᓄᓇᕗᒥᐅᓂᒃ 

ᐱᔾᔪᑎᖃᖅᑐᑦ, ᐱᒻᒪᕆᐅᖃᑕᐅᕗᖅ ᒐᕙᒪᒃᑯᑦ ᐅᐱᒋᔭᕆᐊᖃᕐᓂᖏᓐᓄᑦ ᐱᒍᒪᔭᐅᔪᓂᒃ ᓂᕈᐊᖅᑎᐅᕙᒃᑐᑦ 

ᐊᖏᖅᓯᒪᔪᑦ ᑕᑯᒃᓴᕈᖅᑎᑕᐅᔪᓐᓇᕐᓂᖏᓐᓄᑦ ᑎᑎᖃᖁᑎᖏᑦ ᑲᖑᓇᖅᑐᓂᒃ ᓂᕈᐊᖅᑕᐅᓯᒪᔪᓄᑦ ᑖᓐᓇ 

ᐱᖁᔭᖅ ᒪᓕᒃᖢᒍ. ᑲᑎᒪᔨᑦ ᑲᑎᒪᔨᕋᓛᓂ ᐃᓕᑕᖅᓯᓯᒪᓪᓗᑎᒡᓗ ᑐᒃᓯᕋᐅᑕᐅᒃᐸᑕ 

ᐋᓐᓂᐊᖅᑐᓕᕆᔭᐅᒍᑎᕕᓃᑦ ᑲᖑᓇᕐᓂᕐᒧᑦ ᐱᔪᓐᓇᖅᑕᐅᓂᖏᓐᓄᑦ ᐊᓯᖏᑦ ᐅᑭᐅᑭᓗᐊᖅᑐᓪᓗ, ᒐᕙᒪᒃᑯᑦ 

ᓯᕗᓪᓕᖅᐸᐅᑎᑎᒋᐊᖃᖅᐳᑦ ᓴᐳᔾᔨᒍᑎᖃᕆᐊᖃᖅᐳᑦ ᑲᖑᓇᖅᑐᒋᔭᐅᔪᓂᒃ ᐱᓐᓇᐅᑎᖃᕐᓂᖏᑦ 

ᑭᒃᑯᑐᐃᓐᓇᐃᑦ ᒪᓕᒃᑕᐅᑦᓯᐊᕐᓗᑎᒃ. 

 

 

ᑲᑎᒪᔨᕋᓛᑦ ᐱᖁᔨᕗᖔᕈᑎᖓᑦ ᓈᓴᐅᑎᖃᖅᑐᖅ #8: 

 

ᑲᑎᒪᔨᕋᓛᑦ ᐱᖁᔨᕗᖔᕈᑎᖃᖅᐳᑦ ᓄᓇᕗᑦ ᒐᕙᒪᒃᑯᖏᑦ  ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ, 

ᐱᓕᕆᖃᑎᖃᕐᓗᑎᒃ ᑐᑭᓯᒋᐊᕈᑎᒃᓴᓂᒃ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᒥᒃ, ᐋᖅᑭᒃᓯᖁᓪᓗᒋᑦ ᐊᐅᓚᑦᓯᓂᕐᒧᑦ 

ᒪᓕᒐᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ ᑎᒥᐅᔪᓄᑦ ᑕᑯᒃᓴᕈᖅᑎᑕᐅᔪᓐᓇᕐᓂᖏᓐᓄᑦ ᑐᑭᓯᒋᐊᕈᑎᑦ ᒪᓕᒡᓗᒋᑦ 

ᐱᖁᔭᐃᑦ ᐃᓚᖓᓃᑦᑐᑦ 48(v) ᑐᑭᓯᒋᐊᕈᑎᒃᓴᐃᑦ ᑲᖑᓇᖅᑐᓪᓗ ᓴᐳᔾᔭᐅᒋᐊᖃᕐᓂᖏᓐᓄᑦ ᐱᖁᔭᑦ.  

ᑎᑎᕋᖅᓯᒪᔪᑦ ᑐᑭᓯᒋᐊᕈᑎᒃᓴᐃᑦ ᑲᖑᓇᖅᑐᓕᕆᓂᕐᒧᓪᓗ ᑲᒥᓯᓇᐅᑉ ᐅᓂᒃᑳᖏᑦ, ᓄᓇᕗᑦ 

ᒐᕙᒪᒃᑯᖏᑦᑕ ᑭᐅᔾᔪᑎᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦᑕ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ 

 

 

ᑐᑭᓯᒋᐊᕈᑎᒃᓴᐃᑦ 

ᑲᖑᓇᖅᑐᓕᕆᓂᕐᒥᓪᓗ 

ᑲᒥᓯᓇᐅᑉ 

ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᖏᑦ 

 

 

ᓄᓇᕗᑦ ᒐᕙᒪᒃᑯᖏᓐᓄᑦ 

ᑭᐅᔾᔪᑎᑦ ᑲᑎᒪᔨᕋᓛᑦ 

ᑲᑎᒪᒍᑎᖃᖅᑎᓪᓗᒋᑦ 

ᑐᑭᓯᒋᐊᕈᑎᒃᓴᓂᒃ 

ᑲᖑᓇᖅᑐᓪᓗ 

ᓴᐳᔾᔭᐅᒋᐊᖃᕐᓂᖏᓐᓄᑦ 

ᑲᒥᓯᓇᐅᑉ 

ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᖏᓐᓄᑦ 

 

ᓄᓇᕗᑦ ᒐᕙᒪᒃᑯᖏᑦᑕ 

ᑭᐅᔾᔪᑎᖏᑦ 

ᑐᑭᓯᒋᐊᕈᑎᒃᓴᐃᑦ 

ᑲᖑᓇᖅᑐᓕᕆᓂᕐᒥᓪᓗ 

ᑲᒥᓯᓇᐅᑉ 

ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᖏᑦ 

 

ᓄᓇᕗᑦ ᒐᕙᒪᒃᑯᖏᑦᑕ 

ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᖏᑦ 

ᐱᓕᕆᐊᕆᔭᐅᓂᖏᓐᓄᑦ 

ᑲᒪᒋᔭᐅᓂᖏᓐᓄᑦ 

ᑐᑭᓯᒋᐊᕈᑎᒃᓴᐃᑦ 

ᑲᖑᓇᖅᑐᓪᓗ 

ᓴᐳᔾᔭᐅᒋᐊᖃᕐᓂᖏᓐᓄᑦ 

ᐱᖁᔭᓄᑦ 

1999-2000 ᐊᒃᑐᐱᕆ  27, 2000 ᑎᓯᐱᕆ 4, 2001 - - 

2000-2001 ᓄᕕᐱᕆ 14, 2001 ᒫᔾᔨ 4, 2003 - - 

2001-2002 ᓄᕕᐱᕆ 27, 2002 ᑎᓴᐱᕆ 2, 2003 - - 

2002-2003 ᑎᓯᐱᕆ 4, 2003 (ᔫᓂ 2004)* - - 

2003-2004 ᓄᕕᐱᕆ 25, 2004 - - (ᒪᐃ 31, 2004)* 

2004-2005 ᓄᕕᐱᕆ 15, 2005 - ᒫᔾᔨ 1, 2006 ᓄᕕᐱᕆ 18, 2005 

2005-2006 ᓄᕕᐱᕆ 30, 2006 - ᒫᔾᔨ 13, 2007 ᓄᕕᐱᕆ 22, 2006 

2006-2007 ᐊᒃᑑᕙ 26, 2007 - ᕕᕗᐊᕆ 19, 2008 ᔫᓂ 1, 2007 

2007-2008 ᓯᑎᐱᕆ 15, 2008 - ᔭᓐᓄᐊᕆ 26, 2009 ᒪᐃ 26, 2008 

2008-2009 ᔫᓐ 8, 2009 ᒫᔾᔨ 22, 2010 
ᓴᖅᑭᑎᑕᐅᓯᒪᖏᑦᑐᑦ 

ᓱᓕ 
ᔫᓂ 11, 2009 

2009-2010 

ᑐᓐᓂᐅᑕᐅᓯᒪᔪᑦ 

ᓴᖅᑭᑎᑕᐅᔪᒃᓴᐃᑦ ᔪᓚᐃ 

27, 2010 

ᒪᓕᒐᓕᐅᖅᑎᑦ 

ᑎᑎᕋᖅᑎᖏᓐᓄᑦ, ᐊᒻᒪ 

ᓴᖅᑭᑎᑕᐅᓯᒪᔪᑦ 

ᑲᑎᒪᕕᐅᑉ ᐃᓗᐊᓄᑦ 

ᐊᒃᑐᐱᕆ 22,  

 

- - 
ᓴᖅᑭᑎᑕᐅᓯᒪᖏᑦᑐᑦ 

ᓱᓕ 

 

*ᓴᖅᑭᑎᑕᐅᓯᒪᖏᑦᑐᑦ ᓱᓕ ᐊᑐᐃᓐᓇᐅᔫᒐᓗᐊᑦ 

 


